
GİRİŞ 

 

 Mövzunun aktuallığı və işlənmə dərəcəsi. Azərbaycanda uğurla həyata 

keçirilən təhsil islahatlarına dair direktiv sənədlər yetişən nəslin ekoloji tərbiyəsinin 

formalaşdırılması ilə bağlı ümumtəhsil məktəblərində çalışan fənn müəllimləri və 

dərsdənkənar tədbirlərə rəhbərlik edən şəxslər qarşısında mühüm vəzifələr qoyur. Bu 

vəzifələrin müvəffəqiyyətli həlli üçün orta ümumtəhsil məktəblərində çalışan sinif 

müəllimləri məqsədyönlü, planlı və mütəşəkkil işlər həyata keçirməlidirlər. 

 Müasir dünyada yaşanan problemlərin kəskinliyi pedaqoji nəzəriyyə və məktəb 

praktikası qarşısında gənc nəsli bütün canlılara diqqətli, məsuliyyətli münasibət 

ruhunda tərbiyə etmək vəzifəsi qoymuşdur. Ekoloji tələblərin hər bir insanın davranış 

normasına çevrilməsi üçün uşaqlıqdan ətraf mühitin, xüsusən bütün canlıların 

vəziyyəti üçün məqsədyönlü məsuliyyət hissi tərbiyə etmək lazımdır. 

 Gənc nəsli bu missiyanı yerinə yetirməyə hazırlamaq sistemində insanın təbii 

və sosial mühit haqqında biliklərin mənimsənilməsinin, dünyanın vahid mənzərəsi ilə 

tanış olmasının ilkin mərhələsi hesab edilə bilən ibtidai məktəbin rolu böyük 

əhəmiyyət daşıyır. 

 Ümumiyyətlə, ölkəmizdə yetişən nəsli diqqətdə saxlamaqla təbiətə həssas və 

qayğıkeş münasibət bəsləməyi təlqin edən bir sıra tədbirlər həyata keçirilir. Bu 

sahədə həyata keçirilən məqsədyönlü, planlı və mütəşəkkil işləri, o cümlədən 

ekologiya sahəsində aparılan islahatları qeyd etmək vacibdir. 

 Azərbaycanda təbii mühitin qorunması dövlətin ən vacib siyasi, iqtisadi və 

sosial vəzifələrinə aid edilir. Bununla yanaşı, Respublikamızda ekoloji 

problemlərinin həlli sahəsində beynəlxalq təşkilatların da fəaliyyəti xeyli 

genişlənmişdir. Belə ki, Azərbaycan Respublikasının həm Avropa, həm də Asiya 

ölkələrindəki ekologiya təşkilatları ilə müntəzəm əlaqələri mövcuddur. Hansı ki, bu 

əlaqələr müxtəlif tədbirlər yolu ilə məqsədyönlü, planlı və mütəşəkkil olaraq həyata 

keçirilir. 

 Müstəqillik qazandığımız illərə qədər ekoloji bəlalara qarşı beynəlxalq 

tədbirlərin keçirilməməsi səbəbindən ölkəmizin ərazisində çoxsaylı ekologiya 

problemləri yaranmışdır. Müstəqillik qazandığımız illərdən etibarən Ulu öndərimiz 

Heydər Əliyevin uzaqgörən siyasəti nəticəsində ekoloji bəlaların aradan 

qaldırılmasına yönəldilən beynəlxalq tədbirlərin mütəmadi olaraq təşkil edilməsini 

yaxşı hal kimi qeyd etmək lazımdır.  

 “Təhsil haqqında” Azərbaycan Respublikasının Qanununda (2009) orta 

ümumtəhsil məktəbləri qarşısında qoyulan vəzifələr içərisində kiçikyaşlı 

məktəblilərin təbiətə həssas və qayğıkeş münasibətinin formalaşdırılması ilə bağlı bir 

sıra tövsiyələr mövcuddur. Bu tövsiyələrin birində qeyd edilir ki, “dövlətimiz 

uşaqların erkən yaş dövründən intellektual, fiziki və psixi inkişafını, sadə əmək  

vərdişlərinə yiyələnməsini, istedad və qabiliyyətinin üzə çıxarılmasını, sağlamlığının 

qorunmasını, estetik tərbiyəsini, təbiətə və insanlara həssas münasibətinin 

formalaşmasını təmin edir” [149, s.35]. 

 Ölkəmizin orta ümumtəhsil məktəblərində yetişən nəslin ekoloji tərbiyəsinin 

inkişafına, ətraf mühitə qayğıkeş və həssas münasibətin formalaşdırılmasına aid bir 

sıra zəruri işlər həyata keçirilir. Belə ki, orta ümumtəhsil məktəblərində şagirdlərin 

sırf ekoloji tərbiyəsinə xidmət edən fənlərin keçirilməsi zəruri sayılmışdır. Bu fənlər 

içərisində “Azərbaycan dili” və “Həyat bilgisi” fənləri haqqında danışılan problemin 

müvəffəqiyyətli həlli baxımından mühüm əhəmiyyət kəsb edir. “Azərbaycan dili” və 

“Həyat bilgisi” fənlərini tədris edən müəllimlərin səyi ilə kiçikyaşlı məktəblilərin 

ekoloji tərbiyəsinin formalaşdırılması, onlara təbiətə həssas və qayğıkeş münasibət 

bəsləməyi öyrətmələri elmi, pedaqoji, metodik cəhətdən mühüm aktuallıq kəsb edir.  

 İbtidai siniflərdə “Həyat bilgisi” fənnini tədris edən müəllimlərin həyata 

keçirdikləri belə məqsədyönlü, planlı və mütəşəkkil işlərin əsasında ibtidai sinif 

şagirdlərində təbiətə, ətraf mühitə həssas və qayğıkeş münasibətin formalaşdırılması 

dayanır. Buna görə ilk növbədə fənlərin tədrisində kiçikyaşlı məktəblilərə təbiətə 

həssas və qayğıkeş münasibət bəsləməyi öyrətmək üçün bir sıra məqsədyönlü iş 

aparmaq lazım gəlir. 

 Bu gün ekoloji mühitin qorunması, təbiətə qayğıkeş münasibətin bəslənilməsi, 

yetişən nəslin ekoloji tərbiyəsinin formalaşdırılması bütövlükdə çox mühüm aktuallıq 

kəsb edir. Hələ Böyük öndər Heydər Əliyev 10 dekabr 2002-ci il tarixdə imzaladığı 



  

5 

 

sərəncamla “Əhalinin ekoloji təhsili və maarifləndirilməsi haqqında Azərbaycan 

Respublikasının Qanunu”nu [204] təsdiq etmişdir. Həmin qanunun ümumi 

müddəaları bölməsində Qanunda istifadə olunan əsas anlayışlar aşağıdakı 

mənalarda ifadə edilir: “Ekoloji təhsil - ətraf mühitin mühafizəsi və təbii 

ehtiyatlardan istifadə üzrə normaların, xüsusi biliklərin, təcrübənin tədrisi və 

öyrənilməsi prosesi”, “Ekoloji biliklər - ətraf mühitə, ekologiyaya, insan və təbiət 

arasında qarşılıqlı əlaqələrə dair məlumatlar”, “Ekoloji maarifləndirmə - ekoloji 

mədəniyyətin formalaşmasına yönəldilmiş ekoloji bilik və təcrübənin yayılması”, 

“Ekoloji mədəniyyət - əhalinin və ölkənin ekoloji təhlükəsizliyinə, insanın ətraf 

mühitlə qarşılıqlı əlaqəsinə dair bilik və təcrübənin məcmusu” [204].  

Göstərilən müddəalar həm də erkən nəslin ekoloji dünyagörüşünü, təbiətə həssas 

və qayğıkeş münasibət bəsləməyi formalaşdırmağı özündə ehtiva edir. 

 “Azərbaycanda təhsilin inkişafı üzrə Dövlət Strategiyası”nda [11] əsas 

istiqamətlərdən biri səriştəyə əsaslanan təhsilin məzmununun yaradılması adlanır. 

Burada ibtidai sinif müəllimlərinin peşəkarlığa əsaslanaraq şagirdlərin şəxsiyyətyönlü 

səviyyələrini yüksəldə bilmələri nəzərdə tutulur. Hər bir ibtidai sinif müəllimi öz 

səriştəsinə əsaslanaraq şagirdlərə biliklərin əsaslarını verməklə yanaşı, onların bir 

şəxsiyyət kimi formalaşmasını da təmin etməli, şəxsiyyətyönlü təhsilin məzmununun 

yaradılması prosesində kiçikyaşlı məktəblilərə təbiətə qayğıkeş və həssas 

münasibətin formalaşdırılmasını da önə çəkməlidir. Qeyd edilənlər tədqiqat 

probleminin aktual olmasını özündə ifadə edir. 

 Tədqiqat probleminin aktuallığını əsaslandıran amillərdən biri də ölkəmizdə 

uğurla həyata keçirilən Milli kurikuluma dair direktiv sənədlərdə kiçikyaşlı 

məktəblilərin ekoloji tərbiyəsi ilə bağlı nəzərə alınması zəruri sayılan tövsiyələrin 

verilməsidir. Milli kurikuluma dair sənədlərdə göstərilir ki, “Həyat bilgisi” fənni üzrə 

şagirdlər öz hüquqlarını hərtərəfli bilməlidirlər. Çünki “Həyat bilgisi” fənninin 

tədrisində kiçikyaşlı məktəblilərdə təbiətə həssas və qayğıkeş münasibətlərin 

formalaşdırılması mümkün sayılır. Həmin sənədlərin birində göstərilir ki, “Həyat 

bilgisi” fənnini öyrənməklə şagird:  

“- öz hüquqlarını dərk etməsini, başqalarının hüquq və azadlıqlarına hörmətlə 

yanaşmasını, onu əhatə edən insanlara, təbiətə, ekologiyaya həssas və qayğıkeş 

münasibət bəsləməsini nümayiş etdirir, həmin məsələlərlə bağlı şəxsi fikirlərini 

bildirir; 

- insan həyatı və sağlamlığının qorunması ilə bağlı ən zəruri təhlükəsizlik qaydalarını 

izah edir; 

- düzlük, ədalətlilik, humanistlik, rəhmdillik nümayiş etdirir, bu mənəvi keyfiyyətlərin 

mahiyyəti barədə mülahizələrini şərh edir; 

- iqtisadi biliklərdən məişətdə istifadə edir; 

- təbiətə, ekologiyaya həssas və qayğıkeş yanaşmaqla təbiət hadisələri üzərində 

müşahidələr aparır və onlara münasibət bildirir; 

- cəmiyyətdə baş verən hadisələri öz yaş səviyyəsinə uyğun şərh edir” [70, s. 24-25].  

Haqqında danışılan problemin ədəbiyyatda qoyuluşunu nəzərdən keçirdikdə 

məlum olur ki, ölkəmizdə bu problem iki əsas istiqamət üzrə tədqiq olunur. Yəni 

birinci istiqamət üzrə aparılan tədqiqatlar ümumi ekologiya probleminə, ikinci 

istiqamət üzrə aparılan tədqiqatlar isə pedaqoji kontekstə, ekoloji tərbiyə mövzusunda 

çap olunan əsərlərə əsaslanır. Ümumi pedaqogika üzrə aparılan tədqiqatların 

nəticələri ilə bağlı növbəti paraqrafda təhlillər aparacağımızı nəzərə alaraq sırf 

tədqiqat obyektimizə uyğun olan elmi-pedaqoji ədəbiyyatlarda ekoloji tərbiyə ilə 

bağlı mövcud əsərlərə münasibət bildirməyi məqsədəuyğun hesab edirik.  

Ekoloji tərbiyə ilə bağlı pedaqoji aspektdə aparılan tədqiqatlar əsasında nəşr 

olunan əsərləri nəzərdən keçirərkən məlum oldu ki, müstəqillik illərinə qədər 

pedaqoji istiqamətdə çap olunan əsərlərdə, o cümlədən pedaqogikaya aid dərslik və 

dərs vəsaitlərində müəlliflər (M.M.Mehdizadə, M.Ə.Muradxanov, T.M.Əfəndiyev, 

İ.İ.Vəlixanlı, A.N.Kərimov, M.Ə.Məmmədov və b) tərbiyənin bir neçə tərkib 

hissələrinə dair fəsillər və paraqraflar hazırlasalar da, şagirdlərin ekoloji tərbiyəsi ilə 

bağlı heç bir qeydlər aparmamışlar. Yalnız müstəqillik illərində Azərbaycanın 

pedaqoq alimləri pedaqogikaya aid dərslik və dərs vəsaitlərində ekoloji tərbiyə 

problemini də tərbiyənin tərkib hissələrindən biri kimi təsnif etmişlər.  



  

7 

 

N.M.Kazımov [85], Ə.Ş.Həşimov [65], Ə.Ə.Ağayev [127], Y.R.Talıbov [127], 

Y.Ş.Kərimov [88;89], Z.İ.Qaralov [97], F.B.Sadıqov [132], A.O.Mehrabov [104], 

A.N. Abbasov [1], Ə.X,Paşayev [126], F.A.Rüstəmov [126], H.H.Əhmədov [36], 

V.C.Xəlilov [71], M.H.Nəzərov [123], A.R.Babayeva [123], P.B.Əliyev [46], 

İ.İ.Məmmədov [106], O.Q.Həsənli [63], İ.T.Tacəddinov [148], L.N.Qasımova [94], 

M.A.İsmixanov [81] kimi pedaqoq alimlərin əsərlərində ekoloji mədəniyyət, ekoloji 

təhsil və tərbiyənin məzmunu, mahiyyəti ilə bağlı dəyərli fikirlər olsa da, kiçikyaşlı 

məktəblilərdə təbiətə həssas və qayğıkeş münasibətin formalaşdırılması ilə bağlı elmi 

yanaşmalar yoxdur.  

Təbiət aləmi pedaqogikada uzun müddətdir ki, kiçikyaşlı şagirdlərin təhsil və 

tərbiyəsində ən mühüm amillərdən biri kimi tanınıb. Onunla ünsiyyətdə olan, onun 

obyekt və hadisələri ilə tanış olan kiçik məktəb yaşlı şagirdlər tədricən yaşadıqları 

dünyanın dərkinə səy göstərir, flora və faunanın heyrətamiz müxtəlifliyini kəşf edir, 

təbiətin insan həyatındakı roluna dair biliklərinin dəyərini qiymətləndirir, onlara 

qayğıkeş münasibət bəsləyir, təbii sərvətlərin, yeni həyat formalarının qorunması və 

artırılmasına qayğı göstərməyə təşviq edən mənəvi və estetik hisslər və təcrübələr 

yaşayırlar.  

İbtidai sinif şagirdlərində təbiətə qayğıkeş münasibətin formalaşması və 

inkişafının, ekoloji mədəniyyətin formalaşmasının əsasını təbiətlə insanın 

(cəmiyyətin) qarşılıqlı əlaqəsi haqqında müəyyən məlumatları özündə əks etdirən 

ibtidai sinif kurikulumlarının məzmunu təşkil edir. Məsələn, humanitar və estetik 

tərbiyənin məzmunu (dil, bədii qiraət, musiqi, təsviri sənət) kiçikyaşlı şagirdlərin 

emosional ahəngdar təəssüratlarını zənginləşdirməyə imkan verir, dəyər 

mühakimələrinin inkişafına, təbiətlə tam ünsiyyətə və bacarıqlı davranışa kömək edir. 

Məlumdur ki, sənət əsərləri rənglərin, formaların, səslərin, qoxuların müxtəlif 

təzahürlərində olduğu kimi, həqiqi təbiət bizi əhatə edən dünya haqqında bilik 

mənbəyi, həyatın müxtəlif formalarını dərk etməyin mühüm vasitəsi kimi xidmət 

edir. 

Beləliklə, tədqiqatın aktuallığı aşağıdakı ziddiyyətlərin olması ilə əlaqədardır: 

- Sosial-pedaqoji səviyyədə ziddiyyət: Təhsilin ilkin mərhələsində olan 

şagirdlərdə həyatın müxtəlif formalarına hörmətli münasibət formalaşdırmağın 

vacibliyi ilə, bu problemin nəzəri və praktiki işlənməsinin aşağı səviyyədə olması, 

real həyatda obyektiv ekoloji dünyagörüşü dəyərləri ilə pedaqoqun fəaliyyəti 

arasındakı təzadlar; 

- Elmi və nəzəri xarakterli ziddiyyət: Bir tərəfdən, kiçikyaşlı məktəblilər 

arasında təbiətə həssas və qayğıkeş münasibətlərin inkişaf etdirilməsi, təbiətlə 

harmoniyada yaşamaq bacarığının formalaşdırılması zəruridir, digər tərəfdən, eyni 

problem pedaqogika elmində öz həllini tapmamışdır. 

- Elmi və metodiki mahiyyət: Bir tərəfdən, şagirdlərdə ekoloji dünyagörüşü 

formalaşması prosesini yaxşılaşdırmaq üçün təcrübəyə ehtiyac var, digər tərəfdən, 

onun elmi və metodiki dəstəyi zəifdir. 

Tədqiqatın obyekti. Kiçikyaşlı məktəblilərdə təbiətə həssas və qayğıkeş 

münasibətin formalaşdırılması prosesidir. 

Tədqiqatın predmeti. Kiçikyaşlı məktəblilərdə təbiətə həssas və qayğıkeş 

münasibət formalaşdırılması üzrə işin sistemidir.  

Tədqiqatın məqsədi. Fənlərin tədrisi və dərsdənkənar tədbirlər prosesində 

kiçikyaşlı məktəblilərdə təbiətə həssas və qayğıkeş münasibətin formalaşdırılması 

üçün ən optimal yol və imkanları müəyyənləşdirmək və həmin yol və imkanlardan 

istifadənin səmərəli formalarını göstərməkdən ibarətdir.  

Tədqiqatın vəzifələri. Tədqiqatın məqsədi, obyekti, predmetindən irəli gələn 

aşağıdakı vəzifələr qarşıya qoyulmuşdur: 

- Kiçikyaşlı məktəblilərdə ətraf mühitə həssas və qayğıkeş münasibət anlayışının 

mahiyyətini  aydınlaşdırmaq; 

- Elmi-pedaqoji ədəbiyyatda, məktəb təcrübəsində problemin qoyuluşunu və 

pedaqoji-psixoloji əsaslarını araşdırıb təhlil edərək ümumiləşdirmək; 

- İbtidai siniflərdə “Azərbaycan dili” və “Həyat bilgisi” fənlərinin tədrisi 

prosesində kiçikyaşlı məktəblilərə ətraf mühitə həssas və qayğıkeş münasibət 

bəsləməyi öyrətməyin imkan və yollarını aşkara çıxarmaq; 

- Dərsdən və məktəbdən kənar tədbirlərdə kiçikyaşlı məktəblilərə həssas və 

qayğıkeş münasibətin aşılanması imkanlarını düzgün müəyyənləşdirmək; 

- Kiçikyaşlı məktəblilərdə ətraf mühitə həssas və qayğıkeş münasibətin 

formalaşması üçün pedaqoji şərtləri inkişaf etdirmək və sınaqdan keçirmək. 

- Pedaqoji eksperiment vasitəsilə tədqiqatın fərziyyəsində qoyulan elmi 

ideyaların doğru olduğunu sübuta yetirmək. 

Tədqiqatın fərziyyəsi. Ümumtəhsil məktəblərinin ibtidai siniflərində kiçikyaşlı 

məktəblilərin ekologiyaya və ətraf mühitə həssas və qayğıkeş münasibətin 

formalaşdırılması o zaman reallaşa bilər ki, əgər: 

- kiçikyaşlı məktəblilərə ibtidai siniflərdə “Azərbaycan dili” və “Həyat bilgisi” 

fənninin tədrisi prosesində ətraf mühitə həssas və qayğıkeş münasibətin aşılanması 

imkanları və yolları üzə çıxarılarsa; 

- dərsdənkənar və məktəbdənkənar tədbirlərdə kiçikyaşlı məktəblilərdə ətraf 

mühitə həssas və qayğıkeş münasibətin aşılanması yolları düzgün 

müəyyənləşdirilərsə, I-IV sinif şagirdlərində təbiətə, ətraf mühitə həssas və qayğıkeş 

münasibətin formalaşdırılması müvəffəqiyyətlə inkişaf edər. 

- təhsil prosesində ekoloji tərbiyənin oriyentasiyası şagirdin təbiətə baxış 

sistemini fəal şəkildə formalaşdırır; 

Tədqiqatın metodları. Tədqiqat prosesində irəli sürülən fərziyyəni həll etmək 

üçün aşağıdakı metodlardan istifadə olunmuşdur: 

Müşahidə. Kiçikyaşlı məktəblilərdə həssas və qayğıkeş münasibətin 

formalaşdırılması ilə əlaqədar təlim prosesində, dərsdən və məktəbdənkənar 

tədbirlərdə, ekskursiyalarda, gəzintilərdə, ekoloji tərbiyə ilə bağlı müxtəlif tipli 

tədbirlərdə müşahidələr aparılmış, alınan nəticələr ümumiləşdirilmişdir. 

Müsahibə. Kiçikyaşlı məktəblilərdə təbiətə həssas və qayğıkeş münasibət 

formalaşdırmaqla bağlı dinlənilən dərslərdə, fərdi məşğələlərdə, dərsdən və 

məktəbdənkənar tədbirlərdə bir sıra müsahibələr aparılmış və alınan nəticələr 

ümumiləşdirilmişdir.  

Nəzəri təhlil. Problemin əsas mahiyyətini, məzmununu, məqsəd və vəzifələrini, 

eləcə də pedaqoji-psixoloji əsaslarını ətraflı şəkildə şərh etmək üçün elmi-pedaqoji 

ədəbiyyat öyrənilmiş, müvafiq təhlillər əsasında ümumiləşdirmələr aparılmışdır.  

Sənədlərin öyrənilməsi. Ekologiya, ekoloji tərbiyə ilə əlaqədar dövlət 

sənədləri, müvafiq direktivlər, mövcud təhsil proqramları nəzərdən keçirilmiş, onlara 

tədqiqatın müvafiq mərhələlərində istinad olunmuşdur. 

Anket sorğusu. Kiçikyaşlı məktəblilərdə təbiətə həssas və qayğıkeş 

münasibətin formalaşdırılması ilə bağlı real vəziyyəti və bu sahədəki mövcud işlərin 

məzmununu öyrənmək üçün Naxçıvan Muxtar Respublikasının Heydər Əliyev adına 

tam orta məktəb, 11, 12, 15 nömrəli şəhər, həmçinin Şərur, Şahbuz rayonlarının 

Qarxun və Kükü kənd məktəblərində ibtidai sinif müəllimləri və şagirdləri ilə anket 

sorğusu keçirilmişdir.  

Pedaqoji eksperiment. Tədqiqat zamanı pedaqoji eksperiment 3 mərhələdən 

ibarət olaraq həyata keçirilmişdir: 

- pedaqoji eksperimentin müəyyənedici mərhələsində problemin ümumi 

vəziyyəti öyrənilmiş və çatışmazlıqlar müəyyənləşdirilmişdir; 

- pedaqoji eksperimentin ikinci mərhələsində həmin çatışmazlıqların aradan 

qaldırılmasına xidmət edən öyrədici materiallar hazırlanmış və tətbiq olunmuşdur;  

- pedaqoji eksperimentin üçüncü mərhələsində isə işçi fərziyyənin doğruluğu 

yoxlanılmışdır.  

Müdafiəyə aşağıdakı müddəalar çıxarılır. 

1. İbtidai siniflərin “Azərbaycan dili” dərslərində kiçikyaşlı məktəblilərə təbiətə 

həssas və qayğıkeş münasibət bəsləməyin öyrədilməsi onların ekoloji tərbiyəsinin 

inkişafı baxımından mühüm əhəmiyyət kəsb edir.  

2. İbtidai siniflərin “Həyat bilgisi” dərslərində şagirdlərə təbiətə həssas və 

qayğıkeş münasibət bəsləməyi öyrətməyin imkanları yollarının aşkara çıxarılması 

haqqında danışılan problemin müvəffəqiyyətli həlli baxımından çox faydalıdır.  

3. Dərsdən və məktəbdənkənar tədbirlərdə kiçikyaşlı məktəblilərə təbiətə həssas 

və qayğıkeş münasibət öyrətməyin faydası çoxdur.  



  

11 

 

4. Kiçikyaşlı məktəblilərə təbiətə həssas və qayğıkeş münasibətlər aşılamaq, 

onların ekoloji tərbiyəsinin günün tələbləri səviyyəsində formalaşdırılması 

baxımından mühüm əhəmiyyət kəsb edir.  

5. Problemlə bağlı pedaqoji eksperimentin mərhələlər üzrə aparılması, irəli 

sürülən işçi fərziyyənin doğru olduğunu sübuta yetirməkdən çox asılıdır.  

Tədqiqatın elmi yeniliyi. İlk dəfə olaraq: 

- kiçikyaşlı məktəblilərdə təbiətə həssas və qayğıkeş münasibətlərin 

formalaşması kimi vacib bir problem tədqiqata cəlb edilmiş; 

- kiçikyaşlı məktəblilərdə təbiətə həssas və qayğıkeş münasibətlərin 

formalaşmasının mahiyyəti, məzmunu, komponentləri müəyyən olunmuş, qabaqcıl 

məktəb və müəllim təcrübəsi, eksperimentin nəticələri əsasında onun həyata 

keçirilməsinin yolları, formaları və vasitələri müəyyənləşdirilmişdir; 

- kiçikyaşlı məktəblilərdə təbiətə həssas və qayğıkeş münasibətlərin 

formalaşması prosesinin effektivliyini təmin edən qarşılıqlı gücləndirilmiş inteqrasiya 

edilmiş pedaqoji şərait kompleksi yaradılmışdır; 

- kiçikyaşlı məktəblilərdə təbiətə həssas və qayğıkeş münasibətlərin 

formalaşmasının qanunauyğunluqları, meyarları və səviyyə göstəriciləri, habelə 

ehtimal olunan boşluqlar aşkar edilmişdir ki, bu da onların məktəb mərhələsində 

meydana gəlməsinin qarşısını almağa imkan verir. 

Tədqiqatın nəzəri əhəmiyyəti. Tədqiqat zamanı kiçikyaşlı məktəblilərdə 

təbiətə həssas və qayğıkeş münasibətlərin formalaşdırılması ilə bağlı işin mahiyyəti, 

məzmunu, məqsəd və vəzifələri, nəzəri əsasları müəyyənləşdirilmişdir.  

Tədqiqat əsərində irəli sürülən elmi ideyalar pedaqogika elminə töhfələr 

verəcək, pedaqoji fikir tarixini zənginləşdirəcəkdir.  

Tədqiqatın praktik əhəmiyyəti. Tədqiqat işi ilə bağlı işin strukturu, əsas elmi  

fikirlər, eləcə də, tədqiqatın nəticələri ilə bağlı ibtidai sinif müəllimlərinə metodik 

köməklik göstərmək məqsədilə təqdim edilmişdir. İbtidai sinif müəllimlərinə təqdim 

edilən iş metodikası onlara kiçikyaşlı məktəblilərdə təbiətə həssas və qayğıkeş 

münasibətin formalaşdırılması işi ilə bağlıdır.  

Aprobasiyası və tətbiqi. Dissertasiyanın mövzusu Respublika Elmi 

Tədqiqatların Əlaqələndirilməsi Şurası Pedaqogika və Psixologiya Problemləri üzrə 

Elmi Şurasının 28 iyun 2016-cı il tarixli iclasında qeydə alınmış və Naxçıvan Dövlət 

Universiteti Elmi şurasının 23 sentyabr 2016-cı il tarixli iclasında (protolol №01) 

təsdiq edilmişdir. Təklif edilən iş sistemi Naxçıvan Muxtar Respublikasının şəhər 

məktəblərində, o cümlədən 11, 12, 15 saylı və Heydər Əliyev adına tam orta 

məktəblərdə, Şərur və Şahbuz rayonlarının Qarxun, Kükü kənd məktəblərinin ibtidai 

siniflərində tətbiq olunmuşdur. Dissertasiyada öyrənilən problemlə bağlı Azərbaycan 

Respublikası Prezidenti yanında Ali Attestsiya Komisiyasının təsdiq etdiyi nüfuzlu 

jurnallarda ümumilikdə 15 elmi məqalə və konfrans materialı nəşr olunmuşdur ki, 

onlardan 3 məqalə və 1 konfrans materialı xaricdə nəşr etdirilmişdir.  

Dissertasiya Naxçıvan Dövlət Universitetinin “Pedaqogika və psixologiya” 

kafedrasında yerinə yetirilmişdir. 

Dissertasiyanın quruluşu. Dissertasiya girişdən, 6 paraqrafı əhatə edən 2 

fəsildən, nəticə, təkliflər və istifadə edilmiş ədəbiyyat siyahısından ibarətdir.  

Girişdə - 17335, birinci fəsildə - 148219, ikinci fəsildə -89250, nəticədə - 7645 

işarə olmaqla, dissertasiya işinin ümumi həcmi bütövlükdə - 262449 işarədən 

ibarətdir. 

I FƏSİL 

KİÇİKYAŞLI MƏKTƏBLİLƏRDƏ TƏBİƏTƏ HƏSSAS VƏ QAYĞIKEŞ 

MÜNASİBƏTİN FORMALAŞDIRILMASI İŞİNİN NƏZƏRİ MƏSƏLƏLƏRİ 

 

1.1. Kiçikyaşlı məktəblilərdə təbiətə həssas və qayğıkeş münasibətin 

formalaşdırılması işinin mahiyyəti, məzmunu, məqsəd və vəzifələri 

 

Kiçikyaşlı məktəblilərdə təbiətə həssas və qayğıkeş münasibətin 

formalaşdırılması təhsil islahatlarının aparıldığı indiki şəraitdə mühüm aktuallıq kəsb 

edir. İbtidai siniflərdə kiçikyaşlı şagirdlərə təbiətə həssas və qayğıkeş münasibət 

bəsləməyi öyrətmək bütün fənlərin tədrisində mümkün sayılır. Lakin biz tədqiqatın 

predmetinə uyğun olaraq tədris prosesində bu fənlərin içərisində “Azərbaycan dili” 

və “Həyat bilgisi” fənlərinə üstünlük vermişik. Azərbaycan dili dərslərində hər hansı 

bir mövzunun tədrisi prosesində şagirdlərə ekoloji biliklər vermək mümkündür. 

Lakin elə mövzular var ki, həmin mövzuların tədrisi prosesində şagirdlərə ekoloji 

biliklər verməklə yanaşı, onlara təbiətə həssas və qayğıkeş münasibət bəsləməyi 

öyrətmək daha məqsədə uyğundur. Bunun üçün ibtidai siniflərdən başlamaq lazım 

gəlir. İbtidai siniflər üçün tərtib olunan dərsliklərin hamısında belə mövzular vardır. 

Təcrübə və müşahidələr göstərir ki, I sinifdə Azərbaycan dili dərslərində sinif 

müəllimləri şagirdlərin ekoloji tərbiyəsinin inkişafı üçün məqsədyönlü işlər 

aparmırlar. Aparılan müşahidələrdən o da aydın olur ki, ibtidai sinif müəllimləri 

birinci siniflərə yarım il ərzində hərfləri və səsləri öyrətdikləri üçün tərbiyənin tərkib 

hissələrinə dair işlər aparmağı planlaşdırmırlar. Xüsusilə tərbiyənin aparıcı tərkib 

hissələrindən olan ekoloji tərbiyə məsələlərinə yer ayırmırlar. İbtidai sinif 

müəllimləri ilə aparılan sorğulardan belə məlum olur ki, savad təlimi dövründə onlar 

yalnız əxlaq tərbiyəsinin komponentləri ilə bağlı iş aparırlar. Təcrübə və müşahidələr 

sübut edir ki, ibtidai sinif müəllimləri I sinifdə ikinci yarım il üçün ayrılan 

mövzuların tədrisində də ekoloji tərbiyə məsələlərinə bəzi hallarda toxunurlar.  

II siniflər üçün tərtib olunan “Azərbaycan dili” dərsliyində [17] 

“Dəyərlərimiz”, “Ailə”, “Heyvanlar və quşlar”, “Təbiətin sirləri” bölmələrində 

kifayət qədər ekoloji tərbiyə ilə bağlı mövzular vardır. Lakin II sinifdə “Azərbaycan 

dili” fənnini tədris edən müəllimlər, dərslərində dərsin mərhələlər üzrə təşkilinə daha 

çox yer ayırırlar. Lakin həmin mərhələlərdən birini ekoloji tərbiyə bölməsi 

adlandırmırlar.  

III sinif dərsliyində isə 8 bölmə vardır. “Ailə və məktəb”, “Mənəvi dəyərlər”, 

“Sirli dünya”, “Sevimli qəhrəmanlarım”, “Tarixi şəxsiyyətlər”, “Bayramlar və tarixi 

günlər”, “Hikmət xəzinəsi”, “Mədəni irsimiz” [16] adlanan bölmələrin heç biri sırf 

ekoloji tərbiyə problemlərini özlərində ehtiva etmir. Bölmələrin hər birində ekoloji 

tərbiyə məsələləri, şagirdlərdə təbiətə həssas və qayğıkeş münasibət 

formalaşdırılması ilə bağlı informasiyalar öz səthiliyi ilə diqqəti cəlb edir. Yəni 

bölmələrə daxil edilən hər hansı bir mövzunun tədrisində yalnız müəllim istədiyi 

halda ekoloji tərbiyə ilə bağlı şərhlər apara bilər. Özü də belə şərhləri apararkən 

müəllim yalnız öz səriştəsinə əsaslanaraq izah verə bilər. Çünki bölmələrdəki 

mövzuların heç biri sırf ekoloji tərbiyə problemlərini özündə əks etdirmir.  

IV sinfin “Azərbaycan dili” dərsliyi [18] haqqında da eyni sözləri demək olar. 

Çünki 6-cı bölmə istisna olmaqla digər bölmələrə daxil edilən mövzuların heç biri 

ekoloji tərbiyə probleminə aid deyildir. Yalnız “Ana təbiət” adlanan 6-cı bölmədə 

verilən “Təbiətin dostları”, “Meşələrin dostluğu”, “Suallar, cavablar”, “Çil toyuq”, 

“Gülgəz”, “Heyvanlar”, “Buğda üşüyürmü”, “Novruz bayramı”, “Qızıl balıq”, 

“Sağsağan nə axtarır”, “Yaz”, “Alma ağacı” kimi mövzuların hər birinin tədrisində 

şagirdlərin ekoloji tərbiyəsinin formalaşdırılması üçün istənilən qədər bədii təsvirlər, 

didaktik yanaşmalar, estetik dəyərlər, rəngli şəkillər vardır. Ona görə də ibtidai sinif 

müəllimləri dərsliklərdə verilən mövzuların hər birinə yaradıcı şəkildə yanaşmaqla 

bərabər şagirdlərin ekoloji tərbiyəsinin inkişafına da məqsədyönlü, planlı, mütəşəkkil 

olaraq diqqət yetirməlidirlər. Məhz belə olduqda kiçikyaşlı məktəblilərdə təbiətə 

həssas və qayğıkeş münasibətin formalaşdırılmasına nail olmaq mümkündür.  

Qeyd etdiyimiz kimi, ibtidai siniflərdə tədris edilən fənlər içərisində şagirdlərin 

ekoloji tərbiyəsini formalaşdırmağa xidmət edən, onlara təbiətə həssas və qayğıkeş 

münasibət bəsləməyi öyrədən fənlərdən biri də “Həyat bilgisi” fənnidir. Bu fənninin 

tədrisi üçün hazırlanan dərsliklərin hər birində haqqında danışılan problemin həllinə 

xidmət göstərən çoxsaylı mövzular vardır. I sinif daxil olmaqla digər ibtidai siniflər 

üçün hazırlanan dərsliklərdə ekoloji tərbiyə mövzuları üstünlük təşkil edir. Bu 

mövzuların tədrisində fənn müəllimlərinin ekoloji tərbiyəyə üstünlük vermələri vacib 

hesab edilir.   

Təcrübə və müşahidələr göstərir ki, ibtidai sinif müəllimləri belə mövzuları 

tədris edərkən həmin mövzularda güllər, çiçəklər, ağaclar, meyvələr, çaylar, göllər, 

dənizlər, yaşıl çəmənlər, çiçəkli bağçalar haqqında verilən informasiyaları daha çox 

estetik tərbiyə ilə bağlayır, həmin informasiyaları şagirdlərin estetik-bədii zövqlərinin 

formalaşdırılması baxımından izah edirlər. Onlar unudurlar ki, bu mövzuların hər 

birində kiçikyaşlı məktəblilərə təbiətə həssas və qayğıkeş münasibət bəsləməyi 

öyrədən elementlər, detallar və komponentlər vardır. Həmin elementlərin, detalların 

və komponentlərin kiçikyaşlı məktəblilərin ekoloji tərbiyəsinə istiqamətləndirmələri 

daha məqsədəuyğundur. Təəssüflər olsun ki, fənn müəllimləri özləri üçün belə iş 

metodikası yarada bilmirlər. Ona görə biz dissertasiyanın müvafiq paraqraflarında 

onlara bu sahədə metodik tövsiyələrin və elmi istiqamətlərin verilməsini 

məqsədəmüvafiq hesab edirik. 

II sinif “Həyat bilgisi” dərsliyində [79] də ekoloji tərbiyə ilə bağlı bir sıra 

mövzular vardır. Həmin mövzular əsasən “Biz təbiətin övladlarıyıq” bölməsindəki 

“Yer kürəsi”, “Günəş, hava, su, torpaq”, “Bitkilər və heyvanlar”, “Şəhərdə və 

kənddə”, “Temperatur və onun ölçüləri”, “Təbiətdə suyun dövranı”, “Fəsillər”, “Yer 

səthi necə dəyişir?” başlıqları altında verilən didaktik materiallarda öz əksini tapır.  

III siniflər üçün tərtib olunan “Həyat bilgisi” dərsliyində [100] ekoloji tərbiyə ilə 

bağlı konkret bölmələr verilməsə də IV sinif üçün tərtib olunan dərsliyin  müvafiq 

bölməsində şagirdlərin ekoloji tərbiyəsi üçün yeddi mövzu (“İqlim və canlılar aləmi”, 

“Təbii ehtiyatlar”, “Təbiət necə dəyişir?”, “Təbiətdən istifadə”, “Cəmiyyət və bitkilər 

aləmi”, “Cəmiyyətin inkişafı və heyvanlar aləmi”, “Cəmiyyət və elmi-texniki 

inkişaf”) verilmişdir. Həmin mövzuların hər birində ibtidai sinif müəllimləri 

şagirdlərin ekoloji tərbiyəsinin inkişafı, onlarda təbiətə həssas və qayğıkeş münasibət 

formalaşdırmaq üçün məqsədyönlü, planlı, mütəşəkkil işlər həyata keçirməlidirlər.  

Bu baxımdan qeyd etmək olar ki, Azərbaycanda həyata keçirilən təhsil 

islahatına dair direktiv sənədlərdə şagirdlərin ekoloji tərbiyəsinin formalaşdırılması 

ilə bağlı fənn müəllimləri qarşısında mühüm vəzifələr qoyulur. Bu vəzifələrin 

həllində ibtidai sinif müəllimləri yaxından iştirak etməlidirlər. Odur ki, ibtidai sinif 

müəllimləri şagirdlərdə ekoloji tərbiyənin formalaşdırılmasına ciddi yanaşmalıdırlar. 

Onlar ilk növbədə şagirdlərə ekoloji tərbiyənin mahiyyətini aydınlaşdırmalıdırlar.  Bu 

zaman istər humanitar sahəyə, istər təbiət elmlərinə, istərsə də dəqiq elmlərə dair 

dərslik və dərs vəsaitlərində Azərbaycanın ekologiyası, təbiətin mühafizəsi, ekoloji 

bəlalara qarşı mübarizə sahəsində həyata keçirilən tədbirlərlə bağlı mövzuların tədrisi 

zamanı ekoloji tərbiyənin mahiyyəti, məzmunu, məqsəd və vəzifələri haqqında 

kiçikyaşlı məktəblilərə mütəmadi olaraq məlumatların verilməsi zəruri sayılır. Belə 

ki, I-IV siniflərdə “Azərbaycan dili”, “Həyat bilgisi” fənlərinin tədrisi ilə yanaşı 

“Texnologiya”, “Musiqi” və “Təsviri incəsənət” dərslərində də kiçikyaşlı 

məktəblilərə təbiətə həssas və qayğıkeş münasibət bəsləməklə bağlı informasiyaların 

verilməsi məqsədəuyğun hesab olunur. Təbii ki, belə məlumatların verilməsi 

prosesində əyanilik prinsipinə müraciət olunması, yeni pedaqoji texnologiyalardan, 

pedaqoji innovasiyalardan, ümumilikdə İnformasiya-kommunikasiya 

Texnologiyalarının gücündən istifadə probleminin müsbət həllinə dinamik təsir 

göstərir. Çünki belə texnologiyaların köməyi ilə kiçikyaşlı şagirdləri ekoloji 

fəlakətlərlə mübarizəyə hazırlamaq faydalı hesab olunur. 

 Deməli, hər bir insan təbiətə qayğıkeş münasibət bəsləməyi öyrənməli, ətraf 

mühitin saflaşdırılması və mühafizə edilməsi işində iştirak etməli və bu işin həm 

ictimai, həm siyasi, həm də iqtisadi dəyəri ilə bağlı özünə fəaliyyət proqramı 

hazırlamalıdır. Həmin fəaliyyət proqramının hazırlanması işinə ibtidai siniflərdən 

başlamaq lazım gəlir. İbtidai sinifdən başlayaraq şagirdlərə ekoloji tərbiyənin 

mahiyyəti, məzmunu, məqsəd və vəzifələri barədə məlumatların verilməsi çox 

faydalıdır. Belə məlumatların verilməsi zamanı ilk növbədə uşaqlara ekoloji 

tərbiyənin komponentləri ilə bağlı lakonik məlumatların verilməsi yaxşı olardı.  

Belə məlumatlar verilərkən ekoloji fəlakətlər, ekoloji mühit, ətraf mühitin 

təmizlənməsi ilə bağlı etnopedaqoji materiallarda olan ilkin məlumatlara istinad 

etmək çox faydalıdır. 

 Qeyd etmək lazımdır ki, ekoloji tərbiyə son zamanlarda elmi pedaqogikada 

tərbiyənin tərkib hissələrindən biri kimi özünə yer almışdır. Lakin unutmaq olmaz ki, 

şifahi xalq yaradıcılığı nümunələrində və klassik yazıçılarımızın yaradıcılığında ətraf 

mühitin mühafizəsi, təbiətə qayğıkeş münasibət bəslənilməsi ilə bağlı yetərincə 

məlumatlara rast gəlmək olar. Ona görə də Azərbaycan Xalq Pedaqogikasında [66] 

tərbiyənin tərkib hissələri sırasında yer alan ekoloji tərbiyənin məqsədi və əsas 

ideyaları pedaqogikanın elmi ideyaları ilə vəhdət təşkil edir. Məhz bu baxımdan elmi 

pedaqogikada mövcud olan ekoloji tərbiyə ilə bağlı ideyalar etnopedaqoji 

nümunələrdəki ideyalara əsaslanır. Müstəqilliyimizin indiki şəraitində böyüyən gənc 

nəsli milli mənəvi dəyərlərimizə məhəbbət ruhunda tərbiyə etmək, onları ətraf 

mühitin saflaşdırılmasına düzgün istiqamətləndirmək qarşıda duran ən mühüm 

vəzifələrdəndir. Bu vəzifələr içərisində yetişən nəslin nümayəndələrini əvəzsiz və 

bənzərsiz milli dəyərlərimizdən sayılan etnopedaqoji materiallarla yaxından tanış 

etmək, onları biliklərlə silahlandırmaq mühüm əhəmiyyət kəsb edir. Ona görə ki, 

bütün sosial-iqtisadi formasiyalar dövründə ulu babalarımız, ağbirçək nənələrimiz 

təbiətə qayğı göstərmək, təbiət hadisələrinə qayğı ilə yanaşmaq, eləcə də ətraf 

mühitin saflığının qorunmasına qayğı göstərməklə bağlı bir sıra öyüdlər, nəsihətlər və 

dəyərli tövsiyələr vermişlər. Hansı ki, təlim-tərbiyə prosesində kiçikyaşlı 

məktəblilərdə təbiətə həssas və qayğıkeş münasibətin formalaşdırılması zamanı 

onlardan məqsədyönlü şəkildə istifadə edilməsi faydalı hesab olunur. 

 Bu vəzifələrdən biri də onlara ətraf mühitə, onun saflaşdırılmasına, milli 

ekologiyamıza həssas və qayğıkeş münasibət bəsləməyi öyrətməkdir. Bunun üçün isə 

ibtidai siniflərdən başlamaq lazım gəlir. Başqa sözlə desək, ibtidai sinif şagirdlərini 

ekoloji fəlakətlər barədə qabaqcadan məlumatlandırmaqla onları ekoloji fəlakətlərlə 

mübarizəyə, təbiəti qorumağa hazırlamaq lazımdır. Çünki kiçikyaşlı məktəbliləri 

təbiətə qarşı fəlakətlər törədənlərə, milli ekologiyamızın çirklənməsinə şərait 

yaradanlara qarşı mübarizəyə hazırlamaq üçün ilk növbədə onlara bu ekoloji 

fəlakətlər haqqında nəzəri məlumatlar vermək lazımdır. 

 Müstəqillik qazandığımız son onilliklər ərzində müşahidə olunan ekoloji 

problemlər ilə kiçikyaşlı məktəblilərin bir neçə istiqamətdə tanış edilməsi mühüm 

əhəmiyyət kəsb edir. Birincisi, kiçik məktəblilərin gözləri önündə ağacların 

kəsilməsi, yaşıllıqların məhv edilməsi, onların yerində göydələnlərin ucaldılması və 

bu kimi digər ekoloji bəlalar adlandırdığımız xoşagəlməz hadisələr baş verir. İkincisi, 

ölkəmizin dəniz suyunun, eləcə də ən iri çaylarımızın və su hövzələrimizin 

çirklənməsi ilə bağlı kiçikyaşlı məktəblilər hər gün televiziya ekranlarında verilən 

informasiyalarla tanış olurlar. Üçüncüsü, erməni daşnaklarının qəsb etdikləri Qarabağ 

torpağının bütün ünvanlarında ekologiyamıza qarşı səlib yürüşünün həyata 

keçirilməsi, Qarabağın ekoloji mühitinin məhv edilməsi ilə əlaqədar mavi ekranlar 

vasitəsilə verilən informasiyalar, məlumatlar hər bir məktəblidə, o cümlədən 

kiçikyaşlı məktəblilərdə ekoloji bəlalara qarşı mübarizə hissini yüksəltmiş olur. 

Bütün bunlarla bağlı ibtidai sinif müəllimləri şagirdlərə ətraflı məlumatları konkret 

faktlar əsasında təqdim etməlidirlər. Xüsusilə, 44 günlük müharibədə qazandığımız 

möhtəşəm qələbələrdən, qazandığımız sevindirici zəfərdən sonra Qarabağın erməni 

işğalçılarından azad olunmuş rayonlarında, o cümlədən Ağdamda, Füzulidə, 

Cəbrayılda, Qubadlıda, Kəlbəcərdə, Laçında, Xankəndində, Xocalıda, Xocavənddə, 

Zəngilanda və Şuşada erməni faşistlərini məhv etdiyi ekologiyamızın bərpası ilə bağlı 

məktəblilərə konkret faktlar əsasında məlumatların verilməsi və ölkəmizin möhtərəm 

prezidenti, Ali Baş Komandanımız İlham Əliyev Cənablarının ciddi səyi və 

qayğıkeşliyi sayəsində yaşıllıqların bərpa edilməsi, su hövzələrinin təmizlənməsi, 

ağacların əkilməsi, bir sözlə milli ekologiyamızın bərpa edilməsi faktlarının 

kiçikyaşlı məktəblilərə çatdırılması onlarda həm qürur hissi yaradır, həm də, milli 

təbiətimizə həssas və qayğıkeş münasibətin formalaşdırılmasını təmin edir.  

Şagirdləri ekoloji bəlalarla tanış edərkən onları bu bəlalara qarşı mübarizəyə 

hazırlamaq istiqamətində də işlər görmək lazımdır. Qeyd etdiyimiz kimi bu işlərin ən 

ümdəsi isə onlara bu barədə nəzəri informasiyaların verilməsidir.  

İbtidai sinif şagirdlərinə çatdırmaq lazımdır ki, ölkəmizdə havanın, suyun, 

torpağın, meşələrin, çəmənliklərin ətraf mühitin çirklənməsi ilə bağlı ciddi tədbirlər 

həyata keçirilir. 

Hazırda aidiyyəti nazirliklər təkcə ölkəmizdə mövcud olan bəlalara qarşı 

mübarizə tədbirləri deyil, həm də beynəlxalq miqyaslı ekoloji fəlakətlərə qarşı 

mübarizə tədbirləri planının hazırlanması istiqamətində tədbirlər həyata keçirir. 

İbtidai sinif şagirdlərinə ekoloji fəlakətlərlə bağlı məlumatlar verilərkən onların 

diqqətini Respublikamızdan kənarda, yəni beynəlxalq mühitdə, bir sıra inkişaf etmiş 

ölkələrdə həyata keçirilən tədbirlərlə də tanış etmək lazımdır. Çünki ibtidai sinif 

şagirdlərinin ekoloji problemlərin həllində iştirak edən beynəlxalq təşkilatların 

fəaliyyəti ilə tanış edilməsinin əhəmiyyəti böyükdür. Məhz bu baxımdan ölkəmizdən 

kənarda baş verən ekoloji fəlakətlər, ekoloji çirklənmələr, habelə onların insanların 

səhhətinə təsiri ilə bağlı informasiyaların ibtidai sinif şagirdlərinə çatdırılması zamanı 

yeni pedaqoji texnologiyaların gücündən istifadə etmək çox faydalıdır. Çünki 

Amerikada meşələrin yandırılması, bir sıra Avropa ölkələrində meşələrin qırılması, 

Əfqanıstanda, İraqda və Suriyada baş verən müharibələr zamanı kimyəvi silahlardan 

istifadə edilməsi faktlarının kompüter texnologiyaları vasitəsilə şagirdlərə 

çatdırılması onların ekoloji bəlalarla əlaqədar olan informasiyalarını genişləndirmiş 

olur. Kiçikyaşlı məktəblilər Amerikanın ayrı-ayrı ştatlarında baş verən meşə 

yanğınlarını əyani şəkildə müşahidə edərkən yaşıllıqların məhv edilməsi, ekoloji 

mühitdəki canlıların tələf olması kimi informasiyalar ciddi reaksiya verirlər. Onlar bu 

faciəni törədənlərə nifrət hissi bəsləyirlər. Ağacları yandıran, quşları, heyvanları 

məhv edən, insanların haqqında nifrətlə söhbət açan kiçikyaşlı məktəblilər ekoloji 

mühitə həssaslıqla yanaşmağa və hər zaman qayğı göstərməyə hazır olduqlarını 

bildirirlər.  

 Belə informasiyaları tədris prosesinə gətirmək üçün onları şagirdlərin yaş və 

qavrama qabiliyyətlərinə uyğun səviyyədə təşkil etmək lazımdır. Yeri gəlmişkən 

qeyd etməliyik ki, ekoloji fəlakətlər, təbiətə qayğıkeş münasibət, ekoloji mühiti 

çirklənmədən qorumaq, havanın, suyun, torpağın mühafizəsi ilə bağlı informasiyalar 

vermək üçün təlim prosesində müəyyən imkanlar olsa da, bütün bunların şagirdlərə 



  

20 

 

çatdırılması üçün tədris prosesinin imkanları ilə məhdudlaşmaq düzgün sayıla bilməz. 

İbtidai siniflərdə “Həyat bilgisi” fənninin tədrisində bu imkanlar geniş olsa da, digər 

fənlərin tədrisində belə imkanlar çox azdır. Ona görə də bu sahədə dərsdənkənar 

tədbirlərin imkanlarından da istifadə etmək lazım gəlir. Hazırda orta ümumtəhsil 

məktəblərimizdə şagirdlərin ekoloji tərbiyəsi, xüsusilə onların ekoloji mühitə həssas 

və qayğıkeş münasibətlərinin formalaşdırılmasına təsir edən müxtəlif tədbirlər həyata 

keçirilir. Bu tədbirlər içərisində “Ekoloji problemlər”, “Ekologiyamızı qoruyaq”, 

“Təbiətə həssas və qayğıkeş münasibət bəsləyək”, “Hidrosferimizi ekoloji bəlalardan 

qoruyaq”, “Biosferimizin saflığını mühafizə edək”, “Atmosferin çirklənməsinə qarşı 

mübarizə”, “Yaşıl evimizi mühafizə edək,” Təbiətə subyektiv münasibət", “Zorakılıq 

təbiətə münasibət forması kimi”, “İnsanın, cəmiyyətin və təbiətin qarşılıqlı əlaqəsi”, 

“Birgə təkamül mədəniyyəti və ətraf mühit təhsili”, "Təbiət ümumbəşəri dəyər kimi” 

adı altında keçirilən tədbirləri xüsusi qeyd etmək lazımdır. Belə tədbirlərə ibtidai sinif 

şagirdlərinin də dəvət olunması mühüm əhəmiyyət kəsb edir. Xüsusilə 3 və 4-cü sinif 

şagirdlərinin bu tədbirlərə cəlb edilməsi və bu tədbirlərdə fəal iştirak etmələri 

haqqında danışılan problemin müvəffəqiyyətli həlli baxımından mühüm əhəmiyyətə 

malikdir. İkinci bir tərəfdən, belə tədbirlərdə iştirak edən ibtidai sinif şagirdləri bir 

sıra ekoloji problemlərlə bağlı məlumatlar toplayır, ekoloji bəlalar haqqında 

informasiyalar əldə edir, suyun, torpağın, havanın çirklənməsinə qarşı mübarizə 

aparmaqla bağlı zəruri tədbirlər planları ilə tanış olurlar. Belə tədbirlərin 

kütləviləşdirilməsi zamanı hidrosferin, biosferin, atmosferin, eləcə də yaşıl evimizin 

müdafiəsi ilə bağlı kiçikyaşlı məktəblilərə verilən məlumatların didaktik məzmun 

kəsb etməsinə də diqqət yetirmək lazım gəlir. Bu zaman suyun insan həyatında 

bənzərsiz rola malik olması ilə bağlı yazılı ədəbiyyatdan götürülən informasiyalarla 

şagirdlərin tanış edilməsinin əhəmiyyəti böyükdür. Məsələn “Dədə Qorqud” 

dastanlarında Qazan xanın “Su haqqı” deməsi, yəni suya and içməsi Qədim Türk 

tayfalarının, o cümlədən Qədim azərbaycanlıların suyu müqəddəs hesab etmələri ilə 

bağlı şagirdlərə informasiyaların verilməsi onları suyu mühafizə etməyə 

istiqamətləndirmiş olur. Yaxud övladı olmayan azərbaycanlı qadınlar Azıx 

mağarasına gedərək mağaranın tavanından damcı-damcı axan suyu içməklə 

övladlarının olacağını güman etmişlər. Suya belə inam bəslənilməsi Azərbaycanın 

bütün bölgələrində insanların suyun müqəddəsliyinə, paklığına, insan həyatında 

oynadığı bənzərsiz rola malik olması kimi informasiyalarla kiçikyaşlı məktəblilərin 

tanış edilməsi onların suya olan inam hissini artırmış olur. Beləliklə, kiçikyaşlı 

məktəblilər təbiətdə suya həssas və qayğıkeş münasibət bəsləməyi öyrənmiş olurlar.  

 Kiçikyaşlı məktəblilərə verilən belə informasiyalar içərisində insanların bioloji 

ehtiyaclarının ödənilməsi üçün gündə, təxminən, 2-2,5 litr su qəbul etmələri haqqında 

məlumat kiçikyaşlı şagirdlər üçün dəyərli məlumat hesab olunur. İbtidai sinif 

müəllimləri belə informasiyaları həm müvafiq mövzuların tədrisi prosesində, həm də 

dərsdənkənar tədbirlərdə yeri gəldikcə şagirdlərə çatdırmaqla onların ətraf mühitin 

saflaşdırılmaısna olan həssas və qayğıkeş hislərini gücləndirirlər. 

 Dərsdənkənar və məktəbdənkənar tədbirlərdə hər iki istiqamətdə şagirdlər 

informasiyalar qazanırlar. Ona görə də şagirdlərin təbiətə həssas və qayğıkeş 

münasibət bəsləməklə bağlı daha çox bu tədbirlərə cəlb olunmasına xüsusi diqqət 

yetirmək lazımdır. Biz dərsdənkənar və məktəbdənkənar tədbirlər deyəndə iki 

istiqamət üzrə görülən işləri nəzərdə tuturuq. Dərsdənkənar işlər deyəndə, məktəb 

daxilində təlimdənkənar işlərdə ekoloji tərbiyə ilə bağlı həyata keçirilən tədbirlər 

nəzərdə tutulur. Məktəbdənkənar işlər deyəndə isə məktəbdən kənarda mövcud olan 

uşaq təşkilatları, ekologiya klubları, təbiəti mühafizə mərkəzləri, ekoloji bəlalara 

qarşı mühafizə studiyaları, uşaq və gənclər təşkilatları nəzdində fəaliyyət göstərən 

“Təbiəti sevərlər” dəstələri nəzərdə tutulur. Belə məktəbdənkənar tədbirlərə cəlb 

olunan ibtidai sinif şagirdləri mövcud ekoloji bəlalarla yaxından tanış olur, onların 

aradan qaldırılması ilə bağlı mübarizə tədbirlərində yaxından iştirak edirlər. Belə 

tədbirlər kiçikyaşlı məktəblilərin ətraf mühitə həssas və qayğıkeş münasibət 

bəsləmələrini formalaşdırmış olur. Məktəbdənkənar tədbirlərdə kiçikyaşlı məktəblilər 

ölkəmizin ətraf mühitinin saflaşdırılması ilə yanaşı, beynəlxalq aləmdə, yəni xarici 

ölkələrdə özünü göstərən ekoloji bəlalar və onlara qarşı mübarizə aparmaq üsulları ilə 

də tanış olurlar. Məktəbdənkənar tədbirlərdə kiçikyaşlı məktəblilər bəşəriyyətin 

“Yaşıl evi” haqqında da ətraflı məlumatlar və maraqlı informasiyalar əldə edirlər. Bu 

baxımdan qeyd etməliyik ki, bəşəriyyətin “Yaşıl evi” sayılan Yer kürəsində torpaq, 

hava, su çirklənmiş, min hektarlarla meşələr qırılmış, dəniz və okeanların suyu 

çirkləndiyindən onların flora və faunasına ciddi ziyan vurulmuşdur. Eyni zamanda 

çayların məcraları dəyişdirildiyindən, üzərində bəndlər salındığından bəzi balıq  

növlərinin kökü kəsilmiş, qurudulan bataqlıqların, qırılan meşələrin canlı aləminə 

hədsiz ziyan dəymiş, aparılan nüvə sınaqları, buraxılan kosmik peyklər, istifadə 

edilən freon qazı ozon qatını zəiflədərək yerdə radiasiyanın çoxalmasına səbəb 

olmuşdur. Bütün bunlar isə bir sıra sağalmaz xəstəliklərin törəməsi ilə 

nəticələnmişdir. Dərsdənkənar tədbirlərdə belə məlumatların şagirdlərə çatdırılması 

nəinki kiçikyaşlı şagirdləri ölkəmizdə baş verən ekoloji fəlakətlərlə yanaşı, 

beynəlxalq miqyasda baş verən ekoloji fəlakətlərlə də mübarizə aparmağa hazırlayır. 

Onlar dünyadakı ekoloji mühiti özlərinin yaşıl evi kimi qəbul edir və həmin yaşıl evi 

qorumaq uğrunda mübarizə aparmaq üçün hazır olduqlarını bəyan edirlər. 

Dərsdənkənar tədbirlərdə Araz çayının suyunun ermənilər tərəfindən çirkləndirilməsi 

ilə bağlı informasiyalar kiçikyaşlı məktəblilərdə əgər bir tərəfdən ermənilərin ekoloji 

bəlalara qarşı törətdikləri hərəkətlərinə nifrət hissi ilə yanaşırlarsa, digər tərəfdən 

erməni daşnaklarının Qarabağda törətdikləri sözlə ifadə edilməsi mümkün olmayan 

və ekoloji cəhətdən dünyada bənzəri olmayan fəlakətləri iki qat nifrətlə qarşılayır və 

böyük qəzəb hissi ilə ifadə edirlər.  

Dərsdənkənar tədbirlərdə belə informasiyaların kiçik məktəblilərə çatdırılması 

onların ekoloji bəlalara olan nifrətini artırır. Daha qlobal ekoloji fəlakətlərlə tanış 

olan kiçikyaşlı məktəblilər özlərini ekoloji fəlakətlərə qarşı daha ciddi mübarizəyə 

hazır hesab edirlər. Belə informasiyalardan sonra kiçikyaşlı məktəblilər yaşıllıqları, 

çəmənlikləri, bağları, bağçaları, çayları, su hövzələrini, bulaqları göz bəbəkləri kimi 

qorumağa başlayır, onları çirklənmədən mühafizə etməyə cəhd göstərirlər. Bütün 

bunlar isə kiçikyaşlı məktəblilərdə təbiətə həssas və qayğıkeş münasibətin 

formalaşdırılmasına kömək etmiş olur. Deməli, kiçikyaşlı məktəblilərə ekoloji mühit, 

ekoloji tərbiyə ilə bağlı verilən nəzəri məlumatlar onlara təbiətə həssas və qayğıkeş 

münasibət bəsləməyi öyrədir. İbtidai sinilərdə öyrəndikləri isə onların gələcəkdə 

ekoloji mühitin qorunması sahəsində sağlam ruhlu vətəndaşlar kimi yetişmələrinə 

şərait yaratmış olur.  

İbtidai siniflərdə şagirdləri ekoloji tərbiyə ilə bağlı, nəzəri məlumatlarla 

silahlandırmaq üçün sinif müəllimlərinə də bu barədə müəyyən tövsiyələrin 

verilməsinə ehtiyac duyulur. Çünki ibtidai sinif müəllimləri dərsdənkənar tədbirlərdə 

şagirdləri bilik, bacarıq, vərdişlər sistemi ilə təmin edərkən onlara hərtərəfli 

dünyagörüşü də aşılamağı bacarmalıdırlar. Bu, onların ən ümdə vəzifələrindən 

sayılır. Hansı ki, bu vəzifələrdən biri kiçikyaşlı məktəblilərə təbiətə həssas və 

qayğıkeş münasibət bəsləməyi öyrətməyin nəzəri əsaslarına dair biliklər sisteminin 

hazırlanmasıdır. İbtidai sinif müəllimləri dərsdənkənar tədbirlərdə belə nəzəri 

məlumatları hazırlamaqla şagirdlərə təbiətə həssas və qayğıkeş münasibət bəsləməyi 

öyrədə bilərlər. Bunun üçün onlar elmi-pedaqoji ədəbiyyatda ekoloji tərbiyə ilə bağlı 

olan nəzəri məlumatları seçib quruplaşdırmalıdırlar. Bu məlumatları seçib 

qruplaşdırarkən ibtidai sinif şagirdlərinin yaş xüsusiyyətlərini və qavrama 

qabiliyyətlərini nəzərə almalıdırlar. Ekoloji tərbiyə ilə bağlı elə məlumatlar var ki, 

onların bütün ibtidai sinif şagirdlərinə çatdırılması zəruri sayılır. Belə məlumatlardan 

biri ekoloji tərbiyənin mahiyyəti, məzmunu, məqsəd və vəzifələri ilə bağlı olan nəzəri 

məlumatlardır. Həmin nəzəri məlumatları ibtidai sinif şagirdlərinə çatdırarkən ilk 

növbədə ekoloji tərbiyənin ən münasib elmi tərifinin düzgün verilməsinə diqqət 

etmək lazımdır. Məlum olduğu kimi, elmi pedaqoji ədəbiyyatda ekoloji tərbiyəyə 

müxtəlif məzmunlu və müxtəlif formalı təriflər verilir. Lakin morfoloji tərkibinə və 

leksik strukturuna görə bir o qədər yüklənməmiş cümlələr, ibtidai sinif şagirdləri 

üçün aydın olan söz birləşmələri ilə zəngin tərifləri seçmək daha məqsədəuyğun 

hesab olunur. Aşağıdakı tərifi belələrindən hesab etmək olar: 

Ekoloji tərbiyə – təbiətə, təbiət hadisələrinə həssas münasibət bəslənilməsi, o 

cümlədən suyun, havanın, torpağın, yaşıllığın saflığının qorunması, quşların, 

heyvanların və digər canlıların mühafizəsinə qayğı ilə yanaşmadır. Bu tərifin ayrı-

ayrı komponentlərini şagirdlərə izah edən zaman, onların təbiətə qayğıkeş münasibət 

bəsləmələrinin ayrı-ayrı istiqamətləri barədə də informasiya vermək lazımdır. Yaxud 

tərifdəki ətraf mühitin saflaşdırılması ilə bağlı anlayışlara münasibət bildirərkən 

şagirdlərə çatdırmaq lazımdır ki, təbiətdə suyun təmiz saxlanılması, çayların, 

bulaqların suyunun çirkləndirilməməsi, yaşıllıqların qorunması, yeni bağçaların 

salınması sağlam həyat tərzinin yaradılması kimi başa düşülür. Ətraf mühitin 

saflaşdırılması isə insanların sağlamlığının əsasını təşkil edir. Belə məlumatların həm 

ictimai, həm siyasi, həm də iqtisadi dəyəri ilə bağlı şagirdlərə informasiyaların 

verilməsi də məqsədəuyğun sayılır. Yetişən nəslin nümayəndələrinə təbiətə qayğıkeş 

münasibət bəsləməklə bağlı məlumatların verilməsilə yanaşı, onlara bu sahədə 

mədəni-əxlaqi vərdişlərin aşılanması da məqsədəmüvafiq hesab edilir. Bu, o 

deməkdir ki, kiçikyaşlı məktəblilərə təbiətə qayğıkeş münasibət bəsləməyi, ətraf 

mühitin saflaşdırılmasını, onun mühafizə edilməsini öyrədən zaman onlara bu sahədə 

müvafiq bacarıqları da aşılamaq faydalıdır. Bu zaman bağçada müəyyən güllərin 

əkilməsi, meyvə ağaclarının becərilməsi, ağacların budanması, onlara qayğının 

göstərilməsi ilə bağlı bacarıqların aşılanması çox faydalıdır.  

Ekoloji tərbiyənin əsas məqsədi şagirdlərdə ətraf mühitə məsuliyyətli münasibət, 

təbiət haqqında biliklər sisteminin formalaşdırılmasından ibarətdir. 

Ekoloji təhsil ətraf mühitin pozulmasında gələcək dəyişiklikləri 

proqnozlaşdırmaq məqsədilə konkret yaşayış sahəsinin təbiətini öyrənməyi tələb edir. 

Ekoloji tərbiyənin müasir inkişaf mərhələsi təbiət və insanın təbiətə 

münasibətinin sosial şərtlənməsi prinsiplərində qurulur. Bu prinsiplər əsasında 

insanın təbiətə, onun qanunlarına müvafiq optimal təsiri təyin edilir. 

Kiçikyaşlı məktəblilərə təbiətə qayğıkeş münasibətin bəslənməsi, ətraf mühitin 

saflaşdırılması və mühafizə edilməsi ilə bağlı nəzəri məlumatları ilkin olaraq 

etnopedaqoji materiallardan, yəni folklor nümunələrindən götürmək faydalıdır. Çünki 

kiçikyaşlı məktəblilər üçün maraqlı olan folklor nümunələrində, yəni Azərbaycan 

xalq pedaqogikası materiallarında istənilən qədər maraqlı məlumatlar vardır. Hansı 

ki, bu məlumatlar ağılar, laylalar, deyimlər, düzümlər, sınamalar, nəsihətlər, öyüdlər, 

atalar sözləri və məsəllər, bayatılar, rəvayətlər, əfsanələr, nağıllar və dastanlarda öz 

əksini tapır. Belə etnopedaqoji materiallar içərisində ətraf mühitin, yaşıllıqların, 

xüsusilə meyvələrin, ağacların qorunması ilə bağlı el məsəlləri daha çox üstünlük 

təşkil edir. Onların içərisində bayatılar, atalar sözləri, məsəllər, zərbi məsəllər, 

nağıllar, dastanlar, əsatirlər, aşıq folkloru nümunələri və bu kimi etnopedaqoji 

materialları göstərmək olar. Məsələn, etnopedaqoji nümunələrin içərisində sərv ağacı, 

çinar ağacı bəxt ağacı kimi qeyd olunur. Onların əkilməsi, becərilməsi ilə bağlı 

çoxsaylı xalq fikirləri vardır. Yaxud əncir, zoğal ağaclarının kəsilməsi etnopedaqoji 

ədəbiyyatda günah hesab edilir. Çünki ulu ağsaqqal atalar, ağbirçək nənələr əncir və 

zoğal ağaclarını müqəddəs ağaclar kimi təqdim edirlər. Əslində, istər zoğal ağacı, 

istərsə əncir ağacı ətraf mühitdəki bütün tozları, çirkli havaları özlərinə daha tez cəzb 

edirlər. Bu isə atmosferin saflaşması deməkdir. Başqa sözlə desək, həmin ağacların 

atmosferdəki karbon qazını, karbohidratları udaraq atmosferə təmiz oksigen 

buraxmaları, ekoloji mühitin saflaşdırılması kimi başa düşülməlidir. Belə 

etnopedaqoji nümunələrlə kiçikyaşlı məktəblilərin tanış edilməsi onların təbiətə 

həssas və qayğıkeş münasibət bəsləmələrinə bir növ istiqamət vermiş olur.  

Uzun illər boyu el arasında işlənən, ekoloji mühitimizin qorunmasına xidmət 

edən belə dəyərli fikirlərin nəzəri mənbələr kimi seçilməsi elmi-pedaqoji cəhətdən 

mühüm əhəmiyyət kəsb edir.  

Kiçikyaşlı məktəblilərə təbiətə həssas və qayğıkeş münasibət bəsləməyi 

öyrədərkən, ilk növbədə, onlara ekoloji tərbiyənin müvafiq komponentləri barədə 

lakonik məlumatların verilməsi mühüm əhəmiyyət kəsb edir. Çünki ekoloji 

tərbiyənin ayrı-ayrı komponentləri ilə bağlı kiçikyaşlı məktəblilərə verilən yığcam 

məlumatlar onları təbiətə həssas və qayğıkeş münasibət bəsləməyin sirlərilə tanış 

edir. Həmin komponentlərdən birincisi ekoloji şüur adlanır. Adından məlum olduğu 

kimi ibtidai sinif şagirdlərinə təbiətə həssas və qayğıkeş münasibətin öyrədilməsi 

ilkin olaraq şüurlu mənimsəmədən başlayır. Yəni kiçikyaşlı məktəblilər, şüurlu olaraq 

təbiətə həssas və qayğıkeş münasibət bəsləməlidirlər. Onlarda təbiətə, yaşıllıqlara, 

bağlara, bağçalara, bulaqlara, çaylara həssas və qayğıkeş münasibət formalaşdırmaq 

üçün onların şüurlu fəallığının artırılması vacibdir. Hətta ekoloji şüuru milli mənlik 

şüurunun tərkib hissəsinə çevirmək lazım gəlir.  

Ekoloji şüur – ekoloji tərbiyənin ən mühüm komponentlərindən biri olmaqla, 

kiçikyaşlı şagirdlərin müxtəlif psixoloji vəziyyətlərdə psixoloji təcrübələrində və 

emosiyalarında təbiətə həssas və qayğıkeş münasibətinin əks olunması kimi başa 

düşülür. Çünki kiçikyaşlı məktəblilər təbiətə həssas münasibət bəsləyərkən ilkin 

olaraq təbiət hadisələrini duyaraq qavrayırlar. Onlar qavradıqları təbiət hadisələrini 

isə hafizələrində saxlayaraq təxəyyül süzgəcindən keçirirlər. Kiçikyaşlı məktəblilərin 

ekoloji şüurunun formalaşması üçün onları mövcud ekoloji problemlər ilə mütəmadi 

olaraq tanış etmək lazımdır.  

İbtidai sinif müəllimlərinin ekoloji şüurla bağlı bir sıra ədəbiyyatlarla tanışlığı 

onların bu problemə daha da yaxınlaşmalarının göstəricisi hesab olunur. Çünki ibtidai 

sinif müəllimləri ekoloji biliklərlə, ekoloji bəlalarla, ekoloji tərbiyə ilə bağlı işlər 

apararkən kiçik məktəbyaşlı şagirdlərin şüuruna birbaşa təsir göstərməyi 

bacarmalıdırlar. Çünki kiçik məktəbyaşlı şagirdlər təbiət hadisələrinə şüurlu 

münasibət bəsləyərsə, onlar bu hadisələri həm yaxından dərk edər, həm hərtərəfli 

mənimsəyər, həm onlara həssas yanaşar, həm də onlara qayğıkeş münasibət 

göstərərlər. Kiçik məktəbyaşlı şagirdlərdə ekoloji şüurun inkişaf etdirilməsi onların 

ekoloji biliklərinin artırılmasına kömək etmiş olur. Deməli, kiçik məktəbyaşlı 

şagirdlərdə təbiət hadisələrinə həssas və qayğıkeş münasibətlər formalaşdırmağın 

komponentlərindən biri ekoloji bilik adlanır.  

 Beləliklə təbiətdə onun insan tərəfindən “mənimsənilməsi” nəticəsində baş verən 

və ekoloji tarazlığın pozulması ilə təzahür edən dəyişikliklərlə bu dəyişikliklərdən 

şüur yaranır, yəni ekoloji şüur yaranır. Həm onların empirik, əyani bilikləri əsasında, 

həm də elmi araşdırmaları əsasında yaranır.  

 Bununla belə, ekoloji şüur təkcə təbiətdəki vəziyyət və dəyişikliklər haqqında 

bilikləri deyil, həm də ekoloji problemlərin həllinin mümkün yolları və vasitələrini 

dərk edir. Bu, təkcə cəmiyyətin və təbiətin vəziyyəti və belə vəziyyətin səbəbləri 

haqqında bilikləri deyil, həm də insan həyatının təbii komponentlərini qorumaq üçün 

təbiətdəki ekoloji tarazlığın daha da pozulmasının qarşısının alınması zərurətini dərk 

etməyi əhatə edir. 

 Ekoloji şüur tarixi kateqoriyadır. O, həmin tarixi dövrdə yaranır ki, cəmiyyətin 

təbiətə münasibəti təbiətdəki ekoloji tarazlığın pozulmasına, ekoloji böhrana gətirib 

çıxarır. Ona görə də ekoloji böhranın intensivliyi ekoloji şüura öz təsirini göstərir. 

 Mahiyyət etibarı ilə ekoloji şüur mövcud sivilizasiyanın böhranı kimi ekoloji 

böhranın həlli yollarının axtarışı prosesində, təbiəti həyat çərçivəsi və sivilizasiyanın 

beşiyi kimi qoruyub saxlamaq cəhdi ilə yaranmışdır. 

 Odur ki, ekoloji şüur təkcə təbiətin məhdudiyyətlərini, onun üzərindəki qüdrətini 

və insan gücünü dərk etmək deyil, həm də enerji mənbələrinin və insan həyatının 

müasir şəraitinin uzun müddət dəyişə və ya əbədi olaraq yox ola biləcəyinin dərk 

edilməsinin nəticəsidir. 

 Ekoloji bilik – insanı əhatə edən canlı ekoloji mühit haqqında informasiyalar 

sistemi kimi başa düşülür. Bu sistemə atmosfer, hidrosfer və biosfer haqqında lazımi 

məlumatlar daxildir. Bu məlumat ətraf mühitin mühafizəsi, insan və təbiət arasında 

qarşılıqlı əlaqələr ilə bağlı informasiyaları ehtiva edir. Ekoloji bilik ona görə lazımdır 

ki, insan müəyyən mənada təbiətlə cəmiyyətin vəhdətini qoruyub saxlayaraq ətraf 

mühiti məqsədyönlü şəkildə dəyişdirə bilsin. 

Təhsil prosesinin ekolojiləşdirilməsi məktəbliləri aşağıdakı fikirlərlə tanış etməyə 

kömək edir: 

- insanın yaranma tarixi ilə təbiətin tarixi bir-birindən asılıdır; 

- insan, onun sağlamlığı, mənəvi inkişafı həm sosial şəraitdən, həm də təbii 

mühitin zənginliyindən asılıdır; 

- cəmiyyətin təbiətə münasibəti sosial münasibətlərlə müəyyən edilir; 

- insanın (fərdin, şəxsiyyətin) təbiətə münasibəti onun konkret şəraitdə xüsusi 

inkişafı və tərbiyəsinin nəticəsi olan şəxsi keyfiyyətlərindən asılıdır; 

- insan əməyi, onun fəaliyyəti xüsusi ekoloji amildir; 

- cəmiyyətlə təbiət arasındakı ziddiyyətlərin həlli yalnız təbii sərvətlərə 

ictimai mülkiyyət şərti ilə mümkündür. 

Şagirdlərin şüurunda bu fikirləri formalaşdıran müəllim aşağıdakı ekoloji 

anlayışlara xüsusi diqqət yetirir: “insan sağlamlığı” (sağlamlıq üçün əlverişli mühit), 

“ətraf mühitin keyfiyyəti”, “monitorinq” (ətraf mühitin vəziyyətinin monitorinqi), 

“təbiəti mühafizə” (ətraf mühit ), “təbiətdən istifadə”, “təbii ehtiyatlar”, “təbii şərait”, 

“antropogen amil”. Bütün bu anlayışlar mürəkkəb fənlərarası tərkibə malikdir. Bunu 

“ətraf mühit”, “antropogen amil”, “təbiətin mühafizəsi” anlayışlarının timsalında 

göstərək. 

“Ətraf mühit” termininin birmənalı şərhi yoxdur. Buraya cəmiyyət, əhali və ya 

müxtəlif səviyyəli təbii sistemlər daxildir. Həm birinci, həm də ikinci yanaşma 

vacibdir. İnsan və təbiət sistemləri məktəbdə öyrənilən mövzudur. 

Təbii mühit anlayışına insanı əhatə edən təbii şəraitin (təbii obyektlərin) təsviri 

daxildir: fiziki, kimyəvi, bioloji; mövzuda müəyyən dəyişikliklərə səbəb olan amillər 

(abiotik, biotik, antropogen). 

“Ətraf mühit” anlayışının tədris prosesində açıqlanması real dünyanın çoxsaylı 

qarşılıqlı əlaqələrini inandırıcı şəkildə göstərməyə imkan verir. 

Antropogen amil təbiətin, ilk növbədə, bioloji sistemlərin vəziyyətinə və 

fəaliyyətinə təsir edən planlı və təsadüfi, indiki və keçmiş insan fəaliyyətinin bütün 

növlərinə aiddir. Bu anlayışlar mənfi məna daşıyır. 

“Antropogen amil” anlayışı insanın kimyəvi, texniki, bioloji fəaliyyəti ilə əlaqəli 

hadisələri xarakterizə edir. Bu konsepsiyanın elementləri təbiətşünaslıq dövrünün 

bütün fənlərində təmsil oluna bilər. İnsan fəaliyyətinin təbii mühitə və insan 

sağlamlığına təsiri demək olar ki, bütün təbiətşünaslıq fənlərində əks oluna bilər. 

Təbiətin mühafizəsi cəmiyyət və təbiət arasında qarşılıqlı əlaqənin 

optimallaşdırılmasını təmin edən tədbirlər sistemi (texnoloji, iqtisadi, inzibati-hüquqi, 

biotexniki, sanitar-gigiyenik, təhsil) kimi müəyyən edilir. Tədris məqsədləri üçün 

aşağıdakı tərifdən istifadə edilməlidir: təbiətin mühafizəsi-ətraf mühitin mühafizəsi 

və keyfiyyətinin yaxşılaşdırılması, təbii sərvətlərin məhsuldarlığının artırılması, 

genofondun və nadir təbiət obyektlərinin qorunması üçün tədbirlər sistemidir. 

Tədris prosesində təbiətin mühafizəsi problemlərinə baxılması insan 

fəaliyyətinin məqsədlərinə-ətraf mühitin və ehtiyatların yüksək keyfiyyətinin 

qorunmasına, genofondun və nadir təbiət obyektlərinin qorunmasına uyğun 

qurulmalıdır.  

 İbtidai sinif şagirdlərinə ekoloji biliklərin verilməsi ilk növbədə onların yaş 

səviyyələrinə uyğun olmalıdır. İkinci bir tərəfdən ekoloji bilikləri seçərkən bu biliklər 

sisteminə elə məlumatları daxil etmək lazımdır ki, həmin məlumatlar ilk növbədə 

ibtidai sinif şagirdlərində maraq doğurmaqla yanaşı, onları təbiət hadisələrinə 

yaxınlaşdırmış olsun. Həmin təbiət hadisələrindəki çatışmazlıqları həssaslıqla 

qavrasınlar və onların aradan qaldırılmasına həssas münasibət göstərmiş olsunlar. 

Məsələn, Azərbaycanın təbiətini zənginləşdirən məlumatlardan biri canlı təbiətdə 

arıların fəaliyyəti ilə bağlıdır. Çünki arılar təbiətdə ən nadir çiçəkləri tozlandırmaqla 

yanaşı, onların şirələrindən ən ləzzətli məhsul istehsal edə bilirlər. Ona görə canlı 

təbiətdə arıların sayının çoxaldılması ilə bağlı ibtidai sinif şagirdlərinə faydalı biliklər 

verən məlumatlardan və informasiyalardan istifadə etmək lazımdır. Şagirdlərə 

çatdırmaq lazımdır ki, bu gün müasir dünyamızda iki böyük ekoloji bəla vardır. 

Onlardan biri təbiətdə arıların azalmasıdırsa, ikincisi meşələrin qırılmasıdır. Əgər 

arıların təbiətdə azalması ən nadir çiçəklərin, ən ətirli güllərin, təbiətdə bir sıra canlı 

yaşıl orqanizmlərin azalmasına, onların nəslinin kəsilməsinə səbəb olursa, meşələrin 

qırılması bütövlükdə ekoloji mühitin məhv olmasına gətirib çıxara bilər. Meşələrin 

kütləvi şəkildə qırılması isə meşələrdə nadir ağacların, güllərin, çəmənliklərin, 

bütövlükdə bir sıra canlılar fəsiləsinin, hətta bulaqların məhv olmasına gətirib 

çıxarmışdır. Belə informasiyaların şagirdlərə çatdırılması onları ekoloji bəlalara qarşı 

mübarizəyə hazırlayır.  

 Kiçik məktəbyaşlı şagirdlərin təbiətə həssas və qayğıkeş münasibət 

bəsləmələrinin üçüncü ekoloji komponenti ekoloji təhsil adlanır.  

 Ekoloji təhsil – təbiətin və cəmiyyətin qarşılıqlı əlaqəsi haqqında elmi biliklərin 

mənimsənilməsinə və təbiətin inkişafının obyektiv qanunauyğunluqlarına dair 

biliklərə əsaslanaraq təbii mühitin qorunmasına və ehtiyatlardan səmərəli istifadəyə 

yönəlmiş elmi biliklər, baxışlar və ideyalar sisteminin formalaşdırılmasını nəzərdə 

tutur. Ekoloji təhsil ekoloji fənlərin mənimsənilməsi ilə məhdudlaşmır. O, şəxsiyyətin 

xarakterini, dünyagörüşü, siyasi-hüquqi, əxlaqi-estetik və başqa aspektlərini özündə 

birləşdirir. Ona görə ki, təbiət hadisələrinin duyulması, sonra onların orijinal 

qavranılması, daha sonra həmin təbiət hadisələrinin hafizədə saxlanılması, son 

nəticədə onların təfəkkür və təxəyyül süzgəcindən keçirilərək nitq vasitəsilə ifadə 

edilməsi nəzərdə tutulur. Unutmaq olmaz ki, təfəkkür hadisəsi hər hansı yeni bilik, 

informasiya, qanunauyğunluq və yeniliklərin kəşfinə yönəldilmiş, sosial cəhətdən 

şərtlənən psixi prosesdir. Bu prosesdə təfəkkürün inkişafı ilə yanaşı insan təxəyyülü 

də inkişaf edə bilər. Təbiət hadisələri ilə bağlı saf suları, ayna bulaqları, gözoxşayan 



  

30 

 

çəmənlikləri, əlvan çiçəkləri, ətirli gülləri, meyvə ağaclarını, çayları, gölləri, su 

hövzələrini qorumağı ilk növbədə dərk edən təfəkkür prosesidir. Ona görə təfəkkürün 

ekolojiləşdirilməsi, yəni onun ekoloji təfəkkür şəklində inkişaf etdirilməsi, 

formalaşdırılması kiçik məktəbyaşlı şagirdlərin təbiət hadisələrinə həssas münasibət 

bəsləmələrini özündə ehtiva edir.  

 Ekoloji təfəkkür – təbiət hadisələri ilə bağlı ən son, ən vacib, ən zəruri qanun və 

qanunauyğunluqları tapmağa, aşkar etməyə yönəlmiş dərketmə prosesidir. Bu anlama 

prosesində kiçikyaşlı şagirdlər təbiət hadisələrinə, o cümlədən ekoloji fəlakətlərə 

fərdi münasibət bildirmələri faydalı hesab olunur. Kiçikyaşlı məktəblilərin ekoloji 

bəlaların baş vermə səbəblərini araşdırmaqla bu səbəblərin aradan qaldırılması yolları 

haqqında düşüncə tərzi əldə edirlər. Onların düşüncə tərzi təbiətin mühafizəsi, ekoloji 

fəlakətlərin aradan qaldırılması, insanların bu fəlakətlərdən çıxarılması ilə bağlı 

biliklər sistemidir. Bu bilik sistemini aşılayarkən kiçikyaşlı şagirdlər onlara fərdi 

yanaşma tətbiq edərək, onların düşüncə tərzini formalaşdırmaq lazımdır.  Belə 

formalaşma onlarda yeni ekoloji təfəkkürün formalaşmasına xidmət edir. Onlar başa 

düşməyə başlayırlar ki, ekoloji problemləri həll etmək asan deyil. Bunun üçün yeni 

biliklərə yiyələnmək, bu biliklər əsasında müvafiq bacarıqlara yiyələnmək və bu 

bacarıqları vərdişə çevirmək lazımdır. Bu halda daha kiçikyaşlı məktəblilər özlərini 

ekoloji fəlakətlərlə mübarizəyə hazırlaya bilərlər. Kiçikyaşlı məktəblilərin ekoloji 

fəlakətlərlə mübarizəyə hazırlanması yaradıcı təfəkkürün, yəni yaradıcı ekoloji 

təfəkkürün inkişafına təkan verir. 

 Ekoloji təfəkkürün formlaşdırılması ekoloji dünyagörüşünün yaradılmasını 

təmin edir. 

 Ekoloji dünyagörüşü – bütün bəşəriyyət üçün ümumi yaşayış mühitinin 

qorunmasının həyati əhəmiyyətini dərindən dərk etməkdir. 

 Ekoloji dünyagörüşü kiçik məktəbyaşlı şagirdlərə təbiətə həssas və qayğıkeş 

münasibət bəsləməklə bağlı elmi dünyagörüş qazandırmaq nəzərdə tutulur. Bu zaman 

kiçikyaşlı məktəblilərə təbii ekoloji mühit, əlverişli təbii sərvətlər, o cümlədən nadir 

bitkilər, ağaclar, heyvanlar, quşlar və s. haqqında verilən məlumatlar onların elmi 

dünyagörüşlərini inkişaf etdirir və formalaşdırır. Bu baxımdan kiçik məktəbyaşlı 



  

31 

 

şagirdlərə qeyd olunanlarla bağlı elmi dünyagörüşü qazandırmaqla onlarda təbiətə, 

təbiət hadisələrinə həssas və qayğıkeş münasibəti formalaşdırmaq mümkündür. Bu 

şərtlə ki, onlarda təbiətə, təbiət hadisələrinə həssas və qayğıkeş münasibətin 

formalaşdırılması prosesində onların yaş xüsusiyyətlərinin nəzərə alınması vacibdir. 

Ona görə də kiçik məktəbyaşlı şagirdlərdə onların yaşlarına müvafiq olan ekoloji 

dünyagörüşü yaratmaq faydalıdır. Hansı ki, nəzərdə tutulan həmin ekoloji 

dünyagörüşünə təbiətə həssas və qayğıkeş münasibəti bəsləməyi təlqin edən faktlar 

və informasiyalar daxil edilməlidir. 

 Ekoloji dünyagörüşünün inkişaf etdirilməsi isə ekoloji fəaliyyəti stimullaşdırmış 

olur.  

 Ekoloji fəaliyyət – ekoloji problemin rasional həlli, ictimai istehsalın 

yaşıllaşdırılması və bütün sosial fəaliyyətlərlə bağlı insan fəaliyyətinin bütün növ və 

formalarını əhatə edir. 

 Ekoloji fəaliyyət kiçikyaşlı məktəblilərə verilən nəzəri biliklərə uyğun olaraq 

onların praktik fəaliyyətə cəlb olunmasını nəzərdə tutur. Çünki şagirdlərin təbiət 

hadisələri ilə birbaşa tanışlığı, bu prosesdə ekoloji bəlaları müşahidə etmələri onları 

praktik fəaliyyətə təhrik edir. Belə praktik fəaliyyət elmi pedaqogikada ekoloji 

fəaliyyət kimi qiymətləndirilir.  

 Ekoloji fəaliyyətin stimullaşdırılması isə ekoloji davranış mədəniyyətinin 

yaranmasını təmin edir.  

 Ekoloji mədəniyyət – insan nəsli tərəfindən uzunmüddətli tarixi dövr ərzində 

toplanılmış mədəni dəyərlərin, əhalinin və ölkənin ekoloji təhlükəsizliyinə, insanın 

ətraf mühitlə qarşılıqlı əlaqəsinə dair bilik və təcrübənin məcmusudur. Təbii və sosial 

sərvətlərin bərpasına və inkişafına yönəldilmiş, dinamik və açıq sistemdir. O, təbii 

mühitin fəaliyyətinə uyğun sosial fəaliyyətin yararlı olub-olmamasını müəyyən 

edərək, bu işi qaydaya sala biləcək mədəni inkişafının mühüm qarantıdır. Ekoloji 

mədəniyyət üzvi şəkildə zəruri ekoloji bilikləri, onların tətbiqi bacarıqları, ekoloji 

baxımından düşünülmüş texnologiyaları özündə cəmləşdirir. Ekoloji mədəniyyət 

insanın yaşadığı əraziyə, özünün sosial mühitinə, özü-özünə təbiətin ayrılmaz bir 

hissəsi kimi ahəngdar, vahid münasibəti nəzərdə tutur. Müvafiq olaraq, ekoloji 

mədəniyyət, cəmiyyətin təbii, tarixi və sosial mühitlə qarşılıqlı əlaqələrini müəyyən 

edir [123, s.110]. 

Ekoloji mədəniyyət – insanın bu dünyada öz mövqeyini, bu dünyaya öz 

münasibətini bildirməsidir. İnsan nəsli “qlobal ekoloji böhran” problemi ilə 

üzləşdiyinə görə, bu mədəniyyət də qlobal xarakter daşımalıdır. İnsanın təbiətə 

düzgün münasibətinin tərbiyə edilməsi vəzifəsini ekoloji mədəniyyət öz üzərinə 

götürür. Məhz bu mədəniyyətin formalaşdırılması vasitəsi ilə dünyanın tənəzzülə 

doğru yuvarlanmasının günahını bütün insanlar öz üzərinə götürməli, təbii 

ehtiyatların istifadəsinə, təbiətə düşünülməmiş yanaşmaya son qoymalıdır. Təbiətə 

hörmət bəsləmək meyli insanın öz tərbiyəsindən və daxili zənginliyindən irəli gəlir. 

Ekoloji mədəniyyətin vəzifəsi – insana öz həqiqi mövqeyini və vəzifəsini düzgün 

aşılamaqdır; insan canlı təbiəti olduğu kimi, yəni bütün gözəlliyi və rəngarəngliyini 

qoruyub saxlamaq şərtilə gələcək nəsillərə çatdırılmalıdır.  

Ekoloji etika – təbiətlə insanın etik münasibətləri haqqında bir təlimdir. Burada 

təbiətin əxlaqi birliyin üzvü olması, əxlaqi partnyor (subyekt) kimi qəbul edilməsi, 

bütün canlıların bərabərhüquqlu və bərabərdəyərli olması, insanların hüquq və 

tələbatlarının məhdudlaşdırılması nəzərdə tutulur [123, s.111]. 

Əhalinin təhsil səviyyəsi yuxarı qalxdıqca, insanların ətraf mühitin 

mühafizəsində olan problemlərin mərhələli həllinin davamlı inkişafa keçidin mühüm 

bir elementi olduğunu dərk etməsi imkanları da artır ki, bu da ekoloji maarifləndirmə 

prosesində öz əksini tapmalıdır.  

Ekoloji davranış – təbii mühitə təsir, təbii sərvətlərdən istifadə ilə birbaşa və ya 

dolayısı ilə bağlı olan insanların konkret hərəkət və əməllərinin məcmusudur. Ekoloji 

davranış deyəndə, ekoloji fəaliyyət prosesində kiçikyaşlı məktəblilərin spesifik 

fəaliyyət formaları və bu fəaliyyət formaları üzrə məqsədyönlü davranmaları nəzərdə 

tutulur. Ekoloji davranış zamanı kiçikyaşlı məktəblilərin bütün ekoloji hadisələrə 

kompleks şəkildə yanaşmaları vacib hesab olunur. Çünki məktəblilərin ekoloji 

mühitdəki bütün proseslərə yaxınlaşaraq münasibət qurmaları onların ekoloji 

davranışları kimi dəyərləndirilir. Hansı ki, belə davranışlar qeyd olunan kompleks 

imkanların genişlənməsinə şərait yaradır. Ekoloji bəlalara qarşı kompleks mübarizə 

imkanlarının müəyyənləşdirilməsi onların bu sahədəki davranışlarını stimullaşdırmış 

olur.  

 Göründüyü kimi kiçikyaşlı məktəblilərin təbiət hadisələri ilə tanışlığı onlara 

həssas münasibət bəsləmələri, qayğıkeş münasibətdə olmaları üçün onlara bir sıra 

nəzəri biliklərin verilməsi zəruri sayılır. Əlbəttə ki, bu biliklərin bir qismi ibtidai sinif 

dərsliklərində öz əksini tapır. Lakin bu biliklər azlıq təşkil edir. Yəni onlar nəzərdə 

tutulan ekoloji biliklərin kiçik bir qismini özündə birləşdirə bilər. Şagirdlərə hərtərəfli 

ekoloji nəzəri biliklərin verilməsi vəzifəsi isə ibtidai sinif müəllimlərinin üzərinə 

düşür. İbtidai sinif müəllimləri şagirdləri təbiət hadisələri ilə tanış etmək, onlarda 

təbiət hadisələrinə marağı artırmaq üçün bir sıra nəzəri biliklərə malik olmalıdırlar.  

 Qənaətimizə görə deyə bilərik ki, kiçikyaşlı məktəblilərin təbiət hadisələri ilə 

yaxından tanış edilməsi, onlara təbiət hadisələrinə həssas və qayğıkeş münasibətlərin 

öyrədilməsi üçün hər şeydən əvvəl, bu problemin nəzəri əsaslarının 

müəyyənləşdirilməsinə zəruri ehtiyac duyulur.  

Qeyd etdiyimiz kimi ekoloji tərbiyənin nəzəri əsaslarının hər hansı komponenti 

haqqında ibtidai sinif müəllimlərinin geniş informasiyaya malik olmaları onları bu 

problemin həllinə daha da yaxınlaşdırmış olur. Nəzərdən qaçırmaq olmaz ki, ekoloji 

təhsillə bağlı ibtidai sinif müəllimlərinin informasiya bazası olmadan onlar 

şagirdlərin ekoloji cəhətdən təhsillənməsinə məqsədyönlü şəkildə yanaşa bilməzlər. 

Çünki ekoloji təhsilə dair elmi ədəbiyyatın təhlilində onun tarixinin, müasir 

tendensiyalarının, problemlərinin və bu sahəni xarakterizə edən müzakirələrin aydın 

mənzərəsini görmək olur. Elmi ədəbiyyatın hərtərəfli təhlilindən aydın olur ki, 

birincisi, ekoloji təhsilə münasibət və onun perspektivləri daima dəyişir, inkişaf edir. 

O da aydın olur ki, ekoloji təhsil geniş mənada sosial, siyasi və iqtisadi təhsil 

sahələrinə nüfuz edərək onların tədris planlarında öz yerini möhkəmləndirir. İkincisi, 

ekoloji təhsil sahəsi ümumi təhsil sistemindən və ənənəvi tədris proqramlarından 

kənarda çox sürətlə inkişaf edir. Ekoloji təhsil “əlavə təhsil” formalarından birinə 

bənzəyir. Məsələn, sülh, sağlamlıq və sosial təhsil  formaları da elə ekoloji təhsilin 

keçəcəyi yolu keçmişlər. Ekoloji təhsilin əsas məqsədi ekoloji problemləri həll 

etməkdir və bu məqsəd hələ də qorunub saxlanılır. Lakin ekoloji təhsil hazırda 

ümumi təhsil sistemində lazımi səviyyədə öz yerini tuta bilmədiyindən təhsil 

nəzəriyyəçiləri artıq bu problemlər üzərində düşünməyə başlayıblar. Onlar ekoloji 

təhsilin ümumi təhsilə nə dərəcədə inteqrasiya olunduğunu və onun təsirini 

öyrənməyə çalışırlar. 

Fikrimizcə, ölkəmizin ümumtəhsil məktəblərində tədris olunması üçün 

ekologiya problemlər ilə bağlı dərsliklərin hazırlanmasının vaxtı çatmışdır. Çünki bir 

sıra xarici ölkələrdə şagirdlərin ekoloji biliklərə yiyələnməsi üçün bəzi dərsliklər, 

dərs vəsaitləri və müxtəlif adlarda metodik vəsaitlər işıq üzü görmüşdür. Ölkəmizdə 

keçirilən beynəlxalq konfranslarda ekoloji təhsilin zəruriliyinin geniş yer alması da 

fikrimizi bir daha təsdiq edir. Yarım əsrdən çox tarixə malik olan ekoloji təhsilin 

strategiya və taktikası, konseptual əsasları, əsasən, ekoloji problemlərə həsr olunmuş 

beynəlxalq forum və konfranslarda formalaşmışdır. Ekoloji təhsilin yaranmasına və 

onun zəruriliyinə səbəb 1960-cı illərdən başlayan qlobal ekoloji böhran və 

kataklizmlərə münasibətin dəyişməsi, antropogen təsirlərin intensivləşməsi, 

ekosistemlərdə və eləcə də biosferdə baş verən anormal təbiət dəyişiklikləri 

olmuşdur. Ekoloji təhsil hərəkatının ilk təkan nöqtəsi 1972-ci ildə Stokholmda 

Birləşmiş Millətlər Təşkilatının “İnsan və Ətraf mühit” Beynəlxalq konfransı 

olmuşdur. İlk dəfə bu konfransda ekoloji təhsilin dünyəviliyi qəbul olunmuş və bütün 

ölkələrə onun həyata keçirilməsi tövsiyə olunmuşdur. 1975-ci ildə UNESCO və BMT-

nin Ətraf Mühit Proqramında Ekoloji Təhsil Proqramı yaradılmışdır. Bu proqrama 

istinadən 1977-ci ildə Tbilisi şəhərində Ekoloji Təhsilə aid Beynəlxalq Dövlətlərarası 

konfrans keçirilmiş və burada Deklarasiya qəbul olunmuşdur [104, s. 424-425]. 

Həmin Deklarasiyaya görə hər bir vətəndaşın ekoloji cəhətdən qorunması vacib 

sayılmışdır. Deklarasiyada hər bir adamın yaşıllıqlara, bütövlükdə ekoloji mühitə 

sevgi, məhəbbət bəsləməsi, bu mühiti göz bəbəyi kimi qoruması vacib sayılmışdır. 

Bu, o deməkdir ki, bütün ölkələrdə uşaqların ekoloji cəhətdən təhsillənməsinə xüsusi 

səy göstərmək lazımdır. Açıq şəkildə etiraf etmək lazımdır ki, Tbilisi 

Deklarasiyasının tələbləri Gürcüstan Respublikasında gözlənildiyi halda, bu tələbə 

ölkəmizdə bir növ biganəlik göstərilir. Hazırda Gürcüstan Respublikasının 

ümumtəhsil məktəblərində, xüsusilə ibtidai siniflərdə kiçikyaşlı məktəblilərin ekoloji 

tərbiyəsinin formalaşdırılması, onlara təbiətə həssas və qayğıkeş münasibət 

bəsləməyin öyrədilməsi məqsədyönlü, planlı və mütəşəkkil hal aldığı indiki şəraitdə 

Azərbaycan Respublikasının ümumtəhsil məktəblərində, xüsusilə ibtidai siniflərdə 

kiçikyaşlı məktəblilərin ekoloji təhsillənməsinə məqsədyönlü, planlı və mütəşəkkil 

olaraq yanaşılmır. Yaddan çıxarmaq olmaz ki, Tbilisi Deklarasiyasında ekoloji 

təhsilin milli və beynəlxalq səviyyələrdə bütün yaş qrupları üçün həm mövcud təhsil 

sistemi daxilində, həm də ondan kənarda olan prinsipləri, strukturu və həyata 

keçirilməsi yolları nəzərdən keçirilmişdir. 66 ölkənin imzaladığı Tbilisi 

Deklarasiyasında ekoloji təhsilin üç əsas məqsədi göstərilmişdir: 

- Şəhər və kənd yerlərində iqtisadi, siyasi, sosial və ekoloji problemlərin 

qarşılıqlı əlaqəsini aydın başa düşməyə kömək; 

- Hər bir insanın ekoloji problemlər haqqında bilik almasını təmin etmək, onu 

qiymətləndirmək, münasibətini bildirmək və ətraf mühiti yaxşılaşdırmaq üçün bacarıq 

və vərdişlərə yiyələnmək imkanı yaratmaq; 

- İnsanlarda və cəmiyyətdə yeni ekoloji mədəniyyət formalaşdırmaq və ətraf 

mühitə münasibəti dəyişmək. 

Bu məqsədləri həyata keçirmək üçün ekoloji təhsilin beş tədris funksiyası 

açıqlanmışdır: 

 anlamaq – total ətraf mühitin və onun qarşılıqlı əlaqəsinin problemlərini hər 

bir adamın və sosial qrupların anlamasına kömək etmək; 

 bilik – hər bir insanın və sosial qrupların ətraf mühit və onunla bağlı 

problemlərin mexanizmləri haqqında məlumatlar toplamasına kömək etmək; 

 münasibət – hər bir insanın və sosial qrupların ekoloji problemlərə həssas 

münasibətə malik olmasına və onlarda bu problemlərin həlli üçün vərdişlərin 

yaranmasına kömək etmək; 

 vərdiş – hər bir insanda və sosial qruplarda ekoloji problemləri başa düşməyə, 

onları həll etməyə vərdiş yaratmağa kömək etmək; 

iştirak – hər bir insanın və sosial qrupların ekoloji problemlərin həllinə cəlb 

edilməsinə nail olmaq [181, s.1-7]. 

Əslində bu deklarasiyanın ümumtəhsil məktəbləri üçün hazırlanması çox faydalı 

olardı. Bu deklarasiyanı Naxçıvan Muxtar Respublikasının ümumtəhsil məktəbləri 

üçün hazırlayarkən aşağıdakı tələblərin nəzərə alınması ümumtəhsil məktəbləri 

şagirdləri, o cümlədən ibtidai sinif şagirdləri üçün də faydalı sayılmalıdır:  

- orta ümumtəhsil məktəblərində ekoloji problemlərlə digər sosial problemlərin 

qarşılıqlı əlaqəsini şagirdlərə izah etməli; 

- hər bir şagirdin ekoloji problemlərlə bağlı təhsillənməsini təmin etmək, onlarda 

təbiətə həssas və qayğıkeş münasibət bəsləmək üçün bacarıq və vərdişlərə 

yiyələnmək imkanı yaratmaq; 

- şagirdlərdə yeni ən zəruri ekoloji mədəniyyət formalaşdırmaq, onlara təbiətə 

həssas və qayğıkeş münasibət bəsləməyi öyrətmək; 

Bu tələblər üzrə şagirdlərin ekoloji təhsillənməsini başa çatdırmaq məqsədilə 

zəruri sayılan bir sıra vəzifələrində yerinə yetirilməsi vacib sayılır. Həmin vəzifələri 

isə aşağıdakı şəkildə müəyyənləşdirmək lazım gəlir: 

- şagirdlərə, eləcə də ibtidai sinif şagirdlərinə ekoloji təhsillə bağlı bəzi nüansları 

anlamağı öyrətmək; 

- total ətraf mühitin və onun qarşılıqlı əlaqədə olduğu problemlərin hər bir 

şagirdin və şagird qruplarının anlamasına kömək etmək; 

- təbiətə həssas və qayğıkeş münasibət bəsləməklə bağlı biliklər qazanmaq; Bu 

zaman hər bir şagirdin və şagird quruplarının ekoloji bəlalarla bağlı biliklər əldə 

etməsinə köməklik göstərmək; 

 - təbiətə həssas və qayğıkeş münasibət bəsləməyin yollarını öyrənmək. Bu 

zaman hər bir şagirdə və şagird qruplarına təbiətə həssas və qayğıkeş münasibət 

bəsləməyin sirlərini və bu münasibətlərə mane olan ekoloji bəlalara qarşı mübarizə 

aparmağı öyrətmək; 

- şagirdlərdə, eləcə də ibtidai sinif şagirdlərində təbiətə həssas və qayğıkeş 

münasibət bəsləməklə bağlı müvafiq bacarıqlar və vərdişlər aşılamaq; 

- ibtidai sinif şagirdlərində təbiətə həssas və qayğıkeş münasibət bəsləməyə 

şərait yaradan bilik, bacarıq və vərdişlər sistemi formalaşdırmaq. 

Göründüyü kimi, orta ümumtəhsil məktəblərində ibtidai sinif şagirdlərinin 

təbiətə həssas və qayğıkeş münasibət bəsləmələrinə istiqamət verən informasiyaların, 

məlumatların, tövsiyə və məsləhətlərin, bir sözlə bütöv biliklər sisteminin 

müəyyənləşdirilməsi onların ekoloji tərbiyəsinin hərtərəfli inkişafını təmin etmiş olur. 

 

1.2. Problemin elmi – pedaqoji ədəbiyyatda qoyuluşu və məktəb 

təcrübəsinin müasir vəziyyəti  

 

 Kiçikyaşlı məktəblilərin təbiətə həssas və qayğıkeş münasibətlərinin 

formalaşdırılması problemini hərtərəfli öyrənmək və həll etməkdən ötrü bu sahədə 

aparılan tədqiqatlara və bu tədqiqatlara əsasən nəşr olunan elmi-pedaqoji 

ədəbiyyatlara da nəzər yetirməyi, müvafiq təhlillər əsasında ümumiləşdirmələr 

aparmağı məqsəduyğun hesab etdik. Bunun üçün konkret olaraq iki istiqamət üzrə 

tədqiqat apardıq. Birinci istiqamət üzrə aparılmış tədqiqatlara uyğun olaraq ekologiya 

probleminə dair aparılan tədqiqatların nəticələri əsasında dərc olunan elmi əsərləri 

nəzərdən keçirdik. İkinci istiqamət üzrə apardığımız tədqiqatlara uyğun olaraq elmi-

pedaqoji ədəbiyyatda problemin qoyuluşunu nəzərdən keçirdik. Bu istiqamət üzrə 

apardığımız tədqiqatlar ilk mərhələdə “Pedaqogika” adlı dərslik və dərs vəsaitlərində 

problemin qoyuluşunu nəzərdən keçirdik, ikinci mərhələdə isə sırf ekoloji tərbiyə ilə 

bağlı dərslikləri təhlilə cəlb etdik. Ekologiyanın ümumi məsələləri ilə bağlı tədqiqat 

əsərlərini təhlil edərkən məlum oldu ki, bu sahədə tədqiqatlar aparanlar ekologiyanın 

ümumi məsələlərinə dair elmi ideyalar, tövsiyələr irəli sürmüşlər.  

 Ekologiyanın ümumi məsələləri üzrə tədqiqat aparan alimlərin hamısı 

(Abbasov M.C [3], Babayev M.Ş [22], Budaqov B.Ə [26; 28], Əliyev F.Q [47], 

Əliyev F.Ş [42], Əliyeva R.Ə [49], Ələsgərov Ə.A [56], Göyçaylı Ş.Y [58], Hacıyeva 

D.B [59], Həsənova S.T [60], Məmmədov Q.Ş [108], Məmmədov N.M [110], 

Mustafayev Q.T [119], Salmanov M.Ə [139], Sarıyev R.M [140], Əfəndiyev V.Ə 

[35].) ekologiya problemləri ilə bağlı apardıqları tədqiqatları öz əsərlərində 

ümumiləşdirmişlər. Rus dilində hazırlanaraq çap olunan əsərlərin demək olar ki, 



  

38 

 

hamısı ümumi ekoloji problemlərdən bəhs edir. Bu əsərləri nəzərdən keçirərkən 

onların müəlliflərinin (Qorelov A.A [156], Donçenko V.K, Putulko V.M, Rastoskuev 

V.V [160], Kollesnikov S.İ [153], Моисеев Н.Н [159], Novikov Y.V [167], 

Opekunov A.Y [157], Sokolov L.P [163], Xotuleva M.V, Vinçenko V.N, Quseva 

T.V, Dayman S.Y [165], Svetkova L.N, Alekseev S.V, Usanov B.P [166], Şilov İ.А 

[167]) hamısı ekologiyanın ayrı-ayrı sahələrinin mahiyyətini və məzmununu öz 

əsərlərində əks etdirmişlər. Bu müəlliflərin ayrı-ayrı əsərlərini təhlilə cəlb edərkən 

məlum oldu ki, bu müəlliflərin heç biri ekoloji tərbiyə problemini şərh etməmişlər. 

Başqa sözlə desək, ümumi ekologiya sahəsində tədqiqat aparanlar, dəyərli əsərlər çap 

etdirən müəlliflər şagirdlərdə təbiətə həssas və qayğıkeş münasibətin yaradılması, 

inkişaf etdirilməsi, formalaşdırılması və təkmilləşdirilməsi məsələlərini tədqiqat 

obyektinə çevirməmişlər. Ölkəmizdə ümumi ekologiya probleminə dair fundamental 

tədqiqatları akademik B.Budaqov aparmışdır. Lakin B.Budaqovun “Ümumi 

ekologiya”, “Milli coğrafiyamızın qorunması”, “Biosferin təmizlənməsi”, 

“Hidrosferin mühafizəsi” ilə bağlı yazdığı əsərlərin heç birində məktəblilərin, 

xüsusilə ibtidai sinif şagirdlərinin ekoloji tərbiyəsi və təbiətə həssas və qayğıkeş 

münasibət bəsləmələri ilə bağlı elmi ideyalar yoxdur.  

“Ekoloji bəlalara qarşı mübarizə və onların iqtisadi inkişafa təsiri” (Azərbaycan 

Respublikasının təcrübəsi nümunəsi əsasında) [155] adlı N.Babaxanovla birlikdə çap 

etdirdiyi əsərində B.Budaqov ölkəmizin ekoloji mühitində baş alıb gedən bəlaları 

təhlilə cəlb edir. O, ölkəmizdə mövcud olan həmin ekoloji bəlaların ölkə 

iqtisadiyyatına vurduğu ziyanları haqqında söhbət açır. Əsərdə akademik B.Budaqov 

nə məktəblilərin ekoloji tərbiyəsini, nə də ibtidai sinif şagirdlərinin təbiətə həssas və 

qayğıkeş münasibətləri ilə bağlı heç bir elmi ideya irəli sürmür.  

Ümumi ekoloji problemlərlə bağlı ən ciddi aparılan tədqiqatlardan biri də 

H.Əliyevə məxsusdur. H.Əliyevin 1983-cü ildə nəşr etdirdiyi “Həyəcan təbili” [40] 

kitabında nadir bitkilərdən, ağaclardan, çiçəklərdən, güllərdən, yaşıllıqlardan, 

bulaqlardan, göllərdən, çaylardan söhbət açılır. Onların ekoloji cəhətdən mühafizə 

olunması ilə bağlı elmi ideyalar, məsləhətlər, tövsiyələr irəli sürülür. Lakin onların 

heç biri pedaqoji mühitlə əlaqələndirilmir. Başqa sözlə desək, Azərbaycan elminin 



  

39 

 

ağsaqqalı sayılan akademik H.Ə.Əliyevin bu nadir kitabında məktəblilərin, o 

cümlədən ibtidai sinif şagirdlərinin təbiətə həssas və qayğıkeş münasibətləri ilə bağlı 

elmi ideyalar olsa da, bunların ibtidai sinif şagirdlərinin təbiətə həssas və qayğıkeş 

münasibətlərinin formalaşdırılması ilə əlaqələndirilməsi gözə dəymir. 

Ümumi ekologiya probleminə həsr olunmuş bir sıra dəyərli əsərlər çap 

olunmuşdur. Bunlar içərisində F.F.Ramazanovun “İnsan və təbiət”, M.Ə.Salmanovun 

“Ekologiya və biz”, N.K.Mikayılovun “Ekologiya hüququ”, Q.T.Mustafayevin 

“Ekologiya”, “Ekologiyadan konseptlər”, “İnsan və təbiət”, “Təbiətin qorunması”, 

N.Ə.Nəbiyevin “Təbii sərvətlər və istehsal”, akademik B.Ə.Budaqovun “Azərbaycan 

SSRİ-nin landşaftı və onun qorunması”, “Təbiəti qoruyaq”, “Dözümlü, dözümsüz 

təbiət”, “Azərbaycan təbiəti” kimi əsərləri daha çox diqqəti cəlb edir. Bu əsərlərdə də 

ekologiya problemləri ümumi şəkildə göstərilsə də, ibtidai sinifdə ekoloji tərbiyə 

problemi şərh edilməmişdir.  

Son illərdə ölkəmizdə ekologiya ilə bağlı tədqiqat aparan alimlərdən biri də 

F.Əliyevdir . Onun 2012-ci ildə “Elm” nəşriyyatında çap etdirdiyi “Ekologiya” adlı 

dərsliyi çox dəyərli bir vəsaitdir. F.Əliyevin A.Bədəlov, E.Hüseynov, F.Əliyevlə 

birlikdə hazırladığı “Ekologiya” [48] adlı dərs vəsaitində göstərilir ki, ekologiya 

bütün sosial və təbiət elmləri, təkamül təlimi, fitocoğrafiya, zoocoğrafiya, 

geobotanika, sistematika, morfologiya və başqa biologiya elmləri ilə qarşılıqlı 

əlaqədədir. 

XIX əsrin sonunda ekoloji istiqamətli heyvanlar və bitkilər aləminin coğrafiyası 

inkişaf etməyə başladı. Ekologiya tədricən bioloji məhsuldarlıq üzrə aparılan 

tədqiqatlara, ictimai və iqtisadi sahələrə nüfuz etdi. İndi ekoloji problemlər 

həyatımızın bütün sahələrini əhatə edir. Müasir dövrdə ekologiya elminin həcmi və 

tədqiqat obyektləri olduqca çoxdur. Bu elm çox sürətlə inkişaf edir. Alimlər 

ekologiyanı “gələcəyin elmi” adlandırır. Hazırda bu elmin xüsusi sahələri-

populyasiya, təkamül, fizioloji ekologiya, riyazi ekologiya, insan, heyvan, bitki 

təbabəti və baytarlıq təbabəti ekologiyası, tarix ekologiyası, paleoekologiya və s. 

inkişaf etməkdədir. Ekologiya mühitə görə su, quru, dəniz, dağ, adalar və s. 

ekologiyası hissələrinə ayrılır. Müasir ekoloji proseslər biosfer və ekoloji sistemlər 

səviyyəsində öyrənilir [48, s.180]. Göründüyü kimi, F.Əliyev ekologiyanın bir çox 

elmlərlə əlaqəsini göstərsə də onun pedaqoji elmlərlə əlaqəsinin olmasını unudur. Adı 

çəkilən dərslikdə ekoloji sistemlər haqqında da çox dəyərli fikirlər irəli sürülür. Yəni 

ekosistemlərin mahiyyəti, məzmunu, məqsəd və vəzifələri aydınlaşdırıldığı halda, bu 

sistemlərin ekoloji baxımdan əhəmiyyətinə dəyər verilmir. Kitabda göstərilir ki, 

ekoloji sistemlər (ekosistem) mahiyyətcə, biosferin maddələr mübadiləsi metabolizm 

prosesi gedən üzvi və qeyri-üzvi komponentlərin məcmusundan, yaxud canlı 

orqanizmlərin məskunlaşdığı biosenozdan (relyef, iqlim göstəriciləri, torpaq örtüyü, 

biotik amilləri eyni olan su hövzələri, yaxud quru sahəsi) ibarət olmaqla 1935-ci ildə 

ingilis botaniki A.C.Tensil tərəfindən elmə daxil edilmiş və ekosistem adı ilə şərh 

olunmuşdur. O, göstərmişdir ki, ekosistemlər biotopla (ölçüsü, yaxud həcmi müxtəlif, 

lakin şəraiti eyni olan coğrafi təbəqə) qırılmaz vəhdət təşkil edir. Onun fikrincə, 

ekosistem biosenoz və biotopun tam bir vahididir. Ekosistem - canlı təbiətin əsas 

funksional vahidi olub, tarixən yaranmış mürəkkəb bir sistemdir, onun tərkibinə daxil 

olan populyasiyaların birliyidir [48, s.180]. Belə məlumatlar ümumtəhsil məktəbləri 

şagirdləri üçün, xüsusilə ibtidai sinif şagirdləri üçün yeni bilik öyrədən faktlar kimi 

irəli sürüldüyü halda dərslikdə bu məsələlərin pedaqoji kontekstdə verilməməsi 

təəssüf doğurur.  

Ölkəmizdə son illərdə, xüsusilə müstəqillik dövründə ümumi ekologiya ilə bağlı 

çoxsaylı əsərlər yazılmışdır. Lakin həmin əsərlərin heç birində məktəblilərin, o 

cümlədən ibtidai sinif şagirdlərinin təbiətə həssas və qayğıkeş münasibətləri barədə 

elmi ideyalar irəli sürülməmişdir. Azərbaycan dilində çap olunan həmin əsərlərin bir 

qismini təhlilə cəlb edərkən, həmin əsərlərdə pedaqoji kontekstdə elmi ideyaların, 

didaktik yanaşmaların olmamasını müşahidə etdik. Abbasov M.C. “Əsrimizin qlobal 

ekoloji problemləri” [3], Babayev M.R və b. “Ekoloji genetika” [22], Budaqov B.Ə., 

Quluzadə V.Ə. “Sürüşmə və uçqunlar” [26], Budaqov B.Ə., Mərdanov İ.D. “Sellər və 

onlara qarşı mübarizə tədbirləri” [27], Budaqov B.Ə., Qəribov İ.Ə. “Təbii 

landşaftların antropogenləşməsinin əsas istiqamətləri” [28], Əliyev F.Q. və b. 

“Abşeron yarımadasında neftçıxarma idarələrinin fəaliyyət zonalarında neftlə 

çirklənmiş torpaqlar, lay suları altında qalmış sahələr və digər istehsalat tullantıları ilə 

çirklənmiş ərazilərin idarə olunan elektron məlumat bazası əsasında tərtib olunan 

atlas” [47], Əliyeva R.Ə., Mustafayev Q.T. və b. “Ekologiyanın əsasları” [49], 

Əliyeva R.Ə., Mustafayev Q.T. və b. “Ekologiya” [50], Əsgərov Ə.A. “Təbiətin 

mühafizəsi” [56], Əsgərov Ə.A. “Ətraf mühitin qorunması və təbii sərvətlərdən 

istifadə” [57], Göyçaylı Ş.Y. “Ətraf mühiti mühafizə, təbii ehtiyatlardan səmərəli 

istifadə” [58], Hacıyeva D.B., Hidayətov Y.X. “İnsan ekologiyası və biosferin 

çirklənməsi” [59], Məmmədov Q.Ş., Xəlilov M.Y. “Ekologiya, ətraf mühit və insan” 

[108], Məmmədov Q.Ş., Xəlilov M.Y., Məmmədova S.Z. “Aqroekologiya” [109], 

Məmmədov N.M., Suravegina İ.G. “Ekologiya” [110], Mustafayev Q.T., Tağıyev 

Ə.N. “Nəzəri ekologiya” [119], Mustafayev Q.T., Tağıyev Ə.N. “Müasir tətbiqi 

ekologiya” [120], Salmanov M.Ə. “Ekologiya” [139], Sarıyev R.M. “İnsan-təbiət 

münasibətlərinin optimallaşdırılması: hüquqi və mənəvi amillərin vəhdəti” [140] kimi 

əsərləri bu qəbildən olan əsərlər hesab etmək olar. Ekologiyanın ümumi problemləri 

ilə bağlı rus dilində çap olunan əsərlər haqqında da eyni fikirləri söyləmək olar. 

Xotuleva M.V., Vinçenko V.N., Quseva T.V., Dayman S.Y. “Ekoloji qiymətləndirmə 

və ekoloji ekspertiza” [176], Tsvetkova L.İ., Alekseev M.İ., Usanov B.P. 

“Ekologiya” [177],  Openkunov A.Y. “Ətraf mühitin tənzimlənməsi” [168] Nikitina 

A.T., Stepanova S.A. “Ekologiya, təbiətin mühafizəsi və ekoloji təhlükəsizlik” [166], 

Kolesnikov S.İ. “Təbiətdən istifadənin ekoloji əsasları” [163], Danilova V.İ. 

“Ekologiya, təbiətin mühafizəsi və ekoloji təhlükəsizlik” [161], Donçenko V.K., 

Pitulko V.M., Rastoskuev V.V. “Ekoloji ekspertiza” [160], Qriqoryev A.A., 

Kondratiev K.Y. “Ekodinamika və geosiyasət” [158], Qrin A.M., Klyuev N.Y., 

Muxina L.İ., “Geomühitin təhlili” [157], Budaqov B.A., Babaxanov N.A. “Təbii 

dağıdıcı hadisələr və onların iqtisadi nəticələri” [155], Sokolova L.P. “Ekologiya” 

[74], Şilov, İ.A. “Ekologiya: bakalavrlar üçün dərslik” [178] kimi əsərləri də həmin 

qəbildən olan əsərlər kimi təqdim etmək olar.  

Qeyd etdiyimiz kimi ikinci istiqamət üzrə təhlilə cəlb etdiyimiz əsərlər pedaqoji 

kontekstdə yazılmış əsərlərdir. Onların içərisində “Pedaqogika” adlı dərslik ilkin 

olaraq ona görə təhlilə cəlb etdik ki, bu kontekstdə yazılan dərsliklərdə, dərs 

vəsaitlərində, metodik göstəricilərdə məktəblilərin ekoloji tərbiyəsi ilə bağlı xüsusi 

bölmələr vardır. Ölkəmizdə “Pedaqogika” adı altında ali məktəb tələbələri üçün çap 

olunan dərslik və dərs vəsaitlərinin əksəriyyətində “Ekoloji tərbiyə” bölmələri vardır. 

Doğrudur, ilk pedaqogika dərsliklərində belə məlumatlara rast gəlmirik.  

1995-ci ildə Ə.Həşimov və F.Sadıqov tərəfindən çap etdirilən Pedaqogika” [67] 

adlı dərs vəsaitində 12-ci fəsil belə adlanır: “Hüquqi, iqtisadi və ekoloji tərbiyə”. Bu 

fəsildə tərbiyənin 3 tərkib hissəsi vəhdətdə götürüldüyündən hər üçünə lakonik 

şəkildə yanaşılmışdır. Başqa sözlə desək, hüquqi, iqtisadi tərbiyə məsələlərinə 

yığcam toxunulmaqla yanaşı ekoloji tərbiyə məsələlərinə də az da olsa yer 

verilmişdir. Bu zaman şagirdlərin ekoloji tərbiyəsi məsələlərinə ümumi şəkildə 

yanaşılmışdır. İbtidai sinif şagirdlərinin təbiətə həssas və qayğıkeş münasibət 

bəsləmələri məsələləri isə nəzərə alınmamışdır.  

Bir il sonra, yəni 1996-cı ildə N.M.Kazımov, Ə.Ş.Həşimov tərəfindən çap 

etdirilən “Pedaqogika” dərsliyində [84] (Azərbaycan Dillər Universiteti tərəfindən 

çap etdirilən dərslik nəzərdə tutulur - S.V) “Ekoloji tərbiyə” bölməsi olsa da həmin 

bölmədə müəllim hazırlığı üçün zəruri sayılan elmi ideyalar üstünlük təşkil edir. Bu 

elmi ideyalarda isə kiçikyaşlı məktəblilərdə təbiətə həssas və qayğıkeş münasibət 

bəsləməklə bağlı didaktik yanaşmalar yoxdur.  

2002-ci ildə “Çaşıoğlu” nəşriyyatı tərəfindən çap olunan “Məktəb pedaqogikası” 

adlı dərslikdə [82] “Ekoloji tərbiyənin ümumi məsələləri” adlı fəsil yer almışdır. 

N.Kazımovun müəllifliyi ilə hazırlanan həmin dərsliyin adı çəkilən fəslində “Ekoloji 

tərbiyənin elmi əsasları”, “Ekoloji tərbiyənin vəzifələri”, “Təlimdə ekoloji tərbiyə”, 

“Dərsdənkənar ekoloji tərbiyə” məsələləri yer alır. Bu dərsliyin “Təlimdə ekoloji 

tərbiyə” adlanan paraqrafında fizikanın, kimyanın, coğrafiyanın tədrisində ekoloji 

tərbiyənin imkanları sadalansa da ibtidai siniflərdə “Azərbaycan dili” və “Həyat 

bilgisi” fənlərinin tədrisində kiçikyaşlı məktəblilərə təbiətə həssas və qayğıkeş 

münasibətlə bağlı heç bir şərh verilmir. 

Göründüyü kimi, N.Kazımovun dərsliyində də kiçikyaşlı məktəblilərə təbiətə 

həssas və qayğıkeş münasibət bəsləməsi ilə bağlı elmi, pedaqoji, metodik göstərişlər 

yoxdur.  

L.Qasımova və R.Mahmudova tərəfindən çap etdirilən “Pedaqogika” [87;88] 

adlı dərs vəsaitində ekoloji tərbiyənin funksiyaları və vəzifələri verilir. Lakin 

verilən funksiya və vəzifələrin heç birində kiçikyaşlı məktəblilərin təbiətə həssas 

və qayğıkeş münasibətləri ilə bağlı fikirlər öz əksini tapmır, hətta onlara 

toxunulmur. 

Ə.Paşayev, F.Rüstəmov tərəfindən çap etdirilən Pedaqogika [126] dərsliyində də 

ekoloji tərbiyə məsələlərinə səthi yanaşılmışdır. Hətta dərs vəsaitində ekoloji tərbiyə 

bölməsi nəzərə alınmamışdır. Yalnız “Əxlaq təhsil-tərbiyəsi üzrə işlər” adlanan 

paraqrafda əxlaqi-bioloji keyfiyyətlərdən söhbət açılır.  

F.B.Sadıqov tərəfindən çap etdirilən “Pedaqogika” [136] adlı dərs vəsaitində 

ekoloji tərbiyə məsələləri geniş yer alır. Dərs vəsaitində verilən yarımfəsillərdə 

“Ekologiya və ətraf mühitin saflaşdırılması”, “Ekoloji problemlər və müasir həyat”, 

“Ekoloji tərbiyə anlayışının mahiyyəti”, “Ətraf mühitin qorunmasında ailənin, 

bağçanın və məktəbin rolu” məsələləri ilə bağlı dəyərli fikirlər öz əksini tapır. Lakin 

bunların heç birində kiçikyaşlı məktəblilərin təbiətə həssas və qayğıkeş münasibəti ilə 

bağlı elmi ideyalar yoxdur. F.B.Sadıqovun ekoloji tərbiyəyə aid fikirlərində ailədə, 

bağçada və məktəbdə uşaqların ekoloji tərbiyəsi ilə bağlı görülən işlərin məzmunu öz 

əksini tapsa da, bu fikirlərin içərisində kiçikyaşlı məktəblilərə təbiətə həssas və 

qayğıkeş münasibət bəsləməyin yolları göstərilməmişdir.  

Pedaqoji aspektdə dərc olunan bir sıra tədqiqat əsərlərində şagirdlərin ekoloji 

tərbiyəsi məsələləri önə çəkilir. Məsələn, V.A.Qurbanovun “Zoologiya təlimi 

prosesində yerli materiallardan istifadə etməklə ekoloji biliklərin dərinləşdirilməsi 

yolları” [99] adlı elmi tədqiqat dissertasiyasında yuxarı sinif şagirdlərinin ekoloji 

biliklərinin dərinləşməsi məsələləri öz əksini tapır. Burada da kiçikyaşlı məktəblilərin 

ekoloji tərbiyəsi məsələlərinə toxunulmur.  

İ.T.Tacəddinovun “Coğrafiyanın tədrisində ekoloji tərbiyənin vasitəsi və 

yolları” [148] əsərində də ekoloji tərbiyə məsələlərinə geniş yer verilmişdir. Lakin bu 

dissertasiyada yalnız coğrafiya dərslərində şagirdlərin ekoloji tərbiyəsinin 

formalaşdırılması məsələləri yer almışdır.  

T.T.Məmmədbəyova da ekoloji biliklərin verilməsi ilə bağlı geniş tədqiqatlar 

aparmışdır. Onun “İbtidai sinif şagirdlərinə ekoloji biliklərin verilməsində 

etnopedaqoji materiallardan istifadənin forma və yolları” [113] adlı dissertasiya 

əsərində təlim prosesində etnopedaqoji materiallardan istifadə etməklə şagirdlərə 

ekoloji biliklərin verilməsinin spesifik xüsusiyyətləri sistemə salınır. Bu zaman 

T.Məmmədbəyova bayatılarda, nağıllarda, rəvayətlərdə, dastanlarda, əsatirlərdə və 

digər etnopedaqoji materiallarda öz əksini tapan ekoloji tərbiyə elementlərini təhlilə 

cəlb edir. Lakin o, müxtəlif xarakterli ekoloji biliklərin ibtidai sinif şagirdlərinə 

çatdırmağın yollarını tədqiq edərkən kiçikyaşlı məktəblilərə təbiətə həssas və 

qayğıkeş münasibət bəsləməyin məzmunundan belə bəhs etməmişdir.  

İ.İ.Məmmədovun “Şagirdlərin ekoloji tərbiyəsinin forma və metodları” [106], 

adlı dissertasiyasında isə söhbət ancaq fənlərin tədrisi ilə bağlı məsələlərdə ekoloji 

tərbiyənin rolundan gedir. Bu tədqiqat əsərlərində də kiçikyaşlı məktəblilərin ekoloji 

tərbiyəsi ilə bağlı məsələlərdən danışılmır.  

S.T.Həsənovanın “Kiçikyaşlı məktəblilərin ekoloji tərbiyəsinin 

formalaşdırılmasında musiqi nümunələrindən istifadə” [60] adlı dissertasiyasında 

şagirdlərin ekoloji tərbiyəsinə dair musiqi nümunələri təhlilə cəlb edilir. Pedaqogika 

üzrə fəlsəfə doktoru elmi dərəcəsi almaq üçün təqdim edilən həmin dissertasiya 

əsərində müəllif I-IV siniflərdə musiqi məşğələləri zamanı ekoloji mühitə həsr olunan 

bədii yaradıcılıq nümunələrini təhlilə cəlb etsə də, kiçikyaşlı məktəblilərin təbiətə 

həssas və qayğıkeş münasibətlərinin formalaşdırılması məsələlərinə diqqət 

yetirilməmişdir. S.Həsənova öz dissertasiyasında yalnız musiqi dərslərində, didaktik 

oyunlarda və dərsdənkənar tədbirlərdə musiqi nümunələrindən istifadə etməklə 

şagirdlərin ekoloji tərbiyəsini tədqiqat obyekti kimi seçmişdir.  

H.X.Abdullayev və N.M.Mənsimovun birgə müəllifliyi ilə hazırlanmış 

“Uşaqların ekoloji tərbiyəsi” [4] kitabında ekoloji tərbiyə məsələləri ətraflı şərh 

olunur. Lakin bu şərhlərin heç birində kiçikyaşlı məktəblilər də təbiətə həssas və 

qayğıkeş münasibətin formalaşdırılması məsələlərinə toxunulmur.  

M.A.Axundovun çap etdirdiyi “Klassiklərimiz təbiət haqqında” [8] kitabında 

Azərbaycanın çox görkəmli mütəfəkkir və şairlərin təbiət haqqında, təbiətə münasibət 

haqqında, təbiət gözəllikləri haqqındakı fikirləri təhlilə cəlb olunub. Əsərdə daha çox 

ekoloji biliklərin estetik dəyəri yer alır. Bu əsərdə kiçikyaşlı məktəblilərin ekoloji 

tərbiyəsi ilə bağlı heç bir fikir irəli sürülmür.  

Q.T.Mustafayevin “Ekologiya sxemlərdə” [121] dərsliyi də çox maraqlı ekoloji 

biliklərlə zəngindir. Dərslikdə təbii sərvətlərin insan həyatındakı rolu daha qabarıq 

verilir. Lakin demək olar ki, kiçikyaşlı məktəblilərin təbiətə həssas və qayğıkeş 

münasibət bəsləmələrinə yer ayrılmamışdır.  

Ə.A.Əsgərovun “Təbiətin mühafizəsi” [56] adlı əsərində təbiətin mühafizə 

edilməsi ilə bağlı zəngin məlumatlar vardır. Lakin bu məlumatların hamısı ali məktəb 

tələbələri üçün nəzərdə tutulmuşdur. Təəssüf ki, bu əsərdə orta ümumtəhsil 

məktəblərində oxuyan şagirdlərin, eləcə də kiçikyaşlı məktəblilərin təbiətə həssas və 

qayğıkeş münasibəti ilə bağlı heç nə yoxdur.  

Problemin ədəbiyyatda qoyuluşunu təhlil edərkən dərsliklərində nəzərdən 

keçirilməsini məqsədəmüvafiq hesab etdik. Bu zaman problemlə bağlı olan 

dərsliklərin təhlilinə geniş yer verməyə üstünlük verdik. Çünki tədqiqat planımıza 

uyğun olaraq biz ibtidai siniflərdə tədris olunan “Azərbaycan dili” və “Həyat bilgisi” 

dərsliklərində mövcud olan ekoloji tərbiyə məsələlərini öyrənməyi nəzərdə tutmuşuq. 

Məhz ona görə də öncə I-IV siniflərin “Azərbaycan dili” dərsliklərində kiçikyaşlı 

məktəblilərə təbiətə həssas və qayğıkeş münasibət bəsləməyi öyrədən fikirlərin, 

pedaqoji yanaşmaların, didaktik əsasların ekoloji tərbiyə cəhətdən hansı səviyyədə 

qoyulmasını təhlilə cəlb etməyi məqsədəmüvafiq hesab etdik. R.İsmayılov, 

S.Abdullayeva, G.Orucova, D.Cəfərovanın tərtib etdikləri 1-ci sinif “Azərbaycan 

dili” [19] dərsliyində Ailə, Zooparkda, Turp, “A a” hərfi. Ağaclar, “N n” hərfi. 

Meşədə, “L l” hərfi. Göbələk, “İ i” hərfi. Limon, “I ı” hərfi. Arılar, “K k” hərfi. Tülkü 

və leylək, “Z z” hərfi. Dənizdə, “G g” hərfi. Göygöldə, “Q q” hərfi. Quşların dostları, 

“X x” hərfi. Xəzri nədir, “Ğ ğ” hərfi. Qayğı, “Ç ç” hərfi. Çörək bərəkətdir, Uşaq və 

buz, Qar adam, Çovğun, Novruz bayramı kimi mövzuların verilməsi kiçikyaşlı 

məktəblilərin ekoloji tərbiyəsinin inkişafı üçün zəmin yaradan mövzulardır. Ekoloji 

tərbiyə mövzularının dərslikdə yer almasını yaxşı hal kimi qeyd etmək lazımdır. 

Lakin birinci sinif üçün tərtib olunan dərslikdə dərslik müəlliflərinin şagirdlərin 

ekoloji tərbiyəsinə, xüsusilə onların təbiətə həssas və qayğıkeş münasibət 

formalaşdırmağa xidmət edən yanaşmaları çox zəifdir. Burada dərslik müəlliflərindən 

daha çox rəssam işi gözə dəyir. Rəssamların “Zooparkda” mövzusu ilə bağlı 

verdikləri rəsmlər I sinif şagirdlərinin həm estetik, həm də ekoloji tərbiyəsi üçün 

mühüm əhəmiyyət kəsb edən təsvirlərdir. Lakin səhifədə dərslik müəlliflərinin 

zooparkdakı heyvanların təbiətdə rolu, əhəmiyyəti ilə bağlı heç bir göstərişlərinin 

olmaması təəssüf doğurur. Eyni sözləri “Turp” mövzusu ilə bağlı çəkilən rəsm 

təsvirləri haqqında da demək olar. Bu səhifədə də rəssam işi yüksək səviyyədədir. 

Lakin sinif müəllimləri üçün heç bir məlumatın müəlliflər tərəfindən verilməməsi 

yaxşı hal kimi qeyd edilə bilməz. Dərslikdə “Ağaclar” mövzusu da şagirdlərin ekoloji 

tərbiyəsinin inkişafı baxımından rəssamlar tərəfindən yaxşı rəsmlərlə ifadə 

edilmişdir. Lakin dərslik müəlliflərinin kiçikyaşlı məktəblilərin təbiətə həssas və 

qayğıkeş münasibətini özündə əks etdirən didaktik yanaşmalara yer ayırmamaları ilə 

razılaşmaq olmaz. Eyni sözləri “Meşədə”, “Göbələk”, “Limon” və “Arılar” 

mövzuları ilə bağlı da demək olar. Çünki I sinif şagirdlərinə meşələrin qırılması, 

ağacların qorunması, meşədəki nadir bitkilərə, çiçəklərə həssas və qayğıkeş 

münasibətin bəslənməsi ilə bağlı səhifədə heç bir məlumatların verilməməsi ilə 

barışmaq olmaz.  

Bu gün təbiətdə arıların azalması ən ciddi bəlalardan hesab olunur. İbtidai sinif 

şagirdlərinin arılara həssas və qayğıkeş münasibət bəsləmələrini işıqlandıran 

göstərişlərin həmin səhifədə əks olunmaması, əlbəttə ki nöqsan cəhət kimi qeyd 

olunmalıdır. “Dənizdə” və “Göygöldə” mövzuları da dərslikdə elmi, pedaqoji, 

metodik cəhətdən yaxşı işıqlandırılmamışdır. Belə ki, I sinif şagirdlərinin bir 

qisminin Xəzər dənizinə yaxın rayonlarda yaşadıqları halda, digər bir qismini dəniz 

haqqında təsəvvürlərə malik olmaması hallarını müəlliflər nəzərə almalı idi. Yaxud 

kiçikyaşlı məktəblilərin bir qismini Göygölə, Maralgölə yaxın ərazilərdə yaşadıqları 

və valideynləri, yaxın adamları, müəllimləri tərəfindən ora aparıldıqları, gözləri ilə 

həmin mənzərələri müşahidə etdikləri halda, bir qismi isə Göygöldən, Maralgöldən 

uzaq olan regionlarda yaşadıqları üçün belə nadir ekoloji mühitimiz barədə 

məlumatlara malik olmamaları nəzərə alınmalı idi. Lakin bunların heç biri dərslikdə 

nəzərə alınmamışdır.  

Yaxud “Xəzri”, “Uşaq və buz”, “Qar adam”, “Çovğun” mövzuları ilə bağlı həm 

rəms təsvirləri, həm də dərslik müəlliflərinin yanaşmaları qaneedici deyildir. Çünki 

kiçikyaşlı məktəblilər Xəzri küləyi haqqında informasiyalara malik olmadıqları kimi, 

qarın, buzun, çovğunun yaranması ilə bağlı məlumatlardan da xəbərsizdirlər. Dərslik 

müəllifləri dərsliyin ayrı-ayrı səhifələrində uşaqlarda xəzri, buz, qar, çovğun 

haqqında ekoloji biliklər formalaşdırılan, onları ekoloji informasiyalarla tanış edən 

rəsm təsvirləri və həmin təsvirlərə uyğun şərhləri dərsliyə daxil etməli idilər. Lakin 

dərslik müəlliflərinin belə yanaşmalara yer ayırmamaları əlbəttə ki, kiçikyaşlı 

məktəblilərin təbiətə həssas və qayğıkeş münasibət bəsləmələrini özündə tam ifadə 

etmir. Kiçikyaşlı məktəblilərə lazımi biliklərin verilməsində məhdudiyyət yaradır.  

II sinif dərsliyində də kiçikyaşlı məktəblilərə təbiətə həssas və qayğıkeş 

münasibətlər öyrədən səhifələr haqqında da fikrimizi söyləmək istərdik. Çünki 

dərslikdə verilən səkkiz bölmədən yalnız ikisində kiçikyaşlı məktəblilərin ekoloji 

tərbiyəsi ilə bağlı mövzular vardır. Qalan bölmələrin əksəriyyətində isə kiçikyaşlı 

məktəblilərin təbiətə həssas və qayğıkeş münasibətlərini özündə ifadə edən şərhlər və 

tövsiyələr yoxdur. Doğrudur, elə bölmələr var ki, həmin bölmələrdə dərslik 

müəllifləri, xüsusilə rəssamlar verilən mövzularda ekoloji tərbiyəyə, ekoloji 

yanaşmalara marağı artıran şərhlər verə bilərdilər. Lakin bunların heç birini görmək 

mümkün deyil. Məsələn, “Dəyərlərimiz” adlanan birinci bölmədə “Vətən” 

mövzusunun ekoloji tərbiyə baxımından təsvirini və şərhini vermək olardı. Çünki, 

həmin şeirdə “Dupduru göllərin var”, “Yamyaşıl çöllərin var”, “Dağların baş-

başadır”, “Düzlərin tamaşadır”, “Dərələrin dərindir”, “Yaylaqların sərindir”, 

“Kəndlərin gül-çiçəkdir”, “Sakitdir gen düzlərin”, “Coşqundur dənizlərin” kimi 

misraların səhifədə ekoloji tərbiyə baxımından şərh edilməməsini düzgün saymaq 

olmaz. Çünki bu misraların hər biri kiçikyaşlı məktəblilərdə ölkəmizin düzlərinə, 

dərələrinə, dağlarına, meşələrinə, yaşıllıqlarına və bütövlükdə ekoloji mühitinə dərin 

məhəbbət hissi aşılayır. Hansı ki, bu hisslər kiçikyaşlı məktəbliləri təbiətə həssas və 

qayğıkeş münasibət bəsləməyə istiqamətləndirir. “Vətən” mövzusunun tədrisində 

bütün bunları nəzərə almayan dərslik müəllifləri ilə yanaşı rəssamın da mövqeyini 

düzgün hesab etmək olmaz. Çünki,“Vətən” mövzusunu təsvir edən rəssam bu 

mövzuya çox primitiv yanaşmışdır. Əslində bu şəklin XXI əsr Azərbaycanına şamil 

edilməsi ilə razılaşmaq olmaz. Yaşıllıqlar içərisində kiçik bir su hövzəsinin və 

təpəciklərin təsviri və bu təsvirin fonunda II sinif şagirdinin milli geyimdə dayanması 

göstərilir. Bu təsvir nəinki vətənimizin tərəqqisini, hətta bir neçə il əvvəlki 

görünüşünü də yada salır.  

Yaxud 21-ci səhifədə R.Yusifoğlunun “Rənglərin anası” mövzusunun 

verilməsini yüksək qiymətləndirsək də, mövzu ilə bağlı şagirdlərin təbiətə həssas və 

qayğıkeş münasibət bəsləmələrini özündə ehtiva edən şərhlərin, izahların, sual və 

tapşırıqların olmaması yaxşı hal kimi qeyd edilə bilməz. Rəssam işi də qənaətbəxş 

sayıla bilməz. Çünki səhifədə təsvir edilən qoca və uşaqlar şagirdlərdə gülüş doğurur.  

24-cü səhifədəki “Novruz bayramı” mövzusunu da ekoloji tərbiyə baxımından 

düzgün hesab etmirik. Çünki Novruz bayramı ilə əlaqədar verilən mətn Novruz 

bayramının bircə atributu ilə məhdudlaşdırılır. II sinif şagirdi yaz tətilində atası ilə 

kəndə gedir, dostları ilə görüşür, bir qapıya papaq atırlar. Halbuki birinci sinif 

şagirdləri Novruz bayramının gəlişini həsrətlə gözləyirlər. Bu həsrətin fonunda onlara 

su çərşənbəsi, yel çərşənbəsi, torpaq çərşənbəsi, od və kül çərşənbələri haqqında 

lakonik məlumatların verilməsinə zəruri ehtiyac vardır. Novruz bayramı ərəfəsində 

yazın gəlişi ilə su istiləşir, hava mülayimləşir, torpaq oyanır, çiçəklər, güllər, agaclar 

yaşıllaşır, bir sözlə təbiət canlanır. Bütün bunlar isə kiçikyaşlı məktəblilərdə təbiətə 

həssas və qayğıkeş münasibətlərin yaranmasına təsir göstərir. 

İkinci sinif dərsliyinə daxil edilən “Novruz bayramı” və bu tipli digər mövzular 

haqqında da eyni sözləri demək olar. Sırf ekoloji tərbiyə məsələlərinə həsr edilən bu 

bölmədə aşağıdakı mövzular öz əksini tapır: Heyvanlar və Quşlar (“Ayı və şir”, 

“Heyvanlar necə qorunurlar”, “Şir və siçan”, “Dəvələr”, “Quşlar”, “Qayğıkeş 

valideynlər”, “Qazlar”, “Siçanla qurbağanın dostluğu”, “Qurbağalar”, “Quyruq nəyə 

gərəkdir”, “Fillər”, “Xilaskar it”, “Papaqçı və meymunlar”, “Dovşanın adı”, “Adsız 

mətn”), Təbiətin sirləri (“Ana təbiətin uşaqlara məktubu”, “Günəbaxan. Ayabaxan”, 

“İpəkqurdu”, “Hörümçəklər”, “Qızıl nədir”, “Çayın gileyi”, “Qarışqalar”, “Günəş və 

bulud”, “Arı”, “Bal arısının ailəsi”, “Kəpənəklər”, “Qaranquşlar”, “Güllərdən göyçək 

Çiçək”, “Cırcırama”, “Əqrəb və qurbağa”, “Torpağın nağılı”, “Odunçunun səhvi”). 

Mövzuların adlarını nəzərdən keçirərkən adama elə gəlir ki, bu mətnlərin hər biri 

şagirdlərin ekoloji tərbiyəsinin formalaşdırılması üçün yararlı mövzulardır. Lakin 

mövzuların yerləşdirildiyi səhifələrlə tanış olduqdan sonra aydın olur ki, dərslik 

müəllifləri qeyd olunan mövzuların əks olunduğu səhifələrdə ekoloji tərbiyə ilə bağlı 

bəzi elementlərin mövzulara və səhifələrə gətirilməsinə nail olsalar da, amma bu 

səhifələrin əksəriyyətində kiçikyaşlı məktəblilərdə təbiətə həssas və qayğıkeş 

münasibət bəsləməyi formalaşdırmaq üçün pedaqoji yanaşmalar çox zəif verilmişdir. 

Hətta elə mövzular var ki, həmin mövzularda kiçikyaşlı məktəblilərin təbiətə həssas 

və qayğıkeş münasibətin formalaşdırılması ilə bağlı faktlara, peyzajlara rast gəlmək 

mümkün deyil. Elə mövzular da var ki, adında ekoloji mühitin qorunması öz əksini 

tapır. Lakin mətn ilə tanış olandan sonra məlum olur ki, orada heyvanların qorunması 

ilə bağlı informasiyalar yox, heyvanların özlərini necə qorumaları ilə bağlı 

məlumatlar yer alır.  

85-ci səhifədə “Heyvanlar necə qorunurlar” mövzusu təqdim olunur. Müəllifi 

Rafiq İsmayılova məxsus olan mətndə pişiklərin, arıların, kirpilərin, keçilərin, 

ilanların, pələnglərin, itlərin, tülkülərin, buqələmunların, dəvələrin özlərini necə 

qorumaları haqqında məlumatlar verildiyi halda, səhifədə keçinin, tülkünün və 

buqələmunun şəkilləri öz əksini tapır. Mətndə onların qorunması ilə bağlı heç bir fikir 

irəli sürülmür. Halbuki II sinif şagirdlərinə belə nadir heyvanların təbiətdə 

qorunması, onlara qayğıkeş münasibətin bəslənməsi ilə bağlı informasiyalar vermək 

lazımdır. Lakin dərslikdə belə informasiyaları verərkən təhriflərə yol verilir, 

kiçikyaşlı məktəblilərin təbiətdəki həşəratlara, heyvanlara, quşlara qayğıkeş 

münasibət bəsləmələri də nəzərə alınmır.  

146-147-ci səhifələrdə qarışqalar haqqında verilən verilən informasiyalar öz 

primitivliyi ilə diqqəti cəlb edir. Birincisi ona görə ki, mətnlərin heç birində ekoloji 

mühitə qayğıkeş münasibət görünmür. İkincisi isə mətnlərdə verilən təhriflər, qeyri 

dəqiq informasiyalar şagirdlərin təbiətə, təbiət hadisələrinə, heyvanlara qayğıkeş 

münasibət bəsləmələri ilə bağlı onlarda təsəvvür belə yaratmır.  

147-cı səhifədə “Qarışqalar” adlanan mətnə diqqət edək: 

Qarışqalar yemək tapmaq üçün uzaq  səfərlərə çıxırlar. Bəs necə olur ki, geri 

qayıdanda onlar öz yuvalarını tapa bilirlər? Bunun səbəbi qarışqaların iy bilməsidir. 

Qarışqa bir yana gedəndə ləpirinin iyi yolda qalır. Yuvaya qayıdanda o həmin iyi 

tutub gedir və heç zaman azmır. Qarışqanın keçdiyi yoldan torpağın bir hissəsini 

götürüb qırağa atın, görəcəksiniz ki, o həmin yerdə dayanıb öz ləpirinin iyini axtarır. 

Tapandan sonra yoluna davam edir [17, s.147]. 

Belə primitiv mövzunun dərsliyə daxil edilməsi pedaqoji cəhətdən düzgün sayıla 

bilməz. Kiçik hekayənin müəllifi əsas didaktik məqsədini düzgün müəyyənləşdirə 

bilmədiyi üçün qarışqaların təbiətdəki yeri, rolu, mövqeyi və əhəmiyyəti barədə heç 

bir söz deyə bilməmişdir. Yaxud “Qarışqa və fil” hekayəsini təqdim edən müəllif bu 

hekayənin hansı məqsədə uyğun olduğunu müəyyənləşdirə bilmədiyi üçün pedaqoji 

yanaşmaları diqqətdən kənarda saxlamışdır. Həmin hekayəyə diqqət etsək, orada 

müəllifin nə demək istədiyini müəyyən etmək mümkün olmur. Hekayədə deyilir:  

Göyün yüksəkliyində bir sarı yarpaq uçurdu. Onun üstündə balaca qarışqa var 

idi. Qarışqa aşağı baxıb yerdə fili gördü. Bərkdən qışqırdı: 

-Necə də balaca fildir! 

Qarışqa yerə enəndə filə baxıb gözlərinə inanmadı: 

-Sən ki bapbalaca idin?! 

-Sən göydən yerə enənə kimi mən böyümüşəm, - deyə fil qəhqəhə çəkdi [17, 

s.146]. 

Yəqin dərslik müəllifləri özləri də bilirlər ki, belə hekayənin II sinif şagirdlərinə 

təqdim olunması pedaqoji cəhətdən düzgün sayıla bilməz. Şübhəsiz, onlar özləri də 

anlayırlar ki, pedaqoji məntiqdən uzaq olan hekayənin məqsədi nədən ibarətdir. Əgər 

onların uşaq ədəbiyyatı haqqında təsəvvürləri varsa, bilməlidirlər ki, kiçikyaşlı 

məktəblilər üçün tərtib olunan hər hansı mövzunun ideyası, sujeti və didaktik 

məzmunu uşaqların yaş və qavrama qabiliyyətlərinə uyğun olmalıdır. Təəssüf ki, bu 

kiçik mətndə göyün yüksəkliyində uçan yarpaqları külək uçurdur. Şübhəsiz ki, 

küləyin təsiri ilə göyün yüksəkliyində uçan yarpaqlardan yerə baxmaq mümkün deyil. 

Hər kəs bilir ki, yuxarıdan aşağıya baxanda aşağıdakı əşyalar kiçik görünür. 

Hekayədəki hadisələrin qarışqanın adından verilməsini hansı məqsədə xidmət 

etməsini başa düşmək olmur. Təsvir olunan mətndə həşəratların, heyvanların ekoloji 

mühitə təsirinin bildirilməməsi də təəssüf doğurur.  

III-IV siniflər üçün tərtib olunan “Azərbaycan dili” dərsliklərində də şagirdlərin 

ekoloji tərbiyəsinə xidmət edən mövzular azlıq təşkil edir. Tərtibçiləri Rafiq 

İsmayılov, Gülşən Orucova, Dilruba Cəfərova, Zahid Xəlilov olan III sinif 

“Azərbaycan dili” dərsliyinin mündəricatında demək olar ki, ekoloji tərbiyə bölməsi 

yoxdur. Mündəricata daxil edilən “Ailə və məktəb”, “Mənəvi dəyərlər”, “Sirli 

dünya”, “Sevimli qəhrəmanlarım”, “Tarixi şəxsiyyətlər”, “Bayramlar və tarixi 

günlər”, “Hikmət xəzinəsi”, “Mədəni irsimiz” kimi bölmələrə daxil olan mövzuların 

heç biri ekoloji tərbiyəyə həsr olunmamışdır. Görünür ki, dərslik müəllifləri III sinif 

şagirdlərinin ekoloji tərbiyəsinin təşkilini “Azərbaycan dili” fənnindən dərs deyən 

müəllimlərə həvalə etmişlər. Çünki bölmələrə daxil edilən mövzuların heç birində 

ekoloji tərbiyə ilə bağlı informasiyalar, məsləhətlər, tövsiyələr yer almamışdır. 

Dərsliyin “Ailə və məktəb” bölməsində bütün mövzular ailə və məktəblə bağlı 

olduğu halda, “Mənəvi dəyərlər” bölməsinə daxil edilən mövzuların hamısı milli 

mənəvi dəyərlərimizə, bir sıra hallarda isə ümumbəşəri dəyərlərə həsr olunmuşdur. 

“Sirli dünya” adlanan üçüncü bölmədə “Sərçə”, “Ayın itməsi”, “Ağac”, “Leylək və 

bülbül”, “Qarağacın kölgəsi”, “Qar dənəsi” kimi mövzuların tədrisində sinif 

müəllimləri öz səriştələrinə əsaslanaraq şagirdlərdə təbiətə həssas və qayğıkeş 

münasibətin formalaşdırılmasına cəhd göstərə bilərlər. Ona görə ki, həmin 

mövzularla bağlı səhifələrdə həm rəssam işi, həm də dərslik müəlliflərinin mövzu 

seçimi və səhifələrdəki izahlar, şərhlər ekoloji tərbiyə və şagirdlərdə təbiətə həssas və 

qayğıkeş münasibət formalaşdırmaq baxımından aşağı səviyyədədir. Məsələn, 

görkəmli yazıçımız Əbdürrəhim bəy Haqverdiyevin “Sərçə” hekayəsinin qısa 

məzmununun dərsliyə izahsız, şərhsiz daxil edilməsi pedaqoji cəhətdən düzgün sayıla 

bilməz. Çünki klassik yazıçımızın bu hekayəsində çox güclü tərbiyə süjeti vardır. 

Hansı ki, bu tərbiyə süjetinin fonunda güclü ekoloji tərbiyə cizgiləri yer alır. Arının 

buğda daşıması və öz dostu kor sərçəni yaşatması faktlarını həm əxlaq tərbiyəsi 

baxımından, həm də ekoloji tərbiyə baxımından şagirdlərə şərh etmək lazım idi. 

Bunun üçün həmin səhifədə təbiətdə arıların azalması, dəyəri, əhəmiyyəti çiçəklərin 

artırılmasında bənzərsiz xidmətləri barədə şərhlər, sual-tapşırıqlar verilməli idi. 

Səhifədə arıların nadir çiçəkləri tozlandırması, bu vasitə ilə ekoloji mühitin 

saflaşdırılması ilə bağlı cümlələr yer almalı idi. Bu səhifədə mətnə aid rəsmlərin 

təsvirinə də zəruri ehtiyac duyulurdu. Bütün bunlara rəğmən deməliyik ki, səhifədə 

kiçikyaşlı məktəblilərdə təbiətə həssas və qayğıkeş münasibətin formalaşdırılması ilə 

bağlı müəlliflər tərəfindən heç bir pedaqoji yanaşmalara yol verilməmişdir. Əlbəttə 

ki, dərsliyin digər bölmələri haqqında da eyni sözləri demək olar.  

Tərtibçiləri R.İsmayılov, S.Abdullayeva, D. Cəfərova, X.Qasımova olan IV sinif 

“Azərbaycan dili” dərsliyində [15] 8 bölmədən yalnız biri ekoloji tərbiyə məsələlərini 

özündə əks etdirir. “Ana təbiət” adlanan altıncı bölmədə “Təbiətin dostları”, 

“Meşələrin dostluğu”, “Suallar, cavablar”, “Çil toyuq”, “Gülgəz”, “Heyvanlar”, 

“Buğda üşüyürmü”, “Novruz bayramı”, “Qızıl balıq”, “Sağsağan nə axtarırdı”, 

“Yaz”, “Alma ağacı” kimi mövzularda şagirdlərin ekoloji tərbiyəsinin inkişafı üçün 

müvafiq ideyalar olsa da kiçikyaşlı məktəblilərdə təbiətə həssas münasibət 

formalaşdırmaqla bağlı tövsiyə və məsləhətlər yoxdur. Məsələn, 167-ci səhifədə 

verilən “Yaz” şeirində kiçikyaşlı məktəblilərin təbiətə həssas münasibətlərini 

formalaşdırmağa istiqamətləndirən cümlələr, sözlər, ideyalar, fikirlər çoxdur. Bunun 

üçün həmin sözlərə, ideyalara, fikirlərə uyğun təsviri sənət nümunələri də səhifəyə 

daxil edilməli idi. Şeirə diqqət etsək görərik ki, “Getdi qışın ayazı”, “Parladı ilin 

yazı”, “Əridi dağlarda qar”, “Bulanıq sellər axar”, “Yenə coşub Araz, Kür”, 

“Sahilləri hey sökür”, “Yaşıl geymiş dağ, dərə”, “Quşlarda gəldi qonaq”, “Yuva oldu 

hər budaq”, “Bəzəndi boz yamaclar”, “Kollarda qaqqıldaşır”, “Yaz xoş xəbərlə 

gəlmiş”, “Qoyun, quzu bəslənir”, “Bir yanda bağça, bostan”, “Bir yanda göy 

tarlalar”, “Dəniztək dalğalanar”, “Açdıqca əlvan güllər” kimi bədii təsvirlər kiçikyaşlı 

məktəblilərdə təbiətə həssas və qayğıkeş münasibət formalaşdırmaq baxımından 

mühüm əhəmiyyət kəsb edir. Lakin dərslik müəllifləri “Yaz” şeirinin təqdim 

olunduğu səhifədə bu barədə nəinki təhlillər aparmamış, metodik göstərişlər 

verməmiş, hətta kiçikyaşlı məktəblilərin təbiətə həssas və qayğıkeş münasibətləri ilə 

bağlı kiçik bir pedaqoji yanaşmaya belə yer ayırmamışlar. Səhifədəki rəssam işi də 

çox primitivdir. Qaranquşların və göyərçinlərin şəkilləri düzgün təsvir edilməmiş, 

çobanın şəkli isə heykələ oxşayır. 13 ədəd qoyunun təsvir edildiyi çəmənlik 

çəmənliyə oxşamır. Kəpənəklərin şəkli çiçəklərin şəkillərindən böyükdür. Bir sözlə, 

həm dərslik müəllifləri, həm də rəssam kiçikyaşlı məktəblilərin təbiətə həssas və 

qayğıkeş münasibətlərini özündə əks etdirən pedaqoji yanaşmalara yol vermədən 

şagirdlərin ekoloji tərbiyəsi üçün qeyri-nümunəvi sayılan bir səhifəni təqdim 

etmişlər.  

Problemlə bağlı ədəbiyyatın təhlilinə “Həyat bilgisi” dərsliklərini də daxil etdik. 

I-IV siniflər üçün tərtib olunan bu dərslikləri təhlil edərkən məlum oldu ki, 

dərsliklərin hamısında, bu və ya digər dərəcədə ekoloji tərbiyəyə yer ayrılmışdır. 

Lakin onların heç birində kiçikyaşlı məktəblilərdə təbiətə həssas və qayğıkeş 

münasibət formalaşdırmaqla bağlı fikirlər, elmi ideyalar, metodik tövsiyələr yoxdur. 

Bahar Kərimova və Gülər Mehdiyeva tərəfindən tərtib olunan “Həyat bilgisi” [89]  

dərsliyində verilən 4 bölmədən yalnız birində, yəni “Məni əhatə edən varlıqlar” 

başlığı altında verilən bölmədə ekoloji tərbiyə haqqında mövzular vardır. “Mən canlı 

varlığam”, “Məni əhatə edən canlı varlıqlar”, “Canlılara yaşamaq üçün nələr 

lazımdır”, “Təbiətdə nələr var”, “Məni əhatə edən təbiət”, “Cansız təbiətdə 

hadisələr”, “Ətrafımızda baş verən canlı təbiət hadisələri”, “Mən ətrafımı təmiz 

saxlamalıyam” adlanan mövzuların hər biri şagirdlərin ekoloji tərbiyəsinin 

formalaşdırılması üçün münasib mövzulardır. Lakin onların heç birində kiçikyaşlı 

məktəblilərin təbiətə həssas və qayğıkeş münasibətlərinin formalaşdırılması ilə bağlı 

mövzular və təhlillər yoxdur.  

I sinfin dərsliyindən fəqli olaraq II sinif üçün tərtib olunan “Həyat bilgisi” 

dərsliyində (A.İbrahimova, G.Mehdiyeva, S.İbrahimov) [78] ekoloji tərbiyə ilə bağlı 

3 bölmə vardır. “Sağlam həyat”, “Təbiət nədir”, “Təbiət hadisələri” adlanan həmin 

bölmələrdə şagirdlərin ekoloji tərbiyəsi üçün kifayət qədər informasiyalar vardır. 

“Sağlamlıq nədir?”, “Sağlam olmağın yolları”, Yoluxucu xəstəliklərdən necə 

qorunmalı”, “Təhlükələrdən qorunmağı hamı bacarmalıdır”, “Yer kürəsi”, “Günəş, 

hava, su, torpaq”, “Bitkilər və heyvanlar”, “Şəhərdə və kənddə” kimi mövzuların heç 

birində kiçikyaşlı məktəblilərin təbiətə həssas və qayğıkeş münasibətlərinin 

formalaşdırılmaları ilə bağlı bir cümlə də qeyd edilməmişdir.  

Eyni sözləri III və IV siniflər üçün tərtib olunmuş “Həyat bilgisi” dərslikləri 

haqqında da demək olar. III sinif “Həyat bilgisi” dərsliyində (G.Mehdiyeva, F. 

Bayramova) “Materiklər”, “Payızda yarpaqlar niyə saralır?”, “Ağac əkməyə gedirik”, 

“Yağış damlasının səyahəti”, “Atmosfer nədir?”, “Külək necə yaranır?”, “Təhlükəli 

təbiət hadisələri”, “Fəsillər necə dəyişir?”, “Səma nə üçün mavidir?”, “Üfüqün 

cəhətləri. Plan”, “Mikroorqanizmlər”, “Göbələklər”, “Həşəratlar”, “Balıqlar”, 

“Canlıların müxtəlifliyi”, “İnsan ətraf aləmi dərk edir” kimi mövzular şagirdlərin 

ekoloji tərbiyəsi üçün daha münasibdir. Lakin bu mövzuların şərhi üçün ayrılmış 

səhifələrin heç birində kiçikyaşlı məktəblilərin təbiətə həssas və qayğıkeş 

münasibətlərinin formalaşdırılması ilə bağlı qeydlərin olmaması onu göstərir ki, bu 

dərsliklərdə də haqqında danışılan problemin həlli ilə bağlı fikirlər, elmi ideyalar, 

tövsiyə və məsləhətlər yoxdur.  

Ədəbiyyatın problem baxımından təhlili zamanı biz ölkəmizdən xaricdə çap 

olunan bir sıra əsərləri də araşdırıb təhlilə cəlb etdik. Bu zaman Rusiyada ekoloji 

tərbiyə problemi ilə bağlı tədqiqat aparan alimlərin, o cümlədən A.Y.Opekunovun 

[168], İ.A.Şilov [178], L.P.Sokolova [174], L.İ.Svetkova [177] və başqaları estetik 

tərbiyə ilə bağlı dərc etdirdikləri əsərləri nəzərdən keçirdikdə məlum oldu ki, bu 

müəlliflər yuxarı siniflərdə şagirdlərin ekoloji tərbiyəsi problemini təhlil etmişlər. Bu 

əsərlərin heç birində kiçikyaşlı məktəblilərin ekoloji tərbiyəsinə dair informasiyalar 

yoxdur. Bütün bunlar onu göstərir ki, bizim təhlil etdiyimiz problemə 

toxunulmamışdır.  

Problemin ədəbiyyatda qoyuluşunu nəzərdən keçirdikdən sonra məlum oldu ki, 

haqqında danışılan məsələ ilə bağlı aparılan tədqiqatların hamısı ekoloji tərbiyə 

problemlərini özündə əks etdirir. Aparılan ciddi təhlillərdən sonra o da məlum oldu 

ki, ekoloji tərbiyə ilə bağlı aparılan tədqiqatların bir qismi təlim prosesində, digər bir 

qismi isə dərsdənkənar tədbirlərdə şagirdlərin ekoloji tərbiyəsinin formalaşdırılması 

ilə bağlı problemlərə həsr olunmuşdur. Nəzərdən keçirdiyimiz tədqiqat əsərlərinin 

heç birində kiçikyaşlı məktəblilərdə təbiətə həssas və qayğıkeş münasibətin 

formalaşdırılması ilə bağlı ideyalar yoxdur. Bu səbəbdən də problemin məktəb 

təcrübəsində nəzərdən keçirilməsi zərurəti yarandı. Bu zərurətdən irəli gələn məsələni 

biz Naxçıvan Muxtar Respublikasının orta ümumtəhsil məktəblərində real şəkildə 

öyrənmək qərarına gəldik. Bu məqsədlə Naxçıvan Muxtar Respublikasının həm şəhər 

məktəblərində, həm də kənd məktəblərində problemin məktəb təcrübəsində qoyuluşu 

ilə bağlı iş apardıq.  

Əvvəlcə Naxçıvan Muxtar Respublikasının şəhər məktəblərində dərslər dinlədik, 

dərsdənkənar tədbirlərdə müşahidələr apardıq, sorğular keçirdik və eksperimental işin 

müəyyənedici mərhələsini təşkil etdik.  

Naxçıvan şəhər 12 nömrəli orta məktəbdə I-IV siniflərdə apardığımız 

müşahidələr əsasında bir sıra təhlillər apardıq. İbtidai sinif müəllimlərinin əsasən də 

“Azərbaycan dili” və “Həyat bilgisi” fənlərini tədris edən müəllimlərin dərslərini 

dinlədik.  

I sinifdə sentyabr ayından başlayaraq Azərbaycan dili dərslərini dinləyərkən 

məlum oldu ki, ibtidai sinif müəllimləri savad təlimi ilə məşğul olduqları üçün 

şagirdlərə yalnız hərfləri və səsləri öyrədirlər. Bu zaman ibtidai sinif müəllimləri 

hərflərə, səslərə uyğun verilən şəkillərdəki yaşıllıqları, gülləri, çiçəkləri, bağçaları, 

çayları, quşları, heyvanları ekoloji tərbiyə baxımından şərh etməyi planlaşdırmırlar. 

Həmşinin Naxçıvan Muxtar Respublikasının 11, 15 və H.Əliyev adına tam orta 

məktəblərində dinlədiyimiz dərslərin də heç birində Azərbaycan dili müəllimləri 

kiçikyaşlı məktəblilərdə təbiətə həssas və qayğıkeş münasibət formalaşdırmaqla bağlı 

işlər aparmadılar.  

Göstərilən tarixlərdə paralel olaraq Həyat bilgisi dərslərini də dinlədik. “Həyat 

bilgisi” fənni ilə bağlı I-IV siniflərdə apardığımız müşahidələr və dinlədiyimiz 

dərslərdən sonra məlum oldu ki, Naxçıvan Muxtar Respublikasının şəhər 

məktəblərində “Həyat bilgisi” fənnindən dərs deyən sinif müəllimləri proqram üzrə 

keçdikləri dərsləri ənənəvi dərslər kimi tədris edirlər. Yəni onlar davamiyyəti 

yoxladıqdan sonra proqramda verilən mövzular üzərində iş apararkən yalnız 

şagirdlərin bilik, bacarıq, vərdişlərilə bağlı apardıqları işləri dəyərləndirirlər. Tərbiyə 

məsələlərinə isə epizodik şəkildə baxırlar.  

Naxçıvan şəhər H.Əliyev adına tam orta məktəbdə Həyat bilgisi dərsini tədris 

edən müəllimlərin dərslərini dinlədik. Məlum oldu ki, ibtidai sinif müəllimləri 

(Ə.Məmmədova, S.Hüseynova, T.Quliyeva, Ş.Əliməmmədova) proqramda nəzərdə 

tutulan “Mən canlı varlığam, Məni əhatə edən canlı varlıqlar, Canlılara yaşamaq üçün 

nələr lazımdır, Təbiətdə nələr var, Məni əhatə edən təbiət, Cansız təbiətdə hadisələr, 

Ətrafımızda baş verən canlı təbiət hadisələri, Mən ətrafımı təmiz saxlamalıyam” kimi 

mövzuları tədris edərkən, mövzunun mahiyyətini aydınlaşdırarkən şəkillər üzrə də 

işlər apardılar. Lakin onların apardığı işlərin də əsas məzmunu şagirdlərin bilik, 

bacarıq, vərdişlərinin inkişafı istiqamətinə yönəldilmişdir. Müəllimlərin hamısı 

mövzular üzərində tərbiyə işləri aparmağa da cəhd göstərirlər. Lakin aparılan belə 

işlər zamanı sinif müəllimləri əsasən əxlaq tərbiyəsi və onun komponentləri ilə bağlı 

öyüdlər, nəsihətlər, məsləhətlər verməklə kifayətlənirdilər. Məsələn, Naxçıvanın 11 

nömrəli tam orta məktəbində I sinifdə “Təbiətdə nələr var” mövzusu üzrə keçilən 

dərsi müşahidə edərkən məlum oldu ki, fənn müəllimi (A.Məmmədova) mövzunu 

izah edərkən “Həyat bilgisi” dərsliyinin 14-15-ci səhifələrindəki şəkilləri də izah 

etməyə cəhd göstərdi. Şəkilləri göstərərkən müəllim vətənin başıqarlı dağlarını, yaşıl 

meşələrini, göz oxşayan, çəmənliklərini, səhralarını, dərələrini, çaylarını, göllərini və 

atmosferini rəngli təsvirlər əsasında izah etdi. Lakin onun izahları vətənpərvərlik 

tərbiyəsi ilə məhdudlaşdı. Müəllim ekoloji tərbiyə məsələlərinə cüzi şəkildə toxunsa 

da, birincilərin təbiətə həssas və qayğıkeş münasibət bəsləmələri ilə bağlı iş 

aparmadı. Baxmayaraq ki, dərsliyin 14-15-ci səhifələrində verilən şəkillərdə 

ölkəmizin ekoloji mühitini əhatə edən təbiət hadisələri birinciləri daha çox 

maraqlandırırdı. Bu zaman ibtidai sinif müəllimi I sinif şagirdlərinin təbiətə həssas və 

qayğıkeş münasibət bəsləmələri ilə bağlı onlarda maraq oyada bilərdi. Təəssüf ki, 

müəllim bunu edə bilmədi.  

Problemlə bağlı Naxçıvan şəhər məktəblərinin II siniflərində müşahidələr 

apardıq və bir sıra dərsləri dinlədik. H.Əliyev adına tam orta, C.Naxçıvanski adına 11 

nömrəli tam orta, A.Cəlilov adına 12 nömrəli tam orta məktəb və M.Seyidov adına 15 

nömrəli tam orta məktəblərinin II siniflərində Azərbaycan dili dərslərini dinləyərkən 

məlum oldu ki, ibtidai sinif müəllimlərinin hamısı proqram üzrə dərslərini 

məqsədyönlü şəkildə aparırlar. Lakin onların apardığı dərslərdə steriotiplərin 

olmasını müşahidə etdik. Yəni ibtidai sinif müəllimlərinin hamısı dərslərini köhnə 

steriotiplər əsasında qurdular. Onlar II sinif şagirdlərinə mövzunun mahiyyətini 

aydınlaşdırır, onları sorğuya cəlb edir, aktiv şagirdləri qiymətləndirir, passiv 

şagirdləri nəzərdən qaçırır və ev tapşırıları verməklə işlərini bitmiş hesab etdilər. 

Onlar unudurlar ki, ölkəmizdə həyata keçirilən tədris prosesi kurikulum təlimi sistemi 

üzrə qurulmalıdır. Bu zaman dərslərin şəxsiyyətyönlü, təfəkküryönlü, nəticəyönlü 

əsasda aparılması vacib sayılmalıdır. Bununla bərabər, istər “Azərbaycan dili”, istərsə 

də “Həyat bilgisi” fənlərinin tədrisi prosesində şagirdlərin ekoloji tərbiyəsinin 

inkişafını, o cümlədən onlara təbiətə həssas və qayğıkeş münasibət bəsləmələrini 

öyrətməyi nəzərdə saxlamaq lazımdır. Təəssüf ki, dinlədiyimiz dərslərdə belə halları 

müşahidə etmədik. Adları qeyd edilən məktəblərin II siniflərində “Azərbaycan dili” 

dərslərini müşahidə edərkən məlum oldu ki, müəllimlər proqramda “Təbiətin sirləri” 

başlığı altında verilən mövzuların hamısını əsasən vətənpərvərlik tərbiyəsi, qismən 

isə ekoloji tərbiyə fonunda şərh edirlər. Ekoloji tərbiyə formasında şərh olunan 

mövzuların heç birində şagirdlərdə təbiətə həssas və qayğıkeş münasibətin 

formalaşdırılması məsələlərinə toxunmurlar. C.Naxçıvanski adına 11 nömrəli tam 

orta məktəbin II sinfində “Azərbaycan dili” dərslərini dinləyərkən ibtidai sinif 

müəllimlərinin hamısı (G.Quliyeva, T.Əliyeva, Ş.Tahirova) “Ana təbiətin uşaqlara 

məktubu”, “Günəbaxan. Ayabaxan”, “İpəkqurdu”, “Hörümçəklər”, “Qızıl nədir”, 

“Çayın gileyi”, “Qarışqalar”, “Günəş və bulud”, “Arı”, “Bal arısının ailəsi”, 

“Kəpənəklər”, “Qaranquşlar”, “Güllərdən göyçək Çiçək”, “Cırcırama”, “Əqrəb və 

qurbağa”, “Torpağın nağılı”, “Odunçunun səhvi” mövzularını tədris edərkən, həmin 

mövzuların tərbiyəvi əhəmiyyətindən danışdılar; onların bir qisminin əmək 

tərbiyəsinə, bir qisminin işgüzarlığa, bir qisminin halallığa, bir qisminin dostluq, 

yoldaşlığa, bir qisminin düzgünlük və doğruçuluq kimi əxlaqi normalara aid 

olduğunu nəzərə çatdırdılar. Müəllimlərin hamısı mövzuların tədrisi prosesində 

təsadüfdən-təsadüfə ekoloji tərbiyə məsələlərinə toxundular. Lakin şagirdlərdə təbiətə 

həssas və qayğıkeş münasibətin formalaşdırılması məsələlərinə yer ayırmadılar.  

Həyat bilgisi dərslərini dinləyərkən də eyni mənzərələrlə rastlaşdıq. Şəhər 

məktəblərində dinlədiyimiz dərslərin hamısında “Həyat bilgisi” dərsliklərində verilən 

mövzulara iki istiqamət üzrə yanaşılırdı. Birinci istiqamət üzrə sinif müəllimləri 

tədris olunan mövzuları öyrədən zaman şagirdlərə biliklərin verilməsi, bacarıq və 

vərdişlərin aşılanması, ikinci istiqamət üzrə aparılan işlərə isə ikincilərə 

mövzulardakı üzrə tərbiyə elementlərinin çatdırılması ilə bağlı işlər apardılar. 

Mövzuların tərbiyəvi əhəmiyyətindən danışan ibtidai sinif müəllimlərinin hamısı 

mövzuların əsasən əxlaq tərbiyəsi baxımından izahına üstünlük verdilər. Hətta 

“Sağlamlıq nədir?”, “Sağlam olmağın yolları”, “Günəş, hava, su, torpaq”, “Yer səthi 

necə dəyişir” kimi mövzuların tədrisində sinif müəllimləri ekoloji tərbiyənin şərhinə 

ayırdıqları 1-2 dəqiqəlik vaxt ərzində ikincilərdə təbiətə həssas və qayğıkeş 

münasibətin formalaşdırılması ilə bağlı iş aparmadılar.  

Şəhər məktəblərinin III-IV siniflərində də həm Azərbaycan dili, həm də Həyat 

bilgisi dərslərini dinlədik. Məlum oldu ki, şəhər məktəblərində dərs deyən III sinif 

müəllimləri də “Azərbaycan dili” və “Həyat bilgisi” fənlərinin tədrisi prosesində 

proqram materiallarında ekoloji tərbiyə və şagirdlərin təbiətə həssas və qayğıkeş 

münasibət bəsləmələri ilə bağlı mövzuların epizodik xarakter daşımasından istifadə 

edərək, bu problemin şərhinə vaxt ayırmadılar.  

Bununla yanaşı, şəhər məktəblərinin IV siniflərində həm “Azərbaycan dili”, 

həm də “Həyat bilgisi” fənlərini tədris edən ibtidai sinif müəllimlərinin dərslərində də 

iştirak etdik. Məlum oldu ki, şəhər məktəblərinin ibtidai sinif müəllimləri tədris 

proqramında “Ana təbiət” başlığı altında verilən bütün mövzuların tədrisində yenə iki 

istiqamət üzrə iş apardılar. Yəni birinci istiqamət üzrə onlar şagirdlərə mövzunun 

mahiyyətini, məzmununu, məqsədini aydınlaşdırdılar. Bu zaman ibtidai sinif 

müəllimləri şagirdlərə biliklərin əsaslarını öyrətməklə yanaşı tərbiyəvi işlər də həyata 

keçirdilər. Onlar mövzuların tərbiyəvi tərəflərini aydınlaşdırarkən tərbiyənin digər 

tərkib hissələri ilə yanaşı, ekoloji tərbiyə ilə bağlı şagirdlərə müxtəlif tərbiyəvi 

elementlər aşılamağa çalışdılar. Şəhər məktəblərinin əksəriyyətində IV sinifdə 

“Azərbaycan dili” dərslərini tədris edən sinif müəllimləri “Təbiətin dostları”, 

“Meşələrin dostluğu”, “Suallar, cavablar”, “Çil toyuq”, “Gülgəz”, “Heyvanlar”, 

“Buğda üşüyürmü”, “Novruz bayramı”, “Qızıl balıq”, “Sağsağan nə axtarır”, “Yaz”, 

“Alma ağacı” kimi mövzuları tədris edərkən mövzuların tərbiyəvi tərəflərini də şərh 

etməyə cəhd göstərirdilər. Bu zaman onlar ənənəvi olaraq əxlaq tərbiyəsi 

məsələlərinə üstünlük verir, ekoloji tərbiyə məsələlərinə səthi toxunurdular. Qeyd 

olunan mövzuların tədrisində isə ekoloji tərbiyə məsələlərinə toxunan sinif 

müəllimləri, əsasən, ölkəmizin atmosferi, biosferi və canlılar aləmi ilə bağlı verdiyi 

məlumatları və metodik göstərişləri vətənpərvərlik, diyarşünaslıq məsələləri ilə 

məhdudlaşdırdılar. Sinif müəllimlərinin heç biri şagirdlərdə təbiətə həssas, qayğıkeş 

münasibətin formalaşdırılması məsələlərinə yer ayırmırdılar.  

Eyni mənzərəni Həyat bilgisi dərslərini dinləyərkən də müşahidə etdik. İbtidai 

sinif müəllimlərinin bir çoxu IV sinfin proqram materialına daxil olan “İnsan təbiəti 

dəyişir” başlığı altında verilən mövzuların əksəriyyətinin tədrisində şagirdlərə 

biliklərin əsaslarını öyrətməklə yanaşı, mövzuların tərbiyəvi cəhətlərini də 

aydınalaşdırdılar.  

İbtidai sinif müəllimləri “İqlim və canlılar aləmi”, “Təbii ehtiyatlar”, “Təbiət 

necə dəyişir”, “Coğrafi təbəqə”, “Cəmiyyət və bitki örtüyü”, “Cəmiyyətin inkişafı və 

heyvanlar aləmi”, “Cəmiyyət və elmi-texniki inkişaf”, “Ekologiya nədir?”, “Aral 

gölünün harayı”, “Ozon qatı” kimi mövzuların tədrisində IV sinif şagirdlərinin 

ekoloji tərbiyəsinin inkişafı ilə bağlı iş aparsalar da, şagirdlərdə təbiətə həssas və 

qayğıkeş münasibət bəsləməklə bağlı heç bir səmərəli iş aparmadılar, hətta bu 

məsələdən söhbət belə açmadılar.  

Naxçıvan Muxtar Respublikasının rayon və kənd məktəblərində də apardığımız 

müşahidələr zamanı eyni mənzərələrlə rastlaşdıq. Kənd məktəblərinin I-IV 

siniflərində istər Azərbaycan dili, istərsə də Həyat bilgisi dərslərini müşahidə edərkən 

ibtidai sinif müəllimlərinin şagirdlərdə təbiətə həssas və qayğıkeş münasibət 

bəsləmələri ilə bağlı müsbət təcrübəyə rast gəlmədik. Şərur rayon Qarxun kənd tam 

orta məktəbinin I sinfində Azərbaycan dili (müəllim Q.Süleymanova) dərslərini, 

Şahbuz rayon Kükü kənd orta məktəbinin I sinfində Həyat bilgisi dərslərini (müəllim 

Ş.Həsənova) dinləyərkən müşahidə etdik ki, müəllimlərin heç biri ekoloji tərbiyə 

məsələlərinə toxunmadılar, hətta şagirdlərin təbiətə həssas və qayğıkeş münasibət 

bəsləmələrinə aid məlumatlara belə vaxt ayırmadırlar. 

Şərur rayon 1 nömrəli tam orta məktəbin II sinfində Azərbaycan dili (müəllim 

N.Abbasova) və Həyat bilgisi (müəllim T.İbrahimova) dərslərini dinləyərkən məlum 

oldu ki, hər iki müəllim dərslərini ənənəvi metodla tədris etdilər. Yəni dərs başlayan 

kimi davamiyyəti yoxladılar, dərsə hazır olanları müəyyənləşdirdilər, onlardan dərsi 

soruşdular, aktiv şagirdlərlə sorğu apardılar, passiv şagirdləri məzəmmət etdilər. 

Dərsdə fəallaşdırma, əqli hücum, müzakirə, qruplarla iş, nəticə, qiymətləndirmə kimi 

mərhələlər nəzərə alınmadığı üçün şagirdlərdə təbiətə həssas və qayğıkeş münasibətin 

formalaşdırılması ilə bağlı da iş aparılmadı.  

Qeyd etmək lazımdır ki, Respublikamızın orta ümumtəhsil məktəblərində 

olduğu kimi, Naxçıvan Muxtar Respublikasının şəhər və kənd məktəblərində də 

kiçikyaşlı məktəblilərin ekoloji tərbiyəsinin inkişafı ilə bağlı müvafiq işlər aparılır. 

Lakin aparılan bu işlərin heç birində kiçikyaşlı məktəblilərə təbiətə həssas və 

qayğıkeş münasibət aşılamağın elmi, pedaqoji, metodik tərəflərindən, cəhətlərindən, 

istiqamətlərindən, formalarından, imkan və yollarından istifadə olunmur. Əsas səbəb 

isə orta ümumtəhsil məktəblərində Azərbaycan dili və Həyat bilgisi dərslərini tədris 

edən ibtidai sinif müəllimlərinin bu sahədə nümunəvi iş təcrübəsinə malik 

olmamalarıdır. İbtidai sinif müəllimləri ilə aparılan şifahi sorğunun nəticələri də 

sübut etdi ki, ibtidai sinif müəllimləri ekoloji biliklərin verilməsi, ekoloji təhsillə 

bağlı informasiyaların ötürülməsi kimi işləri apara bildikləri halda, şagirdlərdə təbiətə 

həssas və qayğıkeş münasibətin formalaşdırılması işində çətinlik çəkirlər. Bunu 

ibtidai sinif şagirdlərilə təbiətə münasibətlə bağlı apardığımız sorğular zamanı da 

müşahidə etdik. 

I-IV siniflərdə apardığımız sorğuların mahiyyəti şagirdlərdə bu problemlə bağlı 

münasibətlərin səviyyəsini öyrənməkdən ibarət idi. Ona görə də ilk növbədə 

Naxçıvan şəhərində yerləşən, eksperimental məktəblər kimi seçdiyimiz və 

rəsmiləşdirdiyimiz 11. və 15 nömrəli tam orta məktəblərdə və Şərur rayonunun 

Qarxun kənd tam orta məktəbində, eləcə də Şahbuz rayonunun Kükü kənd tam orta 

məktəbində I-IV sinif şagirdləri üçün tərtib etdiyimiz suallar əsasında anket sorğuları 

təşkil etdik. Həmçinin, tədris ilinin sonlarında, yəni may ayının ortalarında isə I sinif 

şagirdləri üçün hazırladığımız suallar əsasında anket sorğusu keçirdik. 

Naxçıvan şəhər 11 nömrəli tam orta məktəbinin I siniflərində keçirdiyimiz 

sorğunun nəticələri göstərdi ki, şagirdlərin böyük əksəriyyəti qoyulan suallara 

primitiv cavablar verirlər. Naxçıvan şəhər 11 nömrəli tam orta məktəbinin I a sinfində 

(sinif müəllimi S.Rzayeva) keçirdiyimiz sorğunun nəticələri aşağıdakı kimi oldu: 

Cədvəl 1.2.1 

Naxçıvan şəhər 11 nömrəli tam orta məktəbində 1a sinif şagirdləri ilə 

aparılan anket sorğusu 

 

 

S/  

№ 

 

 

Suallar 

Sorğuda 

iştirak 

edən 

şagirdlərin 

sayı 

Cavabların səviyyəsi 

Əla 

səviyyəli 

cavab 

verənlər 

Orta 

səviyyəli 

cavab 

verənlər 

Aşağı 

səviyyəli 

cavab 

verənlər 

Cavab 

verməyən 

lər 

1. 

2. 

 

3. 

 

4. 

 

5. 

6. 

7. 

 

8. 

Təbiət haqqında nə bilirsiniz? 

Təbiət hadisələri deyəndə nə 

başa düşürsünüz? 

Suyun təbiətdə rolu haqqında 

nə deyə bilərsiniz? 

Havanın təbiətdə rolu 

haqqında fikirlərinizi yazın. 

“Həssas” sözünü izah edin. 

“Qayğıkeş” sözünü izah edin. 

“Həssas münasibət” sözünü 

izah edin.  

“Qayğıkeş münasibət” 

sözünü izah edin. 

18 

 

 18 

 

18 

 

 18 

 18 

 18 

 

       18 

 

 18 

0 

 

0 

 

0 

 

0 

0 

0 

 

0 

 

0 

2 

 

2 

 

2 

 

2 

1 

1 

 

1 

 

1 

3 

 

3 

 

3 

 

3 

2 

2 

 

2 

 

2 

0 

 

0 

 

0 

 

0 

0 

0 

 

0 

 

0 

 

Cədvəldən göründüyü kimi qoyulan suallara cavab verməyən şagirdlər qeydə 

alınmasa da, əla səviyyəli cavab verən şagirdlər də qeydə alınmamışdır. Yalnız 

verilən suallara 2-3 nəfərin aşağı səviyyəli cavabları, 1-2 nəfərin isə orta səviyyəli 

cavabları qeydə alınmışdır. Suallar içərisində daha çox 1, 2, 3, 4-cü suallara cavab 

verənlərin sayı 3 nəfər olmuşdu. Bu, o deməkdir ki, sinifdə olan şagirdlərin cüzi bir 

hissəsi təbiətlə bağlı olan suallara yalnız aşağı səviyyəli cavablar verə bilmişlər. 

Həmin suallara orta səviyyəli cavab verənlərin sayı isə 2 nəfər olmuşdur. Təbiətə 

həssas və qayğıkeş münasibət bəsləməklə bağlı verilən suallara da əla səviyyəli cavab 

verən olmamışdır. Şagirdlərin az bir hissəsi aşağı və orta səviyyəli cavablar verməklə 

kifayətlənmişlər. Bir qədər aydın demək olarsa, 5, 6, 7, 8-ci suallara cavab verən 

şagirdlər yalnız orta və aşağı səviyyəli cavablarla kifayətlənmişlər. Yəni bu suallara 

aşağı səviyyəli cavab verən şagirdlərin sayı 2, orta səviyyəli cavab verənlərin sayı isə 

1 olmuşdur. Aldığımız bu nəticələr onu göstərir ki, ibtidai sinif müəllimləri kiçikyaşlı 

məktəblilərlə apardıqları ekoloji tərbiyə işlərini məqsədyönlü, planlı və mütəşəkkil 

olaraq həyata keçirə bilmirlər. Onlar I sinifdə Azərbaycan dili və Həyat bilgisi 

dərslərində kiçikyaşlı məktəblilərə təbiətə həssas və qayğıkeş münasibət bəsləməyin 

elmi pedaqoji əsaslarını müəyyənləşdirməkdə çətinlik çəkirlər. Eyni sözləri Naxçıvan 

şəhər məktəblərinin II siniflərində tədris olunan Azərbaycan dili və Həyat bilgisi 

dərsləri ilə bağlı da demək olar.  

Naxçıvan şəhər 11 nömrəli məktəbin II siniflərində müvafiq suallar əsasında 

anket sorğu təşkil etdik: 

Naxçıvan şəhər 11 nömrəli tam orta məktəbin eksperimental sinif kimi 

müəyyənləşdirdiyimiz 2a sinfində yuxarıdakı suallar əsasında apardığımız anket 

sorğusunun nəticələrini təhlil edərkən məlum oldu ki, II sinif şagirdlərinin cavabları 

I sinif şagirdlərinin cavablarından bir o qədər də fərqlənmir. Yəni II sinif şagirdləri I 

sinif şagirdləri kimi təbiət hadisələri ilə bağlı suallara qismən də olsa cavab 

verdikləri halda, təbiətə həssas və qayğıkeş münasibətin bəslənilməsi ilə bağlı 

sualları cavablandırmaqda çətinlik çəkmişlər. Alınan cavablar aşağıdakı cədvəldəki 

kimi olmuşdur: 

Cədvəl 1.2.2 

Naxçıvan şəhər 11 nömrəli tam orta məktəbində 2a sinif şagirdləri ilə 

aparılan anket sorğusu  

S  

№ 

 

 

Suallar 

Sorğuda 

iştirak 

edən 

şagirdlərin 

sayı 

 Cavabların səviyyəsi  

Əla 

səviyyəli 

cavab 

verənlər 

Orta 

səviyyəli 

cavab 

verənlər 

Aşağı 

səviyyəli 

cavab 

verənlər 

Cavab 

vermə 

yənlər 

 

  

1. 

2. 

 

3. 

 

4. 

 

5. 

6. 

7. 

 

8. 

 

9. 

 

10. 

Təbiət haqqında nə bilirsiniz? 

Təbiət hadisələri deyəndə nə 

başa düşürsünüz? 

Suyun təbiətdə rolu haqqında nə 

deyə bilərsiniz? 

Havanın təbiətdə rolu 

haqqında fikirlərinizi yazın. 

“Həssas” sözünü izah edin. 

“Qayğıkeş” sözünü izah edin. 

“Həssas münasibət” sözünü 

izah edin. 

“Qayğıkeş münasibət” sözünü 

izah edin. 

Təbiətə həssas münasibət 

deyəndə nə başa düşürsünüz?  

Təbiətə qayğıkeş münasibət 

deyəndə nə başa düşürsünüz?  

19 

 

19 

 

19 

 

19 

19 

19 

 

19 

 

19 

 

19 

 

19 

0 

 

0 

 

0 

 

0 

0 

0 

 

0 

 

0 

 

0 

 

0 

3 

 

2 

 

2 

 

2 

1 

1 

 

1 

 

1 

 

1 

 

1 

3 

 

4 

 

3 

 

4 

3 

2 

 

3 

 

2 

 

2 

 

2 

0 

 

0 

 

0 

 

0 

0 

0 

 

0 

 

0 

 

0 

 

0 

 

Cədvəldən göründüyü kimi, II sinif şagirdləri də təbiətlə, o cümlədən su və hava 

ilə bağlı suallara digərlərindən yaxşı cavablar vermişlər. Təbiətə həssas və qayğıkeş 

münasibətlə bağlı sualları isə səthi dəyərləndirmişlər. Bir qədər dəqiq desək, 2a 

eksperimental sinfin şagirdləri 1, 2, 3, 4-cü suallara digərlərinə nisbətən fərqli 

cavablar vermişlər. Yəni birinci suala aşağı səviyyəli 3 cavab, orta səviyyəli 3 cavab. 

İkinci suala aşağı səviyyəli 4 cavab, orta səviyyəli 2 cavab, üçüncü suala aşağı 

səviyyəli 3 cavab, orta səviyyəli 2 cavab, dördüncü suala aşağı səviyyəli 4 cavab, orta 

səviyyəli 2 cavab qeydə alınmışdır. Bu cavablardan fərqli olaraq 5, 6, 7, 8, 9, 10-cu 

suallara alınan cavablar daha aşağı olmuşdur. Bir qədər dəqiq desək 5-ci suala aşağı 

səviyyəli 3 cavab, orta səviyyəli 1 cavab, altıncı suala aşağı səviyyəli 2 cavab, orta 

səviyyəli 1 cavab, yeddinci suala aşağı səviyyəli 3 cavab, orta səviyyəli 1 cavab, 

qalan suallara isə müvafiq olaraq aşağı səviyyəli 2, orta səviyyəli 1 cavab olduğu 

qeydə alınmışdır. Bütün hallarda əla səviyyəli cavab verən olmamışdır. Suallara 

cavab verməyən şagird qeydə alınmasa da, əla səviyyəli cavabların olmaması onu 

göstərir ki, II siniflərdə də müəllimlər şagirdlərə təbiətdə həssas və qayğıkeş 

münasibət formalaşdırmağın imkanlarını, yollarını, forma və vasitələrini göstərə 

bilməmişlər.  

Təcrübə və müşahidələr göstərir ki, eyni hallar III və IV siniflərdə də 

mövcuddur. Çünki Naxçıvan şəhərindəki 11 nömrəli məktəbin III və IV siniflərində 

apardığımız sorğulardan bir daha məlum oldu ki, III və IV siniflərdə də şagirdlərin 

həm təbiətlə, həm də ekoloji mühitlə bağlı müəyyən informasiyaları vardır. Lakin 

onlarda da təbiətə həssas və qayğıkeş münasibət bəsləməklə bağlı bilik, bacarıq, 

vərdişlər sisteminin olmaması müəyyənləşdi. Yəni IIIa eksperimental sinfində 

aşağıdakı suallar əsasında apardığımız anket sorğunun nəticələri fikrimizi 

dəqiqləşdirdi. IIIa eksperimental sinfində apardığımız sorğu mətninə bir sual əlavə 

etməklə aşağıdakı şəkildə anket sorğusu keçirdik: 

Cədvəl 1.2.3 

Naxçıvan şəhər 11 nömrəli tam orta məktəbində 3a sinif şagirdləri ilə 

aparılan anket sorğusu 

 

S  

№ 

 

 

Suallar 

Sorğuda 

iştirak 

edən 

şagirdlərin 

sayı 

 

Cavabların səviyyəsi 

Əla 

səviyyəli 

cavab 

verənlər 

Orta 

səviyyəli 

cavab 

verənlər 

Aşağı 

səviyyəli 

cavab 

verənlər 

Cavab 

verməyən 

lər 

1. 

2. 

 

3. 

 

4. 

 

5. 

6. 

7. 

 

8. 

 

9. 

 

10. 

 

11 

Təbiət haqqında nə bilirsiniz? 

Təbiət hadisələri deyəndə nə 

başa düşürsünüz? 

Suyun təbiətdə rolu haqqında nə 

deyə bilərsiniz? 

Havanın təbiətdə rolu haqqında 

fikirlərinizi yazın. 

“Həssas” sözünü izah edin. 

“Qayğıkeş” sözünü izah edin. 

“Həssas münasibət” sözünü izah 

edin. 

“Qayğıkeş münasibət” sözünü 

izah edin. 

Təbiətə həssas münasibət 

deyəndə nə başa düşürsünüz? 

Təbiətə qayğıkeş münasibət 

deyəndə nə başa düşürsünüz?  

Təbiətə həssas və qayğıkeş 

münasibət bəsləməyin 

səbəblərini göstərin. 

19 

 

19 

 

19 

 

19 

19 

19 

 

19 

 

19 

 

19 

 

19 

 

 

19 

0 

 

0 

 

0 

 

0 

0 

0 

 

0 

 

0 

 

0 

 

0 

 

 

0 

2 

 

2 

 

2 

 

2 

1 

1 

 

1 

 

1 

 

1 

 

0 

 

 

0 

3 

 

3 

 

3 

 

3 

3 

2 

 

3 

 

2 

 

0 

 

0 

 

 

0 

0 

 

0 

 

0 

 

0 

0 

0 

 

0 

 

0 

 

0 

 

0 

 

 

0 

Cədvəldən göründüyü kimi, yenə də aşağı səviyyəli cavabların sayı 3-2 olmaqla 

diqqəti cəlb edir. Orta səviyyəli cavabların sayı isə 1-2 olmaqla, şagirdlərin haqqında 

danışılan problemə münasibətlərinin yaxşı olmamasını göstərir. I-II siniflərdən fərqli 

olaraq III sinif şagirdlərinin sonuncu suallara cavab verə bilməmələri onların təbiətə 

həssas və qayğıkeş münasibətlərinin aşağı səviyyədə olmasını sübut edir. Sinifdə 

suallara əla cavab verən şagirdlərin qeydə alınmaması da yaxşı hal sayıla bilməz.  

Müşahidələri davam etdirərkən IV sinifdəki vəziyyəti də öyrənmək qərarına 

gəldik. Bunun üçün IV siniflərdə aparılacaq anket sorğusunun siyahısına 12-ci sualı 

da əlavə etdik.  

Cədvəldə göstərilən suallar əsasında apardığımız sorğunun nəticələrini nəzərdən 

keçirərkən məlum oldu ki, 4a eksperimental sinfin şagirdləri də təbiət hadisələri ilə 

bağlı suallara qismən də olsa cavab vermişlər. III sinif şagirdləri kimi, IV sinif 

şagirdləri də təbiətə həssas və qayğıkeş münasibət bəsləməyin mahiyyəti, məzmunu 

ilə bağlı fikirlər yürütməkdə çətinlik çəkdilər. Alınan cavablara diqqət etsək, 

dediklərimizi görmək olar. 

Cədvəl 1.2.4 

Naxçıvan şəhər 11 nömrəli tam orta məktəbində 4a sinif şagirdləri ilə 

aparılan anket sorğusu 

S/

№ 

 

 

Suallar 

Sorğuda 

iştirak 

edən 

şagirdlərin 

sayı 

Cavabların səviyyəsi 

Əla 

səviyyəli 

cavab 

verənlər 

Orta 

səviyyəli 

cavab 

verənlər 

Aşağı 

səviyyəli 

cavab 

verənlər  

Cavab 

verməyən

lər 

1. 

2. 

 

3. 

 

4. 

 

5. 

6. 

7. 

 

8. 

 

9. 

 

Təbiət haqqında nə bilirsiniz? 

Təbiət hadisələri deyəndə nə 

başa düşürsünüz? 

Suyun təbiətdə rolu haqqında 

nə deyə bilərsiniz? 

Havanın təbiətdə rolu 

haqqında fikirlərinizi yazın. 

“Həssas” sözünü izah edin. 

“Qayğıkeş” sözünü izah edin. 

“Həssas münasibət” sözünü 

izah edin. 

“Qayğıkeş münasibət” 

sözünü izah edin. 

Təbiətə həssas münasibət 

deyəndə nə başa düşürsünüz? 

17 

 

17 

 

17 

 

17 

17 

17 

 

17 

 

17 

 

17 

0 

 

0 

 

0 

 

0 

0 

0 

 

0 

 

0 

 

0 

3 

 

3 

 

3 

 

3 

2 

2 

 

2 

 

2 

 

2 

2 

 

2 

 

2 

 

2 

2 

1 

 

2 

 

1 

 

1 

12 

 

12 

 

12 

 

12 

13 

14 

 

13 

 

14 

 

14 

10. 

 

11. 

 

 

12. 

 

Təbiətə qayğıkeş münasibət 

deyəndə nə başa düşürsünüz? 

Təbiətə həssas və qayğıkeş 

münasibət bəsləməyin 

səbəblərini göstərin. 

Təbiətə həssas və qayğıkeş 

münasibət bəsləməyin 

yollarını bilirsinizmi? 

 

17 

 

 

17 

 

 

17 

 

0 

 

 

0 

 

 

0 

 

1 

 

 

0 

 

 

0 

 

1 

 

 

0 

 

 

0 

 

15 

 

 

17 

 

 

17 

 

 Cədvəldən göründüyü kimi, IV sinif şagirdləri də təbiət və təbiət hadisələri ilə 

bağlı suallara yalnız aşağı və orta səviyyəli cavablar vermişlər. 4a eksperimental 

sinfinin cavabları əvvəlki siniflərin cavablarından fərqi ondan ibarətdir ki, burada orta 

səviyyəli cavablar aşağı səviyyəli cavablardan bir qədər artıqdır. IV sinif şagirdlərinin 

aşağı səviyyəli cavabları isə öz səthiliyi ilə diqqəti cəlb edir. Yəni 11 nömrəli tam 

orta məktəbin IVa sinif şagirdlərilə aparılan sorğu anketində əla səviyyəli cavabların 

olmaması onu göstərir ki, ibtidai sinif müəllimləri IV siniflərdə də təbiətə həssas və 

qayğıkeş münasibətin bəslənilməsi ilə bağlı məqsədyönlü, planlı, mütəşəkkil iş apara 

bilmirlər. Suallara cavab verə bilməyənlərin sayının çox olması (12-17 nəfər) da 

fikrimizi bir daha sübut edir. 

 Şəhər məktəblərində aparılan anket sorğularının nəticələrini yekunlaşdırarkən 

belə qənaətə gəlmək olar ki, Naxçıvan Muxtar Respublikasının şəhər məktəblərinin 

ibtidai siniflərində “Azərbaycan dili” və “Həyat bilgisi” fənlərindən dərs deyən 

müəllimlər kiçikyaşlı məktəblilərdə təbiətə həssas və qayğıkeş münasibətin 

formalaşdırılması ilə bağlı müsbət iş təcrübəsinə, nümunəvi səriştəyə malik 

olmadıqları üçün bu sahədə məqsədyönlü, planlı və mütəşəkkil işləri həyata keçirə 

bilmirlər. Şəhər məktəblərində apardığımız sorğuların nəticələrinin doğruluğunu 

dəqiqləşdirmək məqsədilə Naxçıvan Muxtar Respublikasının kənd məktəblərində də 

haqqında danışılan problemlə bağlı sorğular aparmağı məqsədəmüvafiq hesab etdik. 

Yəni kənd məktəblərində aparılan sorğunun nəticələrini şəhər məktəblərində 

apardığımız sorğuların nəticələrilə müqayisə etməklə fikrimizi dəqiqləşdirmək 

istədik. Bunun üçün tədqiqat planına uyğun olaraq Naxçıvan Muxtar Respublikasının 

Şərur rayonunun eksperimental məktəb kimi seçdiyimiz Qarxun kənd orta məktəbinin 

ibtidai siniflərində anket sorğuları təşkil etdik. Şəhər məktəblərinin ibtidai sinifləri 

Cədvəl 1.2.4-ün ardı 

üçün müəyyənləşdirdiyimiz suallar əsasında Ia, IIa, IIIa, IVa eksperimental siniflərində 

aşağıdakı ardıcıllıqla sorğular apardıq. Həmin sorğunun nəticələri aşağıdakı kimi 

oldu: 

Cədvəl 1.2.5 

Şərur rayon Qarxun kənd tam orta məktəbində 1a sinif şagirdləri ilə 

aparılan anket sorğusu 

 

S/

№ 

 

 

Suallar 

 

Sorğuda 

iştirak 

edən 

şagirdlərin 

sayı 

Cavabların səviyyəsi 

Əla 

səviyyəli 

cavab 

verənlər 

Orta 

səviyyəli 

cavab 

verənlər 

Aşağı 

səviyyə 

li cavab 

verənlə

r  

Cavab 

verməyən 

lər 

1. 

2. 

 

3. 

 

4. 

 

5. 

6. 

7. 

 

8. 

Təbiət haqqında nə bilirsiniz? 

Təbiət hadisələri deyəndə nə 

başa düşürsünüz? 

Suyun təbiətdə rolu haqqında 

nə deyə bilərsiniz? 

Havanın təbiətdə rolu haqqında 

fikirlərinizi yazın. 

“Həssas” sözünü izah edin. 

“Qayğıkeş” sözünü izah edin. 

“Həssas münasibət” sözünü 

izah edin.  

“Qayğıkeş münasibət” sözünü 

izah edin. 

13 

 

13 

 

13 

 

13 

13 

13 

 

13 

 

13 

0 

 

0 

 

0 

 

0 

0 

0 

 

0 

 

0 

2 

 

1 

 

1 

 

1 

1 

0 

 

1 

 

0 

2 

 

2 

 

2 

 

2 

1 

1 

 

1 

 

1 

9 

 

10 

 

10 

 

10 

11 

12 

 

11 

 

12 

 

Cədvəldən göründüyü kimi, eksperimental I a sinfində keçirdiyimiz sorğunun 

nəticələri çox aşağı olmuşdur. Yəni aşağı və orta səviyyəli cavablar epizodik xarakter 

daşımaqla yanaşı əla cavab verən şagirdlər qeydə alınmamışdır. Sualları 

cavablandırmayan şagirdlərin sayı 9-12 nəfər olmaqla çoxluq təşkil etmişdir. Bu, o 

deməkdir ki, kənd məktəblərində də vəziyyət şəhər məktəblərindəki kimi çox 

acınacaqlıdır. Kənddə yaşamalarına baxmayaraq I sinif şagirdləri 1, 2, 3, 4-cü 

suallara əsasən aşağı səviyyəli cavablar vermişlər. Nəzərə alsaq ki, biz onların 

primitiv cavablarını aşağı səviyyəli cavablar kimi, həmin cavablardan bir qədər fərqli 

olan cavabları isə orta səviyyəli cavablar kimi dəyərləndirdiyimiz üçün cədvəldəki 

rəqəmlərin sıralanması diqqəti cəlb etmişdir. Əslində, kənd məktəblərinin I sinif 

şagirdlərinin yazılı cavablarını yoxlayarkən, onlarla şifahi sorğular da keçirdik. Yəni 

I sinif şagirdlərinin yazılı cavablarını yoxlaya-yoxlaya onların hər birinin yazdıqları 

cavablara münasibətlərini də öyrəndik. 1a eksperimental sinif şagirdlərinin təbiətə 

həssas və qayğıkeş münasibətlərini müəyyənləşdirən cavabları da bizi qane etmədi. 

Onlar 5, 6, 7, 8-ci suallara nəinki qane edən cavab verməmiş, hətta son 2 sualı 

cavabsız belə qoymuşlar. Bütün bunlara əsaslanaraq deyə bilərik ki, Naxçıvan 

Muxtar Respublikasının kənd məktəblərinin ibtidai siniflərində kiçikyaşlı 

məktəblilərdə təbiətə həssas və qayğıkeş münasibət formalaşdırmaqla bağlı 

məqsədyönlü, planlı, mütəşəkkil işlər həyata keçirilməmişdir. Bunu Şərur rayon 

Qarxun kənd məktəbinin 2a sinfində apardığımız sorğunun nəticələri də sübut etdi. O 

da məlum oldu ki, həmin sinifdə əvvəlcədən müəyyənləşdirdiyimiz suallar əsasında 

apardığımız sorğunun nəticələrinə görə II sinif şagirdləri təbiətlə bağlı suallara 

qənaətbəxş cavablar verməmişlər. Yəni bir neçə şagird aşağı səviyyəli, bir neçə 

şagird isə orta səviyyəli cavablar verməklə işlərini bitmiş hesab etmişlər. Aşağıdakı 

cədvələ diqqət etsək fikrimizi bir daha dəqiq aydınlaşdırmış olarıq: 

Cədvəl 1.2.6 

Şərur rayon Qarxun kənd tam orta məktəbində IIa sinif şagirdləri ilə 

aparılan anket sorğusu 

 

S/ 

№ 

 

 

Suallar 

Sorğuda 

iştirak 

edən 

şagirdlərin 

sayı 

Cavabların səviyyəsi 

Əla 

səviyyəli 

cavab 

verənlər 

Orta 

səviyyəli  

cavab 

verənlər 

Aşağı 

səviyyə

li cavab 

verənlə

r 

Cavab 

verə 

bilməyən-

lər 

1. 

2. 

 

3 

 

4. 

 

5. 

6. 

7. 

 

8. 

 

9 

 

10 

 

Təbiət haqqında nə bilirsiniz? 

Təbiət hadisələri deyəndə nə 

başa düşürsünüz? 

Suyun təbiətdə rolu haqqında 

nə deyə bilərsiniz? 

Havanın təbiətdə rolu 

haqqında fikirlərinizi yazın. 

“Həssas sözünü izah edin. 

“Qayğıkeş” sözünü izah edin. 

“Həssas münasibət” sözünü 

izah edin. 

“Qayğıkeş münasibət” 

sözünü izah edin. 

Təbiətə həssas münasibət 

deyəndə nə başa düşürsünüz? 

Təbiətə qayğıkeş münasibət 

deyəndə nə başa düşürsünüz? 

22 

 

22 

 

22 

 

22 

22 

22 

 

22 

 

22 

 

22 

 

22 

0 

 

0 

 

0 

 

0 

0 

0 

 

0 

 

0 

 

0 

 

0 

2 

 

1 

 

2 

 

1 

1 

1 

 

1 

 

1 

 

0 

 

0 

3 

 

2 

 

3 

 

2 

1 

1 

 

1 

 

1 

 

1 

 

2 

17 

 

19 

 

17 

 

19 

20 

20 

 

20 

 

20 

 

21 

 

20 

Cədvəldən göründüyü kimi, 2a sinfində 22 şagird olmasına baxmayaraq, onların 

heç biri əla cavab yaza bilməmişlər. Hətta orta və aşağı səviyyəli cavabların sayı da 

qane edən deyil. Başqa sözlə desək, birinci suala 17, ikinci suala 19, üçüncü suala 17, 

dördüncü suala 19, beşinci suala 20, altıncı suala 20, yeddinci suala 20, səkkizinci 

suala 20, doqquzuncu suala 21 və onuncu suala 20 şagird cavab verə bilməmişdir. 

Yalnız cüzi sayda şagird suallara aşağı və orta səviyyəli cavab verməklə 

kifayətlənmişdir. Fikrimizi bir qədər də dəqiq ifadə etmək istəsək deməliyik ki, 1, 2, 

3, 4-cü suallara cavab verən şagirdlərin primitiv fikirlərinin heç birini qeydə 

almamışıq. Çünki bu sualların cavablarında daha çox “Mən təbiəti sevirəm”, “Təbiətə 

münasibətim yaxşıdır”, “Biz təbiətə, ana təbiət deyirik”, “Su həyat deməkdir”, 

“Havasız yaşamaq olmaz” kimi primitiv fikirlər yer alırdı. II sinif şagirdlərinin 5, 6, 

7, 8, 9, 10-cu suallara cavab verən şagirdlərin əksəriyyəti “həssas” və “qayğıkeş” 

sözlərinin mənalarını şərh edə bilməmişlər. Onlar həmçinin “həssas münasibət” və 

“qayğıkeş münasibət” anlayışlarına da şərh verə bilməmişlər. Ona görə şagirdlərin 

cavablarının aşağı və orta səviyyəli cavablarla məhdudlaşması diqqəti cəlb etmişdir.  

Eyni sözləri 3a eksperimental sinfində apardığımız sorğudan aldığımız nəticə ilə 

bağlı demək olar. Çünki 3a sinif şagirdləri verdiyimiz 11 sualın heç birinə ətraflı 

cavab yazmamışdır. Yəni əla cavabların qeydə alınmadığı 3a eksperimental sinfində 

yalnız bir neçə şagird aşağı və orta səviyyəli cavablar verməklə kifayətlənmişlər. 

Aşağıdakı cədvələ diqqət etsək, fikrimizi daha dəqiq aydınlaşdırmış olarıq.  

Cədvəl 1.2.7 

Şərur rayon Qarxun kənd tam orta məktəbində 3a sinif şagirdləri ilə 

aparılan anket sorğusu 

 

 

S/

№ 

 

 

Suallar 

 

Sorğuda 

iştirak edən 

şagirdlərin 

sayı 

Cavabların səviyyəsi 

Əla 

səviyyəli 

cavab 

verənlər 

Orta 

səviyyəli 

cavab 

verənlər 

Aşağı 

səviyyə

li cavab 

verənlər 

Cavab 

vermə-

yənlər 

1. 

2. 

 

3 

 

4. 

Təbiət haqqında nə bilirsiniz? 

Təbiət hadisələri deyəndə nə 

başa düşürsünüz? 

Suyun təbiətdə rolu haqqında 

nə deyə bilərsiniz? 

Havanın təbiətdə rolu 

14 

 

14 

 

14 

 

0 

 

0 

 

0 

 

3 

 

2 

 

2 

 

3 

 

2 

 

3 

 

8 

 

10 

 

9 

5. 

6. 

7. 

 

8. 

 

9 

 

10 

 

11 

haqqında fikirlərinizi yazın. 

“Həssas” sözünü izah edin. 

“Qayğıkeş” sözünü izah edin. 

“Həssas münasibət” sözünü 

izah edin. 

“Qayğıkeş münasibət” 

sözünü izah edin. 

Təbiətə həssas münasibət 

deyəndə nə başa düşürsünüz? 

Təbiətə qayğıkeş münasibət 

deyəndə nə başa düşürsünüz? 

Təbiətə həssas və qayğıkeş 

münasibət bəsləməyin 

səbəblərini göstərin. 

14 

14 

14 

 

14 

 

14 

 

14 

 

14 

 

 

14 

0 

0 

0 

 

0 

 

0 

 

0 

 

0 

 

 

0 

2 

1 

1 

 

1 

 

1 

 

1 

 

1 

 

 

1 

2 

3 

2 

 

3 

 

2 

 

1 

 

1 

 

 

1 

10 

10 

11 

 

10 

 

11 

 

12 

 

12 

 

 

12 

 

Cədvəldən göründüyü kimi, Şərur rayon Qarxun kənd tam orta məktəbinin 3a 

sinfinin şagirdləri də verilən sualların heç birinə əla səviyyəli cavab yazmamışlar. Bu 

səbəbdən də aşağı və orta səviyyəli cavabları qeydə almışıq. 3a sinfində də əvvəlki 

siniflərdə olduğu kimi təbiətlə bağlı, su və hava ilə əlaqədar olan suallar qismən də 

olsa cavablandırılmışdır. Təbiətə həssas və qayğıkeş münasibətlə bağlı verilən 

cavabların hamısı təəccüb doğurmuşdur. Fikrimizi daha dəqiq aydınlaşdıraraq qeyd 

etməliyik ki, 1, 2, 3, 4-cü suallara cavab yazan şagirdlərin böyük əksəriyyəti səthi 

cavabları ilə təəccübümüzə səbəb olmuşlar. Çünki onların cavablarında “Mən təbiət 

haqqında çox şey bilirəm”, “Təbiət haqqında bilmədiklərimiz də var”, “Təbiət bizə 

həyat verir”, “Təbiət bizi qidalandırır”, “Təbiət bizi cəzalandırır”, “Təbiətin çox sərt 

üzü var”, “Şaxta olanda təbiət məhv olur”, “Sular donanda biz ağaclara qulluq edə 

bilmirik” kimi yanaşmalara daha çox rast gəldik. Üçüncülərin təbiətə həssas və 

qayğıkeş münasibətlərinin səviyyələri də çox aşağı oldu. Onların 5, 6, 7, 8, 9, 10, 11-

ci sualları cavablandırarkən daha çox “Biz təbiətə həssas olmalıyıq”, “Biz ağaclara 

qayğı göstərməliyik”, “Ağaclara qayğı göstərmək borcumuzdur”, “Mən hərdən 

quşlara yem atıram”, “Bizim həyətimizə quşlar qonanda onlara dən səpirəm”, “Bizim 

həyətimizdə çoxlu göyərçin var”, “Qonşumuz göyərçin saxlayır”, “Göyərçinlərin 

uçuşuna baxmağı sevirəm”, “Ağ göyərçinləri daha çox istəyirəm”, “Göyərçinlər 

təbiətin bəzəyidir”, “Quşlar olmasa təbiət yalqız qalar” kimi cavablara daha çox 

üstünlük vermişlər. 3a eksperimental sinfinin şagirdləri nə həssas münasibətin 

mahiyyətini, nə də təbiətə qayğıkeş münasibət bəsləməyin məzmununu başa 

Cədvəl 1.2.7-nin ardı 

düşmədikləri üçün primitiv cavablar yazmağa məcbur olmuşlar. Hətta şagirdlərin 

böyük əksəriyyəti “Təbiətə qayğıkeş münasibət bəsləməyin səbəbini göstərin” sualına 

cavab verərkən “bilmirəm” yazmaqla kifayətlənmişlər. Bütün bunlar onu göstərir ki, 

kənd məktəblərində də ibtidai sinif müəllimləri kiçikyaşlı məktəblilərə təbiətə həssas 

və qayğıkeş münasibətin formalaşdırılması yollarını öyrətməkdə çətinlik çəkirlər. Bu 

səbəbdən də ibtidai sinif müəllimləri I-III siniflərin “Azərbaycan dili” və “Həyat 

bilgisi” fənlərini tədris edərkən kiçikyaşlı məktəblilərdə təbiətə həssas və qayğıkeş 

münasibətin formalaşdırılması işinə məqsədyönlü şəkildə yanaşa bilmirlər. Eyni 

sözləri kənd məktəblərinin IV siniflərində “Azərbaycan dili” və “Həyat bilgisi” 

fənlərini tədris edən sinif müəllimləri haqqında da demək olar. Çünki Şərur rayon 

Qarxun kənd orta məktəbinin IVa eksperimental sinfində apardığımız sorğunun 

nəticələri də bunu bir daha sübut etdi.  

Şahbuz rayonunun Kükü kənd orta məktəbinin 4-cü sinfində 6 şagird var idi. 

Nihad İsmayılov, Fərid İsmayılov, Ayşə Səfərli, Gülay Səfərova, Elcan Vəliyev, 

Tuncay Vəlizadə adlı şagirdlərlə apardığımız anket sorğusunun nəticələri də 

qaneedici olmadı. Çünki verilən suallara şagirdlərin 6-si da aşağı və orta səviyyəli 

cavablar verməklə kifayətlənmişlər. Cədvələ diqqət etsək bunu aydın görmüş olarıq: 

Cədvəl 1.2.8 

Şahbuz rayon Kükükənd tam orta məktəbində 4a sinif şagirdləri ilə 

aparılan anket sorğusu 

 

S

№ 

 

 

Suallar 

Sorğuda 

iştirak edən 

şagirdlərin 

sayı 

Cavabların səviyyəsi 

Əla 

səviyyəli 

cavab 

verənlər 

Orta 

səviyyəli 

cavab 

verənlər 

Aşağı 

səviyyə

li cavab 

verənlər 

Cavab 

verməyən- 

lər 

1. 

2. 

 

3. 

 

4. 

 

5. 

6. 

7. 

 

8. 

Təbiət haqqında nə bilirsiniz? 

Təbiət hadisələri deyəndə nə 

başa düşürsünüz? 

Suyun təbiətdə rolu 

haqqında nə deyə bilərsiniz? 

Havanın təbiətdə rolu 

haqqında fikirlərinizi yazın. 

“Həssas” sözünü izah edin. 

“Qayğıkeş” sözünü izah edin. 

“Həssas münasibət” sözünü 

izah edin. 

“Qayğıkeş münasibət” 

6 

 

6 

 

6 

 

6 

6 

6 

 

6 

 

0 

 

0 

 

0 

 

0 

0 

0 

 

0 

 

1 

 

1 

 

1 

 

1 

1 

1 

 

1 

 

1 

 

1 

 

1 

 

1 

1 

1 

 

1 

 

4 

 

4 

 

4 

 

4 

4 

4 

 

4 

9. 

 

 

10. 

 

 

11. 

 

 

12. 

sözünü izah edin. 

Təbiətə həssas münasibət 

deyəndə nə başa 

düşürsünüz? 

Təbiətə qayğıkeş münasibət 

deyəndə nə başa 

düşürsünüz? 

Təbiətə həssas və qayğıkeş 

münasibət bəsləməyin 

səbəblərini göstərin. 

Təbiətə həssas və qayğıkeş 

münasibət bəsləməyin 

yollarını bilirsinizmi? 

6 

 

 

6 

 

 

6 

 

 

6 

 

 

6 

0 

 

 

0 

 

 

0 

 

 

0 

 

 

0 

1 

 

 

1 

 

 

1 

 

 

0 

 

 

0 

1 

 

 

1 

 

 

1 

 

 

0 

 

 

0 

4 

 

 

4 

 

 

4 

 

 

6 

 

 

6 

 

Cədvəldən göründüyü kimi, 4a eksperimental sinfində təhsil alan 6 nəfər şagirdlə 

aparılan anket sorğusunun nəticələri də çox aşağı olmuşdur. Belə ki, 6 şagirddən heç 

biri əla səviyyəli cavab verə bilməmişdir. Son 2 suala isə 6 şagirddən heç biri cavab 

tapa bilməmişlər. Qalan suallara müvafiq olaraq 1 nəfər, təsadüf hallarda isə 2 nəfər 

orta səviyyəli cavab verməyə çalışmış, digərləri aşağı səviyyəli cavablarla 

kifayətlənmişlər. Əvvəlki siniflərdə olduğu kimi Kükü kənd tam orta məktəbinin IVa 

eksperimental sinif şagirdlərinin təbiət haqqında yazdığı cavablar şəhər məktəblərinin 

şagirdlərinin yazdığı cavablardan bir o qədər də fərqlənməmişdir. Gözləyirdik ki, 

kənd məktəblərinin IV sinif şagirdləri təbiətə, təbiət hadisələrinə, o cümlədən suya, 

havaya, torpağa dərin sevgi nümayiş etdirəcəklər. Torpağa, yaşıllıqlara, çəmənliklərə, 

güllərə, çiçəklərə, quşlara, heyvanlara qayğıkeş münasibət bəsləməyin, ayrı-ayrı 

tərəflərindən söhbət açacaqlar. Təəssüf ki, IVa eksperimental sinfinin şagirdlərindən 

də belə cavablar ala bilmədik. 6 şagirddən heç birinin verilən suallara əla cavab verə 

bilməmələri onu göstərir ki, kənd məktəblərində də ibtidai sinif müəllimləri kiçikyaşlı 

məktəblilərdə təbiətə həssas və qayğıkeş münasibət bəsləməyin elmi, pedaqoji 

əsaslarını müəyyənləşdirməkdə çətinlik çəkirlər. Bütün bunlar isə onu deməyə əsas 

verir ki, Naxçıvan Muxtar Respublikasının istər şəhər, istərsə də kənd məktəblərində 

ibtidai sinif müəllimləri “Azərbaycan dili” və “Həyat bilgisi” fənlərinin tədrisi 

prosesində kiçikyaşlı məktəblilərlə təbiətə həssas və qayğıkeş münasibət 

formalaşdırmağı öyrətməklə bağlı məqsədyönlü, planlı, mütəşəkkil iş apara bilmirlər. 

Bunları nəzərə alaraq biz növbəti fəsildə həm Azərbaycan dili dərslərində, həm Həyat 

Cədvəl 1.2.8-in ardı 

bilgisi dərslərində, həm də dərsdənkənar tədbirlərdə kiçikyaşlı məktəblilərdə təbiətə 

həssas və qayğıkeş münasibət bəsləməyin yollarını, imkanlarını və əsas 

istiqamətlərini aydınlaşdırmağı məqsədəmüvafiq hesab etmişik. 

 

1.3. Kiçikyaşlı məktəblilərdə təbiətə həssas və qayğıkeş münasibət 

formalaşdırmağın pedaqoji, psixoloji əsasları 

 

Kiçikyaşlı məktəblilərə həssas və qayğıkeş münasibətləri öyrətmədən həmin 

münasibətləri formalaşdırmaq olmaz. Kiçikyaşlı məktəblilərə həssas və qayğıkeş 

münasibətləri öyrətmək üçün isə bu işin pedaqoji əsaslarını müəyyənləşdirmək 

gərəkdir. Fikrimizcə, kiçikyaşlı məktəblilərdə təbiətə həssas və qayğıkeş 

münasibətlərin öyrədilməsi və formalaşdırılması işləri bu işlərin prinsip və üsullarının 

düzgün müəyyənləşdirilməsindən başlanır. Ona görə ilk növbədə kiçikyaşlı 

məktəblilərə təbiətə həssas və qayğıkeş münasibətlərin bəslənilməsi və 

formalaşdırılması üçün müvafiq prinsiplərin və üsulların olması vacibdir.  

Pedaqoji prosesdə hər hansı bir tərbiyə probleminin həlli zamanı müvafiq 

prinsiplərə istinad olunması və müəyyən üsulların tətbiq edilməsinin əhəmiyyəti 

böyükdür. Ona görə ki, həm “Azərbaycan dili”, həm də “Həyat bilgisi” fənlərinin 

tədrisində problemin pedaqoji əsaslarını müəyyənləşdirərkən ilk növbədə pedaqoji 

prosesdə istinad olunan prinsiplərin və tətbiq olunacaq üsulların sistemini düzgün 

müəyyənləşdirmək lazım gəlir. Məhz ona görə də biz ilk növbədə ibtidai siniflərin 

Azərbaycan dili və Həyat bilgisi dərslərində kiçikyaşlı məktəblilərə təbiətə həssas və 

qayğıkeş münasibətin bəslənilməsi zamanı müvafiq pedaqoji prinsip və üsullara 

riayət etməyin əsaslarının müəyyənləşdirilməsini məqsədəmüvafiq hesab etdik. Hər 

iki fənnin tədrisi prosesində kiçikyaşlı məktəblilərə təbiətə həssas və qayğıkeş 

münasibəti bəsləməyi öyrədən zaman ümumpedaqoji prinsiplərə istinad etməyin 

əsaslarını aşağıdakı şəkildə müəyyənləşdirdik: 

Kiçikyaşlı məktəblilərin təbiətə həssas və qayğıkeş münasibət bəsləməyin 

ümumpedaqoji prinsipləri: 

- Ekoloji tərbiyənin həyatla, əməklə və müstəqil dövlət quruculuğu ilə 

əlaqələndirilməsi prinsipi. 

- Ekoloji tərbiyənin məqsədəuyğunluq prinsipi. 

- Ekoloji tərbiyənin yaş xüsusiyyətlərinin nəzərə alınması prinsipi. 

- Ekoloji tərbiyənin fərdi xüsusiyyətlərinin nəzərə alınması prinsipi. 

- Ekolji tərbiyənin ardıcıllıq, sistemlilik, tərbiyə işinin fasiləsizliyi və 

mütəmadiliyi prinsipi.  

- Ekoloji tərbiyənin nikbinlik prinsipi.  

- Ekoloji tərbiyənin hörmət və tələbkarlıq prinsipi. 

- Ekoloji tərbiyə zamanı tələblərdə vahidlik və kollektiv təsirin vahidliyinin 

gözlənilməsi. 

- Ekoloji tərbiyə işinə kompleks yanaşma prinsipi. 

- Ekoloji tərbiyə prosesində cinsi xüsusiyyətlərin nəzərə alınması. 

- Ekoloji tərbiyə zamanı psixoloji inkişafın nəzərə alınması. 

Ekoloji tərbiyənin həyatla, əməklə və müstəqil dövlət quruculuğu ilə 

əlaqələndirilməsi prinsipinə istinad etməyin bir sıra spesifik cəhətləri vardır. 

Onlardan birincisini ümumi, ikincisini isə xüsusi cəhət hesab etmək olar. Ekoloji 

tərbiyənin həyatla, əməklə və müstəqil dövlət quruculuğu ilə əlaqələndirilməsi 

prinsipinin ümumi cəhətləri deyəndə bu prinsipə ümumpedaqoji və ümumdidaktik 

məzmunda yanaşılması nəzərdə tutulur. Həmin prinsipə istinad etməyin xüsusi 

cəhətləri deyəndə-şagirdlərin təbiətə həssas və qayğıkeş münasibət bəsləmələrinin 

nümunəvi təşkili, normal həyata keçirilməsi və düzgün qiymətləndirilməsi prosesi 

nəzərdə tutulur. Bu prinsipə istinad edərkən şagirdlərin təbiətə həssas və qayğıkeş 

münasibətlərinin inkişafına təsir göstərən həyat hadisələrinə, müstəqil dövlət 

quruculuğu dövründə ekoloji tərbiyə ilə bağlı direktiv sənədlərin tələblərinə uyğun 

fəaliyyət göstərmək tövsiyə olunur.  

Ekoloji tərbiyənin məqsədəuyğunluq prinsipi elmi pedaqogikada tərbiyənin 

aparıcı prinsiplərindən sayılır. Kiçikyaşlı məktəblilərdə təbiətə həssas və qayğıkeş 

münasibət formalaşdırmağı qarşıya məqsəd qoyarkən həmin məqsədin həyata 

keçirilməsinin mahiyyətini, məzmununu, imkan və yollarını aydınlaşdırmaq tələb 

olunur.  

Ekoloji tərbiyənin yaş xüsusiyyətlərinin nəzərə alınması prinsipinə görə 

kiçikyaşlı məktəblilərə təbiətə həssas və qayğıkeş münasibət bəsləməyi körpəlik 

dövründən öyrətməyə başlamaq lazımdır ki, məktəb illərində onlarda təbiətə həssas 

və qayğıkeş münasibət formalaşdırmaq mümkün olsun. Belə olarsa ekoloji tərbiyə 

işində ibtidaidən aliyə və asandan çətinə istiqaməti üzrə çalışmaq mümkün olar.  

Ekoloji tərbiyədə fərdi xüsusiyyətlərin nəzərə alınması prinsipinə əsasən kiçik 

məktəbyaşlı şagirdlərə təbiətə həssas və qayğıkeş münasibəti öyrətmək üçün onlara 

həm də fərdi şəkildə yanaşmaq vacibdir. Kiçik məktəbyaşlı şagirdlərə fərdi 

yanaşmaqla onların təbiətə, təbiət hadisələrinə necə həssas münasibət bəslədiklərini 

və hansı məzmunda qayğı göstərə biləcəklərini öyrənmək mümkündür. Ona görə 

kiçik məktəbyaşlı şagirdlərdə təbiətə həssas və qayğıkeş münasibət formalaşdırmağın 

prinsiplərindən biri kimi uşaqların fərdi xüsusiyyətlərinin nəzər alınması prinsipini 

əldə əsas tutmaq lazımdır.  

Ekoloji tərbiyə zamanı ardıcıllıq, sistemlilik, tərbiyə işinin fasiləsizliyi və 

mütəmadiliyi prinsipinə istinad edən zaman kiçikyaşlı məktəblilərin təbiətə həssas və 

qayğıkeş münasibətlərinin aşkara çıxarılması, inkişafı və formalaşdırılması üçün bu 

sahədə qarşıya qoyulan məqsədin ardıcıl, sistemli və mütəmadi olaraq həyata 

keçirilməsi zəruri sayılır. Konkret prinsip kimi istinad olunan ardıcıllıq, sistemlilik və 

mütəmadilik uşaqlara kiçik yaşdan aşılanmalıdır. Yəni kiçikyaşlı məktəblilərə təbiət 

hadisələri ilə bağlı əvvəlcə nəzəri məlumatları, sonra onlara həssas yanaşmağın 

yollarını, daha sonra yaşıllıqlara qayğı göstərməyin imkanlarını öyrətmək lazımdır.  

Ekoloji tərbiyədə nikbinlik prinsipi zamanı uşaqların müsbət keyfiyyətlərinə, 

örnək hərəkətlərinə və yaxşı xüsusiyyətlərinə istinad etməklə həyata keçirilən tərbiyə 

işi kimi dəyərləndirilir. Kiçikyaşlı məktəblilərə təbiətə həssas və qayğıkeş münasibəti 

öyrətmək üçün onlarda təbiətə və təbiət hadisələrinə göstərdikləri yaxşı əməlləri, 

onların rəftarlarındakı müsbət cəhətləri nəzərə almaqla, onlara düzgün yanaşmaq 

lazımdır. Unutmaq olmaz ki, verilən tapşırıqlara hazırlaşmasında, tapşırıqları yerinə 

yetirməsində, davamiyyətində, ictimai işlərdə səmərəli fəaliyyət göstərməsində 

nümunəvi olan şagirdlərlə yanaşı, tənbəl, geriqalan, sözə baxmayan, nadinclik edən 

şagirdlərin də hər hansı müsbət keyfiyyətləri vardır. İbtidai sinif müəllimləri bunları 

nəzərə almaqla nikbin olmalıdır. O, bu işlərə nikbinliklə yanaşaraq düşünməlidir ki, 

mən kiçikyaşlı məktəblilərə təbiətə həssas və qayğıkeş münasibətləri aşılayacaq, 

onlarda bu münasibətləri inkişaf etdirəcəm. Yaxud ibtidai sinif müəllimi 

planlaşdırmalıdır ki, mən passiv, geriqalan, tənbəl, intizamı pozan, dərslərini yaxşı 

oxumayan şagirdləri hökmən fəallaşdıracağam, aktivləşdirəcəyəm, onlara təbiəti 

sevməyi öyrədəcəyəm. Bütün bunları sinif müəllimi bir prinsip kimi qəbul etməlidir. 

Məhz belə olduqda ibtidai sinif müəllimlərinin kiçikyaşlı məktəblilərdə təbiətə həssas 

və qayğıkeş münasibətlərin formalaşdırılmasına nikbin ruhda yanaşmaları özünü 

göstərə bilər.  

Ekoloji tərbiyə işində hörmət və tələbkarlıq prinsipi. Qeyd olunan tərbiyə 

prinsiplərinin hər birinin kökündə müvafiq pedaqoji qanunauyğunluqlar dayandığı 

kimi, bu prinsipində əsasında, kökündə eyni adlı qanunauyğunluq dayanır. Bu 

prinsipin mahiyyətini aydınlaşdırarkən deməliyik ki, ekoloji tərbiyə işində, yəni 

kiçikyaşlı məktəblilərin təbiətə həssas və qayğıkeş münasibətlərinin 

formalaşdırılması prosesində onlara hörmətlə yanaşmaqla bərabər, müəyyən 

tələbkarlığında göstərilməsi prinsipial məqsəd kimi qarşıda durur. Ona görə ibtidai 

sinif müəllimləri istər təlim prosesində, istərsə də dərsdənkənar tədbirlərdə kiçikyaşlı 

məktəblilərdə təbiətə həssas və qayğıkeş münasibətlərin formalaşdırılması zamanı 

onlara hörmət və ehtiram göstərməklə yanaşı, müəyyən tələbkarlıq da nümayiş 

etdirməlidirlər. 

Ekoloji tərbiyə işində tələblərdə vahidlik və kollektiv təsirin vahidliyinin 

gözlənilməsi prinsipi də müvafiq qanunauyğunluqdan törəyən prinsipdir. Bu prinsipin 

mahiyyətinə görə kiçikyaşlı məktəblilərə təbiətə həssas və qayğıkeş münasibəti 

öyrədən zaman bütün şagirdlərə eyni tələblər əsasında yanaşılmalıdır. Əgər ibtidai 

sinif müəllimi sinifdəki şagirdlərin bir qrupuna bir cür, başqa bir qrupuna isə 

tamamilə ayrı cür tələblər əsasında yanaşarsa, o, şagirdlərdə təbiətə həssas və 

qayğıkeş münasibətləri formalaşdıra bilməz. Məhz ona görə də, ibtidai sinif 

müəllimləri istər təlim prosesində, istərsə də təlimdən kənar vaxtlarda kiçikyaşlı 

məktəblilərə təbiətə həssas və qayğıkeş münasibətləri aşılayan zaman onlara verdiyi 

bütün məlumatları, informasiyaları, öyrədici materialları vahid tələblər əsasında 

hazırlamalı və həmin tələblər əsasında həyata keçirməlidirlər.  

 Ekoloji tərbiyə işində şagirdləri ictimai fəallığa cəlb etmək. Kiçikyaşlı 

məktəblilərdə təbiətə həssas və qayğıkeş münasibət formalaşdıran zaman onların 

ictimai fəallığa cəlb olunması çox faydalıdır. Şagirdlərin ictimai fəallığa həm ailədə, 

həm sosial mühitdə, həm də pedaqoji prosesdə cəlb olunmasının əhəmiyyəti çoxdur. 

Belə olduqda kiçikyaşlı məktəblilərə təbiətə, təbiət hadisələrinə, yaşıllıqlara həssas 

münasibət bəsləməyi öyrətmək, yaşıllıqlara qayğı göstərməyi bacarmaq, güllərə, 

çiçəklərə, meyvələrə qulluq etməyə alışmaq kimi tərbiyə ənənələrinin sosial ənənələr 

kimi ortalığa çıxmasına səbəb ola bilər.  

 Ekoloji tərbiyə işində ictimai rəyə istinadetmə. Kiçikyaşlı məktəblilərdə təbiətə 

həssas və qayğıkeş münasibət formalaşdırmaq üçün ictimai rəyə istinad etməyi 

konkret prinsip kimi qəbul etmək haqqında danışılan problemlərin müvəffəqiyyətli 

həllinə səbəb olar. Bunun üçün  ibtidai sinif müəllimlərinin başladığı pedaqoji işin 

məktəb direktoru, direktor müavinləri, sinif rəhbərləri, ictimai təşkilatlar və 

valideynlər tərəfindən dəyərləndirilməsi çox faydalıdır. Çünki kiçikyaşlı məktəblilərə 

təbiətə həssas və qayğıkeş münasibəti öyrədən zaman görülən işin digər ictimai 

təşkilatlar tərəfindən dəyərləndirilməsi, bu işin hansı səviyyədə görülməsinin dəyərini 

düzgün müəyyənləşdirmiş olur. Yəni burada ictimai rəy əsas meyar rolunu oynayır.  

 Ekoloji tərbiyə prosesində cinsi xüsusiyyətlərin nəzərə alınması prinsipi. 

Kiçikyaşlı məktəblilərdə təbiətə qarşı həssas və qayğıkeş münasibətləri 

formalaşdırarkən cinsi fərqlərində nəzərə alınmasına ehtiyac duyulur. Məsələn, 

bağçada keşniş, şüyüd, nanə, reyhan kimi göyərti adlandırdığımız bitkilərin əkilməsi, 

becərilməsi qızlara həvalə olunarsa, bu işin faydası çox olar. Yaxud ağacların 

əkilməsi, budanması oğlanlara tapşırılarsa, onlar bu tapşırıqdan, məmnun qalar və 

ağaclara qayğı göstərməkdən daha çox zövq alarlar. Yaxud evdə yaşıllıqlar yaratmaq 

üçün dibçəklərin hazırlanması qızlara tapşırılarsa, şübhəsiz, qızlar bu işin öhdəsindən 

daha bacarıqla gələrlər. Deməli, ekoloji tərbiyə işində, yəni kiçikyaşlı məktəblilərdə 

təbiətə həssas və qayğıkeş münasibət formalaşdıran zaman cinsi fərqlərin nəzərə 

alınması məsələlərinə yer verilməsi də vacib sayılır.  

Ekoloji tərbiyə prosesində psixoloji inkişafın nəzərə alınması prinsipi. Qeyd 

olunan prinsipin də eyniadlı qanunauyğunluqdan nəşət etməsini təbii hal kimi qəbul 

etmək lazımdır. Bu prinsipin mahiyyətini şərh edərkən deməliyik ki, kiçik 

məktəbyaşlı şagirdlərdə təbiətə həssas və qayğıkeş münasibətlərin formalaşdırılması 

onların psixoloji cəhətdən öyrənilməsi kimi dəyərləndirilir. Ona görə ki, kiçik 

məktəbyaşlı şagirdlər təbiəti, təbiət hadisələrini, yaşıllıqları ilkin olaraq duyur, sonra 

qavrayırlar. Onlar qavradıqları təbiət hadisələrinin hər birini təxəyyül və təfəkkür 

süzgəcindən keçirdikdən sonra nitq vasitəsilə ifadə edərək dəyərləndirirlər. Onların 

təbiətə, təbiət hadisələrinə verdiyi dəyərin məzmunu onlarda təbiətə həssas və 

qayğıkeş münasibətin yaranmasına səbəb olur.  

Kiçikyaşlı məktəblilərdə təbiətə həssas və qayğıkeş münasibətləri 

formalaşdırmaq üçün bir sıra tərbiyə üsullarından da istifadə etmək lazım gəlir. 

Bunun üçün kiçikyaşlı məktəblilərdə şagirdlərə təbiətə həssas və qayğıkeş 

münasibətləri aşılamağa xidmət edən tərbiyə üsullarının müəyyənləşdirilməsinə 

zəruri ehtiyac duyulur. Biz həmin üsulların ekoloji tərbiyənin üsulları kimi aşağıdakı 

şəkildə müəyyənləşdirilməsini məqsədəmüvafiq hesab etdik: 

İctimai rəyə istinad etməklə alışdırma uşaqların təbiətə, təbiət hadisələrinə olan 

maraqlarını, meyllərini, yaşıllıqlar yaratmağa olan həvəslərini artırmış olur. Sinif 

müəlliminin, məktəb rəhbərlərinin, eləcə də valideynlərin rəylərini ictimailəşdirməklə 

şagirdlərdə təbiətə həssas və qayğıkeş münasibət formalaşdırmaq mümkündür.  

Ekoloji tərbiyə zamanı tapşırıq verib etimad göstərməklə nümunəvi olmağa 

alışdırma üsulundan da istifadə etmək faydalı sayılır. Şagirdləri təbiətə, təbiət 

hadisələrinə qayğıkeş münasibət göstərməyə alışdırmaq üçün onlara konkret 

tapşırıqların verilməsi çox faydalıdır. Bu şərtlə ki, verilən tapşırıqlar konkret məqsədə 

xidmət etmiş olsun. “Siz bu gün şəhər iməciliyinə gedib adama 10 ağac əkməlisiniz”, 

“Siz öz həyətyanı sahənizdə adama 10 meyvə ağacı əkməlisiniz”, “Siz yaralı quşları 

tapıb sağaltmalı və təbiətin qoynuna buraxmalısınız”, “Sizin hər biriniz ekoloji 

bəlalara qarşı hər gün mübarizə aparmalısınız” kimi tapşırıqlar verməklə şagirdləri 

təbiətə həssas və qayğıkeş münasibətə alışdırmaq olar. 

Ekoloji tərbiyə zamanı şagirdləri dərsdənkənar tədbirlərə cəlb etməklə alışdırma. 

İbtidai sinif müəllimləri təlim prosesi ilə yanaşı, təlimdənkənar vaxtlarda da 

şagirdlərin ekoloji tərbiyəsinin qayğısına qalmaq üçün onları bir sıra dərsdənkənar 

tədbirlərə cəlb etməlidirlər. Çünki kiçikyaşlı məktəblilərə həm də dərsdənkənar 

tədbirlərdə təbiətə həssas və qayğıkeş münasibət bəsləməyi öyrətmək mümkündür. 

Ona görə də bu üsulu da tətbiq etmək faydalı olardı. Məhz bu baxımdan şagirdlərdə 

təbiətə həssas və qayğıkeş münasibət formalaşdırmaq üçün dərsdənkənar tədbirlərin 

imkanlarından daha çox yararlanmaq lazımdır. 

Ekoloji tərbiyə zamanı rəğbətləndirmə və cəzalandırma üsullarından da istifadə 

etmək faydalı hesab olunur. Belə ki, rəğbətləndirmə zamanı xoş sözlərlə tərifləmək, 

yazılı və şifahi təşəkkür etmək, qiymətli hədiyyələrlə qiymətləndirmək, tərifnamə 

vermək, ekoloji tərbiyə işində fərqlənən şagirdlərin şərəf lövhəsində şəkillərini 

asmaq, ekoloji mühitin saflaşdırılması və yaşıllaşdırılma işlərində fərqlənən 

şagirdlərin fəxri fərmanla təltif edilməsi, məktəbin, kəndin, qəsəbənin, şəhərin 

yaşıllaşdırılması işində mütəmadi şəkildə çalışan və öz fəaliyyətilə nümunə olan 

şagirdləri I, II, III dərəcəli diplomlarla təltif etmək üsullarının tətbiq edilməsi 

haqqında danışılan məsələnin müvəffəqiyyətli həllinə kömək etmiş olur. 

Ümumpedaqoji üsulları tətbiq edərkən cəzalandırma üsullarını da unutmaq 

olmaz. Ekoloji tərbiyə işində zəif iştirak edən, təbiət hadisələrinə biganə qalan 

şagirdləri danlamaq, məzəmmət etmək, töhmət vermək kimi üsullarla cəzalandırmaq 

olar.  

Kiçikyaşlı məktəblilərə təbiətə həssas və qayğıkeş münasibəti öyrədən zaman 

tərbiyənin nəzəri üsullarından da istifadə etmək olar. Bu zaman özünənəzarət, 

özünüqiymətləndirmə, özünümüşahidə, özünüdərk, özünəhörmət, özünütəlqin kimi 

nəzər üsullarından istifadə etmək çox faydalıdır.   

Kiçikyaşlı məktəblilərin ekoloji tərbiyəsinin inkişaf etdirilməsi, 

formalaşdırılması və təkmilləşdirilməsi işində şəxsi nümunə üsullarından da istifadə 

etmək lazım gəlir. Bu zaman şagirdlərin şəxsi nümunəsi, müəllimlərin şəxsi 

nümunəsi və valideynlərin şəxsi nümunəsi kimi üsullardan istifadə etmək faydalıdır. 

Bu üsulları tətbiq edərkən təbiətə həssas və qayğıkeş münasibət bəsləyən şagirdlərin 

şəxsi nümunəsindən istifadə etməklə onun sinif yoldaşları müəyyən tədbirlərə qoşula 

bilər.  

Kiçikyaşlı məktəblilərdə təbiətə həssas və qayğıkeş münasibət formalaşdırmağın 

pedaqoji əsasları ilə yanaşı, psixoloji əsaslarının da formalaşdırılmasına zəruri 

ehtiyac duyulur. Ona görə ki, pedaqoji prosesdə kiçikyaşlı məktəblilərdə təbiətə 

həssas və qayğıkeş münasibət formalaşdıran zaman müəyyən pedaqoji prinsiplərə, 

üsul və vasitələrə istinad olunaraq problemin əsas tərəflərindən birinin həlli nəzərdə 

tutulursa, psixoloji cəhətdən düzgün yanaşılma zamanı isə problemin ikinci əsas 

tərəfləri nəzərdə tutulmuş olur. Əslində kiçikyaşlı məktəblilərə həssas və qayğıkeş 

münasibətin öyrədilməsi zamanı onlara psixoloji cəhətdən təsir göstərmək ona görə 

zəruri sayılır ki, onların yaş dövrləri, həssaslığı, qayğıkeş yanaşmaları və bu işə 

münasibət bəsləmələri onları psixoloji cəhətdən düzgün inkişaf etdirmiş olur. İkinci 

bir tərəfdən həssaslığı, qayğıkeşliyi, hiss və emosiyaları yaradan bir sıra psixoloji 

halətlərdir, hansı ki, müəllimlər belə nüansları nəzərə almalıdırlar. Bu halətlərin 

öyrənilməsi üçün kiçikyaşlı məktəblilərə onların yaşlarına uyğun olaraq psixoloji 

cəhətdən düzgün yanaşmaq lazım gəlir. Çünki belə düzgün yanaşma zamanı 

kiçikyaşlı məktəblilərin hansı hisslər keçirmələrini öyrənmək asan olur. Bunu 

öyrəndikdən sonra isə təbiətə bəslədikləri münasibətin səviyyəsini, dərəcəsini 

öyrənmək mümkündür. Psixoloji ədəbiyyatda göstərilir ki, insanın hissləri onların 

münasibətləri ilə bağlıdır. Bizim tədqiqatımızda da belə psixoloji bağlılıqların 

öyrənilməsinə geniş yer verilir. Ona görə ki, apardığımız tədqiqatlara görə kiçikyaşlı 

məktəblilərdə həssas və qayğıkeş münasibətin aşkara çıxarılması, inkişaf etdirilməsi 

və formalaşdırılması müvafiq münasibətlərlə bağlıdır. Məhz bu baxımdan ilk 

növbədə biz uşaqların hisslərini öyrənməyi önə çəkmişik. Buna isə aşağıdakı kimi 

tərif verilib: hiss və emosiya insanın dərk etdiyi cisim və hadisələrə, başqa adamlara, 

həmçinin özünün rəftar və davranışına, fikir və arzusuna bəslədiyi münasibəti ifadə 

edən  psixi prosesdir [24, s.153]. Bu tərifə əsaslansaq deyə bilərik ki, kiçikyaşlı 

məktəblilərin hiss və emosiyalarına məqsədyönlü şəkildə təsir göstərildikdə, onların 

dərk etdiyi təbiət hadisələrinə bəslədikləri münasibətləri üzə çıxartmaq mümkündür. 

Kiçikyaşlı məktəblilərin hissləri onların gücünə və güclərinin davamlılığına görə 

müxtəlif cür təzahür edir. Elmi psixologiyada kiçikyaşlı şagirdlərin hisslərini onların 

emosional haləti də adlandırırlar. Unutmaq olmaz ki, kiçikyaşlı məktəblilərin hər biri 

emosional olmaları ilə fərqlənirlər. Lakin həmin emosionallıq özünü I sinif 

şagirdlərində bir cür, II sinif şagirdlərində isə başqa cür göstərir. III və IV sinif 

şagirdlərinin emosionallıqları əlbəttə ki, I və II sinif şagirdlərinin emosionallığından 

ciddi şəkildə fərqlənir. Məhz bu baxımdan kiçikyaşlı məktəblilərin təbiətə həssas və 

qayğıkeş münasibətlərini aşkara çıxartmaq məqsədilə onların emosional 

vəziyyətlərini diqqət mərkəzində saxlamaq lazım gəlir. Xüsusilə I sinif şagirdlərində 

davamlı emosional hallar olduqda belə onlar həmin emosional halları büruzə 

verməkdə çətinlik çəkirlər. Çünki onlar utanırlar. Onların utancaqlıqları onlarda 

emosional halların müşahidə olunmasına mane olur. Bunun üçün onlarda müəyyən 

əhval-ruhiyyə yaratmaq lazım gəlir. Əhval-ruhiyyə insanın ümumi həyat vəziyyətinə 

münasibətini ifadə edən emosional proses kimi başa düşülür. Əhval-ruhiyyə adətən 

sabitlik və zamanla davamlılıq, aşağı intensivliklə xarakterizə olunur. Əks halda, bu, 

əhval dəyişikliyinin əlaməti ola bilər [199].  

Təcrübə və müşahidələr göstərir ki, kiçikyaşlı məktəblilərdə əhval emosional 

halət olaraq müxtəlif xarakterə malik olur. Onlar müxtəlif tip ailələrdən məktəbə 

gəlirlər. Məhz bu baxımdan kiçikyaşlı məktəblilərin əhvalları ailələrdəki vəziyyətə 

görə dəyişir.  

I sinif şagirdləri, eləcə də II sinif şagirdləri təlim prosesində müəyyən 

çətinliklərlə üzləşirlər. Məhz bu zaman onların əhvalı pisləşir. Onların pisləşən 

əhvalını yaxşılaşdırmaq üçün ilk növbədə onları təbiətə, təbiətin qoynuna çıxartmaq 

lazımdır. Təbiətdə güllərə, çiçəklərə, yaşıllıqlara tamaşa edən kiçikyaşlı məktəblilərin 

xoş əhvala malik olmaları üçün şərait yaranır. Bu şəraitdən istifadə edən müəllimlər 

və ibtidai sinif müəllimləri onları təbiətin qoynuna apararkən, onların təbiət 

hadisələrinə qayğıkeş münasibət bəsləmələri üçün müəyyən şərait yaratmalıdırlar. 

Əslində ibtidai siniflərdə təlim prosesində kiçikyaşlı məktəblilərin təbiətin qoynuna 

aparılması ilə bağlı bir çox göstərişlər, səbəblər və zərurətlər mövcuddur. Tutaq ki, 

bir sıra fənlərin tədrisində kiçikyaşlı məktəblilərin açıq havaya, məktəb həyətinə, 

yaşıl meydançaya, məktəbin əmək sahələrinə, tədris, təcrübə stansiyalarına aparılması 

zərurəti yaranır. Fikrimizcə, belə hallarda kiçikyaşlı məktəblilərin təbiətə həssas və 

qayğıkeş münasibətlərinin formalaşdırılması üçün yaranan şəraitdən müəllimlərin, o 

cümlədən ibtidai sinif müəllimlərinin istifadə etmələri çox vacibdir. Unutmaq olmaz 

ki, ibtidai siniflərdə bir çox fənlərin tədrisi prosesində şagirdlərin ekoloji tərbiyəsinin 

inkişaf etdirilməsi və onların təbiətə həssas və qayğıkeş münasibət bəsləmələri üçün 

yaranan imkanlardan bütün sinif müəllimlərinin istifadə etmələri nəinki lazımdır, 

hətta vacibdir. Çünki ilk növbədə açıq havada keçirilən dərslər, məşğələlər, tədbirlər 

kiçikyaşlı məktəbliləri təbiət hadisələri ilə üzləşdirir. Bu zaman onların əhvalında  

yaxşı mənada irəliləyiş baş verir. Həmçinin ibtidai sinif müəllimləri şagirdlərin 

diqqətini təbiətə, təbiət hadisələrinə, atmosferin təmizliyinə, hidrosferin saflığına, 

biosferin estetik və əxlaqi hisslər oyatmasına yönəltməlidirlər. Məhz belə anlarda 

kiçik məktəblilərin əhvalında müəyyən dəyişiklik irəliləyiş baş verir. Onların 

təsəvvür və düşüncələrində təbiətə həssas və qayğıkeş münasibət bəsləmək 

elementləri yaranır. Əhval insanın həyat vəziyyətinə reaksiyası kimi yaranan xüsusi 

emosional fonun yaradılmasını təşkil edir. Eyni zamanda, əhval vəziyyətin özünə 

cavabı deyil, onun daha qlobal kontekstdə (həyat planları, insan gözləntiləri və s.) 

qiymətləndirilməsinin nəticəsidir [200]. Əhval insanın təxəyyül və təfəkkürünə, 

məzmununa və istiqamətinə, ətraf aləmə münasibətinə təsir göstərir. İnsan yaxşı və 

şən əhval-ruhiyyədə olanda ətrafdakı hər şey xoş təəssürat yaradır. Hər şey ona 

heyrandır. Kədərlənəndə isə əksinə, hər şey ona darıxdırıcı və mənasız görünür.  

Təcrübə və müşahidələr göstərir ki, ibtidai siniflərdə şagirdlərə təbiətlə, təbiət 

hadisələri ilə, ekoloji mühitlə bağlı məlumatlar verərkən bəzən müəllimlər yüksək 

səviyyəli əhval-ruhiyyə nümayiş etdirmirlər. Bunun isə bir çox səbəbləri vardır. Ən 

başlıca səbəblərdən biri ibtidai sinif müəllimlərinin ailələrində baş verən 

ziddiyyətlərlə bağlı olur. Yəni ibtidai sinif müəllimləri məktəbə gəlməmişdən qabaq 

öz ailələrində ailə münasibətlərinin gərginləşməsi hesabına əsəbləşirlər. Psixoloqlar 

göstərirlər ki, insan əhvalın qulu olmamalı, əksinə, həmişə mənfi əhvallara qarşı 

mübarizə aparmağı bacarmalıdır. Bir də ki, insan əhvalının sirayətetmə xüsusiyyəti 

vardır. Məsələn, müəllimin gümrah əhvalı, qəmginliyi və ya süstlüyü çox vaxt 

asanlıqla şagirdlərə də keçir. Odur ki, nə kimi xoşagəlməz hadisənin baş verməsinə 

baxmayaraq, müəllim öz əhvalının əsiri olmamalıdır. İmtahan vaxtı müəllimin 

gümrahlığı, şad əhvala malik olması şagird və tələbələrə müsbət təsir edir, onların 

qüvvələrini sanki səfərbərliyə alır. İbtidai sinif müəlliminin özünü səfərbərliyə alması 

şagirdlərə də psixoloji cəhətdən müsbət təsir göstərir. Bir çox hallarda aşağı əhvala 

malik olan ibtidai sinif şagirdlərinə də rast gəlinir. Təcrübə göstərir ki, ailədə, ailə 

üzvləri arasında olan xoşagəlməz söhbətlər, sinif yoldaşları arasında ziddiyyət 

yaradan söhbətlər, ibtidai sinif şagirdlərinin əhvallarını pozan amillərdir. Belə 

ziddiyyətlər şagirdlərin əhvalına mənfi təsir göstərir. 

Bəzən şagirdlər piyada məktəbə gəlməli olurlar. Piyada gələrkən üzləşdikləri 

ziddiyyətlər bəzən şagirdləri stressə salır. Məktəbə piyada gələn ibtidai sinif 

şagirdləri yolda müxtəlif xoşagəlməz hallarla üzləşə bilərlər. Hətta onlara itlər hücum 

edə bilər. Bu isə şagirdlərin stressə düşməsinə səbəb olur.  

Stress (ingilis dilindən "yük, gərginlik, təzyiq" deməkdir) insanın  müxtəlif mənfi 

amillərin - fiziki və ya psixoloji təsirinə orqanizmin  qeyri-spesifik adaptiv (normal) 

reaksiyalarının məcmusudur [201]. Deməli stress orqanizmdə sinir sisteminin 

pozulması deməkdir. Stress reaksiyası nöqteyi-nəzərindən, qarşılaşdığımız vəziyyətin 

xoş və ya xoşagəlməz olmasının fərqi yoxdur. Əhəmiyyətli olan tənzimləmə və ya 

uyğunlaşma ehtiyacının intensivliyidir [202]. 

Şagirdlərin isə stress keçirmələri onların təbiətə, təbiət hadisələrinə olan 

münasibətlərini dəyişir. Stressə düşən şagirdlər isə təbiətdəki gözəllikləri görmür, 

onlardan zövq ala bilmirlər. Bu zaman onlar, təbiəti, təbiət hadisələrini, təbiət 

gözəlliklərini, yaşıllıqları, rənglərin estetik dəyərini duya bilmir, qavramaqda çətinlik 

çəkir və qiymətləndirə bilmirlər. Şagirdlərin düşdükləri belə stresslər emosional 

stresslər adlanır. 

Təcrübə göstərir ki, ibtidai siniflərdə şagirdlərin təbiətə, təbiət hadisələrinə, 

təbiət gözəlliklərinə, yaşıllıqlara, çiçəklərin, güllərin, ağacların əkilməsinə, 

becərilməsinə istiqamətləndirilməsi formal şəkildə qurulduqda, yəni onları 

danladıqda, onlara kobud sözlər söylədikdə, onları həddən artıq ağır işlərə təhrik 

etdikdə, gördükləri işlərin nəticələrini pisləyib onları təhqir etdikdə şagirdlər stressə 

düşə bilirlər. Bəzi hallarda müəllimlər yalnız sinif şəraitində bu işləri nəzəri şəkildə 

həll etməyə çalışdıqları zamanda baş verə bilər. Şagirdlər təbiətə, təbiət 

gözəlliklərinə, yaşıllıqlara münasibətlərinin söz vasitəsilə, müəllimlərin şərhləri 

vasitəsilə yaradılmasına qarşı çıxırlar. Onlar açıq havada, təbiətin qoynunda, 

bağlarda, bağçalarda, bostanlarda, çay kənarında, göl qırağında, dağlarda, dərələrdə 

ekoloji mühiti öz gözlərilə görmək istəyirlər. Onlar yaşıllıqlara qayğı ilə yanaşmağı 

sevirlər. Ağac əkməyi, gülləri, çiçəkləri becərməyi xoşlayırlar. Lakin müəllimlər 

bütün bu hadisələri sözlə şərh edərkən onlarda ekoloji hissləri yox, bir növ əxlaqi 

hissləri oyatmağa çalışırlar. Doğrudur, ibtidai sinif müəllimləri təbiət hadisələrini, 

təbiət gözəlliklərini şərh edərkən şagirdlər əxlaqi hisslər aşılayırlar. Məsələn, II 

sinifdə “Biz təbiətin övladlarıyıq” başlığı altında verilən mövzuları şərh edərkən 

ibtidai sinif müəllimləri şagirdlərə belə bir informasiya verirlər: “Təbiətə biz ana 

təbiət deyirik. Ona görə ki, təbiət bizi hava, su və müxtəlif qidalarla təmin edir. Biz 

həmin havanı, suyu və qidaları qəbul edərək böyüyürük, inkişaf edirik, müxtəlif 

peşələrə sahib oluruq və müxtəlif vəzifələr daşıyırıq. Çalışdığımız vəzifələrdə qazanc 

əldə edirik. Həmin qazancla evlər tikirik, geyinirik, bəzənirik, səyahətlər edirik. 

Bütün bunları isə bizə bəxş edən ana təbiətdir. Ona görə ana təbiətə qarşı biz həm 

böyük sevgimizi, məhəbbətimizi bildirməli, eyni zamanda ana təbiətə qarşı naxələf 

olanlarla mübarizə aparmalıyıq”. Belə informasiyalar şagirdlərdə əxlaqi hissləri 

yüksəldir. Şagirdlər ana təbiətə dərin sevgi hissləri nümayiş etdirirlər. Onlar təbiətə 

naxələf çıxanlara qarşı mübariz olmağa çalışırlar. Deməli, əxlaqi hisslər təlim-tərbiyə 

prosesində şagirdlərdə təbiətə, təbiət hadisələrinə qarşı yaradılan hisslərin bir 

qismidir. Əxlaqi hisslər müəyyən bir cəmiyyətdə mövcud olan əxlaq normalarına 

subyektiv münasibətlə əlaqələndirilir. 

Əxlaqi hisslərin obyekti fərdlər, insanlar qrupları, insanlar arasındakı qarşılıqlı 

münasibətlər, sosial həyatın hadisələri və qanunları, habelə insanın öz hərəkətləri və 

rəftarı ola bilər. Əgər bu hadisələrə münasibət mövcud cəmiyyətin birgəyaşayış 

qaydalarına uyğundursa, müəyyən davranış normalarına müvafiqdirsə, о zaman 

insanda müsbət əxlaqi hisslər yaranır. Bir çox hallarda əxlaqi hissləri təbiətə xoş 

münasibətlə tənzimləmək olur. Stressə düşən şagirdləri təbiətin qoynuna aparmaqla 

onları ovundurmaq, özünə gətirmək, onlarda xoş əhval-ruhiyyə yaratmaq mümkün 

olur. Bu zaman onlarda yaranan əxlaqi hisslər bir çox hallarda estetik hisslərə 

çevrilir. Əslində, təbiət, təbiət hadisələri, yaşıllıqlar, yaşıl çəmənlər, saf sular, dağ 

çayları, zəngin meşələr, al-əlvan çiçəklər, meyvəli bağlar, səmanın gözəllikləri, dağ 

çayının estetik görkəmi, dənizin göz oxşayan ləpələri, göy qurşağının rəngarəng 

görünməsi, parlayan işığın sayrışması şagirdlərin daha çox bədii zövqlərini 

formalaşdırır. Başqa sözlə desək, belə mənzərələr şagirdlərin estetik hisslərini inkişaf 

etdirir. Çünki təbiət gözəllikləri həm də insanların estetik hisslərinin formalaşmasına 

səbəb olur.  

Estetik  hisslər - insanın təbiətdəki, insanların həyatındakı və sənətdəki gözəlliyə 

emosional münasibəti. Estetik hisslər  qavrayışın yaratdığı xüsusi bir təcrübəni təmsil 

edir qəhrəmanlıq, ülvilik, gözəllik, faciəvilik, yumor hissi kimi çıxış edir. Estetik  

hisslər bədii obrazlarında maddiləşən sənət təkcə ideoloji deyil, həm də emosional 

tərbiyənin təsirli vasitəsidir, insanlar üçün sevinc və ilham mənbəyi kimi xidmət 

etməyə çağırılır.  İnsanın estetik münasibəti estetik  hisslər tərəfindən tükənmir, lakin 

onlarsız mövcud deyil, ideoloji-emosional münasibətdir  [203].  

İnsanda təşəkkül tapan estetik hisslər vasitəsilə o, təbiət hadisələrini normal 

şəkildə duyur, onun gözəlliklərini qavrayır və yüksək şəkildə qiymətləndirir. İbtidai 

sinif şagirdlərinə təbiət haqqında verilən məlumatlar da onlarda müəyyən estetik 

hisslər oyadır. Onlar təbiət hadisələrinə, təbiət gözəlliklərinə vurğunluqla tamaşa 

edərək zövq alırlar. Bunu nəzərə alan ibtidai sinif müəllimləri şagirdlərin estetik 

hisslərinə də diqqətlə yanaşmalıdırlar. Məsələn, II sinifdə “Biz təbiətin övladıyıq” 

başlığı altında verilən şərhlər və həmin şərhlərə uyğun təqdim olunan şəkillər daha 

çox şagirdlərdə estetik hisslər oyadır. 30-cu səhifədə təqdim olunan dənizin şəklinə 

baxanda suyun yaşıl və göy rənglərə uyğun çalarlarla görünməsi, səmadakı buludların 

gözəllikləri, qumlu sahillərin dəniz suları ilə həmahəng görünməsi şagirdlərin estetik 

hisslərini oyatmış olur. Yaxud həmin səhifədəki meşənin təsviri şagirdlərin estetik 

hisslərinə ciddi təsir göstərir. Ağacların uca qaməti, yaşıl budaqlar, ağacları əhatə 

edən bitkilərin yaşıllıqları və bu kimi estetik görüntülərdən şagirdlər yüksək zövq 

alırlar. Onların belə zövq almalarına isə əsas səbəb onlarda estetik hisslərin 

oyanmasıdır. Yaxud 31-ci səhifədə təsvir olunan dağ çayı, dağların ətəyində gölün 

təsviri şagirdlərin estetik hisslərinin oyanmasına səbəb olur. Onlar dağlardan süzülüb 

axan, öz məcrasına sığmayan, daima kükrəyən, coşan, ağ köpüklərə qərq olan dağ 

çayından hədsiz dərəcədə zövq alırlar. Həmçinin ağ buludların əhatəsində yerləşən 

dağın ətəyindəki gölə tamaşa edən şagirdlər sakit dayanan suyun paklığına valeh 

olurlar. Gölün ətrafındakı küknar ağacı, yaşıllıqlar, çəmənliklər şagirdlərin estetik 

hisslərini coşdurmuş olur. 

Estetik hisslər çox zaman əxlaqi hisslərlə vəhdət təşkil edir. Əxlaqi hisslərin 

estetik hisslərlə vəhdət təşkil etməsi şagirdləri təbiət gözəlliklərinə daha sıx bağlayır. 

Bəzən insanın estetik hissləri əxlaqi hissləri ilə birləşir. Məsələn, bəzən Vətənin gözəl 

mənzərələri ilə qarşılaşıb ondan həzz almaq olar, amma bir müddət sonra bu gözəllik 

insanın gözündə adiləşir, həsrətin təsiri ilə cazibəsini itirir, darıxmağa başlayırsan, 

hətta quru çölləri belə gözdə Vətən dəyişir, qızarır. Daha cəlbedici olur və insanları 

cəlb edir 

Psixoloqlar sübut edirlər ki, bu zaman zehni hisslər də özünü göstərmiş olur. 

Yəni estetik hisslərlə əxlaqi hisslərin vəhdəti zehni hisslərin yaranmasına səbəb olur. 

Hansı ki, zehni hisslər təbiət hadisələrini daha güclü şəkildə dərk edir. Yəni zehni 

hisslər vasitəsilə insanın idrak fəallığı yüksəlir. Zehni hisslər insanın idrak fəaliyyəti 

ilə əlaqədar olan, onu ətraf aləmi daha dərindən və ətraflı dərk etməyə yönəldən 

mürəkkəb hisslərdir. Həmin hisslər təlim prosesində, elmi axtarışlar, eləcə də 

incəsənətin müxtəlif növləri üzrə yaradıcı fəaliyyət zamani meydana çıxır. Zehni 

hisslər insanın zehni, idrak fəaliyyəti prosesində yaranır və onun vasitəsilə törədilir. 

İnsanın təbiətin sirlərinə vaqif olmaq cəhdi, bilik əldəetmə meyli müxtəlif hisslər 

doğurur, həmin hisslər bu və ya digər nəzəri və ya əməli məsələnin həlli ilə əlaqədar 

olur [152, s.401]. Təbiət hadisələrinin doğurduğu hisslər insanın idrak fəallığını o 

dərəcədə yüksəldir ki, insanda təbiətə vurğunluq yaranır. Təlim prosesində də 

şagirdlərdə təbiətə vurğunluğu yaratmaq üçün onların idrak fəallığını yüksəltməyə 

səbəb olan yanaşmalara yön vermək lazımdır. İstər Azərbaycan dili dərslərində, 

istərsə də Həyat bilgisi dərslərinin tədrisində təbiət, təbiət hadisələri, atmosfer, 

hidrosfer, biosfer haqqında verilən məlumatlar zamanı çalışmaq lazımdır ki, 

şagirdlərin idrak fəallığı məqsədyönlü, planlı, mütəşəkkil şəkildə inkişaf etdirilsin. 

Bu zaman idrak fəallığını duyğuların və qavrayışların coşdurulması ilə həyata 

keçirmək çox faydalıdır. Çünki təbiət hadisələrinə tamaşa edən ibtidai sinif şagirdləri 

öncə həmin təbiət hadisələrinin bütün cəhətlərini duyur, sonra onun gözəlliklərini 

qavrayırlar. Sonda isə gördüklərini qiymətləndirərək müəyyən şərhlər edirlər. Hansı 

ki, həmin şərhlərin məzmunu vətənə olan hədsiz sevginin və məhəbbətin bədii 

təsvirindən ibarət olur. Həmin bədii təsvirlər isə həm təxəyyül, həm də təfəkkür 

səviyyəsində baş verir. Məlum olduğu kimi şagirdlər Azərbaycan dili və Həyat bilgisi 

dərsləri ilə yanaşı, Təsviri incəsənət dərslərində də təbiət hadisələrilə tanış olurlar. 

Rəngli karandaşların və müxtəlif rənglərin ahəngindən istifadə edərək fırça vasitəsilə 

təbiət təsvirləri çəkməyə cəhd edən şagirdlərin ilk növbədə təxəyyül səviyyələri 

inkişaf etmiş olur. Çünki şagirdlər təbiət hadisələrini ilk olaraq öz təxəyyüllərində 

canlandırmış olurlar. Bu zaman onların hissi idrakda baş verən duyğu və qavrayış 

səviyyələrinin yüksəlməsi təfəkküründə inkişafını təmin etmiş olur. Təfəkkürün 

inkişaf etməsi isə şagirdlərin məntiqi təfəkkürünün yaranmasına, inkişafına və 

formalaşmasına təsir göstərir. İstər varlıqla bilavasitə əlaqə forması olan hissi 

idrakda (duyğu və qavrayışlar səviyyəsində), istərsə də vasitəli inikasda (təfəkkür 

səviyyəsində) və ya məntiqi idrakda belə bir dialektik ziddiyyətin yaranması və onu 

aradan qaldırmağa cəhd göstərmək insana varlığı daha dərindən dərk etməyə imkan 

verir. [24,s.381] Başqa sözlə, idrak insana özünün mövcud olduğu məkan və zamanın 

hüdudundan kənara çıxmağa imkan verir. Ona görə istər təlim prosesində, istərsə də 

dərsdənkənar tədbirlərdə şagirdləri təbiətlə, təbiət hadisələrilə tanış edərkən çalışmaq 

lazımdır ki, onların idrak fəallığı yüksəlmiş olsun. Xüsusilə, dərsdənkənar 

tədbirlərdə, yəni gecələrdə, görüşlərdə, şagird konfranslarında, dərnəklərdə, maraq 

kurslarında iştirak edən III-IV sinif  şagirdləri daha müstəqil fikirlər yürütməyə malik 

olurlar. Həmçinin ekoloji mühitlə, təbiət hadisələrilə, ekoloji tərbiyə ilə bağlı 

tədbirlərdə şagirdlər idrak fəallığı nümayiş etdirməklə təbiətə, təbiət hadisələrinə olan 

münasibətlərini ifadə etmiş olurlar. 

Psixoloqlar göstərirlər ki, kiçikyaşlı məktəblilərin idrak fəallığını 

motivləşdirmədən onların hərtərəfli inkişafını təmin etmək olmaz. Bu mənada şagird 

şəxsiyyətinin hərtərəfli inkişafı zamanı onun idrak fəallığının yüksəldilməsi ön plana 

çəkildiyi hallarda ilk növbədə həmin idrak fəallığını motivləşdirən situasiyaların 

yaradılması lazım gəlir. Xüsusilə, III-IV sinif şagirdlərinin motivləri, cəhətləri, 

adətləri konkret bir şəxsiyyətin psixi prosesləri kimi dəyərləndirilir. İstər təlim 

prosesində, istərsə də dərsdənkənar tədbirlərdə şagirdlərin təbiətə həssas və qayğıkeş 

münasibət bəsləmələrini motivləşdirəndə onların təbiətə və təbiət hadisələrinə 

maraqları artır. Başqa sözlə desək, onların təbiətə münasibətləri yaxşılaşır və bu 

zaman onlar fəal idrak fəaliyyətinə istiqamət alırlar. İstər Azərbaycan dili dərslərində, 

istərsə də Həyat bilgisi dərslərində şagirdlərin təbiətə qayğıkeş münasibətlərini aşkara 

çıxartmaq üçün motivləşmə prosesini həyata keçirmək lazım gəlir.  

“Motivləşmə” anlayışı geniş mənada psixologiya elminin bütün sahələrində 

istifadə olunur, həm də motiv rolunda tələbatlar və maraqlar, həvəs və emosiyalar, 

yönəliş və ideallar çıxış edə bilər. Motivasiya, müəyyən bir məqsədə çatmaq üçün 

insanı müəyyən hərəkətlərə sövq edən psixoloji prosesdir.  Motivləşmə dedikdə 

insanın idrak fəaliyyətini hərəkətə gətirən və istiqamətləndirən amillər başa 

düşülür[24,s.385]. Ona görə də şagirdlərin təbiətə olan münasibətlərini 

yaxşılaşdırmaq üçün motivləşdirici amillərdən də istifadə etmək vacib sayılır. 

Motivləşdirici amillər deyəndə ilk növbədə tələbatlar nəzərdə tutulur. Yəni kiçikyaşlı 

məktəblilərin təbiətə olan sevgi tələbatlarını, yaşıllıqlara, güllərə, çiçəklərə qayğı 

göstərməklə olan tələbatlarını, ağac əkmək, ağacları budamaq, ağaclara qulluq etmək, 

gülləri suvarmaq, bağçada, bağda və bostanda əkinləri peyinlə, gübrələrlə təmin 

etmək tələbatlarını motivləşdirmək gərəkdir. Bu zaman onların instinkt gücü ilə 

həyata keçirdikləri qayğıkeş münasibətlərini də inkişaf etdirmək lazım gəlir. İkinci 

motivləşdirici amil kiçikyaşlı məktəblilərin orqanizmindəki fəallığının, yəni 

tələbatının nəyə yönəldiyini müəyyənləşdirmək lazım gəlir. Sonda isə davranışın 

dinamikasını müsbət istiqamətə yönəldilməsi nəzərdə tutulmalıdır.  

İbtidai sinif şagirdlərinin təbiətə, təbiət hadisələrinə, ağaclara, güllərə, çiçəklərə, 

yaşıllıqlara, bulaqlara qayğı göstərmək tələbatları onların fəaliyyətinin məqsədini və 

xarakterini müəyyənləşdirir. Əgər sinifdə bir neçə şagirdin təbiətə həssas və qayğıkeş 

münasibət bəsləmələri ilə bağlı tələbatları onların necə fəaliyyət göstərməsini və 

həmin fəaliyyətin xarakterini müəyyən edirsə, digər şagirdlərində bu yolu seçməsi 

ənənəvi hal ala bilər. Bunun üçün ibtidai siniflərdə şagird qruplarının yaradılmasına 

məqsədyönlü şəkildə nəzarət etmək lazımdır. Çünki ibtidai siniflərdə, xüsusilə III-IV 

siniflərdə sinif nümayəndəsindən başqa elə şagirdlər olur ki, onlar bütün sinfi 

arxalarınca apara bilirlər. Təcrübə və müşahidələr göstərir ki belə fəal şagirdlər 

sayəsində sinfin bütün şagirdləri təbiəti seyr etməyə, təbiət hadisələrini müşahidə 

etməyə, yaşıllıqlara qayğı göstərməyə, ağaclara qulluq etməyə meyl edirlər. 

Psixoloqlar göstərir ki, əgər qrupun faktiki başçısı (lideri) onun rəsmi surətdə 

seçilmiş və ya təlim edilmiş rəhbəridirsə, o, ən möhkəm qrup olacaqdır. Çox vaxt 

belə uyğunluq olmur və onda  qrupun bir sıra ayrı-ayrı, qeyri-rəsmi qruplara 

parçalanması təhlükəsi yaranır. Bu halda rəsmi qrupun ümumi psixoloji vəziyyəti 

bütövlükdə onun qeyri-rəsmi və rəsmi liderləri  arasındakı münasibətlərlə müəyyən 

olunur. Əgər bütün bu şəxsiyyətlərarası münasibətlər nəticə etibarı ilə ümumi 

məqsədə tabedirsə, qeyri-rəsmi qrupların liderlərinin olması kollektivə nəinki mane 

olmaz, hətta ona kömək edə bilər. Məsələn, ibtidai sinif şagirdləri arasında elə 10-11 

yaşlılara rast gəlmək olur ki, onlar ayrı-ayrı siniflərdən olan bir sıra şagird qruplarını 

öz təsirləri altına almış olurlar. Belə təqdirdə şagird qrupları arasında bir sıra 

xoşagəlməz ziddiyyətlər yaranmış olur.  

Müşahidələr göstərir ki, şagird qrupları təbiəti, təbiət hadisələrini müşahidə 

etməyə daha çox maraq göstərirlər. Bu zaman onlarda fikir ayrılıqları mövcud olur. 

Şagird qruplarına daxil olan şagirdlərin bir neçəsi yaşıllıqları seyr etməyə, bir neçəsi 

isə yaşıllıqlarda çalışmağa meyl edirlər. Bu zaman ibtidai sinif müəllimlərinin 

şagirdlərə psixoloji cəhətdən düzgün yanaşmalarına zəruri ehtiyac duyulur. İbtidai 

sinif müəllimlərinin kiçikyaşlı məktəblilərə psixoloji cəhətdən düzgün 

yanaşmalarınin əsasında düzgün münasibət dayanır. Psixoloqlar göstərirlər ki, şagird 

kollektivləri arasında yaradılan münasibətlər, yaxud tək-tək şagirdlər arasında 

qurulan münasibətlər onların psixoloji inkişafında mühüm rol oynayır. Psixoloqlara 

görə, münasibətlər şəxsiyyətin nüvəsini təşkil edir. İnsanın başqa adamlara, əməyə, 

şeylərə, özünə münasibəti onun şəxsiyyətini xarakterizə edir. Şəxsiyyətin mənlik 

şüuru da nəticə etibarilə onun münasibətləri ilə müəyyən olunur və s. Şagirdlər 

arasında yaradılan münasibətlərin əsasında təbiətə, təbiət hadisələrinə olan qayğıkeş 

münasibətlər nəzərdə tutulur. Təbiətə həssas münasibət hisslərlə yaradılan şüurlu 

münasibətdir. Belə münasibətləri yaratmaq üçün ibtidai sinif müəllimləri öncə 

şagirdlərə fərdi şəkildə yanaşmalıdırlar. Onlar şagirdlərə fərdi şəkildə yanaşarkən 

onların “mən” obrazını bir növ ortalığa çıxartmalıdırlar. Yəni şagirdlər öz mənəviyyat 

bütövlüyünə nail olmaq üçün öz “mən”lərinə hörmətlə yanaşmağı bacarmalıdırlar. 

Belə fərdi yanaşma prosesində şagirdlərə “Mən təbiəti sevirəm”, “Mən yaşıllıqları 

sevirəm”, “Mən ekoloji mühitə qayğıkeş münasibət bəsləməyə hazıram”, “Mən ana 

təbiəti qorumaq üçün mübarizə aparıram” kimi ideyaları aşılamaq çox faydalıdır. 

Hansı ki, həmin ideyalar kiçikyaşlı məktəblinin həm “real mən”ində, həm “ideal 

mən”ində, həm də “sosial mən”ində təşəkkül tapmalıdır. Belə olduğu halda 

şagirdlərin şüurunda təbiətə həssas və qayğıkeş münasibət bəsləməklə bağlı 

kommunikativ funksiyalar peyda olur. Elmi pedaqogikada olduğu kimi, elmi 

psixologiyada da kommunikativlik şəxsiyyətin hərtərəfli inkişafını təmin edən 

yanaşmalar kimi öz əksini tapır. Kommunikativlik şagirdlərin təbiətə və təbiət 

hadisələrinə həssas münasibət bəsləmələrinin tərəflərini özündə ehtiva edir. Hansı ki, 

bu tərəflər kiçikyaşlı məktəblilərin şüurunda vəhdət halında kök saldığı zaman həmin 

tərəflərin fəaliyyətində kommunikativlik özünü göstərir. Təbiətə, təbiət hadisələrinə 

münasibətin sistemi yaranır. Yəni inteqrativ əlamətlər kommunikativ xassələr kimi 

özünü göstərir. Elmi psixologiyada buna kommunikativ funksiyalar kimi qiymət 

verilir.  

Müşahidələr göstərir ki, təbiət hadisələrinə şagirdlərin şüurlu münasibəti 

yarandığı halda onların idrak fəallığı artır. Bu zaman şüur bütün psixi həyatın inkişaf 

səviyyəsinin əsası kimi çıxış edir. Bu mənada şüur özünün inteqrativ xassəsini büruzə 

verir. Məhz buna görə də psixikanın kommunikativ funksiyası şüur səviyyəsində 

daha kəskin inkişaf edir və bu funksiya olmadan şüur, varlığın ideal forması kimi 

ümumiyyətlə mövcud ola bilməzdi. Kommunikativ funksiya sayəsində insanlar 

nəinki bilik və təcrübə mübadiləsi apara bilir, həm də bir-birinin davranış və 

münasibətlərini tənzimləyə bilir. Ona görə də kommunikativ funksiya sayəsində fərdi 

şüur öz inkişafında cəmiyyətin inkişaf yolunu təkrarlamaqdan azad olur. Deməli, 

şagirdlərdə təbiətə, təbiət hadisələrinə qayğıkeş münasibətin formalaşması onların 

psixoloji cəhətdən düzgün yanaşmasından asılıdır. 

Deyilənləri yekunlaşdıraraq aşağıdakı qənaətə gəlmək olar: 

- kiçikyaşlı məktəblilərin təbiətə həssas və qayğıkeş münasibət bəsləmələrini 

öyrənmək üçün ilkin olaraq onlara psixoloji cəhətdən düzgün yanaşmaq vacibdir; 

- kiçikyaşlı məktəblilərə təbiətə həssas və qayğıkeş münasibəti öyrətmək üçün 

ilk növbədə onların tələbatlarını, motivlərini, emosional halətlərini, hisslərini 

dərindən öyrənmək vacibdir; 

- şagird şəxsiyyətinin təbiətə münasibətini öyrənmək üçün şagirdlərin psixi 

xassələrini və psixoloji xüsusiyyətlərini dərindən öyrənmək vacib sayılır.  

 

 

 

 

 

  



  

92 

 

II FƏSİL. TƏLİM-TƏRBİYƏ PROSESİNDƏ KİÇİKYAŞLI 

MƏKTƏBLİLƏRƏ ƏTRAF MÜHİTƏ HƏSSAS VƏ QAYĞIKEŞ 

MÜNASİBƏTİN AŞILANMASI İMKANLARI VƏ YOLLARI 

 

2.1. “Azərbaycan dili” fənninin tədrisi zamanı kiçikyaşlı məktəblilərdə ətraf 

mühitə həssas və qayğıkeş münasibət formalaşdırmağın imkanları 

 

Müasir ekoloji problemlərin aktuallığı pedaqoji nəzəriyyə və məktəb təcrübəsi 

qarşısında gənc nəslin təbiətə diqqətli və məsuliyyətli münasibəti, təbii sərvətlərin 

qorunması və yenilənməsi ruhunda tərbiyə edilməsi bağlı böyük iqtisadi və sosial 

əhəmiyyət kəsb edən bir vəzifə qoydu. Bütün dərslərdə və sinifdənkənar tədbirlərdə 

ekoloji problemlər nəzərə alınmalı, ekoloji maarifləndirmə sistemli və müntəzəm 

aparılmalıdır. Hazırda məktəbin ekoloji maarifləndirmə sahəsində keyfiyyətini 

qənaətbəxş hesab etmək olmaz. İbtidai məktəb şagirdlərin təbiət haqqında ilkin 

biliklərini və onu qorumaq bacarıqlarını formalaşdırır, bu, kiçikyaşlı şagirdlərin 

ekoloji tərbiyəsinin uğurla həyata keçirilməsinə onların ekoloji xüsusiyyətləri: 

emosional həssaslıq, təqlidetmə meyli, maraqla kömək etməsi ilə əlaqədardır.  

Uşaqların təbiətə münasibəti onların insan həyatında təbiətin dəyərini dərk edib-

etməməsindən, insanların ətraf mühitlə münasibətlərinin müxtəlifliyindən, təbiət 

obyektləri ilə mənəvi münasibətlərin nə dərəcədə dərindən tərbiyə olunacağından, 

təbiət üçün işləmək istəyindən çox asılı olacaq. 

İbtidai siniflərdə tədris olunan bütün fənlərin kiçikyaşlı məktəblilərə təbiətə 

həssas və qayğıkeş münasibət bəsləməyi öyrətmək imkanları vardır. Bu fənlər 

içərisində “Azərbaycan dili” və “Həyat bilgisi” fənləri kiçikyaşlı məktəblilərdə 

təbiətə həssas və qayğıkeş münasibət formalaşdırmaq baxımından daha geniş 

imkanlara malikdir. Bu fənləri tədris edən ibtidai sinif müəllimlərinin də kiçikyaşlı 

məktəblilərə təbiətə həssas və qayğıkeş münasibət bəsləməyi öyrətmək üçün bir sıra 

səmərəli yollardan istifadə etmək imkanları vardır. Təcrübə və müşahidələr göstərir 

ki, ibtidai siniflərdə istər “Azərbaycan dili”, istərsə də “Həyat bilgisi” fənlərini tədris 

edən müəllimlər belə imkan və yollardan istifadə etməkdə çətinlik çəkirlər. Bunları 

nəzərə alaraq biz paraqrafda “Azərbaycan dili” fənninin tədrisi prosesində kiçikyaşlı 

məktəblilərdə təbiətə həssas və qayğıkeş münasibət formalaşdırmağın imkanları və 

yolları barədə ətraflı məlumat verəcəyik.  

Planeti xilas etmək üçün, yerin uclarına getmək üçün könüllü olmağa ehtiyac 

yoxdur. Biz uzaq ölkələri sevirik, aqroturizmi dəstəkləyirik, könüllülərin əməyinə 

hörmət edirik, lakin öz evimizi, şəhərimizi, ölkəmizi tərk etmədən ətraf mühiti 

qorumaq üçün nə qədər iş görə biləcəyimizi unutmuruq. 

Məlum olduğu üzrə hazırda Respublikamızın ümumtəhsil məktəblərində tədris 

prosesində şagirdlərdə təbiətə həssas və qayğıkeş münasibət formalaşdırmağın bir 

sıra imkanları vardır. Hansı ki, həmin imkanlardan biri “Azərbaycan dili” 

dərsliklərində öz əksini tapan mövzulardır. Biz həmin mövzulara istinad etməklə, 

həmin imkanlardan istifadənin əsas istiqamətlərini sistemə salacağıq. İbtidai 

siniflərdə çalışan müəllimlərə elmi, pedaqoji, metodik cəhətdən köməklik göstərmək 

üçün  bu dərslikdə verilən mövzular əsasında kiçikyaşlı məktəblilərdə təbiətə həssas 

və qayğıkeş münasibət bəsləməyin bir sıra imkanları ilə bağlı elmi ideyalar irəli 

sürəcək, bir sıra tövsiyələr, məsləhətlər verəcək və bəzi elmi ümumiləşdirmələr 

aparacağıq.  

Birinci sinif “Azərbaycan dili” dərsliyində “Ailə” , “Zoopark”, “Turp”, 

“Ağaclar”, “Meşədə”, “Göbələk” kimi mövzuların tədrisində kiçikyaşlı məktəblilərə 

təbiətə həssas və qayğıkeş münasibət bəsləmək üçün geniş imkanlar olsa da, ibtidai 

sinif müəllimləri bu imkanlardan istifadə edə bilmirlər. Təcrübə apardığımız 

Naxçıvan Muxtar Respublikasının şəhər (H.Əliyev adına tam orta məktəb, 11, 12, 15 

nömrəli Naxçıvan şəhər tam orta məktəbləri nəzərdə tutulur) və kənd (Şərur, Şahbuz 

rayonlarının kənd məktəbləri nəzərdə tutulur) məktəblərində sinif müəllimlərinin 

tədris prosesində yalnız savad təlimi ilə bağlı metodik işlərin aparıldığını müşahidə 

etdik.  

Göstərilən məktəblərdə savad təlimi dövründə ibtidai sinif müəllimlərinin əsasən 

didaktik yanaşmalara üstünlük vermələri məlum oldu. Belə ki, onlar savad təlimi 

dövründə hərflərin, səslərin öyrədilməsi metodikasına üstünlük verdikləri üçün, yəni 

əsas məqsədlərini hərf və səsləri öyrətməyə yönəltdikləri üçün tərbiyəvi iş aparmağa 

vaxt ayırmırdılar. Unutmaq olmaz ki, təlim prosesinin əsas məqsədlərindən biri 

biliklərin əsaslarını öyrətməkdirsə, ikincisi isə şagirdlərin bir şəxsiyyət kimi 

formalaşdırılması üçün onlarla tərbiyənin tərkib hissələri üzrə iş aparmalarıdır.  

Yeri gəlmişkən demək lazımdır ki, “Azərbaycanda Təhsilin İnkişafı üzrə Dövlət 

Strategiyası”nda [11] birinci əsas istiqamət səriştəyə əsaslanan şəxsiyyətyönlü 

təhsilin məzmununun yaradılması kimi müəyyənləşdirilmişdir. Bu istiqamətə görə 

təhsilin, eləcə də ibtidai təhsilin şəxsiyyətyönlülük əsasında qurulması vacib sayılır. 

Yəni təhsil strategiyasının ilk istiqamətinə görə şagirdlərə biliklərin öyrədilməsi 

prosesində onların bir şəxsiyyət kimi formalaşmasına da məqsədyönlü şəkildə 

yanaşılması vacibdir. Belə olduğu halda ibtidai sinif müəllimlərinin savad təlimi 

dövründə tərbiyə işlərinə, o cümlədən ekoloji tərbiyə məsələlərinə yanaşmamaları ilə 

razılaşmaq olmaz. Ona görə də, hər bir dərsdə şagirdlərə ətraf mühitə həssas və 

qayğıkeş münasibət bəsləməklə bağlı informasiyalar, məlumatlar, öyüdlər, nəsihətlər 

və tövsiyələr vermək çox faydalıdır. Xüsusilə savad təlimi dövründə şagirdlərdə 

təbiətə həssas və qayğıkeş münasibət formalaşdırmaq üçün həm vaxt imkanları 

genişdir, həm də dərsin ayrı-ayrı mərhələlərində belə məlumatlar vermək üçün 

imkanlar çoxdur. Birinci sinif şagirdlərinə savad təlimi dövründə ekoloji tərbiyə ilə 

bağlı xatırlatmalara da yer vermək faydalıdır. Bunun üçün şifahi xalq ədəbiyyatı 

nümunələrindən, yəni etnopedaqoji materiallardan birinci sinif şagirdlərinin ekoloji 

tərbiyəsi üçün yararlı, onlar üçün faydalı sayılan atalar sözləri, zərb-məsəllər, 

tapmacalar, bayatılar seçib təqdim etmək çox faydalıdır. Birinci sinif şagirdlərinə 

təbiətə, təbiət hadisələrinə, heyvanlara, həşəratlara, quşlara, ağaclara, bitkilərə, 

balıqlara dair folklor nümunələrindən, yəni etnopedaqoji materiallarından seçmələri 

təqdim etmək faydalı hesab olunur. Çünki etnopedaqoji materiallarda ekoloji mühitin 

yaraşığı, nadir inciləri olan heyvanlar, həşəratlar, quşlar, ağaclar, bitkilər, balıqlar və 

onların ekoloji mühit üçün faydalı cəhətləri haqqında kiçik məktəbyaşlı şagirdlərə 

verilən maraqlı məlumatlar onları ekoloji mühitin yaraşığı və nadir inciləri hesab 

olunan canlılarına qayğıkeş münasibət bəsləməyə sövq edir.  

Heyvanlarla bağlı kiçikyaşlı məktəblilərə təqdim olunan etnopedaqoji 

nümunələr içərisində ölkəmizdə nəsli kəsilən, yaxud nəsli kəsilməkdə olan 

heyvanlarla bağlı məlumatları onların yaş və fərdi xüsusiyyətlərinə uyğun olan bir 

tərzdə vermək lazımdır. Məsələn, meşələrin şahı olan Aslan haqqındakı atalar 

sözlərini təqdim etməzdən əvvəl həmin vəhşi  heyvanla bağlı bir sıra müsbət cəhətləri 

şərh etmək faydalı olar. Həmin məlumatların aşağıdakı şəkildə olması məsləhətdir: 

- Uşaqlar, aslan meşələrin sultanı hesab olunur. Çünki meşədəki bütün 

heyvanlardan güclü olur. El arasında aslan həm də şir kimi adlandırılır. Hətta insanlar 

öz övladlarına Aslan, Şiralı, Şirəli, Şirbala, Ağaşir kimi adlar qoyurlar. Ona görə ki, 

Aslan hər şeydən əvvəl sülhü sevən, meşəni sevən, meşəyə zərər verməyən, hətta 

meşənin yaşıllıqlarına ziyan vurmayan heyvan kimi dəyərləndirilir.  

Belə məlumatlar kiçikyaşlı məktəblilərin ən güclü vəhşi heyvanlar, onların 

yaşadıqları meşə mühiti, meşədəki yaşıllıqlarla bağlı təsəvvürlərini genişləndirir.  

Yaxud at haqqında olan atalar sözlərini səsləndirən sinif müəllimi onların 

ekoloji tərbiyə baxımından şagirdlər üçün maraq doğuran tərəflərini şərh etməklə ən 

dəyərli heyvanların qorunması, onlara həssaslıqla yanaşılması, qayğı göstərilməsi 

kimi hissləri inkişaf etdirir. Müəllimin bu barədə təqdim edəcəyi şərhlərində 

aşağıdakı məlumatların olması kiçikyaşlı məktəblilərin ekoloji tərbiyəsini inkişaf 

etdirilməsi və formalaşdırılması baxımından mühüm əhəmiyyət kəsb edir:  

- “At muraddır”, “At otlağın yaraşığıdır” deyiblər. Vaxtilə at insanların həm 

minik vasitəsi, həm yol yoldaşı, döyüş yoldaşı, həm də şəxsi təsərrüfatının aparıcı 

qüvvəsi hesab olunurdu. İnsanlar at ilxıları üçün otlaq sahələri yaradırdılar. Bunun 

üçün onlar yaşıllıqlar salırdılar. Onların atları bu yaşıllıqların yanında su hövzələri, 

saf su mənbələri, təmiz və gur suyu olan bulaqlar inşa edirdilər. İnsanlar yaratdıqları 

su hövzələrindəki suyun saflığını göz bəbəkləri kimi qoruyurdular. Onlar inşa 

etdikləri su mənbələrindən  səmərəli istifadə edirdilər. Həyətyanı sahələrində güllü-

çiçəkli bağçaları, meyvə bağlarını sulayırdılar.  

Adamlar çəmənlikdə bəslədikləri atlar üçün yüyən, nal, üzəngi, yəhər 

hazırlayırdılar. Ona görə ataların belə məsəli də var idi: “At yüyənsiz olmaz, bağ 

baxımsız”. Əlbəttə ki,  baxımsız bağda heç vaxt saf ekoloji mühit olmaz. Baxımlı 

bağı isə gülüzar, gülüstan adlandırmışlar. 

Atlarla yanaşı, dəvələr də insanların həm minik vasitəsi, həm yük daşıyan 

vasitəsi, həm dövləti varı hesab olunmuşdur. Dəvələrlə bağlı bir atalar sözündə 

deyilir ki, “Dəvəni ovlamazlar”. Susuzluğa daha çox dözümlü olan dəvələr uzaq 

səfərə gedən tacirlərin yükün daşıyarkən yaşıllıqlara ziyan verməzlər, yalnız torpaq 

yolla, yəni karvan yolu ilə gedərlər.  

Kiçikyaşlı məktəblilərin ekoloji tərbiyəsinin formalaşdırılmasından ötrü, onlarda 

canlılar aləminə, o cümlədən quşlara həssaslıqla yanaşılması və qayğı göstərilməsi ilə 

bağlı atalar sözlərinin səsləndirilməsi və təhlilə cəlb edilməsi məqsədəuyğun sayılır. 

Belə atalar sözləri içərisində Bülbül viranədə ötməz, bayquş viranədən getməz; 

Bülbülü qızıl qəfəsə salmazlar; Qaranquş bahar müjdəsi gətirər; Durnanın başçısını 

vurmazlar; Yaşılbaş göllərdə üzər kimi atalar sözlərindən istifadə etmək çox 

faydalıdır. Ona görə ki, təbiətin səs-küylü sakinləri haqqında kiçikyaşlı məktəblilərə 

məlumatlar verərkən, onların, yəni quşların ekoloji mühit üçün faydası ilə bağlı 

məlumatlarla şagirdləri silahlandırmaq  haqqında danışılan problemin həlli 

baxımından mühüm əhəmiyyət kəsb edir. Belə məlumatların aşağıdakı şəkildə təqdim 

edilməsi elmi-pedaqoji cəhətdən daha düzgün sayılır:  

Yəqin hamınız bülbülün şirin nəğmələr oxuması və baharın müjdəçisi olması 

haqqında çox eşitmisiniz. Uşaqlar, mujdə sözü şad xəbər vermək mənasında səslənir. 

İnsanlar biri-birilərinə şad xəbər verəndə “Sizə bir müjdəm var” deyərlər. baharın 

gəlişini də insanlara bülbüllər öz nəğmələri ilə verərlər. Bahar gələndə güllər-çiçəklər 

açır, ağaclar, çəmənlər yaşıllaşır, quşlar, o cümlədən bülbüllər də güllərin, çiçəklərin, 

üstündə, ağacların yaşıl budaqlarında öz nəğmələrini oxuyurlar. Çünki yaşıllıqlar 

havadakı çirkləri udur və hava təmizlənir. Yəni ən saf ekoloji mühit yaranır. 

Gördünüzmü uşaqlar, təsvir edilən belə yaşıllıqlara bürünən mühit saf ekoloji mühit 

kimi dəyərləndirilir.  

Uşaqlar, qaranquş da, durna da baharın müjdəsi hesab olunurlar. Yəqin yaşılbaş 

sonalar haqqında dərsliklərinizdə verilən məlumatlara da rast gəlmisiniz. 

Sadaladığımız quşlar milli ekologiyamızın bəzəkləridir. 

1. Kiçikyaşlı məktəblilərə ekoloji mühitin saflaşmasında rol oynayan arılar 

haqqında məlumatların verilməsi də məqsədəuyğun hesab edilir. Arılar haqqında olan 

etnopedaqoji nümunələri kiçikyaşlı məktəblilərə çatdırmaqla onların ekoloji 

mühitdəki mövqeyi barədə şagirdlərə zəruri məlumatları çatdırmaq faydalı hesab 

olunur. “Bala baldan şirindir”, “Arı balı, şam balı” kimi atalar sözlərini 

səsləndirərkən müəllim şagirdlərin ekoloji mühitin saflaşdırılmasına həssaslıqla və 

qayğı ilə yanaşılması istiqamətində  aşağıdakıları söyləyə bilər: 

2. – hamınıza məlumdur ki, dünyanın ən şirin neməti baldır. Amma atalar 

övladların baldan şirin olmasını söyləməklə onlara olan dərin məhəbbətin, sevginin 

ölçüyəgəlməz olduğunu ifadə etmişlər. Arılar təbiətin ən kiçik və nadir 

canlılarındandır.  Onlar da insanlar kimi ailə şəklində yaşayırlar. Arı ailələri, xüsusilə 

işçi arılar güllərin, nadir çiçəklərin və bitkilərin tozlanmasında iştirak edirlər. Onlar 

belə tozlanmalar vasitəsilə ekoloji mühitin saflaşmasını təmin etmiş olurlar. Ona görə 

biz həm arılara, həm də arıların vasitəsilə yaşıllıqlarımızın genişləndirilməsinə və 

ekoloji cəhətdən saflaşdırılmasına həssaslıq göstərməli və bu işə qayğı ilə 

yanaşmalıyıq.  

3. Kiçikyaşlı məktəblilərin ekoloji tərbiyəsi ilə bağlı mövcud olan atalar sözləri 

içərisində ağaclara aid olanları da var. Həmin etnopedaqoji nümunələrdən, eləcə də 

atalar sözləri və məsəllərdən istifadə etməklə şagirdlərin ekoloji mühitin 

saflaşmasında mühüm rol oynayan ağaclara, onların əkilməsinə, becərilməsinə, 

qulluq edilməsinə həssaslıqla yanaşmalarını və qayğı göstərmələrini təmin etmək 

olar. Məhz ona görə, pedaqoji prosesdə Ağac kökündən su içər; Ağac əyildi, sındı, 

igid əyildi, öldü; Ağac əkənin ömrü uzun olar; Ağac yaş ikən əyilər; Ağac kölgəsiz 

olmaz, insan sevgisiz; Ağac körpə olanda qara yeldən qoruyarlar; Ağac meyvəni 

dəyənə qədər böyüdər; Ağac öz kökü üstə bitər; Alça mənim, gilas mənim, tut 

mənim, gavalıda gözüm var; Böyük ağacın kölgəsində min qoyun otlar; Ətirli gülün 

ətri uzaqdan gələr; Gül əzizdirsə, gülşən ondan əzizdir; Gül solanda bülbül ağlar; 

Gülün qədrini bülbül bilər; kimi atalar sözləri və məsəllərdən istifadə etməklə 

kiçikyaşlı məktəblilərin ağaclara, gül kollarına qulluq etməyin yollarını öyrətmək 

olar. Bunun üçün kiçikyaşlı məktəblilərə bu barədə aşağıdakı şəkildə şərhlər vermək 

lazım gəlir: 

4. – Uşaqlar, yəqin hamınızın həyətində ağaclar var. Ağaclar deyəndə biz 

müxtəlif növ ağacları nəzərdə tuturuq. Palıd, küknar, şam və çinar ağacları boyu uca 

olurlar. Bir mahnıdakı “Gəldi bizə bir qoca, boyu çinardan uca” misraları yəqin 

hamınızın yadındadır. Uca boylu adamlar həmişə uca boylu ağaclarla müqayisə 

olunurlar. Belə ağaclarla yanaşı təbiətdə çoxsaylı meyvə ağacları vardır. Xalqımızın 

görkəmli şairi Məhəmməd Füzuli “Meyvələrin söhbəti” əsərində 40-dan artıq meyvə 

ağacının adını çəkir. Bu gün bizim xalqın nümayəndələri çoxsaylı meyvə ağacları 

yetişdirirlər. onların içərisində alma, heyva, gilas, albalı, gavalı, alça, şaftalı, ərik, 

əzgil, armud, nar ağacları daha çox əkilən və bəslənilən ağaclar hesab olunurlar. 

Sadaladığımız atalar sözləri və məsəllərin hamısında ağacların əkilməsi, suvarılması, 

becərilməsi, onlara qulluğun göstərilməsi, onlara qayğı ilə yanaşılması öz əksini tapır. 

Biz ata-babalarımızın belə öyüdlərinə, nəsihətlərinə əməl edərək ağacları, gülləri, 

çiçəkləri sevə-sevə qorumalı, onlara qayğı göstərməliyik. Axı onlar həm ekoloji 

mühitimizi saflaşdırır, həm də bizim üçün ləzzətli meyvələr hasil edirlər. Ağacların 

içərisində qoz, fındıq, şabalıd ağacları təbiətdəki zəhərli maddələri daha çox udur və 

əvəzində təbiətə daha təmiz oksigen buraxır. Ona görə belə ağaclara biz həssaslıqla 

yanaşmalı və daim onlara qayğı göstərməliyik. Ona görə ki, onlar bizim ekoloji 

mühitimizi saflaşdırmaqla yanaşı, bizim orqanizmimizi bir çox vitaminlərlə 

zənginləşdirən meyvələri də bizə hədiyyə edirlər. Əlbəttə ki, biz əgər onlara bütün il 

boyu qayğı göstəririksə, öz zəhmətimiz hesabına onlara qulluq ediriksə, əlbəttə ki, 

bunun müqabilində həmin ağaclar bizə öz sağlam meyvələrini hədiyyə edəcəklər.  

5. Etnopedaqoji materiallar içərisində təbiət hadisələrinə dair həsr olunan çoxsaylı 

nümunələr vardır. Bu nümunələr içərisində aya, günəşə, çaylara, arxlara, dağlara, 

yağışa, qara, küləyə dair maraqlı atalar sözləri yer alır. Onlardan pedaqoji prosesdə 

istifadə etməklə kiçikyaşlı məktəblilərdə təbiətə, təbiət hadisələrinə həssaslıqla 

yanaşmağı, qayğılı münasibətlər bəsləməyi öyrətmək olar. Bu zaman ibtidai sinif 

müəllimləri kiçikyaşlı məktəblilərə haqqında danışılan məsələ ilə bağlı aşağıdakı 

məlumatları verə bilərlər: 

6. – ata-babalarımız, ağbirçək nənələrimiz təbiət hadisələrinə dair bir sıra müdrik 

kəlamlar söyləmişlər. Hansı ki, bu müdrik kəlamlar el arasında atalar sözləri və 

məsəllər kimi dəyərləndirilir. Onların bu barədə dedikləri içərisində Ay doğar, gün 

dincələr, Günəş girməyən evə həkim girər, Axar su təmiz olar, Bir meşəyə od düşsə 

quru da yanar, odda, Qara bulud yağış yağdırar, Qarlı qış barlı olar, Qışda bağ ətəyi, 

yayda dağ ətəyi, Dağ bizim, ceyran bizim, ovçu burda nə axtarır? Kimi müdrik 

kəlamlar bizi təbiət hadisələrinə doğma münasibət bəsləməyə sövq edir. Çünki belə 

atalar sözləri məsəllər ay işığında çalışmağın, yaşıllıqları qorumağın yollarını bizə 

öyrədir. Doğrudan da, biz evlərimizi, mənzillərimizi elə inşa etməliyik, elə tikməliyik 

ki, oraya bolluca günəş işığı düşmüş olsun. Günəş işığı nəyinki bizim yaşayış 

yerlərimizi, mənzillərimizi, hətta ağaclarımızı, yaşıllıqlarımızı, su hövzələrimizi 

zərərvericilərdən qoruyur. Günəş işığı, günəş şüası bağları, bağçaları, dirrikləri və 

bütövlükdə yaşıllıqları solmaqdan qoruyur. Bir sözlə, günəş şüası bizim ekoloji 

mühitin saflaşmasında mühüm rol oynamış olur. Azərbaycan Respublikasında 

mövcud 12 iqlim qurşağından 11-inə malikdir. Bu o deməkdir ki, biz ilin bütün 

fəsillərində  ekoloji mühitimizi qorumaq, saflaşdırmaq üçün məqsədyönlü şəkildə 

çalışa bilərik.  

7. Belə atalar sözləri və məsəllərdən yeri gəldikcə istifadə edən zaman 

müəllim onları izah edərkən şagirdlərdə təbiətə həssas və qayğıkeş münasibət 

formalaşdırmağın imkanlarını və yollarını düzgün müəyyənləşdirməlidir. Çünki elə 

atalar sözləri və ya məsəllər var ki, onlar ekologiya, ekoloji tərbiyə, təbiət hadisələrilə 

birbaşa bağlı deyil. Ona görə də həmin atalar sözlərini, məsəlləri söyləyən zaman 

müəllimlər həmin etnopedaqoji materialların motivindəki ekoloji duyumları, təbiətə 

qayğıkeş münasibəti geniş şəkildə aydınlaşdırmaqla şagirdlərdə həm təbiət 

hadisələrinə, həm də təbiətdəki heyvanlara, quşlara, bütövlükdə bütün canlılara 

məhəbbət hissi aşılamalıdır. Hansı ki, həmin məhəbbət hissi şagirdlərdə təbiətə, təbiət 

hadisələrinə, təbiətdəki canlılara, bütövlükdə ekoloji mühitə həssas və qayğıkeş 

münasibəti formalaşdıra bilsin. Məsələn, heyvanlara aid atalar sözləri səslənən zaman 

müəllim heyvanların təbiətdəki yeri, rolu, əhəmiyyəti barədə şərhlər verməklə  

onların ekoloji tərbiyə baxımından əhəmiyyətini izah etməlidir. Eləcə də quşlar, 

balıqlar haqqında atalar sözlərini, məsəlləri səsləndirərkən onların ekoloji tərbiyə 

baxımından əhəmiyyəti şərh olunmalıdır.  

İkinci sinfin “Azərbaycan dili” dərsliyində şagirdlərə təbiətə həssas və qayğıkeş 

münasibət bəsləməyi öyrətmək üçün xeyli mövzular vardır. Dərsliyin demək olar ki, 

bütün bölmələrində şagirdlərin ekoloji tərbiyəsini formalaşdırmağa xidmət edən 

kifayət qədər mövzular öz əksini tapmışdır. İstər “Dəyərlərimiz” adlanan birinci 

bölmədə (“Üç rəngli bayraq”, “Əbədi məşəl”, “Vətən”, “Novruz” bayramı və s.), istər 

“Ailə” adlı ikinci bölmədə (İki alma, Şam, Parkda Hadisə, Yaşıl fincan, Bağban və 

oğulları), istər “Heyvanlar və quşlar” adlanan dördüncü bölmədə (Ayı və şir,  

Heyvanlar necə qorunurlar, Şir və siçan, Dəvələr, Quşlar, Qayğıkeş valideynlər, 

Qazlar, Siçanla qurbağanın dostluğu, Qurbağalar, Quyruq nəyə gərəkdir, Fillər, 

Xilaskar it, Papaqçı və meymunlar, Dovşanın adı), istərsə də digər bölmələrdə 

şagirdlərə təbiətə həssas və qayğıkeş münasibət bəsləməyi öyrətmək üçün maraqlı 

mövzular öz əksini tapmışdır. Lakin dərsliyin altıncı bölməsi sırf təbiətə həssas və 

qayğıkeş münasibət bəsləməyi öyrədən mövzularla əhatə olunub. Bunların içərisində 

“Ana təbiətin uşaqlara məktubu”, “Günəbaxan. Ayabaxan”, “İpəkqurdu”, 

“Hörümçəklər”, “Qızıl nədir”, “Qalar”, “Günəş və bulud”, “Arı”, “Bal arısının 

ailəsi”, “Kəpənəklər”, “Qaranquşlar”, “Güllərdən göyçək Çiçək”, “Cırcırama”, 

“Əqrəb və qurbağa”, “Torpağın nağılı”, “Odunçunun səhvi” kimi mövzular 

şagirdlərin ekoloji tərbiyəsinin inkişaf etdirilməsi, onlarda təbiətə həssas və qayğıkeş 

münasibət formalaşdırılması baxımından mühüm əhəmiyyət kəsb edir. Lakin təcrübə 

göstərir ki, ibtidai sinif müəllimləri sadalanan mövzuların tədrisi zamanı şagirdlərə 

təbiətə həssas və qayğıkeş münasibət bəsləməyi formalaşdırmaq işində çətinlik 

çəkirlər. Bunları nəzərə alaraq müəllimlərə kömək məqsədi ilə həmin mövzuların 

tədrisi zamanı kiçikyaşlı məktəblilərin ekoloji tərbiyəsinin inkişaf etdirilməsi və 

onlarda təbiətə həssas və qayğıkeş münasibətin formalaşdırılması ilə bağlı olan örnək 

dərs nümunələrini yarımfəslə daxıl etməyi məqsədəuyğun hesab etmişik.  

Birinci nümunə: Əhməd Cəmilin “Vətən” şeirinin tədrisində şagirdlərin ekoloji 

tərbiyəsinin inkişaf etdirilməsi və onlara təbiətə həssas münasibət bəsləməyi 

öyrətmək üçün aşağıdakı zəruri işlərin həyata keçirilməsi vacib sayılır: 

Dərsin gedişi. Birinci fəallaşdırma mərhələsində müəllim sinfə girir, şagirdlərlə 

salamlaşır, sonra Azərbaycan Respublikasının Xalq artisti Rəşid Behbudovun 

ifasında “Vətən” nəğməsi səslənir, nəğmə səslənə-səslənə monitorda vətənimiz 

Azərbaycanın təbiət təsvirləri nümayiş olunur. Xəzərin sahilləri, Göygölün görünüşü, 

Maralgölün meşə və gül-çiçəklərlə əhatə olunması, yaşıl bağlar, göy çəmənlər, sitrus 

meyvələri, Azərbaycanın qoruqlarından görüntülər, nadir quşların, heyvanların 

görüntüləri öz əksini tapır. Mahnı sona çatır və dərsin ikinci mərhələsi başlanır.  

İkinci, “əqli hücum” mərhələsində şagirdlər bir qədər də fəallaşdırılır. Şagirdlər 

vətənlə bağlı bildikləri atalar sözlərini, məsəlləri, bayatıları, uşaq şeirlərini əzbərdən 

söyləyirlər. Şagirdlərdən hansı vətənin ekoloji mühiti, florası, faunası, atmosferi, 

biosferi, hidrosferi, quşlar aləmi, heyvanlar mühiti, qoruqları, balıqları haqqında 

dolğun məlumatlar verirsə, onlar mükafatlandırılır və təqdir olunurlar. Müəllim qalib 

şagirdin mükafatlandırılması haqqında sinfə məlumat verir.  

Üçüncü, müzakirə mərhələsində müəllim ilk növbədə Əhməd Cəmilin “Vətən” 

şeiri haqqında məlumat verir, şeirin nümunəvi oxusunu təqdim edir. Sonra şeirin 

müzakirəsi başlanır. Əvvəlcə müəllim şeirdəki bəzi misraları şərh edir, misralardakı 

məzmun çalarları haqqında məlumat verir, sonra o, məqsədini şagirdlərin ekoloji 

tərbiyəsinin inkişafına və onlara təbiətə həssas və qayğıkeş münasibət bəsləməyin 

yollarını axtarmağa yönəldir.  

Müəllim: “Ey Vətən, ana Vətən, Heyranam sana, Vətən!, Dupduru göllərin var, 

Yamyaşıl çöllərin var - deyən şair ana vətənimizin zəngin göllərini, yamyaşıl 

çöllərini diqqətə çəkir. Demək istəyir ki, Azərbaycanımızın, yəni doğma vətənimizin 

Göygöl, Maralgöl kimi göllərində nadir balıqlarla yanaşı, çox zəngin canlılar fəsiləsi 

yaşayır. Bu məlumatlardan sonra müəllim şagirdlərə aşağıdakı sualla müraciət edir: 

- Kim deyər bu göllər haradadır? 

Birinci şagird: Göygöl vətənimizin qədim şəhərlərindən biri olan Gəncədədir.  

Müəllim: Doğrudur. Bəs Maralgöl haradadır? 

İkinci şagird: Maralgöl də vətənimizin ən qədim bölgələrindən biri olan Gəncə 

bölgəsində yerləşir.  

Müəllim: Bəs bu göllərdən savayı, digər göllərimiz haqqında kim məlumat 

verər? 

Müəllim bu sualı cavablandırmaqda şagirdlərin çətinlik çəkdiyini görərək sualı 

özü cavablandırır. 

Müəllim: Siz bilirsiniz ki, Azərbaycanın qədim bölgələrindən biri kimi Gəncə 

necə zəngin ekoloji mühitə malikdirsə, Vətənimizin ən qədim bölgələrindən biri olan,  

hazırda ermənilər tərəfindən işğal olunan və görkəmli aşığımız, şairimiz Aşıq 

Ələsgərin doğulduğu İrəvan bölgəsinin Göycə mahalının Göycə gölüdür. Göygöldə, 

Maralgöldə olduğu kimi, Göycə gölündə də nadir balıqlar və zəngin canlılar mühiti 

vardır. Bu göllərimizin ətrafında meşəliklər, həmin meşəliklərdə isə nadir heyvanlar, 

quşlar yaşayırlar. Onlar bizim təbiətimizin nadir inciləri hesab olunur. Göllərimiz, 

meşəliklərimiz Azərbaycanın təbiətini, xüsusilə onun havasını təmizləməyə xidmət 

edir. Bu göllərdən başqa vətənimizin Ağgöl, Qaragöl, Qobustangölü, Hacınohurgölü, 

Ceyrançaygölü, Masazırgölü, Qanlıgöl, Böyükşorgölü, Kürdəxanıgölü 

belələrindəndir. Şeirdə dağlarımız, düzlərimiz, dərələrimiz, yaylaqlarımız haqqında 

da poetik fikirlər vardır. Gəlin, bu misraları birlikdə oxuyaq. Şagirdlər həmin 

misraları oxuyurlar:  

    “Dağların baş-başadır, 

  Düzlərin tamaşadır, 

Dərələrin dərindir, 

 Yaylaqların sərindir, 

 Nə gözəldir qucağın, 

  Doğma odun-ocağın”. 

Müəllim: - Bu misralar haqqında kim öz fikirlərini söyləyər? 

Üçüncü şagird: - Şair bu misralar vasitəsilə bizim Dəli dağı, Şahdağı, Əlincə 

dağını, Talış dağlarını nəzərdə tutur. Dağlarımız bizim vüqarımızdır. Bu dağlarımızda 

meşəliklər, meşəliklərdə nadir ağaclar vardır. Həmin dağlardakı meşəliklərdə 

Dəmirağac kimi nadir ağaclarımız var.  

Dördüncü şagird: - Şair düzlərimiz deyəndə Cıdır düzünü də nəzərdə tutur. 

Qədim diyarımız olan Şuşamızdakı Cıdır düzündə nadir atlarımız yarışıblar. Qarabağ 

atları, Şirvan atları, Bədoy atları dünyada məşhur olan atlarımız olmuşlar.  

Beşinci şagird: - Vətənimizin dərələri, düzləri, yaylaqları da sərin bulaqları, 

təmiz havası , nadir gülləri , ətirli çiçəkləri ilə dünyada məşhur olmuşdur.  

Altıncı şagird: - Bizim göllərimizin sahillərində həmişə nadir heyvanlar, o 

cümlədən maral, ceyran, cüyür gəzmiş, otlamış, onların saf suyundan içmişlər. Ona 

görə xalqımız saf suyu olan, gömgöy rəngə boyanan sularını bəyənmiş, gölün adını 

Göygöl qoymuşlar. Ətrafında maral, ceyran gəzən göllərimizi isə Maralgöl, 

Ceyranbatan adlandırmışlar. Bizim göllərimizdə nadir canlı növləri yaşadığı kimi, 

göllərimizin ətrafında da nadir heyvanlar yaşamışlar. Bunlar bizim ekologiyamızı 

zənginləşdirən canlılardır. Biz onları qorumaqla ekologiyamızı qorumuş oluruq.  

Müəllim: - Bu gün yaylaqlarımıza dünyanın bir çox ölkələrindən insanlar 

gəzməyə gəlirlər. Çünki həmin yaylaqlarımızın saf suyu, yaşıllıqları, çəmənlikləri, 

gülləri, çiçəkləri, ağcaları, nadir quşları onların marağına səbəb olur. Belə sağlam 

təbiətimizi onlar sağlam həyat kimi qəbul edirlər.  

Dərsin belə qurulması ikinci sinif şagirdlərində təbiətə həssas və qayğıkeş 

münasibət bəsləməyi öyrətmək üçün geniş imkanlar yaradır. Dərsin belə mərhələlər 

üzrə təşkili şagirdləri təbiətə qarşı həssas olmağa, güllərə, çiçəklərə, quşlara, 

heyvanlara, göllərə, saf sulara qayğıkeş münasibət bəsləməyə istiqamətləndirir. 

Dərsin ayrı-ayrı mərhələlərində ölkəmizin ekoloji mühitinin saflaşdırılması, 

yaşıllıqların qorunması, təbiətdəki canlıların mühafizə edilməsi ilə bağlı müəllimin 

verdiyi belə tövsiyələr, məsləhətlər, şərhlər şagirdlərdə təbiətə, təbiət hadisələrinə 

həssas və qayğıkeş münasibət formalaşdırmağa xidmət edir.  

Üçüncü sinfin “Azərbaycan dili” dərsliyində də şagirdlərin ekoloji tərbiyəsinə 

və onlarda təbiətə həssas və qayğıkeş münasibət formalaşdırmağa xidmət edən 

mövzular vardır. Hansı ki, həmin mövzuların tədrisində  ibtidai sinif müəllimləri 

yuxarıda qeyd olunan mərhələlər üzrə şagirdlərə ekoloji tərbiyə sahəsində zəngin 

informasiyalar bloku təqdim etməklə onlarda təbiətə həssas və qayğıkeş münasibəti 

formalaşdıra bilərlər.  

Üçüncü sinif “Azərbaycan dili” dərsliyində (müəllifləri  Rafiq İsmayılov, 

Gülşən Orucova, Dilrüba Cəfərova, Zahid Xəlilov) [16] verilən mövzular içərisində 

“Ağac”, “Leylək və bülbül”, “Qarağacın kölgəsi”, “Dəniz qorxusu”, “Qobustan”, 

“Bahar bayramı” kimi mövzuların tədrisi zamanı ibtidai sinif müəllimləri dərsi 

mərhələlər üzrə təşkil etməklə şagirdlərdə təbiətə həssas və qayğıkeş münasibət 

formalaşdırmaq üçün məqsədyönlü işlər apara bilərlər. Bu şərtlə ki, müəllimlər 

göstərilən mərhələlərdə şagirdlərin diqqətini ekoloji mühitə, insan, cəmiyyət, biosfer 

sisteminin sosial aspektlərinə yönəltməlidirlər.  

İbtidai sinif müəllimləri təbiət hadisələri, o cümlədən atmosfer, biosfer, 

hidrosferlə bağlı olan informasiyaları elə tərzdə verməlidir ki, həmin informasiyalar 

şagirdlərdə təbiətə həssas və qayğıkeş münasibət bəsləməyi öyrədə bilsin.  

Gənc nəslin ekoloji tərbiyəsilə məşğul olmaq – ona planlı şəkildə elə təsir 

göstərmək, hər bir şagirdi elə bir ruhda yetişdirmək deməkdir ki, nəticədə o, doğma 

təbiətin gözəlliyini və zənginliyini başa düşüb qiymətləndirə bilsin, təbiətə, ətraf 

mühitə, yaşadığı məskənə qayğıkeş münasibət bəsləsin, təbii müvazinətin 

pozulmasına yol verməsin, havanın, suyun, torpağın zəhərlənməsinə, kənd və 

şəhərlərin müxtəlif növ tullantılarla çirklənməsinə, coğrafi landşaftın korlanmasına 

qarşı öz imkanları daxilində mübarizə aparmaq bacarığına malik olsun [67, s.193-

194]. Əlbəttə ki, bütün bunları ibtidai sinif müəllimləri hər dərsdə həyata keçirə 

bilməzlər. Lakin qeyd etdiyimiz kimi ölkəmizin ekoloji mühiti ilə bağlı 

informasiyalar, məlumatlar öz əksini tapan mövzuların tədrisi prosesində ibtidai sinif 

müəllimləri səriştəyə əsaslanan şəxsi təcrübələrindən istifadə etməklə şagirdlərə 

təbiətə həssas və qayğıkeş münasibət bəsləməklə bağlı didaktik blok təqdim edə 

bilərlər. Məsələn, üçüncü sinfin dərsliyində “Ağac”, “Leylək və bülbül” və 

“Qarağacın kölgəsi” hekayələrində söhbət ağacları qorumaqdan, quşların nəğmə 

oxumasından, qarağacın kölgəsindən bəhs olunur. Əlbəttə ki, hər üç hekayədə söhbət 

sırf ekoloji tərbiyə məsələlərindən getmir. “Ağac” hekayəsində nadinc uşaqların 

ağacların yarpaqlarını qoparmasından, bıçaqla ağacın budağını kəsməsindən, 

keçilərin ağacın gövdələrini gəmirməsindən getsə də ağacların ekoloji cəhətdən 

əhəmiyyət kəsb etməsi, yarpaqların ekoloji sağlamlığı təmin etməsi, qarağacın ətraf 

mühiti saf oksigenlə təmin etməsi barədə heç bir məlumat verilmir. Ona görə də bu 

hekayələri tədris edərkən dərsin ayrı-ayrı mərhələlərində şagirdlərə təbiət 

hadisələrinə həssas və qayğıkeş münasibət bəsləməyi öyrədən informasiyaların 

çatdırılmasına zəruri ehtiyac duyulur.  

Belə yanaşmalar ibtidai sinif şagirdlərində təbiətə həssas və qayğıkeş münasibət 

formalaşdırmaq baxımından mühüm əhəmiyyət kəsb edir. Ona görə də ibtidai 

siniflərin “Azərbaycan dili” dərslərində belə mövzuların tədrisinə diqqətlə yanaşmalı, 

təbiətə həssas və qayğıkeş münasibəti şagirdlərə hərtərəfli mənimsətmək üçün dərsi 

mərhələlər üzrə keçməyi ibtidai sinif müəllimləri daim diqqətdə saxlamalıdırlar. 

Əvvəlki siniflərdə olduğu kimi dördüncü sinifdə də şagirdlərə təbiətə həssas və 

qayğıkeş münasibət bəsləməyi aşılamaq üçün geniş imkanlar mövcuddur. Hansı ki, 

dördüncü sinif üçün tərtib olunan “Azərbaycan dili” dərsliyində (müəllifləri, 

R.İsmayılov, S. Abdullayeva, D.Cəfərova, X.Qasımova) [18] verilən mövzuların hər 

birinin tədrisində belə imkanlardan istifadə etmək mümkündür. Doğrudur, dərslikdəki 

bütün mövzuların hər birindən şagirdlərin ekoloji tərbiyəsinin inkişafı, onlarda təbiətə 

həssas və qayğıkeş münasibət formalaşdırmaq üçün istifadə etmək düzgün sayıla 

bilməz. Lakin elə mövzular var ki, həmin mövzuların tədrisində şagirdlərə təbiətə 

həssas və qayğıkeş münasibət bəsləməyi aşılamaq üçün ibtidai sinif müəllimləri 

məqsədyönlü, planlı işləri həyata keçirməlidirlər. Dördüncü siniflər üçün tərtib 

olunan “Azərbaycan dili” dərsliyində belə mövzular az deyildir. Məsələn: “Bağban 

sincab”, “İki nar”, “Təbiətin dostları”, “Meşələrin dostluğu”, “Çil toyuq”, “Gülgəz”, 

“Heyvanlar”, “Buğda üşüyürmü”, “Novruz bayramı”, “Qızıl balıq”, “Yaz”, “Alma 

ağacı” və s. Sadalanan mövzuları tədris edərkən ibtidai sinif müəllimləri mətnlərdə öz 

əksini tapan ekoloji tərbiyə məsələlərini təbiətə həssas və qayğıkeş münasibət 

fonunda izah etməklə yanaşı, öz səriştə və təcrübəsindən istifadə edərək, hazırladığı 

didaktik bloklar əsasında əlavə informasiyalarda verə bilər. Məsələn, “Gülgəz” 

hekayəsində Gülgəzin badam ağacına qələm etməsi barədə məlumatlar verilir. O, 

babasından öyrəndiyi informasiyaları biologiya müəllimindən aldığı informasiyalarla 

tutuşdurduqda məlum olur ki, badam ağacının qələm edilməsi yaşlı adamların, 

bağbanların, kənd təsərrüfatı ilə məşğul olan qocaman insanların təcrübəsi əsasında 

nəzəri məlumatlar sırasına salınmışdır. Dərslikdəki “Gülgəz” hekayəsində belə 

informasiyalar ekoloji tərbiyədən çox şagirdlərin əmək tərbiyəsinə şamil edilmişdir. 

Hekayənin mətnində uşaqların əməyə, işgüzarlığa, əmək adamlarına, ağacları 

yetişdirməyə münasibətləri əməksevərlik, işgüzarlıq fonunda izah edilir. Yəni 

hekayədə əxlaq tərbiyəsinin bir neçə komponentinin vəhdət təşkil etdiyini asanlıqla 

görmək olar. Əlbəttə ki, belə yanaşmanı biz təqdir edirik. Lakin unutmaq olmaz ki, 

ağacların yetişdirilməsinə qayğı ilə yanaşmaq, təbiət hadisələrinə həssaslıqla 

yanaşmaq kimi keyfiyyətləri şagirdlərə aşılayan zaman bu keyfiyyətlərin ekoloji 

tərbiyə, o cümlədən şagirdlərdə təbiətə həssas və qayğıkeş münasibət formalaşdırmaq 

baxımından izah edilməsi zəruri sayılır. Ona görə ibtidai sinif müəllimləri 

Azərbaycan dili dərslərində belə mətnləri tədris edərkən həmin mətnlərdəki təbiət 

hadisələrinə, ağaclara təbiətdəki canlılara həssas və qayğıkeş münasibət bəsləməklə 

bağlı kiçik detalları belə izləməli və onların fonunda əlavə məlumatları didaktik 

bloklar şəklində təqdim etməlidirlər. Məsələn, “Gülgəz” hekayəsində müəllim ağac 

yetişdirməyin təcrübəli qocalar tərəfindən həyata keçirilməsini şərh edərkən göstərir 

ki, “Mən bir arı saxlayan tanıyıram ki, kitab yazanlar ondan öyrənirlər, alimlər uzaq 

şəhərlərdən onun yanına gəlirlər. Amma özü oxumaq bilmir. Otuz il arılara qulluq 

edib, onların yemini, səsini, yaşayışını, şan bağlamalarını ovucunun içi kimi bilir. 

Uzaqdan arıların uçuşuna baxan kimi deyir: Bunların anası naxoşdur. Gülgəzin 

babası da elə bağ işində çalışmaqdan botanikanı təcrübə yolu ilə bilir, elə deyilmi?”. 

Belə informasiyalara əsaslanıb sinif müəllimi arıların ekoloji mühitdəki yeri, rolu, 

mövqeyi və əhəmiyyəti barədə didaktik blok şəklində informasiya verə bilər. 

Didaktik blok şəklində verilən informasiya isə elə olmalıdır ki, şagirdlərin ekoloji 

tərbiyəsinə, o cümlədən onlarda təbiətə həssas və qayğıkeş münasibət 

formalaşdırılmasına kömək edə bilsin. İbtidai sinif müəllimlərinə metodik köməklik 

göstərmək məqsədi ilə həmin didaktik blokun öyrədici material kimi eksperimental 

siniflərə öyrədilməsinin elmi, pedaqoji sistemi barədə məlumatları paraqrafa daxil 

etdik. Naxçıvan Muxtar Respublikasının 15 nömrəli tam orta məktəbinin IVa 

eksperimental sinfinin rəhbəri, “Azərbaycan dili” fənnini tədris edən Nəcibə 

Hüseynova ilə birlikdə həmin didaktik bloku öyrədici material şəklində hazırladıq və 

tətbiq etdik:  



  

107 

 

- arılar ekoloji mühitin saflığını təmin edən və təbiətdə nadir çiçəklərin 

tozlanmasını təşkil edən həşəratlar ailəsinə daxildir. Arılar öz yuvalarından 15-20 km 

kənara uçaraq həmin çiçəkləri axtarıb tapırlar. Axtarıb tapdıqdan sonra digər arıları 

da bu barədə xəbərdar etmək qabiliyyətlərinə malikdirlər. Onlar öz vızıltıları, səsləri, 

təbiətə buraxdıqları qoxuları vasitəsilə bir-biriləri ilə ünsiyyət saxlayaraq həmin 

çiçəklərin tozlanmasında iştirak etməyə birlikdə gedirlər. Arılar olmasa həmin 

çiçəklər təbiətdən yox olub gedər. Hansı ki, həmin çiçəklər ekoloji mühitin 

saflaşmasında və dərmanların hazırlanmasında əvəzsiz rola malik olan bitkilər 

fəsiləsinə aiddirlər. Arı südündən çox nadir dərmanlar hazırlanır. Hazırda dünya 

bazarında 1 litri 2 milyon manata olan arı südündən ürək, ağciyər, qaraciyər və digər 

daxili orqanların xəstəlikləri üçün dərmanlar hazırlayırlar. Arı ailəsi ana arıdan, ata 

arıdan və işçi arıdan ibarət olur. Hər bir arı ailəsi ildə 35-40, bəzən 45-50 kq bal 

istehsal edə bilir. Arıların istehsal elədiyi bal isə ən nadir qida məhsulu kimi insanlar 

tərəfindən istifadə olunur. Nadir çiçəklərin şirəsini çəkərək istehsal etdikləri bu balla 

qidalanan insanlar daima sağlam olurlar. Arı ailəsi təbiətdəki güllərdən, çiçəklərdən, 

yaşıllıqlardan topladıqları şirələr əsasında bal hazırladıqdan sonra qalan qalıqdan 

mum düzəldirlər. Elektrik enerjisi kəşf olunmamışdan əvvəl bütün dünyada axşamlar 

evləri, otaqları, mənzilləri arıların istehsal etdikləri mumdan hazırlanan şamlar 

vasitəsilə işıqlandırırdılar. Ona görə arıları qorumaq, onlara qayğı göstərmək hər 

kəsin borcudur.  

Eksperimental IVa sinfi müəllimi Nəcibə müəllimə ilə (eksperimental sinfin 

rəhbəri və “Azərbaycan dili” fənnini tədris edən Nəcibə Hüseynova nəzərdə tutulur. - 

S.V) hazırladığımız bu didaktik bloku bir növ sınaqdan keçirdik. Kontrol IVc sinif 

müəllimi (IVc sinifl müəllimi “Azərbaycan dili” fənnini tədris edən Eminə Bağırova 

nəzərdə tutulur. - S.V) ilə birlikdə eksperimental material tətbiq etmədən nəzarətdə 

saxladıq. Öyrədici materialların səmərəsini yoxlamaq məqsədi ilə IVa eksperimental 

sinfin şagirdlərinə və IVc kontrol sinfin şagirdlərinə öyrədici materiallarla bağlı 

suallarla müraciət etdik. Alınan cavablar aşağıdakı cədvəllərdəki kimi oldu: 

                                                                                                              Cədvəl 2.1.1 

                                                                  IVa eksperimental sinfinin anket sorğusu 

 

S

№ 

 

Verilən suallar 

 

Sagirdlərin 

sayı 

Cavabların səviyyəsi 

əla yaxşı kafi Cavab 

verilmədi 

1. 

 

2. 

3. 

 

4. 

 

5. 

6. 

 

7. 

8. 

 

9. 

 

10. 

 

11. 

Ana təbiət deyəndə nə başa 

düşürsünüz? 

Ana təbiəti necə qorumalıyıq? 

Ağac əkməyin faydası nədən 

ibarətdir? 

Ağacları nə vaxt və necə əkmək 

lazımdır? 

Ağacları peyvənd edə bilirsinizmi? 

Təbiətdə arıların rolu haqqında 

fikirlərinizi söyləyin. 

Arıların təbiətə hansı xeyirləri var? 

Arı südü haqqında fikirlərinizi 

söyləyin. 

Arıların təbiətdən yox olması hansı 

fəlakətlərə səbəb olar? 

Ekoloji mühitin zənginləşməsində 

arıların rolu nədən ibarətdir. 

Arıların məhsulları nə adlanır və 

onun cana faydası nədən ibarətdir? 

 

20 

20 

 

20 

 

20 

20 

 

20 

20 

 

20 

 

20 

 

20 

 

20 

 

13 

13 

 

13 

 

13 

13 

 

13 

16 

 

15 

 

12 

 

13 

 

13 

 

4 

4 

 

4 

 

4 

4 

 

5 

2 

 

2 

 

5 

 

4 

 

4 

 

3 

3 

 

3 

 

3 

3 

 

2 

2 

 

3 

 

3 

 

3 

 

3 

 

0 

0 

 

0 

 

0 

0 

 

0 

0 

 

0 

 

0 

 

0 

 

0 

 

Cədvəldən göründüyü kimi, IVa eksperimental sinfin şagirdləri  onlara verilən 

bütün suallara cavab vermişlər. Sorğu anketində iştirak edən 20 şagirdin hamısı 

sualları cavablandırmış, onların təxminən 93-95 faizi suallara əla cavab vermişlər. 

Belə ki, 1, 2, 3, 4, 5-ci suallara cavab verən 20 şagirddən 13 nəfəri əla cavab 

verməklə işçi fərziyyəmizin doğru olduğunu  öz cavablarında təsdiq etdilər. Hətta 7-

ci, 8-ci suallara cavab verən 20 şagirdin müvafiq olaraq 15, 16 nəfəri sualları əla 

cavablandırmışdır. Yalnız 20 şagirddən 12 nəfər əla cavab vermiş, qalanları isə 

müvafiq olaraq daha yüksək nəticələr göstərmişlər. 

Göründüyü kimi yaxşı və kafi cavab verənlərin  sayı az olmuşdur. Belə ki, 20 

şagirddən cəmi iki nəfəri 7, 8-ci suallara yaxşı, bir o qədər də suallara kafi cavab 

vermişlər. Qalanları, yəni 15-16 nəfəri əla cavab verərək sualları ətraflı şərh etmişlər. 

Ümumiyyətlə desək, suallara cavab verən 20 şagirddən təxminən 2, 3 nəfəri kafi 

cavabla kifayətlənmişlər. Qalanları əla və yaxşı cavablar verməklə fərziyyəmizin 

doğru olduğunu öz cavablarında əks etdirmişlər.  

Cədvəldən göründüyü kimi, eksperimental sinif  şagirdlərindən suallara cavab 

verməyənlər olmamışdır. Hətta bəzi şagirdlər öz cavablarında təbiətə həssas və 

qayğıkeş münasibət bəsləməyi daha aydın ifadə etmişlər. Belə cavablar içərisində 

aşağıdakı cavablar seçilmişdir: 

“Ana təbiət deyəndə havanı, suyu, torpağı, yaşıllıqları, çayları, bulaqları, 

dənizləri, meşələri, quşları, heyvanları, sürünənləri və s. xatırlayır və insanların 

onlarla birlikdə həyat sürmələrini özündə əks etdirən bütöv bir təbiəti düşünürəm”; 

“Dünyaya insanları bəxş edən anadır. Havanı, suyu, yaşıllıqları və bütün canlıları 

həyata bəxş edən canlı təbiətdir. Ona görə canlı təbiətə ana təbiət deyirik. Ana 

təbiətin qoynunda yaşayan insanlar yaşıllıqları sevməlidirlər. Çünki həmin yaşıllıqlar 

onlar üçün təmiz hava deməkdir. İnsanlar suyun saflığını da qorumalıdırlar. Çünki su 

həyat deməkdir. Ana təbiətdə quşları, heyvanları, arıları qorumaqla insanlar ana 

təbiəti qorumuş olurlar”; Arılar təbiətdə çox nadir canlılar hesab olunur. Onlar 

yuvalarından 30-35 km kənara uçaraq nadir gülləri, çiçəkləri, yaşıl otları tapıb, 

onların şirəsini çəkir, bal düzəldirlər. Arılar həm də nadir çiçəkləri tozlandıraraq 

onların çoxalmasına səbəb olurlar”; “Arılar bütün qitələrdə yaşayırlar, bircə soyuq 

olan qitədə yaşamırlar. Arıların tozlandırdıqları nadir çiçəklər, bitkilər çoxlu 

xəstəliklərin dərmanı hesab olunur. Onlardan hazırlanan dərmanlar insanları ölümdən 

xilas edir”; “Arılar olmasa, təbiətdə ən nadir çiçəklər məhv olar, onların kökü kəsilər. 

Arılara qayğı göstərməklə biz xəstəliklərə qarşı mübarizə aparmış oluruq. Arı südü 

yüzlərlə xəstəliklərin dərmanı hesab olunur”; “Biz arılara qayğı göstərməli, onları 

artırmalıyıq. Çünki arılar nə qədər çox olarsa, təbiətdə nadir güllərin, çiçəklərin sayı 

da artar. Hansı ki, həmin güllər, çiçəklər həm ekoloji mühiti saflaşdırır, həm də 

müalicəvi bitkilər kimi insanlara fayda verir”; “Arıları sevmək, qorumaq ana 

təbiətimizi qorumaq, sevmək deməkdir. Arılar nadir güllərdən, çiçəklərdən 

şirətoplayaraq yuvalarına gətirirlər. İşçi arılar həmin şirələrdən bal istehsal edirlər. 

Qalan tullantılardan isə onlar mum düzəldirlər. Mum kimya sənayesində bir çox 

sənaye məhsullarının hazırlanmasında mühüm əhəmiyyət kəsb edir. Elektrik istehsal 

olunmamışdan əvvəl mumdan insanlar şam düzəltmiş, öz yaşayış yerlərini və 

mənzillərini işıqlandırmışlar” 

Əla və yaxşı cavablardan götürdüyümüz bu nümunələr onu göstərir ki, 

eksperimental sinfin şagirdləri öyrədici materiallarla tanış olduqdan sonra təbiətə 

həssas və qayğıkeş münasibət bəsləməyi öyrənmişlər. Şagirdlərin əla və ya yaxşı 

cavablar götürdüyümüz epizodlarda bunu bir daha sübut edir. Hətta bəzi kafi 

cavablarda da şagirdlərin təbiətə həssas və qayğıkeş münasibət bəsləmələri daha 

qabarıq ifadə olunur. Cavablardan bir daha aydın olur ki, eksperimental sinfin 

şagirdləri fərziyyədə qoyduğumuz elmi ideyaların doğru olmasını öz cavablarında 

ifadə etmişlər. Bu, o deməkdir ki, dissertasiyanın məqsədindən irəli gələn işçi 

fərziyyənin elmi ideyaları düzgün müəyyənləşdirilmişdir. Yəni fərz olunan elmi 

ideyaların doğruluğunu həyata keçirdiyimiz eksperimental işin nəticələri də sübut 

edir. Bütün bunlar deməyə əsas verir ki, kiçikyaşlı məktəblilərə təbiətə həssas və 

qayğıkeş münasibət bəsləməyi öyrətmək və bu münasibətləri onlarda formalaşdırmaq 

üçün qabaqcadan müəyyənləşdirdiyimiz işçi fərziyyənin ideyaları reallığı özündə əks 

etdirməklə fərqlənmişdir.  

Eksperimental IVa sinfində apardığımız anket sorğusunun nəticələrinin reallığını 

və bununla işçi fərziyyənin doğruluğunu sübuta yetirən cavabların səviyyəsini 

yoxlamaq məqsədi ilə kontrol siniflərdə də anket sorğuları keçirdik. Əsas məqsəd isə 

eksperimental sinifdə apardığımız sorğudan alınan nəticələri kontrol sinifdə aparılan 

nəticələrlə müqayisə etməkdən ibarət idi. Nəzərə alsaq ki, eksperimental IVa sinfində 

dissertasiyanın planına uyğun olaraq qabaqcadan hazırlanmış öyrədici materiallar 

tətbiq olunduqdan sonra sorğular aparılmışdır. Tədqiqat planına uyğun olaraq 

tərəfimizdən müəyyənləşdirilən IVc kontrol sinfində isə heç bir məqsədyönlü iş 

aparılmamış, öyrədici materiallar tətbiq edilməmiş, sadəcə olaraq bütün tədris ili 

müddətində nəzarətdə saxlanılmışdır. Beləliklə, eksperimental siniflərdə apardığımız 

anket sorğusunu eyni suallar əsasında kontrol IVc sinfində də apardıq. Alınan 

nəticələr aşağıdakı kimi oldu: 

                                                                                                                    Cədvəl 2.1.2 

                                              IVc kontrol sinfinin anket sorğusu 

S/

№ 

 

Verilən suallar 

Sagirdlərin 

sayı 

Cavabların səviyyəsi 

əla yaxşı kafi Cavab 

verilmədi 

1. 

2. 

3. 

4. 

 

 5. 

6. 

 

7. 

8. 

9. 

 

10. 

 

11. 

Ana təbiət deyəndə nə başa düşürsünüz? 

Ana təbiəti necə qorumalıyıq? 

Ağac əkməyin faydası nədən ibarətdir? 

Ağacları nə vaxt və necə əkmək 

lazımdır? 

Ağacları peyvənd edə bilirsinizmi? 

Təbiətdə arıların rolu haqqında 

fikirlərinizi söyləyin. 

Arıların təbiətə hansı xeyirləri var? 

Arı südü haqqında fikirlərinizi söyləyin. 

Arıların təbiətdən yox olması hansı 

fəlakətlərə səbəb olar? 

Ekoloji mühitin zənginləşməsində 

arıların rolu nədən ibarətdir. 

Arıların məhsulları nə adlanır və onun 

cana faydası nədən ibarətdir? 

21 

21 

21 

 

21 

21 

 

21 

21 

21 

 

21 

 

21 

 

21 

0 

0 

0 

 

0 

0 

 

0 

0 

0 

 

0 

 

0 

 

0 

2 

2 

2 

 

3 

3 

 

3 

3 

3 

 

3 

 

3 

 

3 

4 

4 

4 

 

4 

4 

 

3 

3 

3 

 

4 

 

4 

 

4 

15 

15 

15 

 

14 

14 

 

15 

15 

15 

 

14 

 

14 

 

14 

 

Cədvəldən göründüyü kimi, IVc kontrol sinfində eyni suallar əsasında 

apardığımız sorğuda iştirak edən 21 şagirdin heç biri əla cavablarla fərqlənməmişlər. 

Yəni sorğuda iştirak edən 21 şagirdin yalnız bir qismi yaxşı və bir qismi isə kafi 

cavablar verməklə kifayətlənmişlər. Fikrimizi bir qədər dəqiq ifadə edərək deməliyik 

ki, sorğuda iştirak edən 21 şagirddən 1, 2, 3-cü  suallara 2  olmaqla yaxşı cavab 

vermiş, qalanları isə yəni 21 şagirdin 15 nəfəri həmin sualları cavablandıra 

bilməmişlər. 4, 5, 9, 10, 11-ci suallara cavab verən şagirdlərdən təxminən 3-4 nəfəri 

yaxşı və kafi cavab vermiş, qalanları isə suallara cavab verə bilməmişlər. Bu, o 

deməkdir ki, ibtidai siniflərin Azərbaycan dili dərslərində şagirdləri ekoloji biliklərlə 

təmin etmədən onlarda təbiətə həssas və qayğıkeş münasibət formalaşdırmaq 

mümkün deyil. Bunu apardığımız eksperimental sinfin nəticələri də sübut etdi. 

Eksperimental nəticələr vasitəsilə sübut olundu ki, öyrədici materialları tətbiq 

etməklə şagirdlərdə təbiətə həssas və qayğıkeş münasibət formalaşdırmaq 

mümkündür.  

Deyilənləri ümumiləşdirərək fikrimizi aşağıdakı şəkildə yekunlaşdıra bilərik: 



  

112 

 

- Kiçikyaşlı məktəblilərə təbiətə həssas və qayğıkeş münasibəti öyrətmək üçün 

onları ekoloji biliklərlə zənginləşdirmək lazımdır; 

- İbtidai siniflərdə şagirdlərə təbiətə həssas və qayğıkeş münasibət aşılamağa 

kömək edən öyrədici materiallar hazırlamaq lazımdır; 

-Azərbaycan dili dərslərində didaktik bloklar şəklində hazırlanan öyrədici 

materiallar vasitəsilə şagirdlərdə təbiətə həssas və qayğıkeş münasibəti 

formalaşdırmaq olar. 

 

2.2. “Həyat bilgisi” fənninin  tədrisində ətraf mühitə qayğıkeş münasibət 

formalaşdırmağın imkanları və yolları 

 

Tədqiqat planına uyğun olaraq Azərbaycan dili dərsləri ilə yanaşı, Həyat bilgisi 

dərslərində də kiçikyaşlı məktəblilərdə təbiətə həssas və qayğıkeş münasibət 

formalaşdırmağın mahiyyəti, məzmunu, imkan və yolları barədə məlumat verməyi 

məqsədəuyğun hesab etmişik. Bu məqsədlə proqram materiallarına uyğun olaraq 

dərsliklərdə təbiətə həssas və qayğıkeş münasibət bəsləməklə bağlı verilən mövzuları, 

məlumatları, informasiyaları, təsviri sənət nümunələrini, sual və tapşırıqları nəzərdən 

keçirdik. Məlum oldu ki, ibtidai siniflər üçün hazırlanan “Həyat bilgisi” 

dərsliklərində ekoloji tərbiyənin və eləcə də ibtidai sinif şagirdlərinə təbiətə həssas və 

qayğıkeş münasibət aşılamağın imkanlarını özündə ehtiva edən mövzular, suallar, 

tapşırıqlar, informasiyalar, məlumatlar və eləcə də şəkillər epizodik xarakter daşıyır. 

Əslində, araşdırdığımız “Həyat bilgisi” dərsliklərinin yalnız birində, yəni dördüncü 

siniflər üçün tərtib olunmuş “Həyat bilgisi” dərsliyində (müəllifləri, Bahar Kərimova, 

Gülər Mehdiyeva) yalnız bir mövzu “Ekologiya nədir?” adlanır. Digər dərsliklərin 

heç birində nə ekologiya, nə ekoloji tərbiyə, nə ətraf mühitə qayğıkeş münasibət 

mövzuları öz əksini tapmır. Məsələn, birinci sinfin “Həyat bilgisi” dərsliyində  “Mən 

və məni əhatə edən varlıqlar (Mən canlı varlığam, Məni əhatə edən canlı varlıqlar, 

Canlılara yaşamaq üçün nələr lazımdır, Təbiətdə nələr var, Məni əhatə edən təbiət, 

Cansız təbiətdə hadisələr, Ətrafımda baş verən canlı təbiət hadisələri, Mən ətrafımı 

təmiz saxlamalıyam), Mən və məni əhatə edən cəmiyyət (Mən kollektivdə, Ailə 

büdcəmiz, İstifadə etdiyimiz pul vahidləri, Dövlətimizin rəmzləri, Mən məktəbdə və 

sinifdə hansı qaydalara əməl etməliyəm, Mənim hüquqlarım), Mən və mənim 

mənəviyyatım (Mən insanların əhatəsində, Mən necə yaxşı insan ola bilərəm, 

Ünsiyyətə mane olan xüsusiyyətlər, Din, Mənim ətrafdakılarla münasibətim), Mən, 

mənim sağlamlığım və təhlükəsizliyim ( Mənim sağlamlığım, Mənim gün rejimim, 

Mən müxtəlif havalarda necə geyinməliyəm, Ətrafımdakı cihaz və avadanlıq, 

Ətrafımda daha nələr təhlükəli ola bilər, Mən yolu necə keçə bilərəm, İstifadə 

etdiyim nəqliyyat, Təbii fövqəladə hadisə nədir, Fövqəladə hadisələr zamanı nələri 

bilmək lazımdır)” kimi bölmələrin heç birində milli ekologiya, ekoloji bəlalar, ekoloji 

tərbiyə, habelə, kiçikyaşlı məktəblilərin təbiətə və təbiət hadisələrinə məhəbbət 

bəsləməklə bağlı məlumatlar öz əksini tapmamışdır. Ona görə ibtidai sinif 

müəllimləri “Həyat bilgisi” dərslərində bir sıra mövzuların, o cümlədən “Mən canlı 

varlığam”, “Canlılara yaşamaq üçün nələr lazımdır”, “Təbiətdə nələr var”, “Məni 

əhatə edən təbiət”, “Ətrafımda baş verən cansız təbiət hadisələri”, “Mənim 

sağlamlığım”, “Mən necə yaxşı insan ola bilərəm”, “Mənim hüquqlarım” kimi 

mövzuları tədris edərkən həmin mövzulara uyğun öyrədici materiallar 

hazırlamalıdırlar. Birinci sinifdə istər savad təlimi dövründə, istərsə ondan sonrakı 

dövrlərdə təbiətlə bağlı olan bütün mövzuların tədrisi prosesində şagirdlərə təbiətə 

həssas və qayğıkeş münasibəti formalaşdırmaq üçün öyrədici materiallar 

hazırlanmalıdır. Sinif müəlliminin şagirdlərdə təbiətə həssas və qayğıkeş münasibət 

formalaşdırmaq üçün şəkil üzərində işi aşağıdakı kimi qurması çox faydalıdır: 

-Uşaqlar, dərsliyimizin 16-cı səhifəsində “Məni əhatə edən təbiət” mövzusunda 

rəngli şəkillər verilmişdir. Həmin şəklin birinci hissəsində “Bu mənim yaşadığım 

evdir” yazılmışdır. Gördüyünüz kimi, dağların əhatəsində yerləşən kənddə ev təsvir 

olunur. Evin ətrafında yaşıllıqlar görünür. Dağdan axan dağ çayı evin qabağından 

keçir. Şəklin altında yazılmışdır: “Evin ətrafındakılardan hansılar cansız varlıqdır?” 

Şəkildə görürsünüz ki, birinci dağ şəkli təsvir olunur. Dağın zirvəsində qar vardır. 

Zirvənin əhatəsində göy buludlar görünür. O buludlardan yağış yağacaqdır. Dağlarda 

nadir bitkilər bitir. Bir sıra canlılar yaşayır. Dağ keçisi, maral və digər heyvanlar 

dağlarda yaşayır. İkinci şəkil göl adlanır. Gördüyünüz kimi, göl axmır. Göldə zəngin 

ekoloji mühit vardır. Göldə ən çox balıqlar yaşayır. Üçüncü şəkil çay adlanır. Çay 

dağdan başlayır dənizə tökülür. Dördüncü şəkil isə düzənlik adlanır. Düzənliklərdə 

olan torpaqlar bizim ana torpaqlarımızdır. Həmin torpaqlarda buğda, arpa, çəltik, 

çovdar, pambıq kimi bitkilər əkilir. Onları qorumaq bizim borcumuzdur. Son 

zamanlar gördüyünüz bu ekoloji mühiti bəzi işbazlar bir sıra kimyəvi maddələrlə 

zəhərləyirlər. Ana təbiəti zəhərləmək olmaz. Belə zəhərlər ana təbiətdəki nadir 

gülləri, çiçəkləri, quşları, heyvanları, bir sözlə bizim zəngin ekoloji mühitimizi məhv 

edir. Onları göz bəbəyimiz kimi qorumalıyıq.  

Birinci siniflərə verilən belə məlumatlar şagirdlərdə təbiətə həssas və qayğıkeş 

münasibətin formalaşdırılması üçün mühüm əhəmiyyət kəsb edir. İkinci sinfin 

“Həyat bilgisi” dərsliyində sağlam həyatla, təbiətlə, təbiət hadisələri ilə bağlı üç 

bölmə vardır. Həmin bölmələrə diqqət etsək görərik ki, “Sağlam həyat (Sağlamlıq 

nədir?, Sağlam olmağın yolları, Yoluxucu xəstəliklərdən necə qorunmalı, 

Təhlükələrdən qorunmağı hamı bacarmalıdır)”, “Təbiət nədir? (Yer kürəsi, Günəş, 

hava, su, torpaq, Bitkilər və heyvanlar, Şəhərdə və kənddə)”, “Təbiət hadisələri 

(Temperatur və onun ölçülməsi, Təbiətdə  suyun dövranı, Fəsillər, Yer səthi necə 

dəyişir?)” adlı bölmələrdəki “Günəş, hava, su, torpaq”, “Bitkilər və heyvanlar”, 

“Təbiətdə suyun dövranı”, “Fəsillər” mövzularının tədrisi prosesində müəllimlər bir 

sıra imkan və yollardan istifadə etməklə şagirdlərdə təbiətə həssas və qayğıkeş 

münasibət formalaşdıra bilərlər. Məsələn, “Təbiətdə suyun dövranı” adlı 15-ci 

mövzunu tədris edərkən müəllimlərin bu mövzuya dair öyrədici material 

hazırlamaları çox faydalıdır. Həyat bilgisi dərsini tədris edən ibtidai sinif 

müəllimlərinə metodik köməklik göstərmək məqsədi ilə biz ikinci sinifdə “Təbiətdə 

suyun dövranı” mövzusunun tədrisi üçün öyrədici material hazırlayaraq tətbiq etdik. 

Həmin nümunəyə Naxçıvan Muxtar Respublikasının ekoloji mühiti ilə bağlı olan 

aşağıdakı bir parçanı da əlavə etdik.  

Təbiətdə suyun əhəmiyyəti əvəzedilməz hesab olunur. Ona görə ki, yer 

kürəsinin 2/3 hissəsi su təbəqəsindən ibarətdir. Su insanların və bütün canlıların həyat 

tərzini, yaşayışını təmin edən bioloji varlıqdır. Təbiətdə ən nadir sulardan biri də 

Naxçıvan Muxtar Respublikasında olan mineral sulardır. Naxçıvan Muxtar 

Respublikasında 250-dən artıq mineral su mənbələri vardır. Həmin su mənbələri 

nadir bulaqlar hesab olunur. İnsanların sağlamlığı, mədə-bağırsaq xəstəliklərinin 

müalicəsi üçün mühüm əhəmiyyət kəsb edən bu mineral sulardan təkcə ölkəmizdə 

deyil, demək olar ki, bütün inkişaf etmiş ölkələrdə də istifadə olunur. Şərqi Arpaçay, 

Naxçıvançay, Əlincəçay, Gilançay, Ordubadçay, Qaradərəçay və Əylis çaylarının 

vadilərində və yaxınlıqlarında yerləşən bu mineral sular kimyəvi-bioloji tərkiblərinə 

görə kənd təsərrüfatında içməli su təchizatında, həm də ən çox müalicə məqsədi ilə 

istifadə olunur. Göstərilən mənbələrdən çıxan bu suların tarixi dörd yüz milyon ilə 

bərabərdir. Təsadüfi deyil ki, ta qədim zamanlardan bu suları dirilik suyu, şəfa suyu 

adlandıran ağsaqqallar və ağbirçəklər onların göz bəbəyi kimi qorunması üçün 

mübarizə aparmışlar. Bu suların müalicə qüdrətinə inanan insanlar həmin suların bir 

qismini “Tanrı ocağı” adlandırmışlar. Naxçıvanın bəzi bölgələrində qotur suyu, yel 

suyu, mədə suyu, dəri suyu, şor su,  su kimi adlandırılan bu şəfa suları daima dövlət 

tərəfindən qorunub mühafizə olunur. Çünki onların mühafizəsi, qorunması və gələcək 

nəsillərə ötürülməsi  bizim hər birimizin müqəddəs borcumuzdur.  

Naxçıvan şəhərinin 15 nömrəli eksperimental məktəbi kimi seçdiyimiz və 

məktəb rəhbərliyi tərəfindən eksperimental siniflər kimi təsdiq edilən IIa sinfində 

öyrədici materialı tətbiq etdik. “Həyat bilgisi” fənninin 15-ci mövzusu kimi proqram 

materialına daxil edilən “Təbiətdə suyun dövranı” adlı mövzunun tədrisi prosesində 

tətbiq etdiyimiz öyrədici materialın səmərəsini yoxlamaq üçün anket sorğusu 

keçirdik. Anket sorğusuna cədvəldəki sualları daxil etdik. 

Tərtib etdiyimiz sualları məktəbin eksperimental IIa sinfində “Həyat bilgisi” 

fənnini tədris edən Səfiyyə müəllimlə (IIa eksperimental sinfin rəhbəri Həsənova 

Səfiyyə nəzərdə tutulur. - S.V) və IIb sinfində “Həyat bilgisi” fənnini tədris edən  

Vəsilə müəllimlə (IIb eksperimental sinfin rəhbəri Qafarova Vəsilə nəzərdə tutulur. -

S.V) birlikdə anket sorğusu təşkil etdik. Anket sorğusunda IIa eksperimental sinfində 

təhsil alan 20 şagirdin hamısı iştirak edirdi. Birinci məqsəd,  öyrədici materialı tətbiq 

etdiyimiz IIa eksperimental sinifdə şagirdlərin təbiətə, təbiət hadisələrinə, ekoloji 

mühitə, onun tərkib hissələrinə olan münasibətlərinin hansı səviyyədə olmasını 

müəyyənləşdirməkdən ibarət idi. Həmin səviyyənin doğru olub olmadığını yoxlamaq 

üçün isə ilboyu nəzarətdə saxladığımız IIb kontrol sinfində aparılacaq anket 

sorğusunun nəticələrinin müqayisə edilməsi də bu məqsədə daxil idi. İkinci 

məqsədimiz isə öyrədici materialın səmərəsini yoxlamaqdan ibarət idi. Hansı ki, 

tədqiqat planına uyğun olaraq müəyyənləşdirdiyimiz elmi fərziyyənin tələblərinə 

müvafiq olaraq hazırladığımız öyrədici materiallar həmin fərziyyənin doğru olub 

olmadığını sübuta yetirməli idi. Hər iki məqsədə uyğun olaraq IIa eksperimental 

sinfində müəyyənləşdirdiyimiz suallar əsasında anket sorğusu təşkil etdik. IIa 

eksperimental sinfidə apardığımız anket sorğusunun nəticələri cədvəldəki kimi oldu: 

Cədvəl 2.2.1 

IIa eksperimental sinfin anket sorğusu 

S/ 

№ 

 

Verilən suallar 

Sagirdlərin 

sayı 

Cavabların səviyyəsi 

əla yaxşı Kafi Cavab 

verilmədi 

1. 

 

2. 

 

3. 

 

4. 

 

 

5. 

 

6. 

7. 

 

8. 

 

9. 

 

 

10. 

 

 

11. 

 

Təbiətdə su maye halından başqa 

daha hansı hallarda olur? 

Suyun yağıntı forması halını necə 

təsəvvür edirsiniz? 

Yağışın canlılar üçün nə əhəmiyyəti 

var? 

Okeanlarda, dənizlərdə, çaylarda və 

bulaqlarda olan sular haqqında 

məlumat verin. 

Mineral sular haqqında nə 

bilirsiniz? 

Mineral suların vətəni haradır? 

Naxçıvan Muxtar Respublikasında 

hansı mineral sular çıxır? 

Mineral sular tərkibinə görə harada 

istifadə olunur? 

Naxçıvan mineral sularının 

yaranma tarixi haqqında nə 

bilirsiniz? 

“Dirilik” suyu, “şəfa” suyu 

anlayışlarına münasibətinizi 

bildirin. 

“Tanrı ocağı” adlandırılan mineral 

sulara göstərilən qayğı haqqında 

fikrinizi bildirin? 

 

20 

 

20 

 

20 

 

 

20 

 

20 

20 

 

20 

 

20 

 

 

20 

 

 

20 

 

 

20 

 

14 

 

14 

 

14 

 

 

14 

 

14 

13 

 

13 

 

14 

 

 

14 

 

 

15 

 

 

16 

 

5 

 

5 

 

5 

 

 

5 

 

5 

6 

 

6 

 

5 

 

 

5 

 

 

4 

 

 

4 

 

1 

 

1 

 

1 

 

 

1 

 

1 

1 

 

1 

 

1 

 

 

1 

 

 

1 

 

 

0 

 

0 

 

0 

 

0 

 

 

0 

 

0 

0 

 

0 

 

0 

 

 

0 

 

 

0 

 

 

0 

 

         Cədvəldən göründüyü kimi, IIa eksperimental sinfin şagirdlərinin demək olar ki, 

hamısı sualları müsbət cavablandırmışlar. Maraqlı cəhət ondan ibarətdir ki, 

eksperimental IIa sinfində təhsil alan və anket sorğusunda iştirak edən şagirdlərin  

əksəriyyəti, yəni yarısından çoxu verilən suallara əla cavab vermişlər. Bir qədər dəqiq 

desək, 1, 2, 3, 4, 5-ci suallara cavab verən 20 şagirddən 14-ü suallara əla, 6, 7-ci 

suallara cavab verən 20 şagirddən 13-ü, 8, 9,-cu suallara cavab verən 20 şagirddən 

14-ü, 14-cü suala cavab verən 20 şagirddən 15-i və 11-ci suala cavab verən 20 

şagirddən 16-sı sualları əla cavablandırmışlar.11 suala cavab verən 20 şagirddən 

müvafiq olaraq cəmi bir nəfəri kafi cavab vermiş, qalanları isə yaxşı cavab verməklə 

fərqlənmişlər. Suallara cavab verməyən şagird isə qeydə alınmamışdır.  

          Göründüyü kimi, tədqiqat planına uyğun olaraq işçi fərziyyədə irəli sürülən 

müddəaların hər birinin doğru olduğu sübuta yetirilmişdir. Yəni ikinci siniflərdə 

öyrədici materialları tətbiq etməklə şagirdlərdə təbiətə həssas və qayğıkeş münasibət 

formalaşdırmağın mümkünlüyü öz təsdiqini tapmışdır. Alınan nəticənin dürüstlüyünü 

yoxlamaq məqsədi ilə həmin nəticə IIb kontrol sinifdə aparılan sorğu anketindən 

alınan nəticələrlə müqayisə olunması qərara alınmışdır. Ona görə IIb eksperimental 

sinfin rəhbəri, həmin sinifdə “Həyat bilgisi” fənnini tədris edən Qafarova Vəsilə ilə 

birlikdə eyni suallar əsasında anket sorğusu təşkil etdik. İl boyu nəzarətdə 

saxladığımız, lakin eksperimental iş aparmadığımız, yəni öyrədici materialları tətbiq 

etmədiyimiz IIb kontrol sinfində apardığımız anket sorğularının nəticələri aşağıdakı 

kimi oldu:   

 Cədvəl 2.2.2 

                                                   IIb kontrol sinfin anket sorğusu 

S/

№ 

 

Verilən suallar 

 

Sagirdlərin 

sayı 

Cavabların səviyyəsi 

əla yaxşı kafi Cavab 

verilmədi 

1. 

 

2. 

 

3. 

 

4. 

 

 

5. 

 

6. 

7. 

 

Təbiətdə su maye halından 

başqa daha hansı hallarda olur? 

Suyun yağıntı forması halını 

necə təsəvvür edirsiniz? 

Yağışın canlılar üçün nə 

əhəmiyyəti var? 

Okeanlarda, dənizlərdə, 

çaylarda və bulaqlarda olan 

sular haqqında məlumat verin. 

Mineral sular haqqında nə 

bilirsiniz? 

Mineral suların vətəni haradır? 

Naxçıvan Muxtar 

Respublikasında hansı mineral 

 

21 

 

21 

 

21 

 

 

21 

 

21 

21 

 

 

 

0 

 

0 

 

0 

 

 

0 

 

0 

0 

 

 

 

1 

 

1 

 

1 

 

 

1 

 

1 

0 

 

 

 

2 

 

2 

 

2 

 

 

3 

 

2 

2 

 

 

 

18 

 

18 

 

18 

 

 

16 

 

17 

19 

8. 

 

9. 

 

 

10. 

 

 

11. 

 

 

sular çıxır? 

Mineral sular tərkibinə görə 

harada istifadə olunur? 

Naxçıvan mineral sularının 

yaranma tarixi haqqında nə 

bilirsiniz? 

“Dirilik” suyu, “şəfa” suyu 

anlayışlarına münasibətinizi 

bildirin. 

“Tanrı ocağı” adlandırılan 

mineral sulara göstərilən qayğı 

haqqında fikrinizi bildirin? 

21 

 

21 

 

 

21 

 

 

21 

 

 

21 

0 

 

0 

 

 

0 

 

 

0 

 

 

0 

0 

 

0 

 

 

1 

 

 

1 

 

 

1 

2 

 

1 

 

 

1 

 

 

1 

 

 

1 

19 

 

19 

 

 

19 

 

 

19 

 

 

19 

 

Cədvəldən göründüyü kimi, IIb kontrol sinifdə iştirak edən 21 şagirddən heç biri 

suallara əla cavab verə bilməmişdir. Yaxşı və kafi cavab verənlərində sayı kifayət 

qədər deyil. Qəribədir ki, 1, 2, 3, 4, 5, 9, 10, 11-ci suallara cavab verən 21 şagirddən 

cəmi 1 nəfəri yaxşı cavab verə bilmişdir. Əslində həmin yaxşı cavablarda nisbi 

şəkildə dəyərləndirildiyi üçün yaxşı qiymət norması kimi təqdim edilmişdir. Kafi 

cavab verənlərin də sayı qənaətbəxş deyil. Belə ki, 1, 2, 3, 5, 6, 7-ci suallara cavab 

verən 21 şagirdin müvafiq olaraq 2-si sualları kafi qiymətləndirmişdir.  8, 9, 10-cu 

suallara cavab verən 21 şagirddən müvafiq olaraq 1 nəfəri kafi cavablar vermiş, qalan 

şagirdlərdən heç biri sualları cavablandıra bilməmişlər. 4-cü sualı cavablandıran 21 

şagirddən 16-sı, 5-ci sualı cavablandıran 21 şagirddən 17-si heç bir suala cavab verə 

bilməmişlər. 1, 2, 3-cü sualları cavablandıra bilməyən 21 şagirddən 18-i də sualları 

cavabsız qoymuş, 6, 7, 8, 9, 10, 11-ci sualları cavablandıran 21 şagirdin isə 19 nəfəri 

suallara cavab verməkdə çətinlik çəkərək cavab verməmişdir.  

Bütün bunlar  onu göstərir ki, II sinifdə “Həyat bilgisi” fənninin tədrisi 

prosesində öyrədici materialları tətbiq etmədən şagirdlərdə təbiətə həssas və qayğıkeş 

münasibət formalaşdırmaq mümkün deyil. Eyni sözləri III sinifdə tədris olunan 

“Həyat bilgisi” fənninin tədrisi ilə bağlı da demək olar. Çünki III sinfin proqram 

materiallarında kiçikyaşlı məktəblilərdə təbiətə həssas və qayğıkeş münasibət 

formalaşdırmağa xidmət edən mövzular demək olar ki, yox dərəcəsindədir. Proqrama 

daxil edilən mövzuların bir neçəsi ekoloji tərbiyə problemini özündə ehtiva etsə də, 

həmin mövzuların tədrisi prosesində kiçikyaşlı məktəblilərdə təbiətə qarşı həssas və 

qayğıkeş münasibəti formalaşdırmağa kömək edən konkret elmi ideyalar, tövsiyələr, 

Cədvəl 2.2.2-nin ardı 

məsləhətlər yoxdur. Yəni proqram materiallarına uyğun olaraq tərtib olunan “Həyat 

bilgisi” dərsliyində (müəlliflər- Gülər Mehdiyeva, Firəngiz Bayramova) şagirdlərdə 

təbiətə qarşı həssas və qayğıkeş münasibət formalaşdırmağa istiqamət verən 

mövzular demək olar ki, nəzərdə tutulmamışdır. Ayrı-ayrı bölmələrdə verilən bir 

neçə mövzu vasitəsilə şagirdlərin ekoloji tərbiyəsini inkişaf etdirmək üçün 

dərslikdəki elmi ideyalardan, metodik göstərişlərdən və şəkillərdən müstəsna hallar 

kimi istifadə etmək olar. Bir qədər konkret desək, dərslikdəki  “Doğma məktəbim 

(Yeni dərs ili başladı, Sinfimiz, Məktəbimiz, Dostlarımız, Güclü kimdir?, 

Məktəbimizin ənənəsi, Azər nənəsini necə xilas etdi, Sağlamlığımızı qoruyaq, 

Nəzakətli olaq)”, “Yer kürəsi – evimiz (Materiklər, Payızda yarpaqlar niyə saralır?, 

Ağac əkməyə gedirik, Yağış damlasının səyahəti, Atmosfer nədir?, Külək necə 

yaranır? Təhlükəli təbiət hadisələri, Fəsillər necə dəyişir? Səma nə üçün mavidir? 

Üfüqün cəhətləri. Plan, Mikroorqanizmlər, Göbələklər, Həşəratlar, Balıqlar, 

Canlıların müxtəlifliyi, İnsan ətraf aləmi dərk edir)”, “Azərbaycan – Yurdum mənim 

(Müstəqil Azərbaycan, Köhnə Azərbaycan, Azərbaycan ordusu, Qonşularımız, 

Azərbaycanın təbiəti, Doğma Xəzər, Bol nemətli yurdumuz, Təbii sərvətlərimiz)”, 

“Dəyərlər (Ən böyük sərvətimiz, Milli mətbəximiz, Bayramlarımız, Qaydalar, 

Yarımçıq qalmış tikə, Mədəni irsimizi qoruyaq, Dünya dinləri, Böyük xeyriyyəçi, 

Gəlir və xərc, Xalqların ünsiyyət qaydaları, Yay tətili başlayır, Yay tapşırıqları)” adlı 

bölmələrə daxil olan “Ağac əkməyə gedirik”, “Atmosfer nədir”, “Külək necə əmələ 

gəlir”, “Səma nə üçün mavidir”, “Həşəratlar”, “Balıqlar”, “Canlıların müxtəlifliyi”, 

“İnsanlar ətraf mühiti dərk edir”, “Təbii sərvətlərimiz” kimi mövzuların tədrisində 

şagirdlərə təbiətə həssas və qayğıkeş münasibət aşılamaq üçün kifayət qədər 

informasiyalar, məlumatlar, məsləhətlər yoxdur. Hətta həmin mövzuların tədrisi üçün 

dərslikdə verilən şəkillərdə də belə yanaşmalar aşağı səviyyədədir. Ona görə 

sadalanan bütün mövzuların tədrisində şagirdlərdə təbiətə həssas və qayğıkeş 

münasibət formalaşdırmaq üçün fənn müəllimləri öyrədici materiallar 

hazırlamalıdırlar.  

Naxçıvan şəhərinin 15 nömrəli tam orta məktəbinin eksperimental sinif kimi 

müəyyənləşdirdiyimiz IIIa sinfində Həyat bilgisi müəllimi üçün IIIa eksperimental 

sinfin rəhbəri və həmin fənni tədris edən Kamalə müəllimə ilə (IIIa eksperimental 

sinfin rəhbəri və “Həyat bilgisi” fənnini tədris edən Kamalə Qasımova nəzərdə 

tutulur. – S.V) birlikdə öyrədici material hazırlayıb tətbiq etdik. Öyrədici materialı 

proqramda yer alan “Canlıların müxtəlifliyi” mövzusunun tədrisi prosesinə metodik 

köməklik göstərmək məqsədilə hazırladıq. Dərslikdə 52-ci səhifədə verilən həmin 

mövzuda müxtəlif canlılar haqqında məlumat verilir. Bu canlılar içərisində timsah, 

triton, canavar, kenquru və digər heyvanlar yer alsa da, onların haqqında verilən 

informasiyalar şagirdlərə təbiətə həssas və qayğıkeş münasibət bəsləməyi öyrətmək 

istiqamətində, gücündə deyil. Və ekoloji mühitin ən nadir incilərindən olan ceyran 

haqqında məlumatın verilməməsi şagirdlərdə təbiətə həssas və qayğıkeş münasibət 

formalaşdırmaq üçün stimullaşdırıcı mövqe yaratmır. Ona görə biz həmin öyrədici 

materialı ekoloji mühitin nadir incisi olan “Ceyran” mövzusuna həsr etdik: Ekoloji 

mühitin nadir incilərindən biri olan ceyran antroplar fəsiləsinə daxildir. Başqa 

məməlilərə nisbətən bu heyvan dünyada çox az yayılmaqdadır. 1950-ci ilə qədər 

ölkəmizdə kifayət qədər ceyran olduğu halda, 60-cı illərdən sonra ceyranın nəsli bir 

növ kəsilməyə başladı. İnsanlar ceyranlara qəddarlıqla hücum etdilər. Ona görə 

təbiətin ekoloji bəzəyi olan ceyranlar təbiətdə azalmağa başladılar. Hazırda 

ölkəmizdəki Şirvan milli parkında ceyran ailələri qorunur. Naxçıvan meşələrində də 

ceyranlar azlıq təşkil edir. Ekoloji mühitin bəzəyi olan ceyranlar təbiət və məişət 

üçün çox nadir məhsullar verirlər. Ceyranlar yeniyetməlik dövrünə qədər inkişaf edir 

və onların göbəyində ətirli maddə yaranır. Kiçik palıd qozasını xatırladan həmin ətirli 

maddəni ceyranlar yeniyetməlik dövrünə yetişəndə qayalara, daşlara və sərt 

maddələrə sürtərək özlərindən kənar edirlər. Çox qədim zamanlarda ceyranlar öz 

göbəklərindən kənarlaşdırdıqları həmin palıd qozasına oxşayan maddəni insanlar 

axtarıb tapır, ondan ətirli maddələr, duxular və bir sıra dərman preparatları 

hazırlamışlar. İnsanlar ceyranın göbəyindən düşən həmin maddəni “müşk” 

adlandırmışlar. Klassik şairlər, yazıçılar, dramaturqlar öz əsərlərində müşkün ətrini 

dünyanın ən güclü, ən bənzərsiz ətri kimi təsvir etmişlər. Klassik ədəbiyyatda 

şairlərin əksəriyyəti müşkün qoxusunu “müşki-ənbər” qoxusu adlandırırlar. Deməli, 

ekoloji mühitdə ceyranlar olmasaydılar, insanlar müşkdən hazırlanan belə ətirli 

qoxulardan və dərman pereparatlarından məhrum olardılar. Ekoloji mühitimizin 

bəzəyi olan ceyranı qorumalı, onlara qayğı göstərməliyik.  

Ceyranlar həm də gözəllik simvoludurlar. Meşələrimizin, düzlərimizin bəzəyi 

olan, gözəlliyin simvolu sayılan ceyranları qorumaqla biz estetik gözəlliyi də 

qorumuş oluruq. Bu gün itləri, pişikləri və digər heyvanları öz evlərində, həyətyanı 

sahələrində saxlayan, artıran, qayğı göstərən insanlara müraciət edərək deyirik: 

 - Siz, evinizdə, həyətinizdə, həyətyanı sahələrinizdə ceyranları saxlamaqla, 

onlara qayğı göstərməklə, onları artırmaqla nəinki millətimizin, xalqımızın ekoloji 

mühitinə, hətta bəşəriyyətin ekoloji mühitinin saflaşmasına xidmət göstərmiş 

olarsınız. Ceyranlara həssaslıqla yanaşmaq, onlara qayğı göstərmək hər birimizin 

borcudur.  

IIIa eksperimental sinifdə tətbiq etdiyimiz bu öyrədici material şagirdlərin ciddi 

marağına səbəb oldu. Ekoloji mühitin bəzəyi olan ceyranlar haqqında əldə etdikləri 

belə maraqlı məlumatlar həm ekoloji mühitimizə, həm də ekoloji mühitimizin bəzəyi 

sayılan ceyranlara olan həssas və qayğıkeş münasibətləri formalaşdırmaqla bağlıdır. 

Bütün bunlar isə öyrədici materialın yaxşı səmərə verdiyini sübut edir. Ona görə 

öyrədici materialın səmərəsini yoxlamaq məqsədilə IIIa eksperimental sinifdə 

aşağıdakı suallar əsasında sorğu anketi təşkil etdik.  

Cədvəl 2.2.3. 

                                       IIIa eksperimental sinfin anket sorğusu 

S/

№ 

 

Verilən suallar 

 

Sagirdlərin 

sayı 

Cavabların səviyyəsi 

əla yaxşı kafi Cavab 

verilmədi 

1. 

 

2. 

 

3. 

 

 

4. 

 

5. 

6. 

 

7. 

8. 

Təbiətdə yaşayan müxtəlif canlılar 

haqqında nə deyə bilərsiniz? 

Azərbaycanın meşələrində yaşayan hansı 

heyvanları tanıyırsınız? 

Azərbaycanın Muğan düzünün bəzəyi olan 

hansı heyvan haqqında mahnılar 

yaranmışdır? 

Məməlilər fəsiləsinə daxil olan antiloplar 

kimi ceyranlar haqqında nə bilirsiniz? 

Ceyranların nəsli niyə azalmışdır? 

Ceyranlara niyə ekoloji mühitin bəzəyi 

deyirlər? 

Ceyranların təbiətə nə kimi xeyri var? 

“Müşk”  haqqında məlumat verin. 

 

21 

 

21 

 

 

21 

 

21 

21 

 

21 

21 

21 

 

14 

 

14 

 

 

14 

 

14 

14 

 

3 

12 

12 

 

4 

 

4 

 

 

4 

 

4 

4 

 

6 

6 

6 

 

3 

 

3 

 

 

3 

 

3 

3 

 

2 

3 

3 

 

0 

 

0 

 

 

0 

 

0 

0 

 

0 

0 

0 

9. 

 

10. 

11. 

12. 

 

Müşkün məişətdə və təbabətdə rolu 

haqqında fikirlərinizi söyləyin. 

Ceyranları necə qorumaq olar? 

Ceyranlara necə qayğı göstərmək olar? 

Ekoloji mühitimizin bəzəyi olan ceyranların 

qorunması, onlara qayğı göstərilmsi ilə 

bağlı hansı təklifləri verə bilərsiniz. 

 

21 

21 

21 

 

 

21 

 

12 

12 

12 

 

 

12 

 

6 

6 

6 

 

 

6 

 

3 

3 

3 

 

 

3 

 

0 

0 

0 

 

 

0 

 

Cədvəldən göründüyü kimi, eksperimental IIIa sinfinin rəhbəri Kəmalə 

Qasımova  ilə birgə hazırlayıb təqdim etdiyimiz öyrədici materialların səmərəsini 

yoxlamaq məqsədi ilə apardığımız sorğuların nəticələrini müqayisə edərkən məlum 

oldu ki, eksperimental IIIa sinfi üçün hazırladığımız və tətbiq etdiyimiz öyrədici 

materialları eksperimental sinfin şagirdləri daha yaxşı mənimsədikləri üçün verilən 

sualları ətraflı cavablandırmışlar. Cədvəldəki nəticələri təhlil edərkən məlum oldu ki, 

sorğuda iştirak edən 21 şagirdin təxminən yarısından çoxu sualları əla 

cavablandırmışlar. Qalan şagirdlər isə suallara yaxşı və kafi cavab vermişlər. 

Eksperimental işin ən uğurlu cəhətlərindən biri sorğu anketinə cavab verməyən 

şagirdlərin olmaması idi. Bu uğurun səmərəsini, yəni tədqiqat planına uyğun olaraq 

dissertasiyada qoyduğumuz fərziyyənin doğru olduğunu bir daha sübuta yetirmək 

məqsədilə eksperimental IIIa sinfində aldığımız uğurlu nəticələri kontrol IIIb sinfində 

apardığımız sorğunun nəticələri ilə müqayisə etmək qərarına gəldik.  

Kontrol IIIb sinfində apardığımız anket sorğusunun formal xarakter daşıması 

təbii sayılırdı. Çünki biz eksperimental IIIb sinfində eksperimental iş aparmamış, 

öyrədici materiallar tətbiq etməmiş, yalnız il boyu onları ümumi nəzarətdə 

saxlamışıq. IIIb sinif müəllimi Lalə Həsənova ilə birgə il boyu nəzarətdə saxladığımız 

kontrol sinifdə təşkil etdiyimiz anket sorğusunun nəticələri aşağıdakı kimi oldu: 

 

 

 

 

 

 

 

Cədvəl 2.2.3-ün ardı 

Cədvəl 2.2.4 

IIIb kontrol sinfin anket sorğusu 

S/ 

№ 

 

Verilən suallar 

  

Sagirdlərin 

sayı 

Cavabların səviyyəsi 

əla yaxşı kafi Cavab 

verilmədi 

1. 

 

 

2. 

 

 

3. 

 

 

4. 

 

 

5. 

 

6. 

 

7. 

 

8. 

9. 

 

 

10. 

11. 

 

12. 

 

 

Təbiətdə yaşayan müxtəlif 

canlılar haqqında nə deyə 

bilərsiz? 

Azərbaycanın meşələrində 

yaşayan hansı heyvanları 

tanıyırsınız? 

Azərbaycanın Muğan düzünün 

bəzəyi olan hansı heyvan 

haqqında mahnılar yaranmışdır? 

Məməlilər fəsiləsinə daxil olan 

antiloplar kimi ceyranlar 

haqqında nə bilirsiniz? 

Ceyranların nəsli niyə 

azalmışdır? 

Ceyranlara niyə ekoloji mühitin 

bəzəyi deyirlər? 

Ceyranların təbiətə nə kimi xeyri 

var? 

“Müşk” haqqında məlumat verin. 

Müşkün məişətdə və təbabətdə 

rolu haqqında fikirlərinizi 

söyləyin. 

Ceyranları necə qorumaq olar? 

Ceyranlara necə qayğı göstərmək 

olar? 

Ekoloji mühitimizin bəzəyi olan 

ceyranların qorunması, onlara 

qayğı göstərilmsi ilə bağlı hansı 

təklifləri verə bilərsiniz. 

 

 

19 

 

 

19 

 

 

19 

 

 

19 

 

19 

 

19 

 

19 

19 

 

 

19 

19 

 

19 

 

 

 

19 

 

 

0 

 

 

0 

 

 

0 

 

 

0 

 

0 

 

0 

 

0 

0 

 

 

0 

0 

 

0 

 

 

 

0 

 

 

0 

 

 

0 

 

 

0 

 

 

1 

 

1 

 

0 

 

0 

0 

 

 

0 

0 

 

0 

 

 

 

1 

 

 

3 

 

 

3 

 

 

3 

 

 

3 

 

3 

 

3 

 

3 

2 

 

 

2 

2 

 

2 

 

 

 

1 

 

 

16 

 

 

16 

 

 

16 

 

 

16 

 

15 

 

16 

 

16 

17 

 

 

17 

17 

 

17 

 

 

 

17 

 

Cədvəldən göründüyü kimi, IIIb kontrol sinfin şagirdlərindən heç biri verilən 

suallara əla cavab yazmamışlar. Yaxşı cavab yazanların sayı cəmi üç nəfər olmuşdur. 

Həmin üç nəfər də 4, 5 və 12-ci suallara şərti olaraq yaxşı cavab vermişdir. Kafi 

cavab verənlərin sayı da cüzi miqdarda olmuşdur. Yəni sorğuda iştirak edən 19 

şagirddən cəmi 2-3 nəfəri kafi cavab verməklə kifayətlənmişdir. Qalan şagirdlərin 

heç biri sualları cavablandırmamışdır. Bir qədər dəqiq desək, 1, 2, 3, 4, 5, 6, 7-ci 

suallara 19 şagirddən 16-sı cavab yazmamışdır. 8, 9, 10, 11, 12-ci suallara cavab 

yazan 19 şagirddən 17-si verilən sualları cavablandıra bilməmişdir. 5-ci sualı 

cavablandıran 19 şagirddən isə 15 nəfəri həmin suala cavab verə bilməmişdir. 

Beləliklə, IIIb kontrol sinfin anket sorğusunun nəticələri çox uğursuz olmuşdur. Bu 

uğursuzluğun birinci səbəbi dərsliklərdə şagirdlərə təbiətə həssas və qayğıkeş 

münasibət bəsləməklə bağlı mövzuların, ideyaların, tövsiyələrin, məsləhətlərin, 

şəkillərin, bədii təsvirlərin, eləcə də sual-tapşırıqların verilməməsidirsə, ikinci əsas 

səbəblərdən biri eksperimental işin aparılmaması, öyrədici materialların tətbiq 

edilməməsidir. Deməli, Həyat bilgisi dərslərində şagirdlərə ekoloji biliklərin 

verilməsi onlarda təbiətə həssas və qayğıkeş münasibət formalaşdırmaq üçün geniş 

imkanlar yaradır.  

Müşahidələr göstərir ki, ibtidai siniflərin Həyat bilgisi dərslərində şagirdlərə 

təbiətə həssas və qayğıkeş münasibət aşılamaqla bağlı məqsədyönlü, planlı və 

mütəşəkkil işlər aparılmır. Hansı ki, həmin məqsədyönlü, planlı işlərin 

aparılmamasını IV siniflərdə də müşahidə etdik. Respublikamızın bir sıra ümumtəhsil 

məktəblərində, eləcə də Naxçıvan Muxtar Respublikasının şəhər və kənd 

məktəblərində apardığımız müşahidələrdən, yazılı və şifahi sorğulardan məlum oldu 

ki, IV siniflərdə “Həyat bilgisi” fənnini tədris edən müəllimlər yalnız IV siniflər üçün 

çap olunan tədris proqramı üzrə hazırlanan dərslikdəki ikinci bölmədə verilən 

mövzular üzrə dərslər keçərkən ekoloji tərbiyə məsələlərinə toxunurlar. Onlar bu 

mövzuları əsasən vətənpərvərlik, əməksevərlik tərbiyəsi üzrə görülən işlərə şamil 

edirlər. Unutmaq olmaz ki, dərslikdə nəzərdə tutulan həmin mövzuların hər birini 

tədris edərkən şagirdlərə ekoloji tərbiyə ilə bağlı bir sıra vərdişlərin aşılanmasına 

zəruri ehtiyac vardır. Dərsliyin “Təbiət və cəmiyyət” bölməsində “İnsan təbiəti 

dəyişir” başlığı altında verilən mövzuların bir çoxunda, o cümlədən “İqlim və canlılar 

aləmi, Təbii ehtiyatlar, Təbiət necə dəyişir?, Coğrafi təbəqə, Cəmiyyət və bitki 

örtüyü, Cəmiyyətin inkişafı və heyvanlar aləmi, Cəmiyyət və elmi-texniki inkişaf” 

kimi mövzuların hər birində ekoloji tərbiyə elementləri tapmaq olar. Dərsliyin 

“Cəmiyyətin qlobal problemləri” başlığı altında verilən  “Ekologiya nədir?, Aral 

gölünün harayı, Azon qatı, Səhralaşma nədir?, Yaşıl iqtisadiyyat, Müharibə və sülh, 

Bir pillə də ucaldıq” kimi mövzularla bağlı verilən mətnlərdə də şagirdlərə ekologiya, 

ekoloji mühit, ekoloji bəlalar haqqında məlumatlar vermək olar. Hansı ki, bu 

məlumatları verərkən şagirdlərdə təbiətə həssas və qayğıkeş münasibət 

formalaşdırmağa xidmət edən öyrədici materialların hazırlanması faydalı hesab 

olunur. IV sinifdə “Həyat bilgisi” fənninin tədrisi zamanı təbiətlə, təbiət hadisələri 

ilə, habelə heyvanlar və bitkilərlə bağlı olan mövzular üzərində işləyərkən fənn 

müəllimi öyrədici materiallar hazırlayaraq təqdim etməlidir. İbtidai siniflərdə “Həyat 

bilgisi” fənnini tədris edən müəllimlərə metodik köməklik göstərmək məqsədilə biz 

həmin mövzuların tədrisi üçün öyrədici materialların nümunələrini hazırlayaraq 

eksperimental siniflərdə tətbiq etdik.  Naxçıvan Muxtar Respublikasının Naxçıvan 

şəhər 15 nömrəli məktəbinin IVa eksperimental sinfində “Həyat bilgisi” fənnini tədris 

edən Nəsibə müəllimlə birlikdə öyrədici material hazırladıq. Öyrədici materialı 

hazırlayarkən heyvanlara və çiçəklərə aid şifahi xalq yaradıcılığı nümunələrindən 

istifadə etdik. Biz “Qanlı gölün maralı” hekayəsindən istifadə edərək öyrədici 

materiallara aşağıdakı informasiyanı daxil etdik: 

- Uşaqlar, ata-babalarımız daima ekoloji mühitin qayğısına qalmış, ağacları, 

çiçəkləri, heyvanları, quşları qorumuş, onları mühafizə etmişlər. Çünki onlar ekoloji 

mühitimizin bəzəyi hesab olunur. Belə rəvayətlərdən biri də “Qanlı gölün maralı”dır. 

Bir ana maralın bir cüt balası vardı. O, balalarını ağ gölün sahilində qoyub 

otlamağa getdi. Çəməndə xeyli otladı. Birdən maral yad nəfəsi duyub diksindi, 

ovçunu gördü. İnsafsız ovçunun atdığı ox maralın sinəsinə sancıldı. Maral ac qoyub 

gəldiyi balalarına tərəf qaçdı. O, al qan içində idi. Balaları heç nə başa düşməyib al 

qan içərisində olan analarını son dəfə doyunca əmdilər. Yaralı maral can verə-verə 

balalarını süzürdü, yavaş-yavaş göz qapaqları enirdi. Ağ göl maralın qanından 

qıpqırmızı oldu. O gündən gölün adı dəyişib “Qanlı göl” oldu [9, s.453].  

Görürsünüzmü, xalqımızın yaratdığı rəvayətlərdə marallara əl qaldıran, onları 

ovlayan, onlara güllə atanlar necə də qəzəblə yad olunurlar. Ona görə biz yetişən 

nəslin nümayəndələrinə təbiətdə nadir heyvanları, o cümlədən maralları, ceyranları, 

cüyürləri göz bəbəyi kimi qorumağı öyrətməliyik. 

Ekoloji tərbiyə ilə bağlı dərs zamanı apardığımız söhbətlərə əlavə olaraq 

öyrədici material kimi çiçəklər haqqında rəvayətləri də daxil etdik. Həmin 

rəvayətlərdən “Qızboyu çiçəyi” adlanan rəvayətlə bağlı hazırladığımız və tətbiq 

etdiyimiz rəvayətin məzmunu aşağıdakı kimi oldu: 

“Qızboyu sarı rəngli bir çiçəkdir. Bu çiçək qızdırmanın, öskürəyin dərmanıdır. 

Təbabətdə nadir dərmanların hazırlanmasında istifadə olunur. Rəvayətə görə Qızboyu 

çox gözəl gənc bir qız olmuşdur. O, atasının çobanı olan ağıllı, zəhmətkeş bir oğlanı 

sevirmiş. Lakin öz sevgisini heç kəsə demirmiş, hamıdan gizlədirmiş. Utandığı üçün 

bu sirri atasından, anasından və bütün qohumlarından gizli saxlayırmış. Lakin 

Çobanla birləşmək üçün yol tapa bilmirmiş. Bir gün ağlına gəlir ki, çobanın hər gün 

dolaşdığı çəmənlikdə otursun və Allahdan arzu etsin ki, onu çiçəyə döndərsin. 

Qızboyu elə də edir. Həmin yerə gəlir və Allaha yalvararaq arzu edir ki, onu çiçəyə 

döndərsin və çobanın hər gün dolaşdığı bu yerdə bitirsin. Allah onu çiçəyə döndərir 

və çobanın hər gün dolaşdığı yerdə bitirir. Çoban hər gün o çiçəyin yanına gəlir, onu 

qoxlayır və ətrindən xoşhal olur. Həmin gündən bu çiçəyin adı Qızboyu çiçəyi olur”.  

Belə rəvayətlər əsasında hazırladığımız öyrədici materialları ekologiya, ekoloji 

mühit və ekoloji tərbiyə ilə bağlı olan mövzuların tədrisində tətbiq etdik. Sonra 

eksperimental siniflərin şagirdləri ilə işləyərkən məlum oldu ki, şagirdlər belə 

öyrədici materiallara çox böyük maraq göstərir və bu öyrədici materialların təsirindən 

onlar təbiətə, təbiət hadisələrinə həssas və qayğıkeş münasibət bəsləməyi öyrənirlər. 

Bu barədə fərziyyəmizin doğruluğunu öyrənmək məqsədilə IVa eksperimental sinfin 

şagirdləri ilə də anket sorğusu aparmaq qərarına gəldik. Tərtib etdiyimiz suallar 

əsasında sorğu keçirdik. Sorğudan alınan nəticələr aşağıdakı kimi oldu: 

Cədvəl 2.2.5 

                                        IVa eksperimental sinfin anket sorğusu 

S/ 

№ 

 

Verilən suallar 

 

Sagirdlərin 

sayı 

Cavabların səviyyəsi 

əla yaxşı kafi Cavab 

verilmədi 

1. 

 

2. 

 

3. 

 

4. 

 

5. 

 

6. 

 

Çöl heyvanlarından hansıları 

sevirsiniz? 

Ceyran, cüyür, maral haqqında 

nə bilirsiniz? 

Marallar haqqında folklor 

nümunələri bilirsinizmi? 

“Qanlı gölün maralı” rəvayəti 

haqqında fikrinizi şərh edin. 

Rəvayətdə xalqın marallara olan 

münasibətini şərh edin. 

Marallara necə qayğı göstərmək 

olar? 

 

20 

 

20 

 

20 

 

20 

 

20 

 

20 

 

11 

 

11 

 

11 

 

12 

 

12 

 

14 

 

7 

 

7 

 

7 

 

6 

 

6 

 

5 

 

2 

 

2 

 

2 

 

2 

 

2 

 

1 

 

0 

 

0 

 

0 

 

0 

 

0 

 

0 

7. 

 

 

 

8. 

 

9. 

 

10. 

 

11. 

 

 

12. 

 

 

Marallara və nadir heyvanlara 

güllə atanlara, onları öldürənlərə 

qarşı necə mübarizə aparmaq 

olar? 

“Qızboyu çiçəyi” rəvayəti 

haqqında nə bilirsiniz? 

Sarı rəngli bu çiçəyin adı niyə 

qızboyu olmuşdur? 

Çiçəkləri sevmək üçün nə etmək 

lazımdır? 

Çiçəklərə və yaşıllıqlara qayğı 

göstərmək üçün hansı işləri 

görmək lazımdır? 

Çiçəklərin məişətdə və 

təbabətdəki əhəmiyyəti 

haqqında fikirlərinizi şərh edin. 

 

 

 

20 

 

20 

 

20 

 

20 

 

 

20 

 

 

20 

 

 

 

15 

 

11 

 

11 

 

11 

 

 

11 

 

 

11 

 

 

 

5 

 

7 

 

7 

 

7 

 

 

7 

 

 

7 

 

 

 

0 

 

2 

 

2 

 

2 

 

 

2 

 

 

2 

 

 

 

0 

 

0 

 

0 

 

0 

 

 

0 

 

 

0 

 

Eksperimental IVa sinfində “Həyat bilgisi” fənnini tədris edən sinif müəllimi 

Nəcibə Hüseynova ilə (Naxçıvan şəhər 15 nömrəli tam orta məktəbinin IVa 

eksperimental sinfinin müəllimi Hüseynova Nəcibə nəzərdə tutulur–S.V.) birlikdə 

hazırlayaraq təqdim etdiyimiz öyrədici materialın sorğusundan sonra aldığımız 

nəticələr bir daha onu sübut etdi ki, kiçikyaşlı məktəblilərə təbiət, təbiət hadisələri, o 

cümlədən heyvanlar, quşlar, çiçəklər haqqında verilən bütün məlumatlar, 

informasiyalar, bədii yaradıcılıq nümunələri onların marağına səbəb olur. Bu zaman 

şagirdlər təbiətə, təbiət hadisələrinə, heyvanlara, quşlara, çiçəklərə həssas və qayğıkeş 

münasibət bəsləməyə başlayırlar. Sorğunun nəticələri bir daha sübut etdi ki, öyrədici 

materiallardan bəhrələnən şagirdlər heyvanlara, çiçəklərə qayğı ilə yanaşmağa cəhd 

göstərirlər. Onları sevib qorumaq istəyirlər, onların hər birinə həssaslıqla yanaşırlar. 

Şagirdlərdə formalaşdırılan belə qayğıkeş həssas münasibət onları təbiətə, təbiət 

hadisələrinə yaxınlaşdırır. IVa eksperimental sinifdə aparılan sorğunun nəticələri də 

bunu bir daha sübut etdi.  

Cədvəldən göründüyü kimi, IVa eksperimental sinifdə iştirak edən 20 şagirddən 

demək olar ki, hamısı sualları cavablandırmışlar. Bu zaman onlar daha çox əla 

cavablar verməklə heyvanlara və çiçəklərə olan sevgilərini, qayğılarını və həssas 

münasibətlərini ifadə etmişlər. Cədvəli təhlil edərkən bir daha məlum oldu ki, 20 

şagirddən 11, 12, bəzi hallarda isə 14, 15 nəfər əla cavablarla fərqlənmişdir. Yaxşı 

cavab verənlərin sayı isə kafi cavab verənlərin sayından çox olmuşdur. Belə ki, 1, 2, 

Cədvəl 2.2.5-in ardı 

3, 8, 9, 10, 11, 12-ci sualları cavablandıran 20 şagirddən 7-si yaxşı cavab verməklə 

fərqlənmişdir. 4, 5, 6, 7-ci suallara cavab verən 20 şagirddən 5-6-sı da yaxşı cavablar 

vermiş, qalan şagirdlər isə kafi cavablar verməklə kifayətlənmişlər. Ən yaxşı hal kimi 

qeyd etmək lazımdır ki, suallara cavab verməyən şagirdlər qeydə alınmamışdır. 

Deyilənlərdən məlum olur ki, tədqiqat planına uyğun olaraq irəli sürdüyümüz elmi 

fərziyyəmizin doğruluğu özünü sübuta yetirmişdir. Bütün bunlar onu göstərir ki, 

kiçikyaşlı məktəblilərə təbiətlə, təbiət hadisələri ilə, ekoloji mühitin nadir inciləri ilə 

bağlı verilən informasiyalar, məlumatlar, elmi ideyalar, hətta onlara danışılan 

rəvayətlər onlarda təbiətə qarşı həssas və qayğıkeş münasibətin formalaşdırılmasına 

güclü təsir göstərir. Apardığımız eksperimental işin nəticələrinin doğru olduğunu bir 

daha sübuta yetirmək məqsədi ilə müqayisələr aparmağa qərar verdik. Yəni 

eksperimental IVa sinfində apardığımız anket sorğusunun nəticələrini IVb kontrol 

sinifdə anket sorğusunun nəticələri ilə müqayisə etməyi məqsədəuyğun hesab etdik. 

IVb kontrol sinfin nəticələri aşağıdakı cədvəldəki kimi oldu: 

Cədvəl 2.2.6 

                                                   IVb kontrol sinfin anket sorğusu 

S/ 

№ 

 

Verilən suallar 

 

Sagirdlərin 

sayı 

Cavabların səviyyəsi 

əla yaxşı kafi Cavab 

verilmədi 

1. 

 

2. 

 

3. 

 

4. 

 

 5. 

 

6. 

 

7. 

 

 

 

8. 

 

9. 

 

10. 

Çöl heyvanlarından hansıları 

sevirsiniz? 

Ceyran, cüyür, maral haqqında 

nə bilirsiniz? 

Marallar haqqında folklor 

nümunələri bilirsinizmi? 

“Qanlı gölün maralı” rəvayəti 

haqqında fikrinizi şərh edin. 

Rəvayətdə xalqın marallara olan 

münasibətini şərh edin. 

Marallara necə qayğı göstərmək 

olar? 

Marallara və nadir heyvanlara 

güllə atanlara, onları öldürənlərə 

qarşı necə mübarizə aparmaq 

olar? 

“Qızboyu çiçəyi” rəvayəti 

haqqında nə bilirsiniz? 

Sarı rəngli bu çiçəyin adı niyə 

qızboyu olmuşdur? 

Çiçəkləri sevmək üçün nə etmək 

 

19 

 

19 

 

19 

 

19 

 

19 

 

19 

 

 

 

19 

 

19 

 

19 

 

 

0 

 

0 

 

0 

 

0 

 

0 

 

0 

 

 

 

0 

 

0 

 

0 

 

 

2 

 

2 

 

2 

 

2 

 

2 

 

1 

 

 

 

1 

 

1 

 

1 

 

 

3 

 

3 

 

3 

 

3 

 

3 

 

2 

 

 

 

2 

 

2 

 

2 

 

 

14 

 

14 

 

14 

 

14 

 

14 

 

16 

 

 

 

16 

 

16 

 

16 

11. 

 

 

12. 

 

 

lazımdır? 

Çiçəklərə və yaşıllıqlara qayğı 

göstərmək üçün hansı işləri 

görmək lazımdır? 

Çiçəklərin məişətdə və 

təbabətdəki əhəmiyyəti 

haqqında fikirlərinizi şərh edin. 

19 

 

 

19 

 

 

19 

0 

 

 

0 

 

 

0 

1 

 

 

1 

 

 

0 

2 

 

 

2 

 

 

2 

16 

 

 

16 

 

 

17 

 

Cədvəldən göründüyü kimi, IVb kontrol sinifdə apardığımız anket sorğusunda 

iştirak edən 19 şagirdin heç biri əla cavablar verməmişdir. Yaxşı cavab verənlərin 

sayı da kifayət qədər deyil. Kafi cavab verənlərin sayı isə yaxşı cavab verənlərin 

sayından bir o qədər fərqlənmir. Fikrimizi bir qədər dəqiqləşdirib deməliyik ki, 19 

şagirddən 1, 2, 3, 4, 5-ci suallara cavab verənlərdən yalnız iki nəfəri yaxşı cavab 

vermiş, 1 nəfəri 12-ci suala cavab verə bilməmiş, qalanları isə müvafiq olaraq 1 sualı 

cavablandırmışlar. Kafi cavab verənlərin sayı isə müvafiq olaraq 1-2 nəfər olmuşdur. 

1, 2, 3, 4, 5-ci suallara cavab verməyən şagirdlərin sayı 14, 7, 8, 9, 10, 11-ci suallara 

cavab verməyən şagirdlərin sayı 16, 12-ci suala cavab verməyən şagirdlərin sayı isə 

17 olmuşdur.  

Bütün bunlar deməyə əsas verir ki, kiçikyaşlı məktəblilərə ekologiya, ekoloji 

mühit, ekoloji bəlalar, ekoloji mühitin canlı sərvətləri, ekologiyamızın nadir inciləri 

ilə bağlı məlumatların verilməməsi onların ekoloji tərbiyəsinin formalaşmasına 

imkan vermir. Bunun isə bir neçə səbəbi vardır. Qeyd etdiyimiz kimi birinci səbəb 

dərsliklərdə bu barədə məlumatların ətraflı olmaması, digər səbəb isə “Həyat bilgisi” 

fənnini tədris edən müəllimlərin ekoloji tərbiyə və şagirdlərdə təbiətə həssas və 

qayğıkeş münasibət formalaşdırmaqla bağlı öyrədici materiallar hazırlaya 

bilməmələridir.  

Bu paraqrafı yekunlaşdıraraq aşağıdakı qənaətə gəlmək olar: 

- İbtidai siniflərdə “Həyat bilgisi” fənninin tədrisi prosesində şagirdlərin ekoloji 

tərbiyəsini inkişaf etdirmək üçün geniş imkanlar vardır; 

- Kiçikyaşlı məktəblilərdə təbiətə həssas və qayğıkeş münasibət formalaşdırmaq 

üçün ibtidai sinif müəllimlərinin bir sıra səmərəli yollardan istifadə etmələri həm 

vacib, həm də faydalıdır; 

Cədvəl 2.2.6-nın ardı 

- Şagirdlərin ekoloji tərbiyəsi, o cümlədən onlarda təbiətə həssas və qayğıkeş 

münasibət formalaşdırmağa xidmət edən didaktik blokların, öyrədici materialların 

məqsədyönlü şəkildə hazırlanması onları təbiətə, təbiət hadisələrinə yaxınlaşdırır, 

ekoloji mühitin incilərinə, o cümlədən ağaclara, çiçəklərə, güllərə, quşlar və 

heyvanlar ailəminə həssaslıqla yanaşmağa, qayğı göstərməyə və onları qorumağa 

sövq edir.  

 

2.3. Dərsdənkənar tədbirlərdə kiçikyaşlı məktəblilərin ətraf mühitə həssas 

və qayğıkeş münasibət formalaşdırmağın imkanları və yolları 

 

Təlim prosesi ilə yanaşı, dərsdənkənar tədbirlərdə də şagirdlərə təbiətə həssas və 

qayğıkeş münasibət bəsləməyi öyrətməklə yanaşı, onlara ekoloji mühiti qorumaq, 

sevmək ona qayğı ilə yanaşmağı öyrətmək mümkündür. Dərsdənkənar tədbirlərin bir 

sıra formalarını, növlərini düzgün müəyyənləşdirmək lazım gəlir. Elmi-pedaqoji-

metodik ədəbiyyatlarda bu məsələ ilə bağlı müxtəlif fikirlər olduğu üçün 

“dərsdənkənar tədbirlər” anlayışının mahiyyətinin aydınlaşdırılmasına və bu 

tədbirlərin formalarının, tiplərinin, növlərinin, sistem halında təşkil edilməsinə, bəzi 

ziddiyyətlərin aydınlaşdırılmasına da diqqət yetirməyi məqsədəuyğun hesab etmişik. 

Yeri gəlmişkən demək lazımdır ki, pedaqoji ədəbiyyatlarda dərsdənkənar tədbirlər bir 

sıra hallarda “sinifdənxaric, sinifdənkənar, bəzən dərsdənxaric, dərsdənkənar, hətta 

məktəbdənkənar” anlayışları ilə eyniləşdirilir. Fikrimizcə, “dərsdənkənar” anlayışının 

“sinifdənxaric, sinifdənkənar, dərsdənxaric, dərsdənkənar” kimi anlayışlar ilə 

eyniləşdirmək bir o qədər də zərərli hesab olunmayabilər. Lakin “dərsdənkənar” 

anlayışının “məktəbdənkənar” anlayış ilə eyniləşdirilməsi yolverilməz haldır. Bu 

barədə Azərbaycanın görkəmli pedaqoq alimlərindən biri, professor N.Kazımov öz 

münasibətini belə bildirir: 

“Bəzi mənbələrdə dərsdənkənar və məktəbdənkənar məfhumlarına fərq 

qoyulmur: onlar eyniləşdirilir. Digər tərəfdən eyni hadisə bəzən sinifdənxaric, 

sinifdənkənar, bəzən dərsdənxaric, dərsdənkənar kimiişlədilir. Eyni vəziyyət digər 

məfhumla əlaqədar da nəzərə çarpır: məktəbdənkənar, məktəbdənxaric və s. Bu cür 

qeyri-müəyyənliyin səbəbini həmin pedaqoji hadisələr arasındakı oxşarlıq və fərqin 

pedaqoji ədəbiyyatda lazımınca işıqlandırılmadığı ilə izah etmək olar. Fikrimizcə, 

dərsdənkənar və məktəbdənkənar təlim-tərbiyə məfhumları əhatə etdikləri hadisələrin 

mahiyyətini daha dəqiq ifadə edir. Çünki, bəzi sinifdən kənar təlim-tərbiyə 

adlandırılan tədbirlər sinifdə də aparılır. Ona görə bizdə tədqiqat planına uyğun 

olaraq dərsdənkənar tədbirlərdə şagirdlərə təbiətə həssas və qayğıkeş münasibət 

bəsləməyi aşılamaqla bağlı görülən işlərdən bəhs edəcəyik. Əslində, dərsdənkənar 

tədbirlərdə şagirdlərin ekoloji tərbiyəsinin inkişaf etdirilməsi ilə bağlı işləri 

qruplaşdırmaq və sistemləşdirmək lazımdır. Ona görə biz şagirdlərin ekoloji 

tərbiyəsinin inkişafı və onlarda təbiətə həssas və qayğıkeş münasibəti 

formalaşdırmağa kömək edən dərsdənkənar tədbirləri aşağıdakı kimi qruplaşdırmağı 

məqsədəmüvafiq hesab edirik: 

Birinci qrup ekoloji tərbiyə tədbirləri. Bu tədbirlər fərdi formalarda həyata 

keçirilən tədbirlər sırasına daxildir. Fərdi formada keçirilən dərsdənkənar tədbirlər 

sırasına ekoloji tərbiyə kolleksiyası, ekoloji tərbiyə ilə bağlı fotomontajların təqdim 

edilməsi, sxemlərin və stendlərin hazırlanması.  

İkinci qrup ekoloji tərbiyə tədbirləri. Buraya dərnəklər, o cümlədən fənn 

dərnəkləri və bədii yaradıcılıq dərnəkləri daxildir. Dərnəklər içərisində “ekoloji 

tərbiyə dərnəyi”, “ekologiya dərnəyi”, “təbiəti mühafizə” dərnəyi, “təbiətsevərlər” 

dərnəyi, “ekoloji bəlalara qarşı mübarizə” dərnəyi, “gənc təbiətçilər” dərnəyi və s. bu 

kimi dərnəklər xüsusi əhəmiyyətə malikdir. Fənn dərnəkləri sırasına isə həyat bilgisi 

dərnəyi, coğrafiya dərnəyi, biologiya dərnəyi və digər fənn dərnəkləri daxildir.  

Üçüncü qrup, ekoloji tərbiyə tədbirlərinə ekoloji tərbiyə ilə bağlı disputlar, 

müzakirələr, söhbətlər, görüşlər, tematik gecələr, səhərciklər, şagird konfransları, 

yürüşlər, ekskursiyalar, olimpiadalar, yarışlar və bu kimi digər tədbirlər daxildir.  

Tədqiqat planına uyğun olaraq bizdə Naxçıvan Muxtar Respublikasının bir sıra 

şəhər və kənd məktəblərində kiçikyaşlı məktəblilərin ekoloji hisslərinin inkişafına, 

onlarda təbiətə həssas və qayğıkeş münasibətlərin formalaşdırılmasına istiqamət 

verən bir sıra dərsdənkənar tədbirlər təşkil etdik. Şahbuz rayon Kükü kənd orta 

məktəbində “Ekologiyamız və biz”, “Ekologiyamızın bəzəkləri”, “Ekologiyamızın 

nadir inciləri”, “Ekologiyamın nadir incilərinə qayğı göstərək” və s. kimi mövzular 

üzrə söhbətlər təşkil etdik. Söhbətlər zamanı kiçikyaşlı məktəblilərin təbiətə həssas və 

qayğıkeş münasibət bəsləmələri ilə bağlı fikirlərini dinlədik və verdikləri maraqlı 

məlumatlara qulaq asdıq.  

Naxçıvan Muxtar Respublikasının Şərur rayon Qarxun tam orta məktəbində də 

məktəblilər üçün söhbət və mühazirələr təşkil etdik. IV sinif şagirdləri üçün təşkil 

etdiyimiz məktəb mühazirələrində şagirdlərə təbiət, təbiət hadisələri, ağacların, 

güllərin, yaşıllıqların qorunması, onlara qayğı göstərilməsi ilə bağlı informasiyalar 

verdik. Məktəb mühazirəsi zamanı meşələrin, meşədə yaşayan canlıların, o cümlədən 

heyvanların, quşların qorunması, onlara qayğı göstərilməsi ilə bağlı tövsiyələr və 

məsləhətlər verdik.  

Tədqiqat planına uyğun olaraq bir sıra şəhər məktəblərində axşamlar, görüşlər, 

şagird konfransları, disputlar təşkil etdik. “Ekologiya axşamı”, “Ekoloji tərbiyə 

axşamı”, “Təbiəti sevərlər axşamı” adı altında keçirdiyimiz tədbirlərin tematikasını 

hazırladıq, çıxışları təqdim etdik və ibtidai sinif şagirdlərinə təbiətə həssas və 

qayğıkeş münasibətlərin  bəslənilməsi ilə bağlı məsləhətlər, tövsiyələr, öyüd və 

nəsihətlər verdik. Ümumiyyətlə desək, bütün axşamlar dərsdənkənar tədbirlərin əsas 

növlərindən biri olmaqla şagirdlərin ekoloji tərbiyəsini formalaşdırmaqla yanaşı, 

onların hərtərəfli inkişafını da təmin etmiş olur.  

Ümumtəhsil məktəblərində məzmunundan asılı olaraq müxtəlif formalı 

axşamlar keçirilir. Bu axşamlar içərisində təbiəti mühafizə, ekologiya stansiyaları, 

ekoloji tərbiyə mərkəzləri, təbiəti mühafizə mərkəzləri, ekologiya klubları, ekoloji 

təhsillə bağlı fəaliyyət göstərən müəssisələr və bu kimi təşkilatlarda çalışan 

mütəxəssislərə həsr edilən axşamlar mühüm əhəmiyyət kəsb edir. Çünki belə 

axşamların proqramlarına kiçikyaşlı məktəblilərə təbiətə həssas və qayğıkeş 

münasibətlə bağlı tövsiyələrin verilməsi, tədris filmlərinin və slaytların nümayiş 

etdirilməsi daxil edilir. Axşamların gedişində təbiətə, təbiət hadisələrinə dair 

mahnıların səsləndirilməsi kiçikyaşlı məktəblilərin marağına səbəb olur.  

Ümumtəhsil məktəblərində təbiətə, təbiət hadisələrinə həsr edilən görüşlər də 

şagirdlərin ekoloji tərbiyəsi baxımından mühüm əhəmiyyət kəsb edir.  

Cəmşid Naxçıvanskı adına 11 nömrəli şəhər məktəbində ekoloji tərbiyə ilə bağlı 

istehsalat qabaqcılları, əmək və müharibə veteranları, adlı-sanlı yazıçı və şairlər, 

alimlər, incəsənət xadimləri ilə görüşlər təşkil edilir. Belə görüşlər zamanı şagirdlər 

zehni və fiziki əməyin gözəllikləri, bədii və elmi təfəkkürün, texnikanın  nailiyyətləri 

ilə tanış olur, vətənpərvərlik, mərdlik dərsləri keçirlər.  

“Gənc təbiətçilərlə görüşlər”, “Təbiəti mühafizə edənlərlə görüşlər”, “Ekoloji 

mühiti qoruyanlarla görüşlər”, “Quşların, heyvanların dostları olan uşaqlarla 

görüşlər” adı altında təşkil etdiyimiz bu görüşlərdə yuxarı sinif şagirdləri ilə yanaşı, 

III-IV sinif şagirdləri də çıxışlar etdilər. Əgər görüşə gələn qonaqlar təbiətin 

mühafizəsi, ekoloji mühitin qorunması, ağacların əkilməsi, becərilməsi, yaşıllıqların 

salınması və onlara qayğının göstərilməsi ilə bağlı fikirlərini bildirdilərsə, şagirdlərdə 

öz növbəsində təbiətə həssas və qayğıkeş münasibət bəsləmələri ilə bağlı 

mülahizələrini yürütdülər.  

Kiçikyaşlı məktəblilərin ekoloji tərbiyəsi ilə bağlı təşkil olunan dərsdənkənar 

tədbirlərdən biri də şagird konfranslarıdır. Ümumiyyətlə desək, bu konfranslar 

müəllimlərin və eləcə də “Həyat bilgisi” fənnini tədris edənlərin rəhbərliyi altında 

pedaqoji kollektivin və məktəb ictimai təşkilatlarının köməyi, şagirdlərin qüvvəsi ilə 

təşkil olunur. Şagird konfransları: 

  - Bu və ya digər fənn üzrə mövzularla, etik-mənəvi problemlərlə bağlı 

qazanılmış biliklərin möhkəmləndirilməsi, genişləndirilməsi və dərinləşdirilməsinə; 

- Müvafiq baxışın formalaşmasına; 

- Biliklərə müstəqil sürətdə yiyələnmək üzrə zəruri bacarıq və vərdişlərin 

qazanılmasına; 

- Gənc nəslin mənəvi keyfiyyətlərinin inkişafına, bir şəxsiyyət kimi 

formalaşmasına xidmət göstərir və s. 

- Konfransa 2-3 həftə hazırlıq görülür. Ediləcək məruzələrin hazırlanması 

məqsədilə, hər şeydən öncə, lektor qrupu yaradılır. Müəllim və kitabxananın 

köməyilə mövzular müəyyənləşdirilir, məsləhət görülən ədəbiyyat seçilib ayrılır. 

Lektor qrupundan əlavə daha bir neçə qrup yaratmaq mümkündür [2, s.160-161]. 

Biz Naxçıvan şəhərində C.Naxçıvanskı adına 11 nömrəli tam orta məktəbdə 

şagird konfransı təşkil etdik. Konfransa bütün ibtidai sinif şagirdlərini dəvət etdik. 

Şagird konfransında III, IV sinif şagirdləri məruzələrlə çıxış etdilər. III sinif şagirdləri 

V.Həsənov “Ekologiyamızın nadir inciləri”, A.Məmmədov “Güllərə və ağaclara 

qayğı göstərək”, Ə.Əsgərova “Yaşıllıqları sevək, qoruyaq və qayğı göstərək”, IV 

sinif şagirdləri S.Sadıqova “Naxçıvan sularının və bulaqlarının ekoloji dəyəri”, 

N.Cəfərov “Badamlı suyunun tibbi əhəmiyyəti”, F.Bəbirli “Sirab suyunun saflığı 

ekologiyamızın saflığı deməkdir” mövzusunda məruzələrlə çıxış etdilər. Konfransın 

gedişində iştirak edən kiçik məktəblilərdən bir neçəsi məruzəçilərə suallar verdilər. 

Şagirdlərin sualları Naxçıvan ekologiyasının qorunması, ona qayğı göstərilməsi ilə 

bağlı olduğu üçün cavablarda həmin qəbildən oldu.  

Naxçıvan şəhər 12 nömrəli tam orta məktəbində də dərsdənkənar tədbirlərdən 

biri olan disputlar təşkil etdik. Ümumiyyətlə desək, disputlar gənc nəsildə bir çox 

müsbət keyfiyyətlərin formalaşmasına imkan yaradır, şagirdlərə öz yaşıdlarının – 

oğlan və qızların, böyüklərin davranış motivlərinə, qarşılıqlı münasibət və rəftar 

tərzinə obyektiv qiymət verməyi, ətraf aləmə açıq gözlə baxmağı öyrədir. 

Disputun gedişində məktəblilər inandırıcı və sübutlu danışmağa çalışmaqla 

bərabər, eyni zamanda, diqqətlə  qulaq asmağa, öz yoldaşlarının fikirlərinə nəzakət və 

səbirlə münasibət göstərməyə adət edirlər. 

Disput latın sözü olub mənası mühakimə yürütmək, mübahisə etmək deməkdir 

[197]. Disput fikirlərin müstəqil mübadiləsi olub, həqiqət axtarışı, hər hansı bir fikrin, 

ideyanın əsaslandırılmasının nəzərdən keçirilməsi vasitəsi kimi çıxış edir, hadisələrə 

fəal və yaradıcı münasibət göstərmələrinə imkan verir, iştirakçıların diqqətini 

müzakirə ediləcək məsələyə yönəldir. Belə disputlarda arqumentlər diqqətlə seçilir və 

təhlil edilir, qarşı tərəfin mövqeləri və baxışları diqqətlə öyrənilir.  

Disputun mövzusu elə seçilməlidir ki, yaranan mübahisələr elmi mübahisələr 

şəklini alsın. Çünki disputlarda ibtidai sinif şagirdləri öz həmyaşıdları ilə rəqabətə 

girmək qabiliyyəti qazanırlar. Ekoloji tərbiyə ilə bağlı olan belə məsələlərin disputun 

mövzusu kimi seçilməsi kiçikyaşlı məktəblilərdə sağlam rəqabət hissi formalaşdırır. 

Yeri gəlmişkən qeyd  etmək lazımdır ki, disputda yanlış və doğru təsəvvürlər yaranır.  

Cəmşid Naxçıvanskı adına 11 nömrəli tam orta məktəbdə şagird konfransı 

keçirdik. Konfransda “Naxçıvanımızın ekoloji mühitini sevək, qoruyaq və ona qayğı 

göstərək” mövzusunun müzakirəsini təşkil etdik. Əvvəlcə şagird konfransının təşkilat 

komitəsini yaratdıq. Konfransa eksperimnetal IVa sinfinin şagirdləri rəhbərlik 

edirdilər. Ümumi rəhbərlik  Ia sinf müəllimi Rzayeva S., Ib sinif müəllimi Bağırova 

S., Ic sinif müəllimi Novruzova Z., Id sinif müəllimi Məmmədəliyeva R., IIa sinif 

müəllimi Məmmədova E., IIb sinif müəllimi Əliyeva G., IIc sinif müəllimi Əsgərova 

F., IId sinif müəllimi Səfərova E., IIIa sinif müəllimi Əliyeva G., IIIb sinif müəllimi 

İsmayılova X., IIIc sinif müəllimi Hüseynova X., IVa sinif müəllimi Əliyeva G., IVb 

sinif müəllimi Axundova M., IVc sinif müəllimi Dünyamalıyeva S., IVd sinif 

müəllimi N. İbrahimovaya həvalə olundu. Bütün ibtidai sinif şagirdlərinin iştirak 

etdiyi şagird konfransında əsasən III-IV sinif şagirdləri məruzə etdilər. IIIa sinif 

şagirdi Abbasova Nuray “Batabat gölünün ekoloji saflığını qoruyaq”, Quliyeva 

Ləman “Naxçıvan meşələrinin qırılmasına etiraz edək”, IVa sinif şagirdləri 

Allahyarova Aytən “Naxçıvan suları ekoloji saflığına görə ən təmiz sulardır”, 

Babasoy Murad “Naxçıvan çaylarının ekologiyası” mövzusunda etdikləri məruzələri 

maraqla qarşılandı. Məruzələr ətrafında çıxışlarda oldu. Birinci məruzə ilə bağlı çıxış 

edən IVa sinif şagirdi Allahyarova Aytən “Batabat gölünün ekoloji saflığını qoruyaq” 

mövzusunda çıxış edən şagirdə etirazını bildirdi və konfransın gedişində elmi 

mübahisə başlandı.  

Şagird A.A. – Məruzə Batabat gölü ilə bağlı olduğu üçün yalnız Batabatın 

ekologiyası, Batabat gölünün ekoloji mühitinin qorunması ilə bağlı dəyərli fikirlərdən 

ibarət idi. Mənim fikrimcə, Batabat mineral su yataqları barədə də məlumatlar 

məruzədə yer almalı idi. Çünki Naxçıvan Muxtar Respublikasının Şahbuz rayonu 

ərazisində şəhərdən 65 km kənarda, dəniz səviyyəsindən isə təxminən 2 min yarım 

metrdən artıq bir məsafədə bu yataqlar yerləşir. Bu yataqlara Batabat mineral suları 

dördüncü dövr lavalardan süzür. Lakin bəzən maneedici ünsürlər səbəbindən, yəni 

süxurların çatlarında əmələ gələn maneələrin əvəzinə Batabat mineral suları digər 

minerallarla zənginləşə bilmir. Bu sular əgər digər minerallarla zənginləşsə idi, daha 

dadlı, daha xoşagəlimli, daha içməli olardı. Çünki Batabat mineral sularına sızan 

bulaqlardan daha çox karbon qazı ayrılır. Həmin suların tərkibində sulfat 

hidrokarbonatları, kalsiumlu və natriumlu maqneziumlar da ayrılır. Əgər belə 

məlumat məruzədə öz əksini tapsa idi, Naxçıvanın ekoloji mühiti barədə daha zəngin 

məlumatlarla iştirakçılar tanış olardılar.  

Sinif müəllimi Ə.G - Tamamilə doğrudur, Batabat mineral su yataqları ilə bağlı 

informasiyalar Naxçıvan məktəbliləri üçün çox mühüm əhəmiyyət kəsb edir. Çünki 

həmin sular ekoloji mühitimizi saflaşdırmağa xidmət edir həmçinin məktəblilərimiz 

onlardan müalicə üçün də istifadə etməyi bacarmalıdırlar. Belə elmi mübahisələrdən 

sonra Naxçıvan mineral sularına qayğı göstərməklə bağlı suallar da səsləndi. Verilən 

cavablarda Naxçıvanın ekoloji mühitinə həssas və qayğıkeş münasibət bəsləməklə 

bağlı mülahizələr yer aldı.  

Naxçıvan meşələri ilə bağlı məruzə ətrafında da maraqlı çıxışlar oldu. Həmin 

çıxışlardan birini IVa sinif şagirdi Allahyarova Aytən etdi.  

Allahyarova Aytən – Naxçıvan meşələri ilə bağlı məruzədə maraqlı fikirlər 

səsləndirildi. Naxçıvan meşələrinin ekoloji mühiti, bu mühitin qorunması ilə bağlı 

yaxşı fikirlər dinlədik. Mənim fikrimcə, Şərur-Culfa meşələrinin ekoloji mühiti 

barədə də məlumat vermək olardı. Çünki həmin meşələrin ətrafında Dərələyəz 

qitəkənarı açıq dəniz hövzəsinin sürüşmə süxurları yerləşir. Hansı ki, bu ərazilərin 

yaşı milyon illərlə ölçülür. Bu ərazilərin çökmə süxurlar qatında geniş yayılmış 

məmulat və tikinti daşları vardır. Həmin daşlar içərisində çəhrayı dolomit, araqonit, 

qaramərmər, üzlük daşlar ekoloji cəhətdən çox saf daşlar hesab olunur. Belə 

məlumatlar həm ölkəmizin ekoloji mühiti üçün və eləcə də Beynəlxalq ekoloji 

münasibətlər üçün çox dəyərli məlumatlar hesab olunur. Belə məlumatların məruzədə 

yer alması yaxşı olardı.  

Məmmədov Amil - çıxış edən Allahyarova Aytən verdiyi informasiyalar həm 

milli, həm də ümumbəşəri ekologiya üçün geniş mənada şagirdlərin ekoloji tərbiyəsi 

üçün çox dəyərli informasiyalardır. Məruzələrdə belə informasiyaların yer alması 

məktəblilərin həm intellektual səviyyəsini, həm elmi dünyagörüşlərini, həm də 

ekoloji tərbiyəsini formalaşdırmış olur.  

Şagird konfranslarından sonra 11 nömrəli tam orta məktəbin ibtidai sinif 

şagirdləri ilə görüşlər keçirdik. Onlarla ünsiyyətdə olduq, səmimi münasibətlər 

yaratdıq. Görüşlərdən, söhbətlərdən və münasibətlərdən aydın oldu ki, kiçikyaşlı 

məktəblilər milli ekologiyamızın saflaşdırılması, ekoloji mühitimizin saflığının 

qorunması, təbiətə həssas münasibət bəsləməyin zəruriliyi yaşıllıqlara qayğıkeş 

münasibət bəsləməklə bağlı fikirlərini irəli sürür, mülahizələr söyləyir, mühakimələr 

yürüdürlər.  

Bütün bunlar deməyə əsas verdi ki, kiçikyaşlı məktəblilər təbiətə həssas 

yanaşmağı, qayğıkeş münasibət göstərməyi sevirlər. Bu məsələlərə həsr olunan 

tədbirlərdə yaxından iştirak etməyə səy göstərirlər. Çünki onlar təbiətə həssas və 

qayğıkeş münasibət bəsləməklə bağlı konfransdakı çıxışlardan çoxlu elmi ideyalar 

götürdülər, dəyərli məlumatlar, biliklər qazandılar. Konfransın məktəblilərə verdiyi 

ekoloji biliklərin səviyyəsini müəyyənləşdirmək üçün 11 nömrəli eksperimental tam 

orta məktəbin siniflərində anket sorğuları keçirdik. Həmin sorğuların nəticələrini isə 

Şərur rayon Qarxun kənd tam orta məktəbinin ibtidai sinifləri ilə eyni suallar əsasında 

keçirdiyimiz sorğu anketi ilə müqayisə etdik.  

Eksperimental məktəbin şagirdləri ilə aşağıdakı suallar əsasında apardığımız 

anket sorğusunun nəticələri cədvəldəki kimi oldu: 

Cədvəl: 2.3.1 

Eksperimental məktəb kimi seçilən 11 nömrəli  tam orta məktəbin ibtidai 

sinifləri ilə keçirilən anket sorğusu 

S/

№ 

 

Verilən suallar 

Sagirdlərin 

sayı 

Cavabların səviyyəsi 

əla yaxşı kafi Cavab 

verilmə

di 

1. 

 

2. 

 

 

3. 

 

4. 

 

5. 

 

Naxçıvanın ekoloji mühiti hansı sahələri 

əhatə edir? 

Naxçıvan çaylarının Muxtar 

Respublikanın ekoloji mühitinə təsiri 

nədən ibarətdir? 

Naxçıvan meşələrinin ekoloji bəlalardan 

xilas etməyin əhəmiyyəti nədən ibarətdir? 

Naxçıvan meşələrində ekologiyamızın 

bəzəyi olan hansı canlılar yaşayırlar? 

Naxçıvan meşələrində yaşayan canlılara 

hansı qayğılar göstərilməlidir? 

 

80 

 

80 

 

 

80 

 

80 

 

80 

 

41 

 

41 

 

 

41 

 

41 

 

43 

 

21 

 

20 

 

 

20 

 

20 

 

20 

 

18 

 

19 

 

 

19 

 

19 

 

17 

 

0 

 

0 

 

 

0 

 

0 

 

0 

6. 

 

 

7. 

 

8. 

 

 

9. 

 

10 

 

11 

 

12 

 

13. 

 

 

14 

 

 

 

15 

Naxçıvandakı çayların ekoloji 

mühitimizə təsiri barədə nə deyə 

bilərsiniz? 

Naxçıvandakı çayların ekoloji saflığının 

qorunması barədə fikirlərinizi yazın. 

Naxçıvan mineral sularının ekoloji 

əhəmiyyəti haqqında fikirlərinizi 

söyləyin. 

Batabat gölü və ekoloji sağlamlıq barədə 

fikirlərinizi yazın. 

Batabat mineral yataqları barədə nə 

bilirsiniz? 

Naxçıvanın ekoloji mühitinin qorunması 

ilə bağlı fikirlərinizi şərh edin. 

Naxçıvanın ekoloji mühitinə qayğı 

göstərməklə bağlı fikirlərinizi şərh edin. 

Naxçıvanın ekoloji mühitinin bəzəyi olan 

ağaclara qayğı göstərməklə bağlı 

fikirlərinizi yazın. 

Naxçıvan ekoloji mühitinin bəzəyi olan 

mineral suların və bulaqların qorunması, 

onlara qayğı göstərilməsi ilə bağlı 

fikirlərinizi yazın. 

Naxçıvanın ekoloji mühitinin bəzəyi olan 

nadir heyvanların qorunması və onlara 

qayğı göstərilməsi ilə bağlı fikirlərinizi 

yazın 

 

 

80 

 

80 

 

 

80 

 

80 

 

80 

 

80 

 

80 

 

 

80 

 

 

 

80 

 

 

 

80 

 

 

43 

 

45 

 

 

45 

 

45 

 

45 

 

44 

 

44 

 

 

44 

 

 

 

44 

 

 

 

44 

 

 

20 

 

19 

 

 

19 

 

19 

 

19 

 

19 

 

19 

 

 

19 

 

 

 

19 

 

 

 

19 

 

 

17 

 

16 

 

 

16 

 

16 

 

16 

 

17 

 

17 

 

 

17 

 

 

 

17 

 

 

 

17 

 

 

0 

 

0 

 

 

0 

 

0 

 

0 

 

0 

 

0 

 

 

0 

 

 

 

0 

 

 

 

0 

 

 Cədvəldən göründüyü kimi, 15 suala cavab verən 80 şagirdin 41 nəfəri 1, 2, 

3, 4-cü suallara əla, 43 nəfəri isə 5, 6-cı suallara əla cavab vermişdir. 7, 8, 9, 10-cu 

sualları cavablandıran 45 şagirddə əla qiymətlər almışdır. 11, 12, 13, 14, 15-ci 

sualları cavablandıran 80 şagirdin 44 nəfəri əla səviyyəli cavablar yazmışlar. Yaxşı 

və kafi cavab verənlərin sayı isə əla cavab verənlərin sayından az olmuşdu. Belə ki, 

15 sualı cavablandıran 80 şagirdin təxminən 19-20 nəfəri yaxşı cavab vermiş, 

qalanları isə müvafiq olaraq kafi cavablar verməklə kifayətlənmişlər. Sualları 

cavablandırmayan şagird qeydə alınmamışdır.  

Maraqlı cəhət odur ki, Naxçıvanın ekoloji mühitinin qorunması, ağaclara, 

yaşıllıqlara qayğı göstərilməsi, canlıların qorunması, onlara qayğı göstərilməsi ilə 

bağlı sualları cavablandıran şagirdlərin irəli sürdükləri mülahizələr tədqiqat planında 

qoyulan fərziyyəmizə tamamilə uyğun olmuşdur. 80 şagirddən 44 nəfəri  

“Naxçıvanın ekoloji mühitinin qorunması ilə bağlı fikirlərinizi şərh edin; Naxçıvanın 

Cədvəl 2.3.1-in ardı 

ekoloji mühitinə qayğı göstərməklə bağlı fikirlərinizi şərh edin; Naxçıvanın ekoloji 

mühitinin bəzəyi olan ağaclara qayğı göstərməklə bağlı fikirlərinizi yazın; 

Naxçıvanın ekoloji mühitinin bəzəyi olan mineral suların və bulaqların qorunması və 

onlara qayğı göstərilməsi ilə bağlı fikirlərinizi yazın; Naxçıvanın ekoloji mühitinin 

bəzəyi olan nadir heyvanların qorunması və onlara qayğı göstərilməsi ilə bağlı 

fikirlərinizi yazın” kimi sualları cavablandıran şagirdlər Naxçıvanın ekoloji mühitinə 

hörmət, ehtiram bəsləmələrini, demək olar ki, böyük məhəbbətlə şərh etmişlər. 

Şagirdlərin cavablarında “Mən ağac əkməyi çox sevirəm. Çünki ağaclar bir tərəfdən 

yaşıllıq, gözəllik simvoludursa, digər tərəfdən bizim üçün təmiz hava istehsal edən 

varlıqlardır”. “Mən quşları bəsləməkdən zövq alıram. Çünki onlar bizim təbiətin 

yaraşıqlarıdırlar. Ceyranları, cüyürləri, maralları ovlayan insanları lənətləyirəm”, 

“Maralları vuran ovçuların insafları, vicdanları yoxdur. Belə vicdansızları həmişə 

mən lənətləyərək yad edirəm”, “Adam da marala güllə atarmı” kimi həssas 

münasibətlər ifadə olunur.  

Sonra biz kontrol sinifin şagirdləri ilə eyni suallar ətrafında anket sorğusu tərtib 

etdik və nəticə isə eksperimental məktəbin şagirdlərinin cavablarının tam əksi oldu. 

Cədvəl:2.3.2 

  Kontrol məktəb kimi seçilən Qarxun kənd tam orta məktəbinin ibtidai sinif 

şagirdləri ilə keçirilən anket sorğusu 

S/ 

№ 

 

Verilən suallar 

Sagirdlərin 

sayı 

Cavabların səviyyəsi 

əla yaxşı kafi Cavab 

verilmədi 

1. 

 

2. 

 

 

3. 

 

 

4. 

 

5. 

 

 

6. 

 

 

Naxçıvanın ekoloji mühiti hansı 

sahələri əhatə edir? 

Naxçıvan çaylarının Muxtar 

Respublikanın ekoloji mühitinə təsiri 

nədən ibarətdir? 

Naxçıvan meşələrini ekoloji 

bəlalardan xilas etməyin əhəmiyyəti 

nədən ibarətdir? 

Naxçıvan meşələrində ekologiyamızın 

bəzəyi olan hansı canlılar yaşayırlar? 

Naxçıvan meşələrində yaşayan 

canlılara hansı qayğılar 

göstərilməlidir? 

Naxçıvandakı çayların ekoloji 

mühitimizə təsiri barədə nə deyə 

bilərsiniz? 

 

75 

 

 

75 

 

 

75 

 

75 

 

 

75 

 

 

75 

 

0 

 

 

0 

 

 

0 

 

0 

 

 

0 

 

 

0 

 

0 

 

 

0 

 

 

0 

 

0 

 

 

0 

 

 

0 

 

15 

 

 

14 

 

 

14 

 

14 

 

 

14 

 

 

14 

 

60 

 

 

61 

 

 

61 

 

61 

 

 

61 

 

 

61 

7. 

 

 

8. 

 

 

9. 

 

10. 

 

11. 

 

 

12. 

 

 

13. 

 

 

14. 

 

 

 

15. 

 

Naxçıvandakı çayların ekoloji 

saflığının qorunması barədə 

fikirlərinizi yazın. 

Naxçıvan mineral sularının ekoloji 

əhəmiyyəti haqqında fikirlərinizi 

söyləyin. 

Batabat gölü və ekoloji sağlamlıq 

barədə fikirlərinizi yazın. 

Batabat mineral yataqları barədə nə 

bilirsiniz? 

Naxçıvanın ekoloji mühitinin 

qorunması ilə bağlı fikirlərinizi şərh 

edin. 

Naxçıvanın ekoloji mühitinə qayğı 

göstərməklə bağlı fikirlərinizi şərh 

edin 

Naxçıvanın ekoloji mühitinin bəzəyi 

olan ağaclara qayğı göstərməklə bağlı 

fikirlərinizi yazın. 

Naxçıvan ekoloji mühitinin bəzəyi 

olan mineral suların və bulaqların 

qorunması, onlara qayğı göstərilməsi 

ilə bağlı fikirlərinizi yazın. 

Nadir heyvanların qorunması və 

onlara qayğı göstərilməsi ilə bağlı 

fikirlərinizi yazın. 

 

 

75 

 

 

75 

 

75 

 

75 

 

 

75 

 

 

75 

 

 

75 

 

 

 

75 

 

 

75 

 

 

0 

 

 

0 

 

0 

 

0 

 

 

0 

 

 

0 

 

 

0 

 

 

 

0 

 

 

0 

 

 

0 

 

 

0 

 

0 

 

0 

 

 

0 

 

 

0 

 

 

0 

 

 

 

0 

 

 

0 

 

 

15 

 

 

13 

 

13 

 

13 

 

 

13 

 

 

13 

 

 

15 

 

 

 

15 

 

 

15 

 

 

60 

 

 

62 

 

62 

 

62 

 

 

62 

 

 

62 

 

 

60 

 

 

 

60 

 

 

60 

 

Cədvəldən göründüyü kimi, kontrol məktəb kimi seçilən Qarxun kənd tam orta 

məktəbində ibtidai sinif şagirdləri ilə aparılan anket sorğusunun nəticələri ürəkaçan 

olmamışdır. Yəni sorğu anketinə daxil edilən 15 sualın heç birinə kontrol məktəbin 

şagirdləri əla və yaxşı cavablar yazmamışlar. Sorğuda iştirak edən ibtidai sinif 

şagirdləri (əsasən III-IV sinif şagirdləri nəzərdə tutulu. – S.V.) kafi cavablar verməklə 

bir daha sübut etmişlər ki, onlara təlim prosesində təbiətə həssas və qayğıkeş 

münasibət bəsləməklə bağlı elmi ideyalar, informasiyalar, məlumatlar, tövsiyələr, 

öyüd və nəsihətlər verilmir. Çünki onların “Həyat bilgisi” dərsliklərində təbiətə 

həssas və qayğıkeş münasibət bəsləməklə bağlı mövzular yoxdur və bu dərsliklərdə 

ekoloji tərbiyə ilə bağlı verilən məlumatlar epizodik xarakter daşıyır. Ona görə ki, 

təbiət və təbiət hadisələri ilə bağlı dərsliyə daxil edilən mövzularda irəli sürülən elmi-

pedaqoji ideyalar və tövsiyələr, əsasən, vətənpərvərlik, yurdsevərlik, əməksevərlik, 

qismən isə təbiətsevərlik xarakteri daşıyır. Məhz ona görə də məktəbdə həyata 

keçirilən dərsdənkənar tədbirlərdə təbiətə həssas və qayğıkeş münasibət bəsləməyi 

Cədvəl 2.3.2-nin ardı 

formalaşdırmağa xidmət edən mövzular öz əksini tapmır. Bütün bunlara kontrol 

məktəb kimi seçdiyimiz Qarxun kənd orta məktəbinin ibtidai sinif şagirdləri ilə 

keçirdiyimiz anket sorğusunda qoyulan 15 suala 75 şagirddən 60- 62 nəfər cavab verə 

bilməmişdir.  

Bunları nəzərə alaraq deməliyik ki, orta ümumtəhsil məktəblərimizdə 

dərsdənkənar tədbirlərdə təbiətə həssas və qayğıkeş münasibəti öyrətməklə bağlı 

məqsədyönlü, planlı və mütəşəkkil işlərin aparılması vacibdir. Unutmaq olmaz ki, 

bugünümüzdə yaşayan və işləyən hər bir adama təbiətin qorunması, onun 

sərvətlərindən qənaətlə istifadə və anlayışların verilməsinə elə kiçik yaşlardan 

başlanılmalıdır. Çünki orta məktəbi bitirmiş şagirdin təbiəti sevən, onun 

sərvətlərindən qənaətlə istifadə edən mütəxəssis olması üçün ekoloji biliklərin böyük 

əhəmiyyəti vardır. Deməli, təlim prosesində ekoloji tərbiyə ilə bağlı məlumatların 

kiçikyaşlı məktəblilərə çatdırılması ilə kifayətlənmək düzgün sayıla bilməz. Ona görə 

ki, bir təlim saatı müddətində öyrədiləcək mövzudakı məlumatların hər biri haqqında 

şərhlər aparmaq, eləcə də şagirdlərə təbiət hadisələri ilə bağlı verilən məlumatların 

ekoloji tərbiyə baxımından izah edilməsi imkan xaricindədir. Bunun üçün 

dərsdənkənar tədbirlərdə kiçikyaşlı məktəblilər üçün son dərəcə aktual hesab edilən 

ekoloji bəlalar haqqında son məlumatları çatdırmaq pedaqoji cəhətdən düzgün sayılır. 

Belə məlumatlar içərisində Azərbaycan Respublikasının Prezidenti, Ali Baş 

Komandanımız İlham Əliyev Cənablarının uzaqgörən siyasəti, ciddi cəhdi, yorulmaz 

fəaliyyəti, dəmir iradəsi və polad yumruğu sayəsində 44 günlük müharibədə 

qazandığımız qələbədən sonra erməni faşistlərinin vandal hərəkətləri nəticəsində 

Qarabağın ekoloji mühitinin darmadağın edilməsi ilə bağlı kiçikyaşlı məktəblilərə 

ətraflı məlumat vermək lazım gəlir. Topxana meşəsinin qırılması, su hövzələrimizin 

çirkləndirilməsi, Suqovuşanda təxribat işlərinin aparılması, ağacların kəsilməsi, 

yaşıllıqların məhv edilməsi, Cəbrayılın, Ağdamın, Fizulinin, Zəngilanın, Kəlbəcərin, 

Laçının, Qubadlının və Şuşanın ekoloji mühitinə təcavüz edilməsi nəticəsində 

Qarabağımızın nadir ağaclar, güllər, çiçəklər, yaşıllıqlar, quşlar, heyvanlar mühiti 

məhv edilmişdir. Belə vandalizmə qarşı mübarizə tədbirləri haqqında da şagirdlərə 

mütəmadi məlumatların verilməsi zəruridir. Artıq Qarabağımızın ekoloji mühitinin 

bərpa olunması ilə bağlı məqsədyönlü işlər aparılır. Yəni Qarabağın bütün 

bölgələrində ağaclar əkilir, bağlar, parklar salınır, güllər-çiçəklər əkilir, su hövzələri 

təmizlənir, başqa sözlə desək, bölgənin bütün ekoloji mühitin yenidən bərpa edilməsi 

ilə bağlı məqsədyönlü, planlı, mütəşəkkil işlər həyata keçirilir.  

Qarabağda ekoloji mühitin saflaşdırılması ilə bağlı həyata keçirilən quruculuq 

işlərinin görüntülərini İnformasiya Kommunikasiya Texnologiyaları vasitəsilə 

nümayiş etdirilməsi kiçikyaşlı məktəblilərdə təkcə Qarabağımızın ekoloji mühitinə 

deyil, ümumiyyətlə ölkəmizin bütün ekoloji mühitinə həssas yanaşmalarını, qarğıkeş 

münasibət bəsləmələrini təmin etmiş olur.  

Belə aktual məsələlərin həllində dərsdənkənar tədbirlərin imkanlarından 

mütəmadi olaraq istifadə etmək lazımdır. Çünki bu zaman yalnız fənlərinin gücündən 

istifadə etməklə kifayətlənmək olmaz. Axı bir dərs müddətində, yəni 45 dəqiqə 

ərzində şagirdlərdə təbiətə həssas və qayğıkeş münasibət formalaşdırmaq üçün fənn 

müəllimlərinin də imkanları məhduddur. Ona görə ki, verilən vaxt ərzində onlardan 

şagirdlərə biliklərin əsaslarını öyrətməklə yanaşı, onları interaktiv fəaliyyətə cəlb 

etmək, motivasiya yaratmaq, şagirdlərdə tədqiqatçılıq qabiliyyəti formalaşdırmaq, 

onların təfəkkür səviyyəsini yüksəltmək, idrak fəallığını genişləndirməklə bağlı 

vəzifələrin həllinə də vaxt ayırmaları tələb olunur. Çünki təlim prosesində şagirdlərdə 

təbiətə həssas və qayğıkeş münasibətlərin formalaşdırılması üçün vaxt məhdudluğu 

özünü ciddi şəkildə göstərir. Məhz bu səbəbdən şagirdlərdə təbiətə həssas və 

qayğıkeş münasibət formalaşdırmaqla bağlı həyata keçirilən işlərin bir qismini 

dərsdənkənar tədbirlərə yönəltmək lazım gəlir.  

Məktəbdənkənar tədbirlərdə ekoloji tərbiyə ilə yanaşı, təbiəti mühafizə tərbiyəsi 

kontekstində də iş aparmaq çox faydalıdır. Çünki təbiətin mühafizə kontekstində 

görülən işlərin əsas hədəfi ekoloji mühitin qorunması ilə bağlı məqsədyönlü, planlı, 

mütəşəkkil şəkildə həyata keçirilən işlər nəzərdə tutulur. Yeri gəlmişkən bir məsələni 

qeyd etməliyik ki, kiçikyaşlı məktəbliləri dərsdənkənar tədbirlərə cəlb edərkən 

onların ailə mühiti ilə, bağça mühiti ilə tanış olmaları faydalı olar.  

 Uşağın bir şəxsiyyət kimi formalaşması, əməyə hazırlanması, zehni, əqli, fiziki, 

estetik, ekoloji, hüquqi və iqtisadi tərbiyəsi məktəblə yanaşı, ailələrin də diqqət 

mərkəzində durarsa, bu yolda xeyli nailiyyət qazanmaq olar. Məktəbdə və bağçada 

uşağın təlim-tərbiyəsi ilə mütəxəssislər ailələrdə olduğundan çox, daha planlı şəkildə 

məşğul olur. Uşaq ağlının və xarakterinin formalaşdığı dövrdə məktəb ona 

günümüzün tələblərinə uyğun şəkildə təhsil verir, uşağın dünyagörüşünü 

formalaşdırır. Əlbəttə ki, ayrı-ayrı ailələrdən məktəbə gələn uşaqların hamısında 

ekoloji mühitə eyni cür münasibətin bəslənilməsi mümkün sayıla bilməz. Başqa sözlə 

desək, ailələrin bir qismindən məktəbə gələn uşaqlar ətraf mühitə qayğılı münasibət 

bəsləmək haqqında təsəvvürə malik olmadığı müşahidə olunursa, bir qismində 

torpağı, yaşıllıqları, o cümlədən ağacları, gülləri, çiçəkləri, su hövzələrini qorumağa 

olan maraq-meyllərini də müşahidə etmək olur. Ona görə ekoloji mühitə dair 

təsəvvürləri az olan uşaqları təlim prosesində müəyyənləşdirib onlarla məqsədəuyğun 

iş aparmaq lazım gəlir. Belə uşaqları dərsdən və məktəbdənkənar tədbirlərə cəlb 

etməklə onlara ekoloji mühitə qayğıkeş münasibət bəsləməyi öyrətmək olar. Bunun 

üçün ekoloji tərbiyə ilə bağlı gecələrin, görüşlərin, disputların, dəyirmi stolların, 

şagird konfranslarının, xüsusilə ekoloji mühitə ekskursiyaların təşkilinə 

məqsədyönlü, planlı və mütəşəkkil olaraq yanaşılması zəruri sayılır.  

Ümumiyyətlə desək, kiçikyaşlı məktəblilərin ekoloji tərbiyəsini hərtərəfli inkişaf 

etdirmək və onlarda təbiətə həssas və qayğıkeş münasibəti formalaşdırmaq 

dərsdənkənar tədbirləri məqsədyönlü, planlı, mütəşəkkil şəkildə təşkil edib həyata 

keçirmək faydalıdır. Ona görə ki, dərsdənkənar tədbirlərdə kiçikyaşlı məktəblilər: 

- təbiətə həssas münasibət bəsləməyi öyrənir; 

- təbiət hadisələrinə məqsədyönlü şəkildə yanaşır və onlara doğma münasibət 

bəsləməyi öyrənir, güllərə, çiçəklərə, ağaclara, çəməliklərə, yaşıllıqlara, bağçalara, 

dibçəklərə  həvəslə, böyük məhəbbətlə qulluq etməyə maraq göstərirlər; 

- təbiətə, təbiət hadisələrinə həssaslıqla yanaşmağı həvəslə öyrənir təbiətdəki 

canlılara qayğıkeş münasibət bəsləməyə alışırlar. 

NƏTİCƏ 

Dissertasiyanın tədqiqi nəticəsində bir sıra ümumiləşdirmələr apararaq, 

gəldiyimiz qənaətləri və kiçik nəticələri təkrar etmədən kiçikyaşlı məktəblilərdə 

təbiətə həssas və qayğıkeş münasibət formalaşdırılmasının mahiyyəti, yeri və rolu ilə 

bağlı həm nəzəri, həm də empirik  əhəmiyyət kəsb edən nəticələrə gəlmiş və təkliflər 

irəli sürmüşük:  

 1. Çağdaş qlobal dünyamızda hər bir insan təbiətə qayğıkeş münasibət bəsləməyi 

öyrənməli, ətraf mühitin saflaşdırılması və mühafizə edilməsi işində iştirak etməlidir. 

İbtidai sinifdən başlayaraq şagirdlərə ekoloji tərbiyənin mahiyyəti, məzmunu, məqsəd 

və vəzifələri barədə biliklərin mənimsədilməsi zəruridir.  

 2. İbtidai sinif şagirdlərini ekoloji fəlakətlər barədə qabaqcadan 

məlumatlandırmaqla onları ekoloji fəlakətlərlə mübarizəyə, təbiəti qorumağa 

hazırlamaq mümkündür. Kiçikyaşlı məktəblilərin ekoloji problemlərin həllində 

iştirak edən beynəlxalq təşkilatların fəaliyyəti ilə tanış edilməsinin əhəmiyyəti 

böyükdür. Bu baxımdan ölkəmizdən kənarda baş verən ekoloji fəlakətlər, ekoloji 

çirklənmələr, habelə onların insanların səhhətinə təsiri ilə bağlı informasiyaların 

ibtidai sinif şagirdlərinə çatdırılması zamanı yeni pedaqoji texnologiyaların gücündən 

istifadə etmək çox faydalıdır.  

 3. Tədqiqat nəticəsində müəyyən edilmişdir ki, ibtidai siniflərdə çalışan 

müəllimlərin kiçikyaşlı məktəblilərdə təbiətə həssas və qayğıkeş münasibət 

formalaşdırmağın pedaqoji əsaslarının düzgün müəyyənləşdirilməkdə, haqqında 

danışılan problemin müvəffəqiyyətli həllində aydın əks etdirməkdə çətinlik çəkir, 

gərgin fəaliyyət nəticəsində müəyyən bilik bacarıq əldə edilsə də, mövzunun 

mahiyyətindən irəli gələn vəzifələri yerinə yetirə bilmirlər. Bu səbəbdən təbiətə 

həssas və qayğıkeş münasibət formalaşdırmağın pedaqoji əsasları baxımından 

kiçikyaşlı məktəblilərin səviyyələri qənaətbəxş olmur. 

4. Şagirdlərdə təbiətə, təbiət hadisələrinə qayğıkeş münasibətin 

formalaşdırılmasından ötrü həm də onlara psixoloji cəhətdən düzgün yanaşılmalıdır. 

Uşaqların təbiətə münasibəti onların insan həyatında təbiətin dəyərini dərk edib-

etməməsindən, insanların ətraf mühitlə münasibətlərinin müxtəlifliyindən, təbiət 



  

145 

 

obyektləri ilə mənəvi münasibətlərin nə dərəcədə dərindən tərbiyə olunacağından, 

təbiət üçün işləmək istəyindən çox asılı olacaq. 

 5. I-IV siniflərdə “Azərbaycan dili” dərsliklərinə istinadən şagirdlərə ətraf 

mühitə həssas və qayğıkeş münasibət bəsləməklə bağlı informasiyalar, məlumatlar, 

öyüdlər, nəsihətlər və tövsiyələr vermək çox faydalıdır. Kiçikyaşlı məktəblilərə 

təqdim olunan etnopedaqoji nümunələr içərisində ölkəmizdə nəsli kəsilən, yaxud 

nəsli kəsilməkdə olan heyvanlarla bağlı məlumatları onların yaş və fərdi 

xüsusiyyətlərinə uyğun olan bir tərzdə vermək lazımdır. Kiçikyaşlı məktəblilərin 

ekoloji tərbiyəsinin formalaşdırılmasından ötrü, onlarda canlılar aləminə həssaslıqla 

yanaşılması və qayğı göstərilməsi ilə bağlı atalar sözlərinin səsləndirilməsi və təhlilə 

cəlb edilməsi məqsədəuyğundur.  

Kiçikyaşlı məktəblilərə təbiətə həssas və qayğıkeş münasibəti öyrətməyin ən 

mühüm şərti şagirdlərə ekoloji bilikləri mənimsətməkdir. Bunun üçün şagirdlərə 

təbiətə həssas və qayğıkeş münasibət aşılamağa kömək edən öyrədici materiallar 

hazırlamaq zəruridir.  

6. İbtidai sinif müəllimləri “Həyat bilgisi” dərslərində  ekoloji tərbiyə ilə 

əlaqələndiriləcək bir sıra mövzuları tədris edərkən həmin mövzulara uyğun öyrədici 

materiallar hazırlamalıdırlar. I-IV siniflərdə təbiətlə bağlı olan bütün mövzuların 

tədrisi prosesində şagirdlərə təbiətə həssas və qayğıkeş münasibəti formalaşdırmaq 

üçün öyrədici materialların olması zəruridir.  

Kiçikyaşlı məktəblilərlə birgə keçirilən ekoloji tərbiyə tədbirləri şagirdlərdə 

təbiətə qarşı həssas və qayğıkeş münasibətin formalaşdırılmasına güclü təsir göstərir. 

Ümumiyyətlə, kiçikyaşlı məktəblilər təbiətə həssas yanaşmağı, qayğıkeş münasibət 

göstərməyi sevirlər. Bu məsələlərə həsr olunan tədbirlərdə yaxından iştirak etməyə 

səy göstərirlər. Çünki onlar təbiətə həssas və qayğıkeş münasibət bəsləməklə bağlı 

konfransdakı çıxışlardan çoxlu elmi ideyalar, dəyərli məlumatlar, biliklər qazanırlar. 

7. Hazırda orta ümumtəhsil məktəblərimizdə şagirdlərin ekoloji tərbiyəsi, 

xüsusilə onların ekoloji mühitə həssas və qayğıkeş münasibətlərinin 

formalaşdırılmasına təsir edən müxtəlif tədbirlər həyata keçirilir. Belə tədbirlərə 

ibtidai sinif şagirdlərinin də dəvət olunması mühüm əhəmiyyət kəsb edir. Xüsusilə 3 

və 4-cü sinif şagirdlərinin bu tədbirlərə cəlb edilməsi və bu tədbirlərdə fəal iştirak 

etmələri haqqında danışılan problemin müvəffəqiyyətli həlli baxımından mühüm 

əhəmiyyətə malikdir.  

8. Dərsdənkənar tədbirlərdə kiçikyaşlı məktəblilər üçün son dərəcə aktual hesab 

edilən ekoloji bəlalar haqqında son məlumatları çatdırmaq pedaqoji cəhətdən düzgün 

sayılır. Belə tədbirlər zamanı Azərbaycan Respublikasının Prezidenti, Ali Baş 

Komandanımız  İlham Əliyev Cənablarının uzaqgörən siyasəti, dəmir iradəsi və 

polad yumruğu sayəsində 44 günlük müharibədə qazandığımız qələbədən sonra 

erməni faşistlərinin vandal hərəkətləri nəticəsində Qarabağın ekoloji mühitinin 

darmadağın edilməsi ilə bağlı kiçikyaşlı məktəblilərə ətraflı məlumat vermək 

lazımdır. Məktəblilər bilməlidirlər ki, artıq Qarabağımızın ekoloji mühitinin bərpa 

olunması ilə bağlı məqsədyönlü işlər aparılır.  

9. Eksperimental tədqiqatlar prosesində pedaqoji eksperimentin müəyyənedici, 

öyrədici və yoxlayıcı mərhələləri üzrə işləri həyata keçirdik. Pedaqoji eksperiment 

zamanı ekoloji tərbiyə ilə bağlı vəziyyəti müəyyənləşdirdikdən sonra eksperimentin 

müəyyənedici mərhələsini yekunlaşdırdıq. Alınan nəticələrin doğruluğunu yoxlamaq 

üçün pedaqoji eksperimentin yoxlayıcı mərhələsin həyata keçirdik. Bu mərhələdə 

məlum oldu ki, şagirdlərdə təbiətə həssas və qayğıkeş münasibət formalaşdırmaq 

üçün hazırladığımız öyrədici materiallar irəli sürdüyümüz işçi fərziyənin ideyalarının 

düzgün, doğru olduğunu özündə ifadə edir.   

Tədqiqatla bağlı aşağıdakı təkliflər irəli sürülmüşdür: 

- Bütün bunları nəzərə alaraq, kiçikyaşlı məktəblilərdə təbiətə həssas və 

qayğıkeş münasibətin formalaşdırılması işi diqqət mərkəzində olmalıdır. Bunun üçün 

məktəbin müvafiq fənn müəllimləri və tərbiyə işi ilə məşğul olanlar ailələrlə 

məqsədyönlü, planlı və mütəşəkkil iş aparmalıdırlar. Belə olarsa ibtidai siniflərdə 

kiçikyaşlı məktəblilərdə təbiətə həssas və qayğıkeş münasibət bəsləməklə bağlı 

aparılan işlərin səmərəsi çox olar.   

- Məlum olduğu kimi məktəbəqədər tərbiyə müəssisələrində uşaqların ekoloji 

tərbiyəsi ilə bağlı məqsədyönlü və planlı şəkildə işlər həyata keçirilmir. Ona görə 

məktəbəqədər tərbiyə müəssisələri üçün metodik vəsait, şəkilli kitablar, metodik 

tövsiyələr hazırlayarkən, onların tərkibinə uşaqlarda təbiətə həssas və qayğıkeş 

münasibət formalaşdırmaqla bağlı elmi ideyaların, tövsiyələrin, məsləhətlərin, öyüd 

və nəsihətlərin daxil edilməsi faydalı olardı. 

- Uşaqlarda təbiətə həssas və qayğıkeş münasibətlərin formalaşdırılması işini 

təşkil edərkən məktəbin bağçalarla əlaqəsinin planlaşdırılması yaxşı olardı.  

- Respublikamızın orta ümumtəhsil məktəblərində tədris olunan fənlərin 

içərisində ekologiya, ekoloji mühitin saflığının qorunması, ekoloji tərbiyə, ekoloji 

təhsil, ekoloji bəlalara qarşı mübarizə, uşaqlarda təbiətə həssas və qayğıkeş 

münasibətin formalaşdırılması, milli ekologiyanın xüsusiyyətləri kimi bölmələri 

özündə əks etdirən dərsliklərin olmaması yaxşı hal kimi qeyd edilə bilməz. Ona görə 

məktəblilərin ekoloji tərbiyəsini özündə elmi, pedaqoji, metodik cəhətdən hərtərəfli 

əks etdirən dərsliklərin hazırlanmasına zəruri ehtiyac var. Belə dərsliklərin 

hazırlanması bütün siniflərdən olan şagirdlərdə, xüsusilə kiçikyaşlı məktəblilərdə 

təbiətə qarşı həssas və qayğıkeş münasibətin formalaşmasını təmin edə bilər.  

- Orta ümumtəhsil məktəblərinin ibtidai sinifləri üçün tərtib olunan “Azərbaycan 

dili” və “Həyat bilgisi” dərsliklərində sırf ekoloji tərbiyə ilə bağlı bölmələrin 

olmaması elmi-nəzəri, pedaqoji və metodiki cəhətdən düzgün sayıla bilməz. Ona görə 

təklif edirik ki, ibtidai sinifin “Azərbaycan dili” və “Həyat bilgisi” dərsliklərinə sırf 

ekoloji tərbiyə ilə bağlı bölmələr daxil edilsin. Həmin bölmələrə kiçikyaşlı 

məktəblilərdə təbiətə həssas və qayğıkeş münasibətin formalaşdırılması ilə bağlı 

mövzuların daxil edilməsi faydalı olardı.  

- Ümumtəhsil məktəblərində dərsdənkənar işlər üzrə tədbirləri əhatə edən, 

kiçikyaşlı məktəblilərdə təbiətə həssas və qayğıkeş münasibətin formalaşdırılması ilə 

bağlı yeni pedaqoji təfəkkürün tələblərinə cavab verən proqramın tərtibi faydalı 

olardı.  

- Televiziya verilişlərində kiçikyaşlı məktəblilərdə təbiətə həssas və qayğıkeş 

münasibət formalaşdırmaqla bağlı mövzuların təhlilinə mütəmadi olaraq yer 

ayrılması yaxşı olardı.  

